
ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2010 оны намрын ээлжит чуулганы 2011 оны 01 дүгээр сарын 14-ний өдөр /Баасан гариг/-ийн хуралдаан 10 цаг 19 минутад Төрийн ордны УИХ-ын чуулганы нэгдсэн хуралдааны танхимд эхлэв. 

УИХ-ын дарга Д.Дэмбэрэл, УИХ-ын дэд дарга Н.Энхболд /11:03-12:54 цагт/ нар ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэй байв. Үүнд: 

Чөлөөтэй: Н.Алтанхуяг, Р.Амаржаргал, Д.Балдан-Очир, Су.Батболд, С.Батболд, Д.Дамба-Очир, Г.Занданшатар, С.Оюун, Ц.Цэнгэл, З.Энхболд, Ө.Энхтүвшин. 


Өвчтэй: Д.Арвин, С.Баяр, Ц.Дашдорж, Д.Оюунхорол, Р.Раш, Д.Хаянхярваа. 

Тасалсан: Н.Батбаяр, Ц.Батбаяр, Х.Баттулга, Л.Гүндалай, Х.Тэмүүжин, Ж.Энхбаяр. 
Хоцорсон: З.Алтай -0.20, Г.Баярсайхан -0.50, С.Баярцогт -0.20, Р.Буд -1.20, Р.Гончигдорж -0.30, Ц.Даваасүрэн -1.00, Ц.Мөнх-Оргил -0.30, Э.Мөнх-Очир -2.00, Ш.Сайхансамбуу -1.00, Ч.Улаан -0.40, С.Эрдэнэ -0.40.

Нэг. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/ 


Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, тус яамны Хууль зүйн бодлогын газрын дарга Ц.Цолмон, орлогч дарга С.Мандахбат, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Хууль зүйн байнгын хорооны референт Б.Хонгорзул нарын бүрэлдэхүүнтэй ажлын хэсэг байлцав. 

Хуулийн төслүүдийн талаарх төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 

Хуулийн төслүүдийг хэлэлцэх эсэх асуудлаарх Хууль зүйн байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн Ж.Сүхбаатар, С.Бямбацогт, Н.Ганбямба, Ц.Сэдванчиг, Ж.Батсуурь, Д.Ганхуяг, Ц.Баярсайхан нарын асуусан асуултад Байнгын хорооны дарга, УИХ-ын гишүүн Д.Одбаяр, УИХ дахь АН-ын бүлгийн ахлагч Ч.Сайханбилэг, Хууль зүй, дотоод хэргийн сайд Ц.Нямдорж, ажлын хэсгээс Ц.Цолмон нар хариулж, тайлбар хийв. 

УИХ-ын гишүүн Д.Зоригт, Ц.Даваасүрэн, Р.Гончигдорж, Я.Батсуурь, Ж.Сүхбаатар, С.Бямбацогт нар санал хэлэв. 

Н.Энхболд: Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн саналыг дэмжье. 

Зөвшөөрсөн

19


Татгалзсан 

23


Бүгд


42


54.8 хувийн саналаар дэмжигдсэнгүй. 
Хуулийн төсөл буцаах тухай Улсын Их Хурлын тогтоолын төслийг баталъя. 

Зөвшөөрсөн

25


Татгалзсан 

15


Бүгд


40


62.5 хувийн саналаар тогтоол батлагдлаа. 

Уг асуудлыг 12 цаг 05 минутад хэлэлцэж дуусав. 

Хоёр. Цахим гарын үсгийн тухай, Иргэний хуульд нэмэлт, өөрчлөлт оруулах тухай, Татварын ерөнхий хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн хуульд нэмэлт оруулах тухай, Хуулийн этгээдийн улсын бүртгэлийн хуульд нэмэлт, өөрчлөлт оруулах тухай, Иргэний бүртгэлийн хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Мэдээлэл, шуудан, харилцаа холбоо, технологийн газрын орлогч дарга Ж.Бат-Эрдэнэ, тус газрын орлогч дарга А.Мөнхбат, Системийн нэгтгэлийн албаны дарга Г.Нямдорж, Бодлого төлөвлөлтийн хэлтсийн дарга Б.Амгаланбат, Засгийн газрын Хэрэг эрхлэх газрын референт Н.Мөнх-Эрдэнэ, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Г.Цэрэндулам, Хууль зүйн байнгын хорооны зөвлөх С.Энхбаяр, референт Г.Нямдэлгэр нарын бүрэлдэхүүнтэй ажлын хэсэг байлцав. 

Хуулийн төслүүдийн талаарх төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар танилцуулав.

Хуулийн төслүүдийг хэлэлцэх эсэх асуудлаарх Хууль зүйн байнгын хорооны санал, дүгнэлтийг Байнгын хорооны дарга, УИХ-ын гишүүн Д.Одбаяр танилцуулав. 

Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн С.Бямбацогт, Х.Баделхан, Д.Зоригт, Д.Энхбат нарын асуусан асуултад Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, ажлын хэсгээс Ж.Бат-Эрдэнэ нар хариулж, тайлбар хийв. 


УИХ-ын гишүүн Д.Энхбат, Э.Мөнх-Очир нар санал хэлэв. 

Д.Дэмбэрэл: Цахим гарын үсгийн тухай, Иргэний хуульд нэмэлт, өөрчлөлт оруулах тухай, Татварын ерөнхий хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн хуульд нэмэлт оруулах тухай, Хуулийн этгээдийн улсын бүртгэлийн хуульд нэмэлт, өөрчлөлт оруулах тухай, Иргэний бүртгэлийн хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн саналыг дэмжье. 

Зөвшөөрсөн

29


Татгалзсан 

13


Бүгд


42


69.0 хувийн саналаар дэмжигдлээ. 

Хуулийн төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.
Өглөөний хуралдаан 12 цаг 54 минутад завсарлав. 

УИХ-ын дэд дарга Г.Батхүү хэлэлцэх асуудлын дарааллыг танилцуулж, хуралдааныг даргалав.

Үдээс хойшхи хуралдаан 15 цаг 19 минутад эхэлж, ирвэл зохих 76 гишүүнээс 46 гишүүн ирж 60.5 хувийн ирцтэй байв.Үүнд:

Чөлөөтэй: Н.Алтанхуяг, Р.Амаржаргал, Д.Балдан-Очир, Су.Батболд, С.Батболд, Д.Дамба-Очир, Г.Занданшатар, С.Оюун, Ц.Цэнгэл, З.Энхболд, Ө.Энхтүвшин. 


Өвчтэй: Д.Арвин, С.Баяр, Ц.Дашдорж, Д.Оюунхорол, Р.Раш, Д.Хаянхярваа. 

Тасалсан: З.Алтай, Ц.Батбаяр, Х.Баттулга, Л.Гантөмөр, Л.Гүндалай, Ц.Мөнх-Оргил, Х.Тэмүүжин, Д.Тэрбишдагва, О.Чулуунбат, Ц.Шинэбаяр, Д.Энхбат, Ж.Энхбаяр, С.Эрдэнэ. 
Гурав. УИХ-ын гишүүн Г.Батхүүгээс Монгол Улсын Ерөнхий сайдад тавьсан “Хуулийн хэрэгжилтийг хангах, хууль сурталчлах үйл ажиллагааг сайжруулах талаарх асуулга”-ын хариуг сонсох 


Асуулгатай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан, Хууль зүйн үндэсний хүрээлэнгийн захирал Д.Батжаргал, УИХ-ын Байнгын хороодын ажлын албаны дарга Д.Одсүрэн, Хяналт шалгалтын хэсгийн ахлах референт Ц.Цэрэн нарын бүрэлдэхүүнтэй ажлын хэсэг байлцав. 

Асуулгын хариуг Хууль зүй, дотоод хэргийн сайд Ц.Нямдорж танилцуулав.

Танилцуулгатай холбогдуулан УИХ-ын гишүүн Н.Ганбямба, Э.Бат-Үүл, Ж.Сүхбаатар, С.Бямбацогт нарын асуусан асуултад Хууль зүй, дотоод хэргийн сайд Ц.Нямдорж, ХЗДХЯ-ны Төрийн нарийн бичгийн дарга Г.Баясгалан нар хариулж, тайлбар хийв.


УИХ-ын гишүүн Г.Батхүү үг хэлэв. 


Асуулгын хариуг 16 цаг 04 минутад сонсож дуусав. 

Дөрөв. Монгол Улсын Их Хурлын гишүүн Ц.Сэдванчиг, Ч.Улаан нараас Монгол Улсын Ерөнхий сайдад тавьсан “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн хэрэгжилтийн талаарх асуулга”-ын хариуг сонсох

Асуулгатай холбогдуулан Сангийн сайд С.Баярцогт, Эрдэс баялаг, эрчим хүчний яамны Төрийн нарийн бичгийн дарга Д.Хүрэлбаатар, Зам, тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, Байгаль орчин, аялал жуулчлалын яамны Төрийн нарийн бичгийн дарга Н.Батсуурь, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга, Батлан хамгаалах яамны Төрийн нарийн бичгийн дарга М.Борбаатар, Хууль зүй, дотоод хэргийн яамны Төрийн нарийн бичгийн дарга Г.Баясгалан, Гадаад хэргийн яамны Төрийн нарийн бичгийн дарга Н.Цогтбаатар, Нийгмийн хамгаалал, хөдөлмөрийн яамны Төрийн нарийн бичгийн дарга Н.Нямсүрэн, Сангийн яамны Дотоод аудит, хяналт-шинжилгээ, үнэлгээний газрын дарга Б.Гэрэлмаа, Худалдан авах ажиллагааны бодлогын газрын дарга Х.Ганцогт, орлогч дарга Э.Хангай, Хууль, эрх зүйн газрын орлогч дарга Ж.Булгантамир, Авлигатай тэмцэх газрын Мөрдөн шалгах хэлтсийн дарга А.Эрдэнэбат, Мэргэжлийн хяналтын ерөнхий газрын Санхүү, аж ахуйн хэлтсийн дарга Б.Энхболд, Санхүү, хяналт шинжилгээний хэлтсийн дарга Ж.Цогтбаяр, УИХ-ын Байнгын хороодын ажлын албаны дарга Д.Одсүрэн, Хяналт шалгалтын хэсгийн ахлах референт Ц.Цэрэн нарын бүрэлдэхүүнтэй ажлын хэсэг байлцав. 
Асуулгын хариуг Сангийн сайд С.Баярцогт танилцуулав.


Танилцуулгатай холбогдуулан УИХ-ын гишүүн Б.Батбаяр, Д.Ганхуяг, О.Чулуунбат, Н.Ганбямба, Ж.Сүхбаатар, Б.Бат-Эрдэнэ, А.Тлейхан, Р.Гончигдорж, Д.Очирбат, С.Бямбацогт, Ц.Сэдванчиг, Р.Буд, Ж.Батсуурь нарын асуусан асуултад УИХ-ын дэд дарга Г.Батхүү, Сангийн сайд С.Баярцогт, ажлын хэсгээс Д.Хүрэлбаатар, Ж.Бат-Эрдэнэ, Н.Батсуурь, Т.Гантулга, М.Борбаатар, Г.Баясгалан, Н.Цогтбаатар, Н.Нямсүрэн, А.Эрдэнэбат, Ж.Цогтбаяр нар хариулж, тайлбар хийв.


УИХ-ын гишүүн Ц.Сэдванчиг үг хэлэв. 


Асуулгын хариуг 18 цаг 00 минутад сонсож дуусав. 

Бусад. Эцсийн найруулга

УИХ-ын дэд дарга Г.Батхүү Уур амьсгалын өөрчлөлтийн үндэсний хөтөлбөр батлах тухай УИХ-ын тогтоолын төслийн эцсийн найруулга /18.01 цагт/-ыг уншиж танилцуулав.

Дээрх эцсийн найруулгaтай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх тогтоолын эцсийн найруулгыг сонсов. 

10.20-10.25 цагт УИХ-ын гишүүн Д.Очирбатын урилгаар Чингэлтэй дүүргийн хороодын Засаг дарга, зохион байгуулагч нар, 10.55-11.00 цагт УИХ-ын гишүүн Х.Тэмүүжингийн урилгаар Төв аймгийн Зуунмод сумын Ардчилсан намын залуучууд, 11.00-11.05 цагт УИХ-ын дэд дарга Г.Батхүүгийн урилгаар Өвөрхангай аймгийн ШУТИС-ийн оюутнууд, 11.25-11.35 цагт УИХ-ын гишүүн П.Алтангэрэлийн урилгаар Дорнод аймгийн Матад сумын ИТХ-ын төлөөлөгчид, УИХ-ын гишүүн Ц.Батбаярын урилгаар Баянзүрх дүүргийн 16 дугаар хорооны иргэд, 12.20-12.25 цагт УИХ-ын дэд дарга Г.Батхүүгийн урилгаар Өвөрхангай аймгийн Арвайхээр сумын өрхийн эмнэлгүүдийн ахлагч эмч нар, 16.45-16.50 цагт УИХ-ын гишүүн Д.Балдан-Очирын урилгаар Завхан аймгийн Алдархаан сумын иргэд, УИХ-ын дэд дарга Н.Энхболдын урилгаар МУИС-ийн Оюутны холбооны гишүүд УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав./ 

Хуралдаан 18 цаг 09 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2010 ОНЫ НАМРЫН ЭЭЛЖИТ

ЧУУЛГАНЫ 2011 ОНЫ 01 ДҮГЭЭР САРЫН 14-НИЙ ӨДӨР 

(БААСАН ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 19 минутад эхлэв.


Д.Дэмбэрэл: УИХ-ын 2010 оны ээлжит чуулганы 2011 оны 01 сарын 14-ний өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье. 


Өнөөдрийн хуралдаанд хэлэлцэх асуудлыг танилцуулъя. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд, хэлэлцэх эсэх,
Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл, хэлэлцэх эсэх,
15.00 цагаас УИХ-ын гишүүн Г.Батхүүгээс Монгол Улсын Ерөнхий сайдад тавьсан “Хуулийн хэрэгжилтийг хангах, хууль сурталчлах үйл ажиллагааг сайжруулах талаарх асуулга”-ын хариуг сонсох
Монгол Улсын Их Хурлын гишүүн Ц.Сэдванчиг, Ч.Улаан нараас Монгол Улсын Ерөнхий сайдад тавьсан “Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн хэрэгжилтийн талаарх асуулга”-ын хариуг сонсохоор төлөвлөж байна. 

Өнөөдрийн чуулганы хуралдаантай УИХ-ын гишүүн Д.Очирбатын урилгаар Чингэлтэй дүүргийн хороодын Засаг дарга, зохион байгуулагч нар танилцаж байна. Засаг даргын ажилтнууд, зохион байгуулагч нарт ажлын амжилт, сайн сайхныг хүсэн ерөөж байна. 

Хэлэлцэх асуудалдаа оръё. УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцье. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна. Индэрт урьж байна. 

Ц.Нямдорж: УИХ-ын дарга, эрхэм гишүүд ээ, 

УИХ-аас баталсан Засгийн газрын мөрийн хөтөлбөрийг хэрэгжүүлэх арга хэмжээний хүрээнд одоо мөрдөж байгаа хуулийн давхардал хийдлийг судлах, дотоод зөрчлийг арилгах ийм зорилт тавигдсан байгаа. Энэ арга хэмжээний хүрээнд өнөөдрийн байдлаар мөрдөгдөж байгаа 400 орчим хуульд хяналт, шинжилгээ хийж, 100 орчим хуульд давхардал, хийдэл зөрчлийг, дотоодын, арилгах шаардлагатай гэсэн ийм дүгнэлт гарсан байгаа. Энэ ажлыг Их Хурлын түвшинд бэрхшээл багатай хийхийн тулд багц хуулийн төсөл хэлэлцүүлэх тусгайлсан товчхон журам гаргаж, энэ журмын дагуу энэ дотоод зөрчил, хийдлийг арилгах шаардлага байгаа гэж үзсэн. Энэ байр суурины үүднээс УИХ-ын шийдвэр боловсруулах, өргөн мэдүүлэх хуулийн журамд өөрчлөлт оруулах төслийг өргөн мэдүүлсэн. 

Ингэхдээ бас энэ ажлын зэрэгцээгээр хуулийн төсөл боловсруулахдаа хяналт, шинжилгээ, үнэлгээ хийдэг байх, хуулийн төсөл батлагдаж хэрэгжсэнээр гарах үр дагаврыг тооцсон байх, хуулийн төслийг боловсруулахдаа урьдчилан хэлэлцүүлэг явуулсан байх, ингэж хэлэлцүүлэг явахдаа тухайн асуудлаар мэргэшсэн төрийн бус байгууллага буюу холбоодоос санал авах, бас УИХ-ын гишүүд, Ерөнхийлөгч хуулийн төсөл санаачилсан бол түүнд хэрхэн хариу өгөх асуудлыг нарийвчлан зохицуулах, хуулийн төсөл боловсруулах аргачлал гэж юм гаргая. Энэ аргачлалд нийцэж төсөл боловсруулж байя. Аргачлалыг нь Засгийн газар баталдаг байя гэсэн ийм саналыг УИХ-д өргөн мэдүүлж байгаа юм. Эдгээр асуудлыг хэлэлцэж, шийдвэрлэж өгөхийг хүсч байна. 

Энэ нэмэлт, өөрчлөлт төсөл батлагдсан тохиолдолд хууль боловсруулах, өргөн мэдүүлэх, хэлэлцүүлэх ажил нэлээн цэгцтэй, нэг талаас, нөгөө талаас бас урьдчилан тооцсон үнэлгээтэй, судалгаатай байх ийм шаардлага хэрэгжих юм гэдгийг тэмдэглэн хэлж байна. 

Та бүхнийг энэ төслийг хэлэлцэн дэмжиж өгөхийг хүсье. 

Д.Дэмбэрэл: Баярлалаа. Байнгын хорооны санал, дүгнэлтийг сонсъё. Хууль зүйн байнгын хорооны санал, дүгнэлтийг УИХ-ын гишүүн Б.Чойжилсүрэн танилцуулна. Индэрт урьж байна. 

Б.Чойжилсүрэн: Улсын Их Хурлын дарга, эрхэм гишүүд ээ,

Монгол Улсын Засгийн газраас 2010 оны 12 дугаар сарын 29-ний өдөр Улсын Их Хуралд өргөн мэдүүлсэн Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Хууль зүйн байнгын хороо 2011 оны 01 дүгээр сарын 12-ны өдрийн хуралдаанаараа хэлэлцлээ.

Хуулийн төсөл боловсруулах ажлын чанар, үр нөлөөг сайжруулах, хууль тогтоомжийн төсөл боловсруулах ажиллагааг нарийвчлан зохицуулах, төрийн байгууллагуудын эрх, үүргийг тодорхой болгох, тэдгээрийн үйл ажиллагааг уялдуулах, хууль тогтоомжийн төсөл боловсруулахад шинжлэх ухааны үндэслэлтэй, боловсруулалтын шаардлагыг сайтар хангасан байх зарчмыг баримтлан эрх зүйн шинэтгэлийг гүнзгийрүүлэх, хууль тогтоомжийн хийдэл, давхардал, зөрчлийг арилгах зэрэг үндэслэл, шаардлагыг харгалзан дээрх хуулийн төслүүдийг боловсруулжээ.

Тус Байнгын хорооны хуралдаанаар дээрх хуулийн төслүүдийг хэлэлцэх үед Улсын Их Хурлын гишүүн Ч.Сайханбилэг, Х.Тэмүүжин нар хууль тогтоомжийн техникийг боловсронгуй болгох, хууль зүйн бодлогыг тодорхойлж хэрэгжүүлэх зэрэг асуудлаар хууль тогтоох, гүйцэтгэх эрх мэдлийн байгууллагуудын чиг үүргийг зааглан тодорхойлох шаардлагатай, хууль тогтоомжийн төсөл боловсруулах аргачлалыг Засгийн газар бус Улсын Их Хурал батлах, Улсын Их Хурлын гишүүн Р.Гончигдорж ямар асуудлаар Засгийн газрын саналыг авдаг байхыг тусгах нь зүйтэй гэсэн саналуудыг тус тус гаргалаа.

Эдгээр хуулийн төслүүдийг хэлэлцэх явцад төсөлд шинэ зохицуулалт оруулах шаардлагатай гэж үзвэл Улсын Их Хурлын гишүүд хуулийн төсөл өргөн мэдүүлж энэ төсөлтэй хамт хэлэлцүүлэх, түүнчлэн Байнгын хорооноос ажлын хэсэг байгуулж ажиллуулахаар шийдвэрлэсэн болно.

Дээрх хуулийн төслүүдийг Байнгын хорооны хуралдаанд оролцсон гишүүдийн олонхи нь Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Баярлалаа. Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүд байна уу? Ж.Сүхбаатар гишүүн 

Ж.Сүхбаатар: Гишүүдийнхээ өглөөний мэндийг хүргэе. Би тэгээд яах вэ, энэ мэргэжлийн байгууллагаас орж ирж байгаа саналыг хүндэтгэлтэй хандаж байна. Энэ хугацаануудыг хараад байхаар түрүүн Байнгын хороон дээр анхаарч, хугацааг нь тоолж үзээгүй юм байна. Тэгэхээр энэ чинь би тодруулж асуух гээд байна л даа. 18.12 дээр Засгийн газрын гишүүн хуулийн төсөлд санал авахаар ирүүлсэн төслийг хүлээн авсан өдрөөс хойш ажлын 3 өдрийн дотор хүргүүлнэ гэж байна. Ажлын 3 өдөр нь хүлээж авлаа. Ажлын 3 өдрийн дотор цаашаа Хууль зүйн сайд хүргүүлэх нь байна. Тэгээд Хууль зүйн сайдын саналд ажлын 10 өдрийн дотор саналаа бэлтгэж өгнө. 13 өдөр болно. 13 өдөр дээр Засгийн газрын гишүүнд хугацаа өнгөрснөөс хойш 10 өдрийн дотор Засгийн газрын санал, дүгнэлтийг бэлтгэж, Хэрэг эрхлэх газарт ирүүлнэ гэж байна. 10. 23 өдөр болно. Хэрэг эрхлэх газар санал, дүгнэлтийн төслийг хүлээн авсан өдрөөс хойш ажлын 7 өдрийн дотор Засгийн газрын хуралдаанаар хэлэлцүүлнэ. Ингээд 30 ажлын өдөр болж байна. 

Тэгээд хойд талд нь 3 дугаар зүйл дээр 18.4.1 дэх хэсгийн 10-аас доошгүй гэснийг 30-аас доошгүй гэсэн байна л даа. Тэгээд энэ хуулийн төслийн юмыг үзэхээр 18.4.1 гэсэн заалт байхгүй байх юм. Ингэхээр ажлын 30 өдөр болоод явчихад 18.11 дээр байгаа байхгүй юу. Яг энэ хуулийн чинь. Засгийн газар энэ хуралдаанаараа хэлэлцсэн санал, дүгнэлтийг 30 хоногт багтаан хууль санаачлагчид хүргүүлнэ гэж байгаа. Тэгэхээр 30 ажлын өдөр дотор нэг юм Засгийн газарт оруулаад, дахиад Засгийн газар нь тэрийгээ хэлэлцээд явуулаад, 30 хоногийн дараа дахиад явуулаад, ингээд үзэхээр чинь 30 ажлын өдөр 30 гээд бодохоор би буруу тооцоолоод байна уу? Үндсэндээ 3 сар орчим хугацааны дараа УИХ-ын гишүүн хууль санаачилсан төслийнхөө талаар санал, дүгнэлтээ Засгийн газраас авах нь байна. 3 сар орчим. 2 сар нарийвчлан тооцвол 70 гаруй хоног байна уу даа. 80-аад хоног. Би буруу тооцоод. 

Хэрэв ингэж байгаа бол энэ яг хэрэг дээрээ би бол зүгээр 30 хоногийг бол магадгүй 45 хоног гэдэг юм уу ингээд байж болно. Одоо байгаа байдлаас Их Хурлын гишүүний энэ хугацааны хууль санаачилж байгаа хугацааны юмыг 2 сар хагасын зайд хүртэл ингэж аваачиж хаяна гэдэг чинь энэ яг юунаас үндэслэв ээ? Энд би зүгээр ойлгож байна. Хэлэлцүүлэг хийнэ гээд хууль санаачлагч хэлэлцүүлэг хийж байж санаачилж байна гэдэг нь ерөнхийдөө зөв байх. Гэхдээ энэ чинь бас Нямдорж сайд аа, энэ чинь арай бас 3 сар орчмын дараа санал, дүгнэлтээ бид олж аваад, тэгээд тэрний өмнө хэлэлцүүлэг гээд явлаа гэхэд үндсэндээ энэ чинь 4 сар болох юм уу, 3 сар болох юм уу, ямар ч байсан баталгаатай 3 сар болж арай гэж нэг Их Хурал руу оруулж ирэх нь байна. Тэгэхээр үүний зайлшгүй яг ямар үндэслэл бий болов оо? Тэгээд би буруу тооцоод байна уу? Гарцаа байхгүй энэ ажлын өдөр гэхээр чинь сард 21 ажлын өдөр байдаг гэж бодоход ингээд хойшоо явахад чинь энэ яг амьдралын юунаас үндэслээд ийм асуудал болов? Их Хурлын гишүүд чанаргүй хуулийн төсөл боловсруулаад байна уу? Хэлэлцүүлээд байна уу? 

Ер нь Засгийн газар чинь бараг хуулийн төслийнхөө 80 гаруй хувийг нь өөрсдөө оруулж ирж байгаа шүү дээ. Тэгээд дандаа шүүмжлэгдэж байгаа нь ихэвчлэн Засгийн газрын оруулж ирсэн юмнууд шүүмжлэгдээд байгаа шүү дээ. Та хэд маань өөрсдөө тэгвэл хэдий хэр хугацаанд юмаа хийж байх ёстой юм? Энэ чинь бол Засгийн газрын өөрийнх нь чанаржуулах юм байхгүй байгаад байхгүй юу. Ер нь хараад байхад. Тэгээд энийг нэг хэлж өгөхгүй юу. 

Тэгээд энэ чинь бас нэг хууль санаачлах эрхтэй юм болохоор бид нарыг чинь бас эрхийг хөндөж байна шүү дээ. Тэгэхээр энэ дээр бодитой тайлбар хэлж өгөхгүй юу, тийм ээ? Тэгэхгүй бол дахиад дэгийн хууль шиг уншиж судлаагүй байж байгаад ингэдэг. Тэгээд нэг санал явуулдаг. 3 сар гаруйн дараа хүрээд ирнэ гээд суугаад байдаг. Нөгөө гишүүд нь мэдэхгүй ингээд өнгөрнө шүү дээ. Энэ асуудал бол Байнгын хороон дээр сууж байгаад ажилтай болоод түр гарах хооронд ямар ч байсан энийг асууж амжаагүй гарсан. Тэгээд энийг зориуд асуухгүй бол эхнээсээ энийг ойлголцож явахгүй бол дараа нь гэнэт нойрноосоо сэрсэн юм шиг юм болоод байна. 

Д.Дэмбэрэл: Ц.Нямдорж сайд хэнийг хариулах вэ гэдгийг сайд өөрөө хэл. Эхлээд Нямдорж сайдад би үг өгч байна. 

Чуулганы хуралдааны ажиллагаанд Цолмон – Хууль зүй, дотоод хэргийн яамны Хууль зүйн бодлогын газрын дарга, Мандахбат – Хууль зүй, дотоод хэргийн яамны Хууль зүйн бодлогын газрын орлогч дарга нар оролцож байна. 

Ц.Нямдорж: Сүхбаатар гишүүн буруу ойлгоод байх шиг байна. Бид нар ажлын 30 хоногт багтаагаад, хариуг Засгийн газраас гаргая гэсэн санал оруулж байгаа. Шууд эхлээд манай яам дээр ирнэ. Манай яам тэр өдөр нь яамд руу явуулна. 3, 10, 10, 7 гэсэн дөрвөн тоо байна л даа. Ажлын гэдэг үгтэй. Тэгээд сайн өдрийг нь нэмэхээр 40 хоногт багтаад гишүүдэд. Ц.Цолмон тодруулчих даа. 

Ц.Цолмон: Одоо хууль дээр хугацаа бол 30 хоног байгаа. Тэр хугацаандаа амжихгүй бол хууль санаачлагчтай тохироод хугацааг сунгаж болно гэсэн заалттай. Тэр заалтыг бол хүчингүй болгож байгаа. 30 хоног дээр нэмэгдээд, 2, 3 сар нэмэгдээд гэсэн ийм зүйл байхгүй. Хуулийн концепци бол ажлын 30 хоног л хийж байгаа. Тэр 18.1.4-т заасан хугацаа бол, Сүхбаатар гишүүн ээ, 18.1.4-т хугацаа бол одоо бас хуулийн зохицуулалт дээр байгаа хугацаа. Тэрийг бол бид нар дахиад танд сайн тодруулаад хэлээд өгье. Ерөнхийдөө энэ бол хууль санаачлагч хуулийн төслөө санаачлаад, вэб хуудсан дээрээ 10-аас доошгүй хоног байрлуулна гэсэн зохицуулалттай. Тэрийг 18.4.1 бол. 

Сүхбаатар гишүүн ээ, зохицуулалт бол бид нар танд дэлгэрэнгүй тоолоод тооцоолоод өгч болно. Гэхдээ 30 хоног бол нэмэгдэхгүй. Ажлын 30 хоногийн дотор саналаа өгнө гэсэн заалттай. 

Д.Дэмбэрэл: Ж.Сүхбаатар гишүүн 

Ж.Сүхбаатар: Хуучин бол ажлын 30 өдөр байгаагүй. 30 хоногт бол багтаан хэлэлцэнэ. Санал, дүгнэлтээ 30 хоногт багтаан хүргүүлнэ гээд байсан. Яг та хэдийн хувьд яг тэр өмнөх тодорхойгүй байсан хугацааг хугацаа заагаад өгснөөрөө хэрэг дээрээ энэ чинь яг үзэхээр одоо энэ 18.11-г та хар даа. Засгийн газар энэ хуулийн 18.10-т заасан төслийг хуралдаанаар хэлэлцэн, санал, дүгнэлтээ 30 хоногт багтаан хууль санаачлагчид хүргүүлэх ба шаардлагатай бол хууль санаачилгатай тохиролцон энэ хугацааг хойшлуулж болно гэж байна. 

Тэгэхээр та хэдийн оруулж байгаа 181 чинь урьд нь энэ тодорхойгүй байсан хугацаанд чинь юу бий болгож байна гэхээр ажлын 3 өдрийн дотор Хууль зүйн сайд цаашаа хүргүүлнэ. Дахиад 10 өдрийн дотор бэлтгэж, тэр Хууль зүйн сайд, Засгийн газрын гишүүнд ирүүлнэ. Дахиад 10 өдрийн дотор Хууль зүйн сайд Засгийн газрын Хэрэг эрхлэх газарт хүргүүлнэ. Хэрэг эрхлэх газар тэрийг хүлээж аваад, ажлын 7 өдрийн дотор Засгийн газрын хуралдаанаар хэлэлцүүлнэ. Тэгэхээр Засгийн газрын хуралдаанаар хэлэлцүүлэх тэр процесс чинь ажлын 30 өдөр ороод явж байгаа. Засгийн газарт ажлын 30 өдрийн дотор очиж байна. Тэгэхээр Засгийн газар аваад тэрийг чинь хэлэлцэн батлаад. /Минут дуусав./

Ц.Цолмон: Сүхбаатар гишүүн ээ, 18.11 хүчингүй болж байгаа. 

Д.Дэмбэрэл: Д.Одбаяр Байнгын хорооны дарга хариулъя. 

Д.Одбаяр: Өглөөний амгаланг айлтгая. Яах вэ, энэ 18.11 бол хүчингүй болж байгаа юм. Тэгээд энэ одоо ингээд Хууль зүйн яам дээр очих Засгийн газрын яамд дээр тараагдах, саналыг нь авах, буцаад ирэх гээд энэ процесс бол одоо явж байгаа процесс. Энийг зүгээр энэ хууль дээр ингээд яг энэ шат шатанд нь ажлын хоног зааж өгч байгаа. 18.11 нь хүчингүй болж байгаа. Хамгийн сүүлийн заалтаар. Тэгэхээр энэ 30 хоногтоо багтаад 30 дахь хоног дээр болоход Засгийн газрын хуралдааны шийдвэр гарсан байх ёстой. Засгийн газрын санал гарсан байх ёстой гэж. 

Ажлын гэдэг нь би тэрийг бас анзаарсан. Урьд нь 30 хоногт явж байгаа. Одоо ажлын гэснээр үүний ард талд бас 4, 5 хоног нэмэгдэж байх шиг харагдаад байгаа юм. Нэг сард. Тийм. Тиймэрхүү тоо харагдаж байгаа юм. Тэгээд энийг яах вэ, ажлын гэх үү, 30 хоногтоо байлгах уу гэдэг ажлын хэсэг дээр ярих асуудал л даа. Тийм ялгаа бол харагдаж байгаа. Ер нь яг 18.11-ээ хүчингүй болгохоор энэ ажлын 30 хоногтоо багтаая гэсэн ийм одоо явж байгаа процесс жаахан сунгагдаж байгаа. Гэхдээ бид нар хууль санаачлаад Засгийн газар өгөхөд тэгээд түргэвчилсэн журмаараа оруулж ирдэг нэг журам байгаа. Нөгөө нь бас 30 хоног хүлээгээд, Засгийн газар тусгайлан өгөх саналгүй юм байна гээд өргөн барьдаг энэ процесс өнөөдөр явж байгаа л даа. 

Д.Дэмбэрэл: Хоёр дахь удаагаа нэмж асуусан шүү. 

Ж.Сүхбаатар: 18.11 бол энэ хойно хүчингүй болж байгаа юм байна. Гэхдээ сая Одбаяр дарга аа, яг энэ дээр саяын хэлдгээр ажлын 30 өдрийн дотор асуудал дүгнэлтийг Засгийн газрын гишүүн хуралдаанаараа хэлэлцүүлнэ гэж байгаа. Тэгэхээр яг алга болохоор Засгийн газар тэгвэл хуралдаанаараа хэлэлцээд, санал, дүгнэлтээ тэгвэл хэд хоногийн дотор хүргүүлэх юм? Тэр нь хаана байгаа юм? 18.11 чинь алга болсон юм бол. Цолмон, тэр нь хаана байгаа юм? Тэр нь тэгээд тодорхойгүй үлдэж байгаа юм уу? Эсхүл. Тэр чинь хуучин бол хугацаатай байлаа шүү дээ. Тэгвэл. Таны хэлээд байгаагаар ажлын 30 өдрийн дотор Засгийн газар хэлэлцээд явдаг юм бол тэр хууль санаачлагчид хэзээ, хэд хоногийн дотор тэгээд явуулах хаанаа орсон байгаа юм? Би энийг зүгээр нарийвчлан асуугаад байгаа нь өөртөө зориулж биш, ерөөсөө протоколд тодорхой болж аваад, дараа нь эзэнтэй устай байхгүй бол. Энийгээ тодруулж өгөхгүй юу? Энийгээ яаж тооцсон юм? Тэгвэл. Түрүүний тэр 18.11 чинь бидэнд хүрэх хугацаа байсан байхгүй юу. Одоогийн энэ та хэдийн оруулаад байгаа хугацаа чинь Засгийн газар дүгнэлтээ гаргаад, хуралдаанаараа шийдвэр гаргах хүртэл. /Минут дуусав./

Д.Дэмбэрэл: Д.Одбаяр 

Д.Одбаяр: Яах вэ, дарга аа, ажлын хэсэг байгуулагдах юм. Тэгээд энэ Засгийн газрын хуралдаанаар хэлэлцүүлж, хууль санаачлагчид хүргүүлнэ гэдэг энэ байдлаар найруулж болно л доо. Хэрэв ажлын хэсэг дээр гишүүд ярилцаад болно гэвэл. Энэ долоо хоногт багтаагаад гэсэн үг. Сүүлийн 7 хоногт багтааж, би энэ 186-г ярьж байна л даа. 7 өдрийн дотор Засгийн газрын хуралдаанаар хэлэлцүүлж, хууль санаачлагчид хүргүүлнэ гэж найруулж болох юм. Ажлын хэсэг дээр ярьж байгаад гэж тэгж байгаа байхгүй юу. Тийм. Харин тэр нь байхгүй байна. Сүхбаатар гишүүний саналыг ойлголоо. 

Д.Дэмбэрэл: Яах вэ, ер нь хууль санаачлахад бол жаахан авч байгаа зүйлийг Засгийн газар ч гэсэн цаг гаргаж хэлэлцдэг, яамдаас нэлээн бас цаг гаргаж санал авдаг, ер нь жаахан хүнд сурталтай байхад гэмгүй шүү. Харин хууль санаачлагч энэ асуудал ийм ийм шалтгааны улмаас нэн даруй авч хэлэлцэх шаардлагатай байна гэдэг нь нотлогдож байгаа тохиолдлуудыг заагаад, тийм тохиолдолд түргэвчилсэн байдлаар хэлэлцэх, тиймгүй тохиолдолд хуулийг зүгээр Засгийн газраар гулсуулаад, түргэхэн аваад ир гэж байгаад нэг их олон хууль хэлэлцэх бол энэ парламентын ер нь яваа яваандаа нэг их гол зорилго биш шүү. Энийг ер нь хоёр хуваамаар байгаа юм. 

Энэ хуулийн саналуудыг авах, санал өгөх энийг бол бүр ажил хэрэгч, хугацаа зарсан, жирийн байдалд тэгж авах нь зүйтэй шүү. Түүнээс Засгийн газрыг шаардаад, чи 3 хоногийн дотор яамдад тараагаад, 7 хоногийн дотор аваад, хэлэлцээд, чи сарын дотор одоохон оруулаад ир гээд хууль болгоныг юу яах шаардлага байхгүй ээ гэж. Би зүгээр энэ хувийн бодол. 

С.Бямбацогт гишүүн асуултаа тавья. 

С.Бямбацогт: Бас хэд хэдэн асуулт байна. Энэ Монгол Улсын Үндсэн хуульд хууль санаачлах онцгой бүрэн эрхтэй 78 субъект байгаа л даа. Тэрний 77 субъектынхаа бүрэн эрхийг нэг субъект нь бас ингэж хүндрүүлж хааж болж байгаа юм уу, болохгүй байгаа юм уу? Гэтэл Засгийн газрыг хуулиа санаачлахдаа аль болох хурдан хугацаанд түргэвчилсэн журмаар УИХ-ын тухай хууль, УИХ-ын дэгийн тухай хуульд нэг их хугацаа энэ тэр шаардахгүйгээр асуудал нь хэлэлцээд явдаг. 77 субъект нь хууль санаачлахаар маш олон шалгуур үзүүлэлтүүд давж байж, хамгийн эхлээд сая ярьж байгаа асуудал бол 40 гаруй хоногийн хугацаа давах асуудал гарч ирж байна. 

Хэлэлцүүлэг хийлгэх, судалгаа, дүгнэлт гаргуулах, мэргэжлийн холбоодын саналыг авах, тухайн төрийн байгууллагатай холбогдож байгаа бол төрийн байгууллагуудын саналыг авах тус бүрт нь бас 10 хоногтой. Тэрний дараад нь Засгийн газрын хуралдаанаараа бидний санаачилсан хуулийг хэлэлцээд явдаг байсан бол одоо эхлээд Хууль зүйн яам хэлэлцээд, зөвшөөрөх эсэхээ шийдэх нь, дараа нь Сангийн яам, тэгээд Засгийн газрын Хэрэг эрхлэх газар. Энэ олон сайд нараар дамжиж дамжиж байгаад, сүүлд нь Засгийн газрын хуралдаанаар орох нь. Тэгээд эцэстээ шийдвэр нь яаж гарахаа мэдэхгүй. 

Энэ 10.1.5 гэж байгаад байгаа. Хууль, шийдвэрийн төсөл боловсруулах, өргөн мэдүүлэх журмын тухай хуульд 10.1.5 гэж. Энэ заалтын дагуу бас Хууль зүйн сайд юм уу, энэ хуулийг цааш нь өргөн мэдүүлж болно, болохгүй ээ гэдэг талаар зөвшөөрөл өгнө гээд орсон байгаа юм. Миний ойлгосноор тэгж орсон байгаа юм. Тэгэхээр үндсэндээ хууль санаачлах онцгой бүрэн эрхээ хэрэгжүүлэхдээ Засгийн газрын нэг гишүүнээс зөвшөөрөл авч байж хууль санаачлах эрхээ эдлэх нь ээ. Ингэж болж байгаа юм болов уу, болохгүй байгаа юм болов уу? Яагаад ийм асуудал ороод ирэв ээ? Бид нар хэрэв Засгийн газрын хуралдааны хуульд ийм өөрчлөлт оруулъя гэж санаачилж болдоггүй шүү дээ. Ерөөсөө. Үйл ажиллагаанд дотоод хэрэгт нь оролцдоггүй. Тэгээд УИХ-ын дэгийн тухай хуульд Засгийн газар маань оролцоод яваад байгаа нь хэр зохимжтой юм бол оо? Эдгээрт нэг хариулт өгөөч ээ гэсэн асуулт байна. 

Яагаад заавал бид нар тэр, өнөөдөр УИХ-ын гишүүд ганцхан туслахтай. Хууль санаачлах гэж маш нэлээн хүндрэлтэй асуудлууд болдог. Засгийн газар маань бол салбар салбарын яамдаараа хуулиа санаачлаад, боловсруулаад оруулаад ирдэг. Ингэж байхад өнөөдөр бид нар хэлэлцүүлэг хийлгэх, тэр хуулийн хэрэгжилтэд хяналт, шинжилгээ, үнэлгээ хийлгэх, хуулийн төслийн үр дагаврыг тооцож, хуулийн төслийнхөө танилцуулгад хавсаргах гэх мэт олон процессыг яаж давах юм бол оо? Нэлээн төвөгтэй, бидний бүрэн эрхээ хэрэгжүүлэхэд нэлээн тийм саад төвөг учруулсан хууль болсон юм биш үү? Энэ чинь. Энийг нэг хариулж өгөөч ээ гэдгийг хэлэх гэсэн юм. 

Ц.Нямдорж: Хууль боловсруулдаг, өргөн мэдүүлдэг ажил нэгдсэн журамтай байх юм уу, үгүй юу гэдэг нэг асуудал байгаа. Ялгаагүй Засгийн газрын яамд ч гэсэн нэг төсөл боловсруулахаараа бүх яамдаас санал авч, тэр саналыг нэгтгэсний үндсэн дээр Засгийн газар дээр асуудал оруулж байгаа шүү дээ. 

Эсхүл Ерөнхийлөгч, УИХ-ын гишүүн хоёр Засгийн газраас ямар ч санал авахгүй, зүгээр ингээд асуудлаа оруулаад, хэлэлцүүлнэ гэж байгаа бол УИХ-ын гишүүд шийдлээ гаргах асуудал. Явж байгаа тойрог бол яг адилхан. Энэ дотор тусч байгаа юм бол албан ёсоор өргөн мэдүүлээд аваад ирэх юм бол 30 хоногийн дотор энэ тойргоор ийм хугацаанд ийм хариу өг гэсэн ийм журам байгаа юм. Тэрнээс тэр аргачлал хийдэг юм, тэр үр дагавар тооцдог юм урьдчилсан хэлэлцүүлэг энэ дээр УИХ-ын гишүүний санаачилж байгаа хуульд ч ялгаагүй, Ерөнхийлөгчийн хуульд ч ялгаагүй, Засгийн газрын хуульд ч ялгаагүй адилхан хамаарах санал шүү дээ. Зүгээр санхүү, төсвийн асуудал багасч ихсэхээр бол төсвийн талаар Сангийн яамны Сангийн сайдын бичгээр гаргасан зөвшөөрлийг авна гэсэн нэг үг төсөл дотор байгаа. Энийг АН-ын бүлэг дээр ярьж байгаад ер нь зөөлрүүлэх талдаа өөрчлөөд томъёоллоо гээд өгсөн байгаа. Ийм л зүйл шүү дээ. 

Тэрнээс одоо УИХ, Ерөнхийлөгчийн санаачилсан хуулийн төсөлд Засгийн газар замаас нь ороод, саад учруулаад, нэмэлт бэрхшээл үүсгээд байх ийм юм ерөөсөө байхгүй. Энд тавигдаж байгаа хяналт, шинжилгээ хийх, мэргэжлийн байгууллагын санал авах энэ бүх шаардлага адилхан үйлчилнэ. Хэн нэгэнд нь алагчилж энэ үйлчлэхгүй ээ гэдгийг би хэлмээр байна. 

Зүгээр энэ Хуулийн яамнаас юу яадаг юм л даа. Яамд өргөн мэдүүлэхдээ нэг өргөн мэдүүлэх төсөл авдаг юм л даа. Тэр юу хийдэг гэхээр бид нар үзээд, мөрдөж байгаа хуулийнхаа холбоост уягдаж байна гэдэг юмыг нь яагаад, үзээд тэгээд боллоо гэвэл өргөн мэдүүлэх нь зүйтэй юм байна гээд  бичиг өгдөг. Өөр энд давхар хүнд суртал байхгүй л дээ. Ингэж байж энэ хууль нэг системээр орж гардаг, үндэсний систем тогтож байгаа санаатай юм л даа. Урьд нь ийм байгаагүй. Тэгээд энэ өргөн мэдүүлэх журмын тухай хуулийг батлуулаад, энэ хуулийг дахин нэг шинэчлэн батлуулсан байх аа. 2007 онд. Одбаяр сайд байх үед. Тэгээд одоо энэ нэмэлт, өөрчлөлт орох юмнууд явагдаж байгаа. 

Д.Одбаяр: Энэ 10.1.5 дахь заалтын хувьд Засгийн газраас санаачилж байгаа хуулийн төслийн хувьд хуулиудад зөвшөөрөл өгч байгаа. Ерөнхийлөгч болон УИХ-ын гишүүдийн санаачилж байгаа төсөлд бол Засгийн газрын санал аваад, зөвшөөрөл гэдэг юм байхгүй. Засгийн газар өөрөө өөрсдийнхөө зарчмаараа, танхимынхаа зарчмаар ийм хуулийн төслийг УИХ-д оруулъя гэдгээ хоорондоо ярилцаад, эцсийн зөвшөөрөл нь тэр Засгийн газар доторх асуудал байгаа юм. Энийг нь зохицуулсан заалт л даа. 10.1.5. Гишүүдийн хувьд ийм зөвшөөрөл шаардаж байгаа зүйл байхгүй. Ерөнхийлөгчийн хувьд мөн ялгаа байхгүй. Одоо бас явж байгаа процесс. 

Д.Дэмбэрэл: Одоо тэгээд хамгийн их муу боловсруулагдаад ирсэн буюу энэ хуулийн шаардлага хангахгүй байгаа төслийг Байнгын хороо нь буцаадаг баймаар байна. Ийм ийм шаардлагуудыг хангаж чадаагүй байвал УИХ дээр хэлэлцэх эсэхийг нь оруулж авч ирж байж буцаах эсэхийг ярина гэдэг үнэндээ маш их бараг буцахад хэцүү. Тэгээд байлгаж байлгаж, хадгалж хадгалж нэг юм оруулж ирж, тэгээд одоо бол Байнгын хороонд эрх өгмөөр байна. Энэ хуулийн шаардлагуудыг хангаагүй болон тооцоо муутай, тэгээд маргаантай, хуулийн зөрчилтэй гэвэл Байнгын хороо хэлэлцээд, хууль санаачлагчид дахин боловсруулж ирэхийг хугацаатай үүрэг өгч буцааж болно гээд. 

Тэгээ хариулъя. Н.Ганбямба гишүүн 

Н.Ганбямба: Сая асуулт дотор түрүүн асууж байх юм. Дэгийн хууль гээд энийгээ боливол яасан юм бэ? Өчигдөр бол би их сэтгэл дундуур байснаа энэ дашрамд хэлье гэж бодож байна. Цөөнх болсон руугаа дайраад, нөгөөдөх нь буруутай юм шиг бусад нь зөв юм шиг ийм буруу хандлага ингээд явах юм. Харин ч явж явж энэ Мөнх-Оргил, Сайханбилэг, Су.Батболд нарын өргөн барьсан энэ хувилбар бол нэлээн боловсронгуй болгох төсөл өргөн баригдаад, ихэнх нь орж чадаагүй юм. Одоо ялангуяа ингээд танин мэдэхүйн сунжирсан олон асуудлуудыг цэгцлэх энэ бол тодорхой хугацааны дараа бараг дэмжлэг авахаар саналууд. Тэгээд сая бас дахиад яах юм. Одоо энийгээ боливол яасан юм бэ? Цөөнх болсон нь буруутай юм шиг, нөгөөдүүл нь зөв юм шиг ингээд яваад байвал цаашаа бас их буруу хандлага явах юм шиг байх юм. 

Би энэ хууль дээр УИХ-ын тогтоолууд үзэл баримтлалгүй байхаар орж ирж байгаа юм уу гэж асуух гэсэн юм. Миний ойлгож байгаагаар үзэл баримтлал тогтоолуудад бол яах вэ, зарим хуулиудыг дагасан тогтоолууд гардаг л даа. Их Хурлын тогтоол. Энэ дотор нэг ийм шинэ санаа байна. Ер нь одоо хэлэлцэж байгаа энэ төсөл бол их сайн санаанууд орж ирсэн. Нэлээн олон асуудлуудыг бид шинээр цэгцлэх гэж байна. Тэр дундаа би тодруулж асуух нь дараагийн нэг асуулт бол энэ хэлэлцүүлэг явуулах чинь хууль болгон дээр үү, эсхүл зөвхөн ажил, мэргэжлийн холбоодынх нь хэмжээнд санал авахыг хэлж байна уу? Эсхүл нөгөө дээр нэг журмын хууль дээр ярьж байсан шиг тийм хэлэлцүүлэг биш биз дээ? Нэлээн нүсэр том хэлэлцүүлэг болно гэсэн үг шүү дээ. Хууль болгоны хэлэлцүүлэг гэвэл их том өргөн хүрээтэй асуудал байгаа юм. 

Дараагийн энэ багц хуулиуд гэдэг шинэ нэр томъёонууд энэ хуулиар орж ирж байна. Энэ харин их аятайхан хувилбар юм шиг санагдаж байна. Миний ойлгож байгаагаар одоо энэ олон хуулиудад давхардсан санаануудыг нийлүүлээд, нэг цэгцлээд үзэх юм бол энэ хуулиуд нэлээн боловсронгуй болох юм шиг байна. Давхардсан маш олон хууль дотор давхардсан санаанууд их явдаг юм байна. Тийм учраас энийг бол энэ багц хууль гэдгийг миний ойлгосноор энэ хуульчлагдаж байгаа бол их зөв санаа юм болов уу гэж ойлгож байна. ХХуулиудын үр дүнд хуулиудад дүн шинжилгээ хийх, мониторинг маягийн ийм шинжилгээ цоо шинээр орж ирж байгаа нь нэлээн үр дүнтэй ажил юм болов уу гэж ойлгож байна. Тухайлбал, иргэдэд ямар их дарамт болох нь вэ энэ тэр гэсэн тийм талын шинжилгээнүүдийг хийх нь байна. Хууль болгон дээр. Төсөл боловсруулах явц дундаа үүнтэй холбоотой хуулиудыг яаж хэрэгжиж байна? Ямар нь иргэдэд дарамт болохоор байна гэсэн ийм дүн шинжилгээний юм шинээр орж ирж байгаа юм уу? 

Тухайлбал, хөдөө аймгуудад хашаан дотроо авто засварын газар байгуулахын тулд 30 гаруй гарын үсэг цуглуулдаг юм гэнэ. 30 гаруй гарын үсэг. Энэ бол хуульд мэдээж байхгүй шүү дээ. Тухайн хуулийг хэрэгжүүлэх журмууд дотроо аваачаад хийдэг юм уу, яадаг юм? Өөрөөр хэлбэл, ардчилсан нийгмийн гол эрх зүйн хэм хэмжээ бол гол зарчим бол төр, захиргааны байгууллагууд, зөвхөн хуульд заасан үйл ажиллагааг явуулах үүрэгтэй. Зөвхөн хуулиар заасан үйл ажиллагаа. Заагаагүй үйл ажиллагааг явуулж болохгүй байх нь байна. Тэгэхээр энэ хууль дахь зарим заалтуудыг салбарласан журмууд гаргаад, тэгээд явсаар байгаад тэр нь бараг 30, 40 гарын үсэг зурах хэмжээнд очдог юм уу? Энэ журмуудыг яаж хэмжээ хязгаартай журамлах боломж байна уу? Ерөнхийдөө бол хувь хүн, иргэн хүн бол хуулиар хориглоогүй бүхнийг хийж болдог зарчимтай. 

Харин улсын байгууллагууд бол зөвхөн хуульд заасан үйл ажиллагааг явуулах ийм ардчилсан нийгмийн эрх зүйн хэм хэмжээ байдаг. Гэтэл аваачаад хуульд байхгүй мөртлөө журмуудаар ингэж дэлгэрүүлсээр байгаад одоо энэ Тусгай зөвшөөрлийг бол 600 гаруй тусгай зөвшөөрлийг 100 хүрэхгүй болгож буулгасан чинь одоо 300 гаруй тусгай зөвшөөрөл гараад ирсэн байж байх жишээтэй. Зарим нь хуулиар биш, сайд нарын шийдвэрээр байдаг юм уу, зарим нь агентлагуудын журам дотор орчихсон, ингээд хууль маань цаашаа салбарлаад явахаараа иргэд дээр дарамт болохоор юмнууд их гардаг. Тэгсэн харин энэ дотор ийм дүн шинжилгээ хийдэг болох юм бол энэ харин үр дүнтэй зүйл юм байна гэж талархаж байна. Өөрөөр хэлбэл, энэ шинэ төсөл дотор ер нь мониторинг маягийн. /Минут дуусав./

Д.Дэмбэрэл: Ц.Цолмон

Ц.Цолмон: Их Хурал бол хоёр төрлийн шийдвэр гаргаж байгаа. Нэг нь хууль, нөгөө нь УИХ-ын тогтоол. Оруулж ирж байгаа төслөөр бол УИХ-ын тогтоол бол үзэл баримтлалгүй байхаар бид нар боловсруулж оруулж ирсэн. Энэ нь бас нэг илүү шат дамжлагыг бас байхгүй болгоё гэсэн ийм санаа байгаа. Үзэл баримтлалыг бол заавал Хууль зүйн сайдаар одоогийн байгаа зохицуулалт нь батлуулдаг. Тэгж байж сайд нь түүнийхээ дагуу Засгийн газрын хувьд Их Хурлын тогтоолын төсөл боловсруулдаг. Бид нар бол үзэл баримтлалыг бол заавал ч үгүй хуулийн төсөл дээр байх ёстой гэсэн ийм шаардлагыг нь хэвээр хадгалж байгаа. Их Хурлын тогтоолын төсөл дээр бол хоёр хэлбэртэй гарч байгаа. Их Хурлын тогтоолын төсөл ихэвчлэн бодлогын чанартай өөрөө баримт бичиг баталдаг. Зарим цөөхөн тохиолдолд хэм хэмжээ тогтоосон Их Хурлын тогтоолыг бол баталж байгаа. 

Тийм учраас Их Хурлын тогтоолын төсөл дээр хуулийн төслийн үзэл баримтлал, өөрөө бодлогын баримт бичиг баталж байгаа тохиолдолд ер нь Их Хурлын тогтоол дээр үзэл баримтлал боловсруулж батлуулах нь энэ практик ач холбогдол, шаардлага бол байхгүй юм байна. Илүү шат дамжлагыг халъя гэсэн үүднээсээ энэ үзэл баримтлалыг боловсруулах шаардлагыг нь хүчингүй болгож байгаа. Бусад асуултын хувьд ихэнх нь Ганбямба гишүүнтэй санал нэг байна. Ерөнхийдөө хуулийн төсөл бол хуулийн төсөл боловсруулах арга ажиллагааг боловсронгуй болгоход чиглэгдэж байгаа. Гол зүйлүүдийн нэг бол энэ хэлэлцүүлгийг заавал зохион байгуулахаар заасан. Тэр нь айхтар, бас их айхтар нүсэр хэмжээний хэлэлцүүлгийг заавал зохион байгуулах цаг хугацаа, зардал шаардлагатай юм байна гэж ойлгож болохгүй. 

Ерөнхийдөө энэ зохицуулалтыг бол бид нар хууль тогтоомж, Хууль зүй, дотоод хэргийн яам дээр хууль боловсруулах үе шат болгон дээрээ хэрэглээд явж байгаа. Тодорхой эрдэмтэд, мэргэжилтэн, судлаачид, шинжээчдээс заавал ч үгүй авсан байх ёстой. Тодорхой нутаг дэвсгэрийн хүрээнд хэлэлцүүлэг хийсэн байх ёстой. Тэр нь уулзалт, ярилцлага зохион байгуулах, цахим хуудас, харилцаа холбооны бусад хэрэгслээр санал авах, өдөр тутмын хуулийн хэвлэлд хуулийн төслийг нийтлэж санал авах гээд иймэрхүү хэлбэрүүдтэй байгаа. Хуулийн төсөл санаачлагч бол энийг бүгдийг нь заавал хийх ёстой гэсэн үг биш. Өөртөө тэр хуульд тохиромжтой хэлбэрээр нь хэлэлцүүлгийг хийгээд, харин олон нийтийн дунд ийм хэлэлцүүлгийг ийм байдлаар ийм байдлаар хийсэн юм гэдгээ тэр танилцуулга дээрээ тусгаж өгөх шаардлагатай юм байна гэж бодсон. 

Ц.Нямдорж: Би зарим тодруулга өгье гэж бодсон юм. Нэг үеийг бодвол бид нар яарч хууль гаргаад байх шаардлагаас холдсон гэж хэлж болно. Өнөөдрийн байдлаар. Өнөөдрийн байдлаар Монголд 418 хууль мөрдөгдөж байна. Хуулийн дагуу захиргааны хэм хэмжээ тогтоосон сайдын тушаал 834 байна. Агентлагийн даргынх 261 байна. Аймаг, нийслэлийн Засаг даргынх 127 байна. Өөрөөр хэлбэл, манай яаманд бүртгэлтэй хэм хэмжээ тогтоосон захиргааны акт. Ийм хууль тогтоомж, эрх бүхий актын хүрээнд өнөөдөр Монголын амьдрал явж байгаа. Нэгэнт ийм түвшинд хүрсэн учраас одоо яаран асуудал гэнэт сэдэж оруулж ирээд, хэлэлцүүлээд баталдаг энэ тэрнийхээ хаялгад хариу эргэж шигддэг ийм байдлаас холдъё гэсэн ийм санаа байгаа юм л даа. Боловсруулдаг, үнэлгээ хийдэг, хэлэлцүүлж тухайн хуулийг жишээ нь хэрэгжүүлдэг газраас нь саналыг нь авч олон нийтийн ажил амьдрал дээр байгаа хүмүүс, байгууллагын саналыг авдаг ийм тогтолцоонд шилжье гэсэн санаа байгаа юм. Хамгийн товч ярих юм бол ийм зүйл. 

Жишээ нь, миний мэдэхийн Гэнэтийн ашгийн татварын тухай хууль, хагас хуудастай хууль орж ирээд, гурван хуудас болоод 2, 3 жил болж байгаад энэ жилээс хүчингүй болж байна. Энэ нэг урт нэртэй хууль гэж хүмүүс яриад байдаг хууль байна. Бас гэнэт орж ирээд. Тэр хуулийг хэрэгжүүлэхэд Засгийн газар дээр янз бүрийн ажиллагаанууд хийгээд, тооцоо гаргасан чинь 600 орчим тэрбум төгрөгийн байна уу даа, би андуураагүй бол. Нөхөн төлбөрийг уул уурхайн компаниудад өгөх тооцоо гарч байна лээ. Хамгийн багаар тооцоход. Тооцоогүй гэнэт оруулж ирээд баталдаг. Энэ байдлаас холдъё гэсэн санаа л даа. Тэр утгаараа юу болж байна гэхээр Засгийн газар, Ерөнхийлөгч, УИХ-ын гишүүдэд ялгаагүй хуучныг бодвол жаахан хүндрүүлсэн шаардлага тавигдаж байгаа нь үнэн шүү. Асуудалд ингэж буурь суурьтай хууль боловсруулах, батлах ажилд хандахгүй бол цаашид энэ дайнд явж байгаа юм шиг гэнэт мордоод, давхиад явдаг энэ байдлаас жаахан холдох шаардлагатай гэж бодож байгаа юм. Нэгдүгээрт, хэлэх гэсэн зүйл энэ. 

Хоёрт, багц хуулиудад тухайд Ганбямба гишүүн, гишүүдэд хэлэхэд бол энэ зарчмын чанартай том өөрчлөлт биш. Ийм давхардал байна. Ийм хийдэл байна. Ийм зөрчил байна гэсэн энэ гурвын хооронд бид нар 100 орчим хуульд өөрчлөлт оруулах, гэхдээ үзэл баримтлал батлахгүй, танилцуулга гээд байхаар байхгүй, зүгээр ийм ийм хуулийн ийм ийм заалтыг энэ сул үгийг авч хаяъя, тэр хийдлийг арилгая, энэ зөрчлийг нь арилгая гэсэн ийм ийм багцаар нь оруулж ирээд батлуулъя гэж байгаа. Өнгөрсөн долоо хоногт байна уу даа, би Засгийн газарт тэр хуулийнхаа төслийг өргөн мэдүүлсэн байгаа. 

Н.Ганбямба: 478 хууль өнөөдөр хүчин төгөлдөр үйлчилж байгаа хуулиудыг, 418 уу? 418 хуулиудтай холбогдуулан сая сайд нарын тушаал 800 гаруй гэсэн үү, агентлагуудынх 261 ийм шийдвэр, хууль хэрэгжүүлэхтэй холбогдуулсан энэ журам дотор бас иргэдийг дарамталсан байдаг юм уу, аж ахуйн нэгжүүд дээр дарамт болсон, ялангуяа энэ нэг аж ахуйн нэгжийг аваад үзвэл ямар олон шалгалт шилээ хараад очдог билээ. Дүүрэн олон шалгалтууд. Тэр шалгалтаас чухам үр дүнтэй нь ямар байдаг юм бол гэх мэтээр өөрөөр хэлбэл, 418 хуулийг хэрэгжүүлэхдээ холбогдуулсан энэ олон эрх зүйн актуудыг судлаад үзэхээр яг хуулиа 418-н хуулийг зөрчсөн нь хэд байдаг юм бол гэх мэт асуудлууд гарах байх л даа. Тухайлбал, би энэ орж ирж байгаа дүн шинжилгээ хийдэг энэ заалтыг би их олзуурхаж байгаа. Одоо бол цаашид хуулиуд дээр дүн шинжилгээ хийгээд, энэ ер нь иргэд дээр ямар дарамт үзүүлэх нь вэ? Энэ хууль хэрэгжиж байна уу, үгүй юу? Эсхүл Монгол хөрсөнд буугаагүй, тийм орчуулгын маягийн. 

Д.Дэмбэрэл: Ц.Нямдорж сайд. Уучлаарай, Нямдорж сайд аа, жаахан хүлээж байя. Зуунмод сумын АН-ын залуучуудын төлөөлөгчид Х.Тэмүүжин гишүүний урилгаар УИХ-ын чуулганы ажиллагаатай танилцаж байна. Залуучууддаа ажлын амжилт, сурлага, хөдөлмөрийн амжилт хүсэн сайн сайхныг ерөөж байна. 

Ц.Нямдорж: Захиргааны хэм хэмжээ тогтоосон акт гаргах журмын төслийг энэ өнгөрсөн 2010 онд Засгийн газраар шинэчилж батлуулсан. Энэ сайд нарын тушаал, агентлагийн даргын тушаал, аймаг, нийслэлийн Засаг даргын тушаал, дээрээс нь нэмээд энэ Их Хурлаас байгуулагддаг байгууллагын хэм хэмжээ тогтоосон шинжтэй шийдвэр, тэгээд хурлын шийдвэрийг манай яаманд ирүүлдэг. Тэгээд ирээд тэр юмнууд нь хууль зөрчиж байвал энэ чинь ингээд хуультай болохгүй байна гэсэн юмаар хариуг нь өгдөг. Тэд нар 3 хоногийн дотор байна уу даа, хүчингүй болгоод манай яаманд мэдэгддэг ийм систем тогтоогоод ажиллаж байгаа юм. 

Хамгийн сүүлд жишээ нь, энэ Эрдэнэт байна уу даа, иргэдийн Хурлын Тэргүүлэгчид нь согтууруулах ундаагаар үйлчлэх журам гээч юм батлаад, тэрийг хүчингүй болгуулах арга хэмжээнүүд авч байна л даа. Өөрөөр хэлбэл, хуулийн хүрээнд энэ сайд, аймаг, нийслэлийн Засаг дарга, агентлагийн дарга нарт хэм хэмжээ тогтоосон чиглэлээр өгсөн эрхийг хэрэгжүүлэхээр гаргасан бүх актыг манай яам үздэг. Тэгээд үзээд хуультай харшилж байх юм бол ингээд болохгүй байна гэдгийг нь явуулдаг. Тэд нар юмаа засдаг ийм тогтолцоо байгаа. Хамгийн сүүлд холбогдох яамд хүчингүй болгож өгөхгүй болохоор нь энэ оны сүүлээр би таван сайдын тушаалыг байна уу даа, Засгийн газрын хуралдаанаар оруулж байж хүчингүй болгуулах арга хэмжээ авсан. 

Өөрөөр хэлбэл, одоо бол дураараа хэм хэмжээ тогтоочихоод тэрийгээ хэрэгжүүлээд байгаа тийм явдал бол байхгүй. Ер нь бид нарын захиргааны байгууллагаас үүдэлтэй хүнд суртлын асуудал байгаа. Энийг саармагжуулах гэж энэ 2004 онд байна уу даа, энэ Захиргааны хэргийн шүүх байгуулсан байгаа юм. Манай иргэд жишээ нь, сумын Засаг даргын шийдвэр, газар олгох тухай шийдвэр хууль бус, хүчингүй гэж үзэх юм бол шууд шүүхэд хандаад, тэр шийдвэрийг хүчингүй болгуулах эрх нь байх. Бүхэл бүтэн шүүхийн сүлжээг хүртэл байгуулж өгсөн байгаа юм. Энийгээ харин зохистой ашиглах эрхийн мэдлэг, ухамсар гэдэг юм нь төдийлөн сайн биш байгаад бид нар дүгнэлт хийж байгаа. 

Энэ Захиргааны шүүхийн систем бол Монголын нөхцөлд цоо шинэ юм байгаа. Засгийн газрын шийдвэрээс эхлээд сайд нарын шийдвэр, агентлагийн дарга нарын шийдвэр, аймаг, нийслэлийн, сум, дүүргийн Засаг даргын бүх захиргааны шийдвэр хууль зөрчсөн гэж үзэх юм бол Захиргааны хэргийн шүүхэд иргэд гомдол гаргах эрх нь нээлттэй байж байгаа. Энэ бололцоогоо ашиглаж чадахгүй байна. Цаашид энийг ойлгуулах хэрэгтэй байгаа юм. 

Д.Дэмбэрэл: Баярлалаа. Бидний энэ хуулийг чанар муутай байдаг бол ер нь энэ боловсруулалтын шатны л юм байгаа. Тийм учраас энийг их сайн хэлэлцээд гаргая. Ц.Сэдванчиг гишүүн асуултаа тавья. Н.Энхболд дарга хурал удирдахгүй юу. Надад ажил байна. 

Ц.Сэдванчиг: Баярлалаа. Би одоо бүлэг дээр энэ асуудал ороод ирээд яригдахад ерөөсөө энэ Үндсэн хуулиар олгогдсон энэ хууль санаачлагчийн эрхийг хязгаарлах гэж байгаа юм ороод ирлээ. Энэ ерөөсөө болохгүй зүйл ороод ирлээ. Хойшлуулъя гэдэг шийдвэр гарлаа гэж ойлгосон. Яагаад ингээд ороод ирэв ээ? Ч.Сайханбилэг дарга яагаад дуугүй суугаад байгаад байгаа юм бол? Би бас гайхаж л байна. 

Ерөөсөө энэ одоогийн энэ яваад байгаа журмаараа явахад болохгүй юу байгаа юм бэ? 30 хоногийн дотор Засгийн газраас санал ирвэл аваад, ирэхгүй бол ингээд өргөн бариад явж байгаа шүү дээ. Ирдэг тохиолдол цөөхөн юм байна лээ. Ер нь. Тэгээд энд зааснаар хараад байхад эхлээд Нямдорж сайд руу явуулах юм байна. Сангийн сайд руу явуулж бас нэг зөвшөөрөл авах юм байна. Дараа нь Хэрэг эрхлэх газраас хариу авах юм уу, үгүй юу. Тэгээд Засгийн газрын хуралдаан гээд ингээд ерөөсөө Засгийн газрын журмаараа юм уу, тийм ээ? Танай дотоод ажлаараа ингээд зохицуулж болмоор юмыг яах гэж ингэж хуульчилж, заавал хууль болгож оруулж ирж, Их Хурлын бас нэг дотоод ажил руу ороод байгаа юм бэ? 

Ерөөсөө дэгийн тухай хуулийг энэ хууль санаачлагч хүн бүхэн бас оролдсоор байгаад юу ч биш болгосон байгаа юм. Саяын өчигдөр яригдсан жишээ бол энэ шүү дээ. Ерөнхийлөгч нэг хуулийн төсөл өргөн бариад, Засгийн газар нь бариад, гишүүд бариад, өмнөх Их Хурлын гишүүд нь ингээд 5, 6 тэгж явж байсан. Тэгээд энийг нэгтгэж байгаа, саналыг нийлүүлж байгаа гээд ингээд юу ч биш болгосон. Тэгээд 7 ч хонохгүй буцах жишээтэй ийм юм болох гээд байна шүү дээ. Нямдорж сайд аа. Энийг одоо хийх зайлшгүй шаардлага байгаа юм уу? 

Одоо эндээс ингээд харахад бол ерөөсөө Хууль зүйн сайд өөр дээрээ эрх мэдэл авах гээд байгаа юм шиг харагдаад байна. Яг. Эхлээд Хууль зүйн сайд руу явуулах юм байна. Тэгээд Хууль зүйн сайд сайд нар руугаа хандах юм байна. Тэгээд хариу ирэхээр нь тэр сайд нарын саналыг авах уу, үгүй юу гэдгээ Хууль зүйн сайд шийдэх юм байна. Тэгээд Хэрэг эрхлэх газар оруулаад, тэр нь Засгийн газрын хуралдаанаар оруулаад гээд ингээд нэг танай Засгийн газрын ажиллагааны дүрмийг бид нар хийж өгөх гээд байна аа даа. Энийг заавал хуульд оруулж, ингэж маргаан дэгдээх гэдэг юм уу, бас нэг Үндсэн хуулийн зарчмаасаа ухрах шаардлага юунд байгаа юм бэ? 

418 хууль давхардсан, зөрчилдсөн зүйл их олон байдаг гэж яриад байна. Энийг яагаад өнөө хүртэл цэгцлээгүй юм? Хэзээ цэгцлэх юм? Энийг? Засгийн газраас баталж байгаа бүх хууль дээр та л одоо бүгдийг нь хянаж, гарын үсэг зурдаг юм байна лээ шүү дээ. Тэгэхгүй бол явдаггүй юм байна лээ. Их Хуралд өргөн баригдаж байгаа, батлагдаж байгаа хуулийн бараг 80, 90 хувь нь Засгийн газраас өргөн барьсан хууль байгаа шүү дээ. Яагаад бас энэ Үндсэн хуулийн зарчим алдагдуулсан ийм зүйл оруулж ирэх гээд байна аа? Яагаад энэ Их Хурлын дотоод ажил руу бас ингээд халдах гээд байна вэ? Засгийн газрын хуралдааны дүрэм, журмыг бид өөрчилье гээд Их Хурлын гишүүд яриад байдаггүй биз дээ? 

Түүнтэй адилхан энэ Их Хурлын дотоод ажил, дэгийн тухай хууль, энэ хууль тогтоомж хэрэгжих журмын тухай хуулиар ингэж оролдож байхаа ер нь боливол яасан юм бэ? Жаахан хүндэтгэлтэй ханддаг болвол яасан юм? Энэ төрийн удирдах байгууллагууд хоорондоо бас дотоод ажил руугаа ингээд ороод хутгалдаад байлгүй харилцан хүндэтгэлтэй хандах ийм зарчмыг барьж явж болохгүй юу? 

Н.Энхболд: Баярлалаа. Ц.Нямдорж сайд хариулъя. Дараа нь Ч.Сайханбилэг дарга бас бэлдэж байгаарай. Би нэг юм зарлаадахъя. Нямдорж гишүүн ээ, түр хүлээж байгаарай. 

Их Хурлын дэд дарга Г.Батхүүгийн урилгаар Өвөрхангай аймгийн ШУТИС-ийн оюутнууд өнөөдөр Төрийн ордон, УИХ-ын чуулганы нэгдсэн хуралдааны үйл ажиллагаатай танилцаж байна. Дэд даргын урилгаар ирсэн оюутнууд та бүхэнд сурлага, хөдөлмөрийн их амжилт гишүүдийнхээ нэрийн өмнөөс хүсч байна. 

Ц.Нямдорж: Ярилцаж байгаа сэдвээ андуураад байна л даа. Би Их Хуралдааны дэг, Их Хурлын хуульд өөрчлөлт оруулах санал оруулж ирээгүй шүү дээ. Миний оруулж ирсэн юм бол УИХ-ын гишүүн, Ерөнхийлөгч хоёр хууль санаачилбал Засгийн газар тэрэнд яаж хариу хэлэх юм бэ гэдэг журмыг хуулиар тогтоох саналыг оруулж ирсэн юм. 

УИХ-ын гишүүд, Ерөнхийлөгч жишээ нь, Засгийн газраас санал авах цензур батална гэж шийдвэр гаргаж байгаа бол өөр асуудал. Тэртээ тэргүй одоо санаачлаад ирсэн хуульд нь хариу өгдөг систем хуулийн заалт үйлчилж байгаа шүү дээ. Тэрнийгээ боловсронгуй болгоод хугацаагаа шахаж байгаа юм. Би. Ийм л санал. Одоо та нарын санаачилж байгаа төсөл чинь Хэрэг эрхлэх дээр очдог, хэрэг эрхлэхийн дарга бичиг бичээд, над руу явуулдаг, 3 хонодог. Би яамд руу явуулаад 10 хонодог. Тэгээд хугацаа байхгүй учраас яамдаас санал авах. Надад хэцүү байгаа юм. Энэ оруулж ирж байгаа санал албан ёсоор Их Хурлын гишүүд төслөө өргөн мэдүүлчих юм бол Засгийн газрын ажлыг журамлаж өгч байгаа заалт байхгүй юу. Энийгээ андуураад байх юм. 

Тэгээд Их Хурлын гишүүд нь гишүүдийн бүрэн эрхэд халдлаа. Их Хурлын дотоод ажилд оролцлоо гэж яриад байх юм. Ажлын 30 хоногийн дотор заавал хариу өг. Шууд Хуулийн яам руу явуул. Хуулийн яамнаас санал ирвэл 3 хоногийн дотор хариу өг. Хуулийн яам тэр яамдын саналыг авч нэгтгээд, 10 хоногийн дотор Засгийн газарт саналаа оруул. Засгийн газар нь 7 хоногийн дотор хуралдаанаар хэлэлцээд, эцэслээд хариу өг гэсэн ийм юм явж байна. Их Хурлын бүрэн эрхтэй холбоотой юм энд хаана байна? Засгийн газрын ажлыг л журамлаж байна. Би Их Хурлаас дэмжлэг авах гэж байгаа. Ямар дэмжлэг гэхээр ингэж хуулийн хугацаагаа шахаж өгөхгүй болохоор энэ зарим яамд чинь санал өгөхгүй юм байна шүү дээ. Өгөхгүй бол саналаа энэ хугацаанд ирүүлээгүй бол санал өгөөгүйд тооцно гэдэг заалт дотор нь явж байгаа юм. Энэ дахиад Засгийн газрын санал өгөх ажлыг журамлаж байгаа. Ингэж энэ УИХ-ын гишүүнээс, Ерөнхийлөгчөө ирсэн хуулийн төсөлд өгөх санал, боловсруулсан төсөлд хүндэтгэлтэй хандаж, хугацаагаа шахаж богино хугацаанд хариу өгөх журмыг тогтоосон ийм саналыг би оруулж байна. Сэдванчиг гишүүн ээ, би ямар ч дэгийн хуулийн өөрчлөлтийн асуудал оруулаагүй. 

Тэр нэг аргачлалын асуудал байгаа. Хуулийн төсөл боловсруулахдаа ийм аргачлалаар Засгийн газраас боловсруулсан аргачлалыг мөрдөнө гэсэн. Тэр аргачлалын Их Хурал дээр баталж болохоор ийм саналыг гишүүд ярьж байна лээ. Өнгөрсөн онд манай яамныхан нэг аргачлал боловсруулаад, энэ Засгийн газрын түвшинд энэ яамдад тарааж өгөөд, та нар хууль боловсруулахаар бол нэг иймэрхүү юмаар аргаар хийж байгаач ээ гээд бүр жишээ татаж байгаад аргачлал боловсруулаад өгсөн юм байна. Тэрийг би та бүхэнд өгье. Тэгээд үзээд аргачлалыг Засгийн газар, Их Хурал хоёрын хэн нь батлах нь зохистой вэ гэдгийг харж болохоор юм байгаа юм. Бэлэн ном болгосон юм байгаа. Тэрийг л хэлж байгаа юм. Тэрнээс тэр ингэж дугаарла, тэгж дугаарла, өөрчлөлт оруулахаар бол ингэж бич. Техникийн хувьд жишээ нь ингэ гэсэн юм байгаа. Тэрийг заавал Их Хурлаар батлуулж, Их Хурлын нэр хүндэд таагүй уур амьсгал бий болгож байхаар тэр дотор жишээ нь, 10 дугаар анийн хүүхэд тоо боддог маягийн жишээ бараг тэнд явж байгаа байхгүй юу. Тийм юмыг Их Хурлаар батлуулж хэрэггүй гэж бодоод, Засгийн газар гэдэг санал тавьсан юм. Их Хурал өөрөө тийм юм батлаад өгнө гэвэл бас болохгүй гэх газар байхгүй. 

Ч.Сайханбилэг: Баярлалаа. Бүлэг дээр энэ асуудлаа хэлэлцээд бид нар ийм ийм зарчмын зөрүүтэй санал байсан гэдгээ Нямдорж сайдад, бас Хууль зүйн байнгын хороон дээр танилцуулсан. Тэгээд Хууль зүйн байнгын хороон дээр бүлгийн саналуудыг бүгдийг нь авч хэлэлцсэн. 

Ер нь би энэ хуулийн төсөлтэй холбогдуулан гишүүддээ хандаад бас нэг зүйл хэлмээр байна. Бид нар чинь нэг 12 сарын 30-ны өдөр яриад унадаг шүү дээ. Ганцхан санал хураалтаар хууль баталсан юм шиг. Хууль чинь өөрөө дөрвөн хэлэлцүүлгийн шаттай. 3 удаа санал хураана. 4 дэх нь эцсийн найруулга сонсоно. Энэ дээрээ манай гишүүд жаахан болгоомжтой хандаарай. Энэ бас анхаарал татах хууль шүү гэдгийг нэгдүгээрт хэлмээр байгаа юм. Тэрнээс ганц өдөр орж ирээд, нэг санал хураалтаар баталдаг. Тэр дээр нь би байгаагүй энэ тэр гэдэг юм дараа нь битгий яриасай. Энэ бол үнэхээр бас чухал хууль. 

Манай Нямдорж сайд асуултуудад гишүүдийн асуулт хариулахдаа их гоё зөв, маш үндэслэлтэй хүлээж авахуйцаар яриад байгаа юм. Гэхдээ хуулийн төсөл дээр яг тэр ярьсан юмнууд нь байхгүй. Эсхүл өөрөөр зохицуулсан байгаа ийм хууль шүү. Тэгээд Нямдорж сайд энэ бүх алдаагаа бид нар ажлын хэсэг гаргаад, Байнгын хороон дээр засаад явна гэдэг амлалтыг өгч байгаа. Манай Одбаяр дарга ч гэсэн Хууль зүйн байнгын хорооны шинээр томилогдсон дарга энэ амлалтыг их өгч байгаа. Бид нар бас энэ амласныхаа дагуу энэ алдаанууд нь нэлээн засагдаад, яг хариулж байгаагийнхаа дагуу зөв болоод явах болов уу гэсэн хүлээлт байгаа. 

Яг эхний хэлэлцүүлэг дээр Хууль зүйн байнгын хороон дээр яг энэ асуудал хэлж ярьж байгаа, тайлбарлаж байгаа шигээ болохгүй бол эргээд одоо бүлэг үнэхээр завсарлага авах ч юм уу, эсхүл хуулийн төслийн концепцийн асуудлыг хөндөх ийм асуудал байгаа шүү. Түрүүн Бямбацогт гишүүн яг манай бүлэг дээр үндсэн асуудлыг хөндсөн байхгүй юу. Яагаад Их Хурал, Ерөнхийлөгч дээр санаачилж байгаа хуулийн төслүүд засгаасаа очиж зөвшөөрөл авах гээд байна аа? Засаг дээрээ очиж илүү шат дамжлага маш зовлонтой юм туулах гээд байна гэсэн. Нямдорж сайд засаг ч гэсэн бид нар яг ийм шат туулж гарч ирдэг. Зөв. Бүгд ийм шат туулах ёстой. Гэхдээ Их Хурлын зөвшөөрөл засаг дээр аваачиж авагдах тухай асуудал байж болохгүй байхгүй юу. 

Манай Одбаяр дарга бол зөвшөөрөл биш ээ гэсэн зүйл яриад байгаа. Яг хууль уншихаар зовлонтой юмнууд зөндөө байгаа. Их Хурал Засгийн газрын баталсан аргачлалын дагуу өнөөдөр Их Хурлын гишүүд хууль санаачлахаар байгаа. Гэтэл тэр аргачлал нь Нямдорж сайд бүтэн ийм зузаан ном харуулаад байгаа байхгүй юу. Тэр дотор ямар аргачлал байгаа эд нарыг үнэхээр гишүүд маань өөрсдөө маш үзэх хэрэгтэй. Тэгээд яг өнөөдөр нэг туслахынхаа хэмжээтэй, нэг зөвлөхийнхөө хэмжээтэй энэ том аргачлалын шалгуурыг давж чадаж байна уу, үгүй юу гэдгээ бүгдийг нь сайн үзэх хэрэгтэй. Тэгээд энэ аргачлалаа Их Хурал өөрөө тогтоох ёстой. Наад зах нь. Бид нар бас бүлэг дээр зөндөө асуудал ярьсан. 

Ер нь энэ Хууль зүйн яам, хууль зүйн бодлогын гол яам маань өнөөдөр яг хууль зүйн бодлогоо барихгүй, хуулийн төслүүдийн “бөөс” түүгээд суугаад байна. Нэг хууль дээр 200, 300, 400 ийм үг, үсгийн алдаа засаад суугаад байна. Энэ алдааг Хэрэг эрхлэх газар, эсхүл Их Хурлын Тамгын газар дээр шинэ нэгж байгуулж хийх ёстой. Хууль зүйн яам бол яг хуулиудын тэр багц хууль гэдэгтэйгээ адилхан хуулиудын давхардал, хийдэл, бодлого, яг концепцийнхоо юм руу илүү анхаарах ийм цаг руугаа шилжиж орсон байна. Их Хурлын гишүүд нь хууль санаачлахад Их Хурлын Тамгын газар яг Нямдорж сайдын хэлээд байгаа, засгийн яриад байгаа тэр бичилтийн хэлбэрт нь оруулдаг, тэр стандартыг нь хангадаг, тэр зүйлийг нь хийж өгдөг, тийм нэгж тийм хуульчид хэрэгтэй байна. Иймэрхүү зүйлүүдээ шинээр хийе. 

Концепцио хийе гэхээр нэмэлт, өөрчлөлтийн хэмжээнд хийж болохгүй болоод байгаа. Гэхдээ энийгээ явуулъя. Тэр нэмэлт, өөрчлөлтөөс юмнуудаа бол дараа нь бид нар яриад хийе гэдэг зүйлийг Хууль зүйн байнгын хороон дээр их ярьсан л даа. Тийм учраас гишүүд ээ, энэ дээр их, өнөөдөр яах вэ, хэлэлцэх эсэхийг нь шийдэх байх. Нэгдүгээр хэлэлцүүлэг, эцсийн хэлэлцүүлгийнхээ шатанд бүгдээрээ нэлээн анхааралтай ажиллах хэрэгтэй байх аа. Ажлын хэсэг нэлээн бас гайгүй ажлын хэсэг гаргаж, нэлээн ажиллах байх. 

Тэгээд одоо энэ Одбаяр дарга, Нямдорж сайд хоёрын хэлээд байгаа бүх зүйлүүд хангагдсан тохиолдолд энэ хуулиа баталж гаргах хэрэгтэй шүү. Дараа нь гоншигоноод тэдний өдөр, юу гэдэг юм, цагаан сарын өмнө гаргачихлаа, би мэдээгүй гэсэн, чөлөөтэй байсан энэ тэр гэдэг тийм инээдтэй юм битгий яриарай гэж гишүүдээсээ хүсэх гээд байгаа юм. Тэгээд энэ хууль гарахын хувьд гарах зүйтэй, гарах гарахдаа хуулийн цаасан дээр биш, танилцуулга хийж байгаа шигээ тийм хууль гарах ёстой шүү гэж хэлэх гэсэн юм. Баярлалаа. 

Н.Энхболд: Ц.Сэдванчиг гишүүн тодруулъя. Д.Одбаяр дарга дараа нь нэмэх юм байвал товчхон товчхон хэлээд явъя. 

Ц.Сэдванчиг: Би Нямдорж сайд миний ярьсныг гуйвуулж ярих гээд байх шиг байх юм. Би энэ дэгийн тухай хуульд орсон өөрчлөлт шиг юм болох гээд байна. Наадах чинь гэдэг санааг сэрэмжлүүлж гэдэг юм уу, сануулж хэлээд байгаа шүү дээ. Тэгээд энд бичигдсэн зүйлүүдийг харахаар ерөөсөө Засгийн газар ийм дотоод ажил байгаа байхгүй юу. Үндсэндээ. Тийм ээ? Хуулийн төсөлд хугацаанд нь санал өгдөггүй сайд нартай холбоотой юмаа та ярьж байна. Энэ бол Их Хурлын ажил биш шүү дээ. Танхимын ажил биз дээ? Тэр “том толгойтой” сайд нартайгаа хариуцлагын асуудал ярь л даа. Та нар. Дотроо. Зүгээр толгойг нь илээд инээд ханиадам болгоод сууж байдаг юм гэсэн. Хурал дээрээ. Энэ танай дотоод ажлыг бид нар заавал ингэж хуульчилж өгч ямар алба байна аа? Заавал хуульчлах ёсгүй юмыг ингээд хуулийн. /Минут дуусав./

Н.Энхболд: Уг нь саналаа санал ярих үе дээрээ хэлмээр юм байна даа. Д.Одбаяр гишүүн 

Д.Одбаяр: Баярлалаа. Тэгэхээр Байнгын хорооны хурал дээр хойшлуулъя гэсэн санал бол ярьсан. Тэгээд тэрийг нь Байнгын хорооны гишүүд нэлээн ярьж байгаад хэлэлцэхийг нь шийдээд ажлын хэсэг байгуулж ажиллая гэж. Яг энэ хуулийн төслийг бол Ардын намын бүлэг дээр хэлэлцээгүй юм байна лээ. Тийм учраас Байнгын хороон дээр бол гишүүд шийдсэн. Нэгд. 

Хоёрт, хэлэлцэх эсэхээ шийдье гэдэг нэг үндэслэл юу байсан гэхээр ажлын хэсэг гараад, саяын эргэлзээтэй байгаа, эргэлзээ төрүүлээд байгаа зүйлүүдийг бол ярья гэж. Нэгд. Хоёрт, энэ хуулийн гол зарчмын шинжтэй том өөрчлөлт юу гэхээр тэр багц хууль гэдэг хуулийн шинэ төрөл орж ирж байгаа. Үүгээрээ энэ хуулиа цэгцэлье гэж. 

Гуравт, юу гэхээр тэр гишүүд маань нэг зүйл дээр эмзэглээд байгаа юм л даа. Тэр 10.1.5 дээр тэр зөвшөөрөл олгоно гэдэг маань Засгийн газраас өөрөөс нь санаачилж байгаа хуульдаа зөвшөөрөл авах юм. Одоо аваад явдаг. Тэрнээс УИХ-ын гишүүд, Монгол Улсын Ерөнхийлөгчийн санаачилж. 

Н.Энхболд: Баярлалаа. Ж.Батсуурь гишүүн асууя. 

Ж.Батсуурь: Баярлалаа. Тэгэхээр журмын нөхөд маань бас миний асууя гэж бодож байсан зарим олон асуултыг тавьж, бас хариулт авлаа л даа. Тэгэхээр ер нь энэ хуулийн төсөлд сайд нар маань хугацаандаа хариу өгөхгүй байна. Тийм учраас энийг хуульчлуулах гээд байгаа юм гээд Засгийн газар өөрийнхөө дотоод асуудлыг хуульчлуулах гээд ингээд баахан 3 хоног ч гэх шиг, 7 хоног ч гэх шиг, 10 хоногт ч гэх шиг хуульд ийм зүгээр байгууллагын дотоод үйл ажиллагаатай холбоотой ийм жижиг олон заалтууд оруулж ирээд, тэгээд бас нэг хэрэгждэггүй хууль нэмэгдэнэ шүү дээ. 
Ер нь хуулийн төсөл өргөн бариад байхад хариуцлагагүй байгаа сайд иргэний өргөдөл, гомдолд яаж хариу өгдөг юм бол? Би бол их эргэлзэж байна. Тэгэхээр энэ хариуцлагагүй сайдынхаа асуудлыг Засгийн газар өөрөө тэндээ зохицуулсан нь дээр байх аа. Энэ бол зүгээр нэг байгууллагын дотоод үйл ажиллагаа, тэр нь тэрэндээ өгнө, тэр нь тэрэндээ өгөхдөө төд хононо гээд ингээд хууль болгоныг ингээд байх юм бол ийм асуудал олон гарна. /10:15-11:15 Б.Нарантуяа/
Ж.Батсуурь: Хоёрдугаар асуудал, Засгийн газрын баталсан аргачлалын дагуу хуулийн төслөө хууль санаачлагч янзлах юм байна л даа. Тэгэхээр хууль санаачлагчдын хууль санаачлах юуг Засгийн газар өөрөө сайхан тэндээ журам гаргаад ингэчихсэн мөртлөө өөрсдийнхөө дотоод үйл ажиллагааг тэндээ журамлаж болохгүй байгаа юмуу? Тэгээд энэ олон уулзалт, ярилцлага, зардлыг нь шийдэх юмуу? Хяналт шинжилгээ, үнэлгээ хийж, Засгийн газрын аргачлалын дагуу хуулийн төслийн танилцуулгад заавал тусгана гэсэн байна. Хяналт шинжилгээ, үнэлгээ хийнэ гэдэг бол бас тийм амар хялбар зүйл биш шүү дээ. Нэг сум юм уу, нэг аймгийн төв дээр Монгол Улс даяар хэрэгжих хуулийн төсөлд нэг аймгийн сум, нэг газар давхиж очоод хяналт шинжилгээ, үнэлгээ, үгүй бол хяналт шинжилгээ, үнэлгээ хийдэг ганц байгууллагаар хийлгэчихдэг зүйл бас биш ээ. 

Тийм учраас эрдэмтэд гээд олон яаж байна. Ер нь хуулийн төсөлд тэр болгоныг санал авах тусам улам илүү нөхцөл байдал хүндэрч улам илүү нөгөө явцуу эрх ашиг руугаа хөтлөх тал нь улам илүү болох байхаа. Түүнээс юу гэдэг юм эх оронч сэтгэлгээгээр тэр мэргэжлийн  холбоод гэж байна, тэр мэргэжлийн холбоод чинь дотор нь байгаа улсууд нь шүүмжлээд л энэ нэг нөхөр тамга тэмдэгт, алдар нэрд дурлаад ингээд зүгээр л холбоо гэж очиж бүртгүүлээд ганцаараа авчихсан. Тэгээд л бидний үйл ажиллагаанд оролцоод татвар аваад гээд СӨХ-ныхон ч иймэрхүү хууль бус үйл ажиллагаа гэж яриад. Тэд нар нь болохоор дандаа явцуу эрх ашгийнхаа төлөө орилж, хашгирч, хэвлэл, мэдээллээр гаргаж байгаа зүйлийг нь харахаар тийм л байна шүү дээ. Энэ нөхөдтэй орооцолдож байж хуулийн төслөө санал авч хэрэгжүүлнэ гэвэл бас нэлээн тийм төвөгтэй нөхцөл байдал үүсэх юм биш үү. Хууль санаачлагчдын хуулийн төсөл боловсруулах, өргөн барих журмыг Засгийн  газар өөрийнхөө журмаар зохицуулж байгаа юм бол дотоод ажлаа яагаад өөрийнхөө журмаар зохицуулж болдоггүй юм бэ гэсэн асуулт байна. 

Сүхбаатар гишүүн асуучих шиг болсон, хугацааны хувьд ажлын 30 өдөр гээд ингээд энэ бас тийм тааламжтай зүйл биш байхаа, цаг хугацааны хувьд ер нь аливаа асуудал, улс орон хөгжил рүүгээ яарч байгаа нөхцөлд цаг хугацааг аль болохоор хурдавчлах тал дээр нь нэлээн анхаарах. За тэгээд чанартай байхын тулд үзэж харах юм байх нь байгаа л байх. Энэ асуудлуудыг яаж шийдэх юм бэ гэсэн асуулт байна.

Н.Энхболд:-Нямдорж сайд хариулъя. Цаг хугацаатайг нь түрүүнд хариулчихсан шүү дээ, дахин дахин цаг аваад яахав. Дотоод ажлаа өөрсдөө яагаад зохион байгуулж болдоггүй юм бэ гэдэг дээр хариулъя.

Ц.Нямдорж:-Би сая гарсан хоёр асуултад 2-3 удаа хариулсан. Миний ярьсныг буруу тийшээ ойлгочихсон учраас залруулга хийх ёстой байх гэж бодож байна. Татварын ерөнхий хууль  гэдэг  хуулийг намайг бүлгийн дарга байхад Засгийн газраас өргөн мэдүүлээд Их Хурал дээр хэлэлцэгдэж байсан тэр хуулийн төсөл дээр 282 засвар маягийн юм хийснээ Ардчилсан намын бүлгийн хурал дээр хэлчихсэн юм. Энийг хуулийн яам хийсэн гэж яриад байгаа нь ташаа ойлголт шүү. Ер нь бид нар нэг тогоон дотроо сууцгааж байна. Энэ хууль ном бичдэг гээч юм чинь хүний мэдлэг, хэл ус элдэв юмнаас гадна сэтгэл гэж нэг юм байдаг юм. Тэгээд энэ Монгол гэж нэг улс монгол хэлтэй, энэ юундаа таарсан, монгол төрийн шийдвэр гаргадаг ерөнхий нэг хайрцагтай болохгүй бол алийн болгон замбараагүй байдлаар асуудалд хандах юм бэ гэдэг л юм яриад байгаа юм л даа. Хууль боловсрууллаа гэхэд Засгийн газар нь ч ялгаа байхгүй, Ерөнхийлөгч нь ч ялгаа байхгүй, Их Хурал нь ч ялгаа байхгүй чанартай төсөл боловсруулдаг, бичлэг нь зөв, гарсан хойноо будлиангүй, хэн ч үзээд хоёрдмол санаагаар биш нэг юм ойлгодог. Хууль гэдэг чинь нэг л үг байдаг, нэг л хэрчээс байдаг.  Ийм юм болох зорилгоор л энэ нэг нэмэлт шаардлагуудыг л хийж байгаа санаатай юм л даа. Энийг та бүхэн ярьж байгаад шийднэ биз.

Хуулийн нэг үгнээс улс орны хувь заяа шалтгаалдаг учраас, хүний амьдрал шалтгаалдаг учраас наад бөөс түүнэ гэдэг шүүмжлээд байдаг ажил чинь хийгдээд байдаг юм шүү дээ. Нэг л үгийг буруу бичсэн юмуу, буруу хэрэглэчихсэн бол хүний хувь тавилан гэдэг юм эсрэгээрээ эргэдэг юм сая бид өөрсдөө нүдээрээ харлаа шүү дээ. Манай энэ Тамгын газарт байсан хүн хэрэгт холбогдсон. 17 жилийн ял сонссон, бүгдээрээ л мэдэж байна. Тэр дотор Эрүүгийн хуульд байдаг дайсагнасан улсын талд гэдэг ганц үгийг буруу хараад л 12 жилийн ял өглөө гээд Дээд шүүх дээр очиж засагдаж байна шүү дээ. Энэ хууль гэж ийм аюултай юм байдаг гэдгийг бид нар хэзээ ойлгох юм бэ? Хэн дуртай нь бичиж байдаг, юу ч хамаагүй бичиж байдаг энэ юмнаасаа гаръя гэж байгаа юм л даа. Энэ буруу гэж үзэж байгаа бол надад хэлээд байх юм байхгүй шүү дээ.

Н.Энхболд:-Ганхуяг гишүүн асууя.

Д.Ганхуяг:-Энд хуучнаасаа сайжирсан юм бол хоёрхон юм байгаад байгаа юм л даа. Тэр мэргэжлийн холбоодоос санал авах, хуулийн давхардлыг, хийдлийг, зөрчлийг арилгах ийм хоёр юм байгаа. Бусад нь би бүлэг дээр ч хэлж байсан. Нэгдүгээрт, хууль санаачлах 78 субъект гээд, УИХ-ын 76 гишүүн, Ерөнхийлөгч, Засгийн газар гээд. Энэ ялгавартай хандаж байгаа шүү дээ, зөвшөөрөл авах гээд байж байгаа. 18 штрихтэй энэ бол Засгийн газар энэ журмаар  тэндээ л шийдчих асуудал шүү дээ. Би Хууль зүйн яамнаас асуух гэсэн юм. Энэ хууль, УИХ-ын шийдвэрийн төсөл өргөн мэдүүлэхэд чинь төрийн институци хоорондын асуудал байдаг болохоос биш нэг Засгийн газрын гишүүн бүхнийг мэддэг, адилхан Засгийн газрын гишүүддээ цензурддаг ийм байж болохгүй шүү дээ. Институци хоорондын харилцаа байдаг. Энд УИХ-ын гишүүд, Засгийн газрын гишүүд, Ерөнхийлөгч энэ хууль санаачлах энэ юунд зөвхөн Засгийн газрын хуралдаанаас санал өгөх эрхтэй шүү дээ. Тэрнээс УИХ, Хууль зүйн сайдтай хөөцөлдөөд, тэгээд ийм хоёр толгойтой юм биччихээд ингэж явдаг улс орон хаана байна. Тогтолцоо нь болохгүй байна. Тэгэх нь байтугай яамдын сайд нартай уулзахаар хэлдэг л дээ. Манайх саналаа авах гээд Хууль зүй, дотоод хэргийн сайд өгдөггүй, Сангийн сайд саналаа өгдөггүй, 2 жил болж байгаа хууль ч байгаа. Жишээлбэл, Үнэт цаасны зах зээлийн тухай хууль байгаа, Жижиг, дунд үйлдвэрийн зээлийн баталгаажилтын тухай хууль байгаа, энэ бол Сангийн яаман дээр байгаа. Би Нямдорж сайдыг хэлээгүй. Ийм асуудал болдог.

Тэгэхээр хууль, УИХ-ын шийдвэр өргөн мэдүүлэх асуудал чинь институт хоорондын харилцаа, тэрнээс нэг Засгийн газрын гишүүнээс хууль санаачлагч, хуульд хяналт тавих энэ бүх юм хамаарчихсан ийм юм ороод ирчихсэн байна шүү дээ. Тэгээд ерөөсөө 18-ын штрихтэй тэр бүхэн бол бүгд Засгийн газар тэндээ шийдчих асуудал. Нөгөө 30 хоногтоо юугаа хийнэ үү, яана уу тэндээ шийдчих асуудал байгаа шүү дээ. Тэгээд зөвшөөрөл авна гээд. Түрүүнд тайлбарлахдаа бүгдээрэнд нь адилхан гээд байгаа юм. Саналаа ирүүлдэг юм байгаа биз. Засгийн газар чинь кабинетаараа ажиллах ёстой шүү дээ. Жишээлбэл барилгын яамны сайд, Хууль зүйн сайд хоёр ямар ялгаатай юм. 

Засгийн газар дээр юу болдог вэ гэхээр Нямдорж сайдаас асуухад бусад оронд УИХ-ын гишүүд хууль санаачлахдаа үзэл баримтлалаа л бичээд өгч байгаа, Тамгын газар нь нөгөө айхтар хуулийн бичлэг, технологийн бичлэг тэр бүхнийг хийж байгаа. Засгийн газрынхаа ХЭГ-тай, ХЭГ-ын хуулийн газартай харьцаж байгаа. Заавал, өөрөөр хэлбэл, хууль, УИХ-ын шийдвэрийн өргөн мэдүүлэх энэ асуудлыг ганцхан Засгийн газрын гишүүн дээр бүх эрх мэдлийг авах гээд байгаа нь ямар учиртай юм бэ. Энэ институци хоорондын харилцаа байж болдоггүй юмуу?

Хуулиа хэрэгжүүлэх, хуулийн хэрэгжилт ямар байгаа билээ, тэр ажлуудаа хиймээр байна шүү дээ. УИХ-ын гишүүдээс болон Засгийн газрын гишүүдээс санаачилсан хуулийг засаад редакц хийгээд сууж байх, Хууль зүйн яам тийм ажил хиймээргүй байна шүү дээ. Засгийн газрын  гишүүд ч гэсэн хууль санаачлах, хуульд санал өгөхдөө адилхан эрхтэй байх хэрэгтэй. Тэрний тулд тэр доор нь Засгийн газрын доор нь Хууль зүйн газрын дарга нар нь, дэд сайд нар нь, тэгээд Засгийн газрын хуралдаан нь хуралддаг болъё л доо. Нэг бичиг барьчихаад тойруулаад яваад байгаа байхгүй юу. Одоо яамны тоо нэгдэх юм бол 18 хүн дээр очиж .../минут дуусч микрофон хаагдав/

Н.Энхболд:-Нямдорж сайд хариулъя.  Гишүүд санал, асуулт хоёроо ялгаж өгөхгүй бол хооронд нь ялгаж, салгалгүй бид буруудаж байна шүү.

Ц.Нямдорж:-Их Хурлын гишүүд Ерөнхийлөгчийн санаачилсан хуулийн төсөлд чинь Засгийн газар санал өгөх ёстой юм байгаа биз дээ. Тэр саналыг чинь ингэж өгнө гэсэн юм байгаа шүү дээ. Бүрэн эрхэд халдсан юм байхгүй шүү дээ. Юу яриад байгааг нь би ойлгохгүй байна, яг үнэнээ хэлбэл. Би тэр яамдын чинь юмыг өөр дээрээ дардаг хэвтүүлээд байдаг хүн бишээ. Би өглөө 9.30 хүртэл ирсэн бүх цаасыг үзээд жишээ нь Их Хурлын гишүүд манай яаманд төсөл ирүүлсэн бол би 30 минутын дотор бусад яамд руу явуулдаг. Миний тогтсон ажлын зарчим тэр. Ямар ч юм саатуулдаггүй. Би Барилгын яамны бодлогод ордоггүй, барилгын яам боловсруулсан төсөл нь хуулийн шаардлага хангаж байна уу, үгүй юу гэдгийг л үздэг. Зөв дугаарлаж уу, үгүй юу, зөв бичиж, үгүй юу? Бичсэн үг нь хоёрдмол утгатай байна уу, үгүй юу гэх мэтийн юмнуудыг үздэг. Бид ажлаа хийж байгаа, Ганхуяг гишүүн ээ. Би харин өөрөөсөө давсан хоёр гурван  хуулийн төсөл УИХ дээр оруулж батлуулсан шүү. 

Хэдийгээр миний эрхлэх асуудал биш ч гэсэн. Би Монгол төрд ийм хууль хэрэгтэй гэдгийг бодолцож Ипотекийн тухай хууль, Хөрөнгөөр баталгаажсан үнэт цаасны тухай хууль, Концессын хууль гэх мэтийн манай яаманд харьяалагддаггүй, өөр яамдын энэ ажлыг шүүрч авч арга ядаад оруулж ирж та бүхнээс дэмжлэг авч батлуулсан шүү. Би өөрийнхөө салбарын юмыг ч хийж байгаа, шаардлага гарсан үед энэ улсын ашигт хэрэгтэй юм бол болохгүй байгаа юмыг нь замаас нь шүүрч аваад оруулж ирж би хэрэггүй юманд оролцож байгаа гэдгээ ойлгож л байгаа. Тэгэхдээ энэ хэдэн хууль хэрэгтэй юу хэрэгтэй. Өөрөөс чинь эхлээд хэрэгтэй гээд Ипотекийн хууль гаргачих юм бол орон сууцны зах зээл гоё болчихно гээд 2004 оны их хурлаас ярьж та нар хөөцөлдсөн биз дээ. Бичлэг нь болж өгөхгүй болохоор нь сүүлд нь бүр арга ядаад өөрийнхөө яаман дээр ажлын хэсэг байгуулаад хамаг юмыг нь бичиж өгөөд Засгийн газар оруулаад, Их Хурлаар оруулаад батлуулсан. Энийг буруу гэж үзэж байгаа юм бол би энэ бурууг хүлээнэ. 

Тэрнээс биш энэ төрийн төлөө эцсийн дүндээ энэ төрөөс ганцхан л юм гардаг. Хууль гэдэг юм гардаг. Тэр хууль будлиангүй гаргахын төлөө ажилласныхаа төлөө харин яллуулахгүй шүү. Та нарын өргөн мэдүүлж байгаа төсөл дээр ч тэр, Засгийн газрын бусад яамдын ирүүлж байгаа юман дээр ч гэсэн тэр хамгийн сүүлд Хөгжлийн банкны хуулийн төслийг арга ядаад яаман дээрээ аваад шийдвэр нь гарах болчихож гээд 7 хоногийн өмнө яаман дээр аваад хийгээд, нэг ийм юм оруулбал болох юм шиг байна гээд өгсөн. Энэ миний буруу юу. Энийг та нар бөөс түүж байна гэж битгий дайраад бай л даа.

Ийм ийм юмнууд байгаа учраас бид нар ажлаа л хийж байгаа юм. Гишүүдийн яриад байгаа энэ Их Хурлын гишүүдийн эрхэнд халдчихлаа гэж үзээд байгаа бол хэлэлцүүлгийн явцад Байнгын хороон дээр би нэг бүрчлэн заалтууд дээрээ сууж байгаад ойлголцоод томъёоллыг нь өөрчлөөд ажиллачихъя гэдгээ хэлчихсэн. Ингэж ажиллахад бэлэн байна. Ганцхан юм хэлье. Их Хурлын гишүүдийн бүрэн эрхэд халдсан юм энд байхгүй шүү. Их Хурлын гишүүд саналаа өгчихсөн бол тэрэнд нь яаж хариу өгөх вэ гэдэг л асуулт байгаа, өөр юм энд байхгүй.

Д.Ганхуяг:-Нямдорж сайдыг төрийн төлөө сэтгэлтэй гэдгийг би мэднэ. 6, 7, 8 жил хамт байж байна. Ипотекийн тухай хууль ч бас олон жил болсон л доо. Бараг 2007 оноос хойш явж байж, 2008, 2009 онд ч батлагдсан билүү, бас чухал л хууль байсан. Энийг ойлгож байгаа. Гэхдээ энэ хоёр хүний хоорондын харьцаа биш юмаа, Нямдорж сайд аа. Энэ яг өргөн барьсан юман дээр чинь ерөөсөө л Хууль зүй, дотоод хэргийн сайдаас л нөгөө гишүүд маань саналаа авна, УИХ-ын гишүүд саналаа авна гэж ийм л юм биччихсэн байгаа шүү дээ. Тийм учраас хууль, УИХ-ын шийдвэрийн төсөл өргөн мэдүүлэх энэ харьцаа бол институт хоорондын харилцаа байх ёстой. Засгийн газар дээрээ тэр журам нь байдаг юм байгаа биз. УИХ-ын гишүүдэд тэд хоногийн дотор, Ерөнхийлөгч бол тэд хоногийн дотор гэж саналаа өгөх.

Нөгөө талаас яг үнэнийг хэлэхэд гарын үсэг ингээд тойруулаад зураад явдаг юмнаасаа салах хэрэгтэй. Бид нар бас улс орон, ард түмний буянаар олон .../минут дуусч микрофон хаагдав/

Н.Энхболд:-Бас л санал болчихлоо. Асуултын цаг явж байна, санал тусдаа явна. Би дэгээ барьж байна. Асуултад хариулах ёстой. Ганхуяг гишүүн асуултаа тодруулчих.

Д.Ганхуяг:-Сангийн сайд, Хууль зүй, дотоод хэргийн сайдаас эхлээд гарын үсэг авна гэдэг ийм хууль тогтоох процесстой орон байхгүй. Хөгжилтэй орон тусмаа. Эхлээд бүх яамдын хууль зүйн газрын дарга нь нэг газар хуралдаж байгаад, дараа нь дэд сайд нар нь хуралдаж байгаа. Засгийн газар кабинетаараа л ажиллах ёстой. Тэгээд л ингээд тойроод яваад байдаг, нэг сайдаас нь гуйгаад явдаг. Бөөн юм болж байгаа байхгүй юу. Нэгдүгээрт, хүн суртал гаргасан, хоёрдугаарт, хуулиа чанартай гаргахын тулд шинжилгээ, үр дүн юмыг ойлгож байна. Гэхдээ Засгийн газрын баталсан маягтын дагуу гэдэг. Та өөрөө хуульч хүн мэдэж байгаа шүү дээ. Тэр чинь хууль тогтоох эрх мэдэлд нь халдаж байна шүү дээ. Хязгаарлаж байна шүү дээ. Тийм санаа ордог биз дээ, та өөрөөр хэлбэл, олон хууль дээр хэлдэг шүү дээ. Засгийн газрын баталсан маягтын дагуу хийнэ гэж байгаа. 

Уг нь өнөөдрийн хуулийн төсөл өргөн мэдүүлэх журмын тухай хуульд эдийн засаг, нийгмийн үр дүн гээд байж л байгаа шүү дээ. Тэрнээс мониторинг.../минут дуусч микрофон хаагдав/

Н.Энхболд:-Нямдорж сайд 

Ц.Нямдорж:-Эрх шилжүүлэх гэж юм байдаг юм л даа. Хууль тогтоомжийн аргачлалын юмыг Их Хурал батална гэх юм бол өөр дээрээ аваад тэгээд Засгийн газар батална гэдгийг Их Хурал батална болгоод өөрчлөөд баталчихаж болно л доо. Энэ бүх эрх нь та бүхэнд байгаа. Тэр аргачлалын маягийн юмыг Их Хурал батлах нь зохистой юу, Засгийн газар батлах нь зохистой юу гэдгийг би та бүхэнд нэг хийсэн аргачлалаа та бүхэнд өгчихье, тэрнийг үзчихээрэй. Тэгээд аль нь батлах нь зохистой вэ гэж, надад энд булаацалдаад байх юм байхгүй. 

Хоёрдугаарт, өргөн мэдүүлэх зөвшөөрөл өгнө гэж хуулийн яаманд нэг юм байдаг юм л даа. Тэр нь Засгийн газраас санаачилж байгаа хуульд хамаардаг. Их Хурлын гишүүдэд тийм юм байхгүй. Ерөнхийлөгчийн төсөлд зөвшөөрөл өгдөг явдал байхгүй, гишүүдэд өгдөг юм байхгүй. Засгийн газар тэндээ хариуцлагатай байхын тулд эцэслэн УИХ-д оруулах баримт бичгийг хуулийн яамаар үзүүлээд хууль зүйн техникийн хувьдаа болж байна уу, үгүй юу гэдгийг нэг сайн шүүрдээд тэгээд зүйтэй гэж үзсэн юм авдаг юм л даа. Энэ бол зөвхөн Засгийн газрын яамдад хамаардаг асуудал. Ийм л зүйл байгаа юм. Тэрнээс Их Хурлын гишүүд хууль санаачлаад Засгийн газар өөр санал өгөөд Засгийн газар өөр санал өгсөөр байтал энд оруулж ирээд баталчихсан хууль зөндөө л байгаа шүү дээ. Хамгийн сүүлд баталсан томоохон хууль нь жижиг, дунд үйлдвэрийн тоног төхөөрөмжийг гаалийн татвараас чөлөөлөх хуулийг Засгийн газар эсрэг санал өгч байхад оруулж ирээд баталчихсан. Тэрэнд би зөвшөөрөл өгөхгүй гэж суугаагүй шүү дээ. Надад тийм эрх байхгүй шүү дээ. Юмаа андуураад байна даа Ганхуяг гишүүн минь. Их Хурал батална гэх юм бол аргачлалыг нь Их Хурал батлаад явчихна даа.

Сангийн сайдын тухайд та бүхэнд нэг үг хэлэхээс өөр арга байхгүй. Тэр бичгээр өгсөн зөвшөөрөл гэдэг үгийн цаана хариуцлагын асуудал байгаа, мөнгөний асуудал байгаа. Тэгээд Ардчилсан намын бүлгийн хурал дээр ярьж байгаад зөвшөөрсөн гэдэг нь хатуу юм байна. Саналыг заавал авна гэдгийг хийе гэдэг дээр ойлголцсон байх. Одоо Монгол Улсын Ерөнхийлөгч шүүхийн тухай хуулиуд санаачлаад өчигдөр миний ширээн дээр орж ирсэн, нэг ийм зузаан хууль байна. Энэ хуулийн талаар санал авчих. Энэ хуулийн талаар санал өгөхийн тулд нэмж гарах зардлын саналыг Сангийн яамнаас авахгүй бол болохгүй шүү дээ. Сангийн яам эсрэг саналтай байж байхад хууль баталчихаад сүүлд нь мөнгөгүй болчих юм бол хариуцлагыг нь хэн хүлээх юм гэдэг асуудал байгаа байхгүй юу. Сангийн яам гэдэг чинь Баярцогт биш, Сангийн яам биш Монгол Улсын мөнгө гэсэн үг шүү дээ. Хуулийн яам гэдэг чинь Нямдорж, Хууль зүй, дотоод хэргийн яам биш Монгол Улсын хуулийн асуудал хариуцсан газар шүү дээ.

Тэгэхээр Сангийн яамныхаа саналыг авахгүйгээр Их Хурал нь ч бай, Их Хурлын гишүүд ч бай, Ерөнхийлөгч ч бай юмаа энэ дээр батлуулаад байхад хэцүү шүү дээ. Тэр утгаар л ярьсан юм. /минут дуусч микрофон  хаагдав/

 Н.Энхболд:-Алтангэрэл гишүүний урилгаар Дорнод аймгийн Матад сумын иргэдийн төлөөлөгчдийн хурлын төлөөлөгчид, Ц.Батбаяр гишүүний урилгаар Баянзүрх дүүргийн 16-р хорооны иргэдийн төлөөлөгчид Төрийн ордон, нэгдсэн хуралдааны үйл ажиллагаатай танилцаж байна. Та бүхэнд гишүүдийнхээ нэрийн өмнөөс ажлын амжилт, сайн сайхан бүхнийг хүсэн ерөөе. /УИХ-ын гишүүд алга ташив/

Баярсайхан гишүүн асууя.

Ц.Баярсайхан:-Хууль, УИХ-ын бусад шийдвэрийн төсөл боловсруулах, өргөн мэдүүлэх журмын хуульд зарим нэг өөрчлөлт орж байгаагийн зарим хэсэгтэй нь би санал нэг байгаа юм. Өөрөөр хэлбэл, хуулийн төслийг чамбай боловсруулах, хууль батлагдсанаар гарах нийгэм, эдийн засгийн үр дагаврын талаар Засгийн газар онцгой хариуцлага хүлээх учиртай гэж бодож байгаа. Сүүлийн үед энэ хуулийн төслүүдийг өргөн барихдаа зөвхөн төсөвтэй холбоотой нэг юм яриад байдгаас биш, нийгэм, эдийн засгийн үр дагаврын асуудлыг ерөөсөө ярихгүй байгаа юм. Энэ бол тодорхой шүү дээ. Тухайлбал, Засгийн газраас хоёр удаа өргөн баригдаад буцаагдсан Авто машины онцгой татвар нэмэх хуулийн хүрээнд хичнээн иргэд хохиров, энэний дагуу хичнээн машин зардаг ченжүүд хожив гэдгийг тооцох л ёстой шүү дээ. Хоёр удаа. Тэртээ тэргүй Их Хурал дэмжихгүй нь ойлгомжтой байтал өргөн бариад. Ингээд машины үнэ нэмэгдэх нь гэсэн байдлаар хуучин машины борлуулалт ихсээд энийг худалдаж авсан иргэд асар олон зүйлээр хохирч байгаа шүү дээ. Тийм учраас энэ нийгэм, эдийн засгийн үр дагаврыг тооцох хэрэгтэй.

Зарим хуулиуд үнэхээр эдийн засаг, нийгмийнх нь үр дагаврыг тооцоход хориглосноосоо магадгүй хориглоогүй нь илүү үр дүнтэй ч байж болох. Зарим хуулийн дагуу нийгмийн зохион байгуулалттай томоохон хэсэг үндсэндээ дампуурч, харин зохион байгуулалтгүй хэсэг нь тэр лүү орох ийм процессийг өдөөсөн хууль явж байхад Засгийн газар тодорхой байр сууриа илэрхийлэх ёстой шүү дээ. Энийгээ хүчтэй илэрхийлэх, тооцоогоо тодорхой болгохын тулд зөвхөн төсөв биш, энэ нийгэм, эдийн засгийн үр дагаврын талаар нарийн тооцоог хууль санаачлагчид өгөх ёстой. Энэ чиглэлээр өөрчлөлт орох юм бол дэмжих ёстой. Энийг илүү тодорхой болгох ёстой гэж бодож байгаа.

Хоёрт, 30 хоногийн дотор саналаа өгдөггүй. Сүүлд нь хуулийн төслийг өргөн барьчихсан хойно нэг хуудас бичиг өгдөг. Тэрнийг нь Засгийн газар санал ч гэж үзэхэд төвөгтэй шүү дээ. Тийм учраас энэ дээр ийм юм гарч ирж байгаа юм л даа. Тухайлбал, Дэгийн хуульд өөрчлөлт оруулаад Засгийн газар энэ саналаа танилцуулах нь. Хэрвээ ийм саналаа танилцуулах юм бол хуулийн хугацаанд буюу 30 хоногийн дотор саналаа өгсөн тэр саналаа л илэрхийлдэг. Тэрнээс биш хуулийн хугацаанд саналаа өгөөгүй, Засгийн газрын санал гэдгээр Дэгийн хуулиар санал өгөх юм бол энийг дэмжих бололцоогүй гэж үзэж байна л даа. Тийм учраас энийг Байнгын хороо юу гэж үзэж байгаа юм, хууль санаачлагч нь юу гэж үзэж байгаа юм.

Хоёрдугаарт, энэ өргөн мэдүүлэх журмын тухай хуульд Засгийн газраас санал авна гэж байгаа. Тэгэхээр Засгийн газрын нэг  гишүүнд хандаад, дараа нь Засгийн газраас гэдэг чинь Ерөнхий сайдын гарын үсэгтэй бичиг явах уу? Энэ бол түрүүчийн яриад байгаа институци хоорондын харилцааны хувьд болохгүй л дээ. Харин дотроо яаж зохион байгуулах нь Засгийн газрын асуудал. Тийм учраас мэдээж Ерөнхийлөгч, Их Хурлын гишүүд, Хууль санаачлахдаа Засгийн газарт хандана. Түүнийг нь Хууль зүйн сайд зохион байгуулдаг юм байгаа биз. Хариуг нь Ерөнхий сайдаас л авна. Тэрнээс биш Хууль зүй, дотоод хэргийн сайдад хандаад хариуг нь Ерөнхий сайдаас авна гэж байхгүй. Тийм учраас Ерөнхий сайдад хандаад хариу нь харин Хууль зүй, дотоод хэргийн сайдаас ирдэг ийм тохиолдол бий. Энийгээ 18 штрих буюу, 18 зүйл би нэг их шаардлагагүй болов уу гэж бодож байгаа.

Хэрвээ 3 хоногийн дотор хуулийн төслийн дагуу саналаа Засгийн газрын гишүүд өгөөгүй бол 10 хоногийн дотор хууль зүй эрхэлсэн нөгөө сайд нь саналаа өгөөгүй бол гээд ингээд энэ хугацааны чинь хувь дээр хууль зөрчсөн асуудал зөндөө гарна шүү дээ. Том ч хууль байна, жижиг ч хууль байна, тийм учраас энэ төвөгтэй. Тийм учраас энэ 2 зүйл дээр нь би тодруулга авах гэж байна. Нэг нь Засгийн газрын тэргүүнд хандах ёстой, Засгийн газраас л хариу авах ёстой.

Хоёрт нь, хуулийн хугацаанд саналаа өгсөн бол Засгийн газар саналаа танилцуулж болох.

Н.Энхболд:-Нямдорж сайд хариулъя.

Ц.Нямдорж:-Баярсайхан  гишүүний юуг санал гэж үзэж байна. Тийм учраас хэлэлцүүлгийн явцад ярилцаад явчихъя гэж бодож байна. Нэг л асуудал давтагдаад байна шүү дээ, аргачлал зөв үү, буруу юу. Энэ ажлын 30 хоног зөв үү, буруу юу, ингэж найруулж болох нь зөв үү, буруу гэдгийг хэлэлцүүлгийн явцад яриад явчихъя.

Н.Энхболд:-Байнгын хороо, хууль санаачлагч хоёр юу гэж үзсэн бэ гээд нэг юм асуугаад байсан даа. 

Ц.Баярсайхан:-Дэгийн хуульд Засгийн газар үндэслэлээ танилцуулахаар орж байгаа шүү дээ. Хэрвээ энэ нөхцөлд тэр 30 хоногийнхоо дотор саналаа өгсөн нөхцөлд л танилцуулах гэдгийг нь тодруулж өгөхгүй бол хоцруулчихаад, тэгээд хуулийн төсөл хэлэлцэх явцад Дэгийн хуулинд Засгийн газар гэж байгаа гээд танилцах юм бол энийг хүлээн зөвшөөрөхгүй гэж. Тийм учраас энийгээ тодотгох бололцоо байна уу?

Хоёрт, бид хуулийн өргөн мэдүүлэх журмын дагуу Засгийн газраас л санал авна шүү дээ. Тийм учраас Засгийн газрын тэргүүнд хандана, танхим нэгдмэл гэдэг утгаараа.  Хариуг нь Засгийн газраас л авна. Тэрнээс аль нэг сайдад нь хандаад,  хариуг нь Ерөнхий сайдаас авна гэж байхгүй байхаа гэж байна.

Ц.Нямдорж:-Баярсайхан гишүүн ээ, ийм болчихоод байгаа байхгүй юу. Ерөнхий сайдын нэр дээр та бүхэн санал өгөхөөр хий 3 хоногийн хугацаа алдах ажил болчихоод байгаа юм. Хэрэг эрхлэх дээр очоод Хэрэг эрхлэхийн бичиг над дээр ирээд би яамдаар тараагаад тэгээд нэг дэмий шат дамжлага бий болчихоод байгаа байхгүй юу. Тэрний оронд шууд над руу явуулаад би бүх яамдын саналыг аваад нэгтгэсэн саналаа Засгийн газарт танилцуулж, танхимын хуралдаанаар хэлэлцүүлээд тэгээд Ерөнхий сайдын гарын үсэгтэй хариу өгнө. Хугацаа хожсон ажил болж байгаа юм, нэг.

Хоёрдугаарт, хуулиар ингээд хуулийн яам руу шууд явуулна гээд заачихаар хуулиар зөвшөөрсөн үйлдэл болоод хуулийн дагуу л ажил явчихна шүү дээ. Та бүхэн ярина биз дээ. Ингэж дэмий хугацаа алдах шаардлага байхгүй гэж үзэх юм бол өргөн мэдүүлсэн төсөл нь зөв. Ингэж эрх өгөөд хуулиараа явчихъя. Ерөөсөө шууд санал бөөгнөрүүлдэг газар өгөөд хугацаа хожъё гэх юм бол өргөн мэдүүлснээсээ л явчих юм байгаа юм. Цаад талд нь Засгийн газрыг төлөөлөх чадвар, Ерөнхий сайдын төлөөлөл.../минут дуусч микрофон  хаагдав/

Н.Энхболд:-Гишүүд хууль санаачлагчийн болон Байнгын хорооны санал, дүгнэлттэй холбогдуулж асуулт асууж, хариулт авч дууслаа. Одоо байнгын хорооны санал, дүгнэлттэй холбогдуулаад санал хэлэх гишүүд нэрсээ өгье. Дахиад дэгээ сануулчихъя. 3, 3 гишүүн үг хэлэх ёстой, дэмжсэн, эсрэг байр суурьтай 3 гишүүн. Зоригт гишүүнээс эхэлье.

Д.Зоригт:-Энэ хуулийн ерөнхий үзэл баримтлалыг би дэмжиж байгаа. Монгол Улсад хууль тогтоох ажиллагаа нэлээн нухацтай, ул суурьтай, судалгаатай, бас тодорхой үе шатыг дамжсан, ашиг сонирхол нь хөндөгдөж болзошгүй нийгмийн бүлгүүдийн саналыг авсан, тусгасан ийм байхгүй бол болохгүй ээ. Энэний үр дагаврыг бид хэд хэдэн жишээгээр та бүхэнд хэлье гэж бодож байна. Би товчхон хэлье. Нэгдүгээрт, дөнгөж сая өчигдөр бид нар өөрчилсөн Дэгийн тухай хууль байгаа. Бараг хуулин дээр гарын үсэг зурсан бэх, тамгын тос бараг хатаж амжаагүй байхад бид энэ хуулиа өөрчиллөө шүү дээ. Тэгэхээр энэ хууль яаж гарсан, бас л хурдан хугацаанд гарсан. Тэгээд энэ ашиг сонирхол нь зөрчилдөж болзошгүй, ард иргэд мэдээлэл авах эрх нь зөрчигдөж байгаа, энэ мэдээлэл өгөх үүрэгтэй сэтгүүлчдийн эрх ашиг зөрчигдөж байгааг бас сайн тооцолгүй, сайн ярилгүй, тэдний саналыг авалгүй гаргасантай холбоотой шүү дээ. 

Өсөн нэмэгдэх роялтийн тухай хуулийг бас баталсан. Энэ дээр бид нүдээрээ харж л байсан шүү дээ. Засгийн газрын оруулж ирсэн байр суурь, тэр асуудлыг төлөөлж байгаа Засгийн газрын гишүүн, энэ асуудлыг  хэлэлцэж байх хугацаанд байр суурь нь хэд хэдэн удаа өөрчлөгдөж байгаа, хэлэлцүүлгийн явцад. Хэд хэдэн удаа. Тэгээд гарч байгаа үр дагавар нь зэсэн дээр гэхэд дэлхийн дундаж тогтоодог роялтигоос 300 хувь өндөр, Засгийн газрын анх оруулж ирсэн саналаас 3 дахин өндөр ийм роялтийг бид нар тогтоож байгаа шүү дээ. Тэгээд энд цаад уршиг, үр дагаврыг бид тэгэхэд тооцсон уу? Монголын уул уурхайнхны саналыг авсан уу, авалгүй л гаргасан, тэгээд л баталсан. Ийм юмнаас бид сургамж авах ёстой байна. Тэр урт нэртэй хууль, 68-ын хууль эд нар чинь бас л ийм л үр дагавруудыг дагуулаад л байгаа шүү дээ. Хууль яаравчлаад түргэвчлээд баталчихдаг, Засгийн газар нь ч юу хийхээ мэдэхгүй, тэр олон уул уурхайн аж ахуйн нэгжүүд нь ч яахаа мэдэхгүй, төрийн яам, агентлаг нь ч энэ хуулийг хэрэгжүүлэхэд их хүндрэлтэй учирч байна шүү дээ, тэр мөнгө төгрөг нь хаана байгаа юм.

Тийм учраас энэ хууль тогтоох процесс тодорхой хэмжээний брюкратизм ийм шат шалгуурууд байх ёстой гэдэгтэй би санал нэг байгаа. Гэхдээ энэ хуулийн дотор орж ирсэн зарим нэг заалтуудтай би санал нийлэхгүй байгаа зүйл байгаа. Тухайлбал, Засгийн газрын хоёр сайд, хоёр гишүүн, Хууль зүйн сайд болон Сангийн сайд хууль санаачлагчийн боловсруулсан төслүүдэд зөвшөөрөл өгнө гээд байгаа юм. 18.7, 18.16, 18.7 энэ гурван заалт байна л даа. Тэгэхээр энд хууль санаачлагчдын хууль санаачлах эрх мэдэлд халдсан гэдэг юмуу, үгүй бол ийм эрх мэдлийг өөрсдөө олж авах ийм боломжийг олгосон, тэднээс тодорхой хэмжээгээр хараат байх ийм боломжийг олгож байна. Тэгэхээр энийг тийм зөвшөөрөл өгөх биш саналаа өгөх хэлбэрээр хэлэлцүүлгийн явцад ярилцвал яасан юм бэ, ажлын хэсгүүд дээр ярилцъя гэсэн ийм саналыг хэлье.

Н.Энхболд:-Даваасүрэн гишүүн.

Ц.Даваасүрэн:-Би төслийг дэмжихгүй байна л даа. Миний ойлгож байгаагаар Үндсэн хуулиар олгогдсон эрхээр хуулийн төслийг дэмжих, үл дэмжих, зөвшөөрөх, зөвшөөрөхгүй эсэх бол би УИХ-д байна гэж ойлгож байна. Засгийн газрын хувьд бол санал өгөх эрхтэй гэж. Тэгэхдээ нийгэм, эдийн засгийн санхүүгийн үр дагаврын талаар энэ хуулийн төсөлд ямар үр дагавар гарах юм гэдэг талаар саналаа өгөх тухай асуудал. Гэтэл одоогийн орж ирж байгаа хуулийн төслийг харахаар хуулийн төсөл санаачлагчдын тэр тусмаа ялангуяа УИХ-ын гишүүн бол ард түмний олгосон эрхийн мандатаар хуулийн төсөл санаачилж байгаа шүү дээ.  Гэтэл энэ мандатын эрхээр олгосон хуулийн төслийн үл зөвшөөрөх тухай асуудал бол Засгийн газрын эрх мэдлийн хүрээнд би байхгүй гэж ойлгож байна. Өнөөдрийн үйлчилж байгаа хуулиудаар.

Харин Засгийн газар саналаа хэрхэн өгөх юм, ямар хугацаанд өгөх юм гэдэг бол дотооддоо журам гаргаад зохицуулах асуудал. Өнөөдрийн практикийг харахад тийм л дээ. Дургүй хуулиндаа тэг хэвтчихдэг,  хариу өгдөггүй. Сая энэ орж ирж байгаа заалтаар чинь бол бүр бид нар Засгийн газар хариу өгөхгүй бол өргөн барьчихдаг байсан эрхийг хасаад хаячихсан байна лээ л дээ. 4-р зүйлээрээ. Энэ маань үндсэндээ УИХ-ын гишүүний хууль санаачлагчдын бүрэн эрхэнд халдсан  хуулийн төсөл байгаа учраас дэмжих боломжгүй юм гэдгийг  хэлэх гэсэн юм.

Н.Энхболд:-Гончигдорж гишүүн

Р.Гончигдорж:-Энд бид нар суурь харилцаа руугаа хөндөж ороод бас ярих шаардлагатай байгаа. Товчхон хэлэхэд энэ хэлэлцэх нь зүйтэй гэж үзэж дэмжиж байгаа. Гэхдээ ялангуяа Ардчилсан намын бүлэг дээр ярьсан тэр байр суурь, Байнгын хороон дээр тэрний уламжлал болоод ярьсан тэр зүйлүүдийг хэлэлцүүлгийн явцад бүрэн дүүрэн анхаарч болох боломжтой гэж үзэж байгаа юм. Зоригт гишүүн түрүүнд хэлсэн. Хууль санаачилна гэдэг бол өөрөө том брюкрат байх ёстой. Ер нь хууль санаачлах явц хялбар байх уу, хууль санаачлах явц илүү хариуцлагатай байх уу гэдэг энэ асуудлыг бас энэ хагалж өгч байгаа гэж бодож байгаа. Би хариуцлагатай байх ёстой гэдэг дээр нь 100 хувь саналтай байдаг. Улсын Бага Хурлын үед гишүүд биш Байнгын хороо зөвхөн хууль санаачлах эрхтэй байсан юм. Энэ хууль санаачлах эрх гэдэг бол туйлын эрх мэдэл юмуу, эсвэл үүргээрээ хүлээгдэж байгаа, үүргээ биелүүлэхтэй холбогдсон эрх мэдэл үү гэдэг тэр ялгаан дээр нь бас бид нар нэлээн бодож баймаар бодогдож байгаа юм. Магадгүй бас манай судалгааны газар, Тамгын газар ер нь гишүүдийн хууль санаачлах тоо, парламентын түвшингүүдээр анхны, 2 дахь, 3 дахь, 4 дэх, 5 дахиудад, дараачаар нь хууль санаачилж байгаа хуулиудын хамарч байгаа хүрээ чиглэлүүд яаж өргөтгөж байна, хумигдаж байна гэсэн тийм судалгааг зайлшгүй гаргах хэрэгтэй юм. Тэгээд эндээсээ бас нэг дүгнэлт хийж үзэх шаардлагатай гэж үзэж байгаа юм.

Ер нь бид нар нэг том хуулийн дор байдаг шүү дээ, зарчмын дор. Ерөөсөө төр, төрийн албатан бол, тухайн тохиолдолд УИХ-ын гишүүн хууль журмын дагуу л ажиллах ёстой. Тийм учраас хууль санаачлах үйл явц бол чамбай журамлагдах ёстой. Энэ журамлагдаж байгаа нь уулаасаа өргөн барих, өргөн мэдүүлэх журмын тухай хууль өөрөө энэ юм. Энэнийг харин цаг хугацааных нь хувьд зохицуулж өгөх үүрэгтэнгүүд цаг хугацааны хувьд заавал журамлагдаж байж, гишүүдийн хэлээд байгаа дуртайдаа хурдан өгдөг, дургүйдээ өгдөггүй, тэгээд үнэхээр процессийг саатуулаад байдаг тэрнийг журмаар зохицуулагдаад, тэр журмаа биелүүлээгүй тохиолдолд хүлээдэг хариуцлагатай нь хамт ингэж ярих зайлшгүй шаардлагатай юм.

Энэ дээр тухайлбал, Засгийн газрын гишүүн томилоод Засгийн газрын гишүүний байр суурийг хуралдаан дээр илэрхийлэх гэсэн тэр дэгийн хуульд орж байгаа өөрчлөлт эд нар бол зохистой зүйл гэж би хэлж чадахгүй. Нэгэнт бичгээр өгсөн саналууд байгаа, бичгээр өгсөн саналууд нь өөрөө УИХ-ын гишүүдийн анхааралд толилогдоод Байнгын хорооны анхааралд толилогдоод цаашаагаа явах ёстой ийм зүйл. Ер нь УИХ-ын гишүүн Засгийн газраас ямар нэг санал авахгүйгээр харин хууль боловсруулах тэр журам, дүрмээ нарийвчлан бариад тэгээд шууд өргөн мэдүүлээд хэлэлцүүлдэг тийм харилцааны салбар, бүхэл бүтэн хэсэг байх ёстой. Тухайлбал, Дэгийн тухай хуулинд сая оруулж байгаа өөрчлөлт Засгийн газраас санал аваад байх ерөөсөө ямар ч шаардлагагүй. Шууд ялангуяа Их Хурлын даргын захирамжаар юмуу, Байнгын хорооныхоо шийдвэрийн дагуу хууль санаачлах үүрэг хүлээгээд, хууль боловсруулж гаргаж байгаа ийм органик шинжтэй хуулиуд дээр Засгийн газрын оролцоо хэрэггүй. Харин нийгэм, эдийн засгийн үр дагавартай, дээр нь Засгийн газар өмнө нь боловсруулж, санал гаргаад, Засгийн газрын санаачилсан, батлагдсан хууль, тэр нь Засгийн газрын үндсэн бодлогын шинжтэй асуудлууд дээр байгаа юман дээр УИХ-ын гишүүд хууль санаачлах, нэмэлт, өөрчлөлт оруулах байх юм бол тэр зайлшгүй бодлогын уялдаа, нийгэм, эдийн засгийн үр дагаврынх нь хувьд Засгийн газраас заавал санал авах, Засгийн газар заавал санал өгөх үүргүүдээр холилдох ёстой юм.

Аргачлал гэдэг бол .../минут дуусч микрофон хаагдав/

Н.Энхболд:-Санал хэлж байгаа учраас нэмэлт минут байхгүй. Батсуурь гишүүн.

Я.Батсуурь:-Хуулийн төслийг дэмжиж байгаа юм. Үнэхээр иймэрхүү зохицуулалт хийх зайлшгүй шаардлага байгаа. Өнөөдөр бид нарын баталсан хууль олон нийтийн зүгээс маш их шүүмжлэлд өртдөг. Хамгийн сүүлчийн жишээ гэхэд бид нар 2 долоо хоногийн өмнө 2 долоо хоногийн настай хууль батлаад одоо ингээд өөрчилж байна. Энэ мэт хуулийн давхардал байдаг юмуу, цоорхой байдаг юмуу, олон утгатай, янз бүрээр тайлбарлаж болдог, тойрч болдог, олон нийт, иргэдийн сонирхлын бүлгүүдийн саналыг аваагүй, тусгаагүй хууль баталдагаас болоод бидний баталсан зарим хууль шүүмжлэлд өртөх ийм богинохон наслах, амьдралын хувьд нийцэхгүй байх зүйл зөндөө гардаг. Тэгэхээр энэ асуудлыг зохицуулах үүднээс энэ хуулийн төслийг дэмжих нь зүйтэй гэж үзэж байна. 

Ялангуяа урьдчилсан хэлэлцүүлгийг явуулж, сонирхлын бүлгүүдийн саналыг маш сайн судалж, эрдэмтэн, мэргэд холбогдох хүмүүсийнх нь саналыг судалж байж тусгах асуудал их чухал юм. УИХ гишүүд бид нар энийг хийхгүй байгаагийн учраас Ерөнхийлөгч иргэний танхим байгуулчихаад энэ урьдчилсан  хэлэлцүүлгийн асуудлыг маш чанартай, өргөн хүрээнд олон удаа зохион байгуулж, олон хуулиар явуулж байгаа. Бид энийг аль хэдийнэ хийх ёстой байсан УИХ. 

Хоёрдугаарт, УИХ, гишүүд хууль санаачлах эрхтэй. Энэ эрхийнхээ хүрээнд нэг хуулийн нэг жижигхэн  заалтыг бариад гүйчихдэг, санаачлаад. Ашигт малтмалын хуулийг бүгдээрээ мэдэж байгаа шүү дээ, 5 жижигхэн зүйл байсан, 5 хуулийн төсөл тус тусдаа өргөн барьчихсан. Тэр болгоныг хэлэлцэхээр чинь энэ УИХ-ын чинь цаг нар яаж зохицуулагдах юм бэ? Тэгэхээр гишүүдийн хууль санаачлах асуудал ямар нэг байдлаар бүрэн эрхэд нь халдахгүйгээр бидний хайртай бүрэн эрхэд халдахгүйгээр энийг ямар нэг байдлаар дараагийн ээлжинд зохицуулах л шаардлага үлдэж байгаа юм. Ийм маягаар бас явж болохгүй нь ойлгомжтой болж байна шүү дээ. Нэг хуулийг  хичнээн хүн санаачлаад тус тусад нь яваад байдаг юм. Үүнийг зохицуулах үүд нь, арга чарга нь гэхээр Засгийн газар салбарынхаа хуулийг бүхэлд нь цогцоор нь өөрчилбөл өөрчилдөг ийм тогтолцоонд шилжээд, бид тэр үеэр нь эрхээ эдлээд өөрсдийнхөө санаачлах хуулиудыг тэрэнд нь нэгтгээд ингээд явбал хууль бас арай илүү хоорондоо уялдаа холбоотой болох, илүү бид нар цагийг хэмнэсэн үр бүтээлтэй ажиллах ийм боломжтой болох болов уу гэсэн саналтай байна.

Ер нь энэ хуулийн чанарыг сайжруулах, муу хууль баталдагаас болоод бидний Их Хурлын нэр хүнд унаад байдаг, иргэдтэй уулзахад энд тэнд олон нийтийн хэвлэлээр ч гэсэн байнга яригддаг. Тэгэхээр энэ асуудлаа шийдэх үүднээс энэ хуулийг дэмжиж батлуулах нь зүйтэй гэсэн саналтай байна.

Н.Энхболд:-Одоогийн байдлаар 3 гишүүн дэмжээд 1 гишүүн эсрэг саналтай байна. Сүхбаатар гишүүн.

Ж.Сүхбаатар:-Би энэ хуулийн төслийг дэмжихгүй буцаах саналтай байгаа нь 3 үндэслэлээр байгаа юм. Нэгдүгээрт, хууль болон УИХ-ын бусад шийдвэрийн төсөл боловсруулах, өргөн мэдүүлэх журмын тухай хууль, Чуулганы хуралдааны дэгийн тухай хууль, УИХ-ын тухай хуулиуд хэрэг дээрээ хууль тогтоох байгууллагын өөрийнх нь процедуртай холбоотой асуудал. Хууль тогтоох байгууллага өөртөө энэ эрх мэдлийг авч хэрэгжүүлж байх ёстой. Тэр тусмаа мэргэжлийн байнгын хороо энэ дээр асуудлаа өөрөө шийдэж явах нь зүйтэй. Бямбацогт гишүүний асуусан асуултыг нэгдүгээрт дэмжиж хэлж байгаа юм.

Хоёрдугаарт, энд байгаа ноцтой асуудал нь хэлэлцүүлэг эд нар бишээ, Батсуурь гишүүн ээ. Хэлэлцүүлэг эд нарт санаа оноогоо авах юм чинь одоогийн хуулиар хангалттай байгаа шүү дээ. Хууль санаачлагч маань өөрөө зардал мөнгөө гаргаад юмаа сайн боловсруулах асуудал чинь бид нарын өөрсөдтэй чинь холбоотой асуудал байгаа болохоос энэ юмыг дахиж нэмж хэдэн заалт оруулснаар энэ сайжрахгүй. Тэгэхээр энд хамгийн гол санаа зовоож байгаа асуудал бол жишээ нь үзэл баримтлалтай холбоотой байгаа байхгүй юу. 18.14 гэсэн заалтыг хүчингүй болгоно гэж байгаа юм. Нөгөө бид нарын 30 хоногийн дотор заасан хугацаанд Засгийн газар хариу ирүүлээгүй бол тусгайлан өгөх саналгүй гэж үзнэ гэсэн заалтыг аваад хаячихаж байгаа юм. Тэгээд 30 хоногийн хугацаатай 18.11-ийг чинь бас байхгүй болгочихож байгаа юм. Тэгээд зөвхөн Засгийн газарт ажлын 30 өдрийн дотор хэлэлцэх хүртэлх шатыг оруулж ирж байгаа байхгүй юу. Тэгэхээр би энийг яахав ойлгож байна, энэ байж болно. Зарим гишүүн дотоод юмыг нь зохицуулах хэрэггүй гэж. Энэ бол байж болно.Гэхдээ Засгийн газрын хуралдаанаас хууль санаачлагчид эргэж ирэх хугацаа, тэрэнд тусгайлан өгөх саналгүй байна гэсэн тэр болгоныг авч хаяж байгаа чинь өөрөө хууль санаалагчийн эрхийг бүдүүлгээр зөрчиж байгаа юм.

Дараагийн нэг үндэслэл бол ямар асуудал байна гэхээр энд яригдаж байгаа асуудлууд юу вэ гэхээр одоогийн хуулийн төсөл дээр тавьчихсан УИХ-ын тогтоолын төсөлд тавьж байгаа бүтэц, хэлбэр, хэл зүйн нэр томъёоны шаардлага, хуулийн төслийг бүтэц, хэлбэрт тавьж байгаа шаардлагуудыг хуулиар биш Засгийн газрын тогтоолоор болгож сулруулж байгаа байхгүй юу. Засгийн газрын тогтоолоор болгож. Хуульд тавьдаг шаардлагыг Засгийн газрын тогтоолоор тавьдаг шаардлага болгож хувиргаж байгаа чинь өөрөө аргачлалын хувьд онол арга зүйн хувьд зөв гэж хэлэхэд хэцүү. Харин энэ хуулийн төслийн чинь хүрээнд Засгийн газрын тогтоол дээр байгаа Хууль зүйн яам чинь өөрөө тэр хүрээндээ аргачлалаа гаргаж явах ёстой байхгүй юу. Тэгэхээр хуульд тавьж байгаа шаардлагыг Засгийн газрын тогтоол руу оруулчихаад энэ аргачлалыг Засгийн газрын тогтоолд заагдсан аргачлалыг дагаж мөрд гэдэг чинь би жишээ нь гишүүнийхээ хувьд хүлээж авч чадахгүй гэж бодож байгаа.

Тийм учраас энд яригдаж байгаа энэ асуудлуудыг нэгтгээд өргөн барьсан төслийг үзэхээр хэлэлцүүлгээс бусад нь бусад асуудлаар энэ хуулийн төслийг УИХ-аар хэлэлцүүлэн шийдвэрлүүлэх шаардлагагүй гэж үзэж байна. 

Н.Энхболд:-Бямбацогт гишүүн

С.Бямбацогт:-Өргөн барьсан хуулийн төслийн хэлэлцүүлэг, хяналт, шинжилгээ, үнэлгээ хийх гэдэг чинь бас зарим авчихмаар зүйлүүд байгаад байгаа юм. Энийг нь бодохоор дэмжчихмээр юм шиг. Хамгийн гол нь эд нарын цаад талд түрүүнд хэлсэн Үндсэн  хуулиар 78 субъект хууль санаачлах эрх байдаг, онцгой бүрэн эрх. Тэгтэл 77-гийнхоо бүрэн эрхэд халдаж байгаа тийм чононд хонины арьс нөмрүүлчихсэн ийм хуулийн төсөл орж ирж байгаа болохоор дэмжихгүй байгаа юм. Хамгийн гол нь бид ярьж байна л даа, сая. Сайханбилэг гишүүний хэлж байгаагаар бас ярихдаа бид нар Одбаяр гишүүн, Нямдорж сайд нар ерөнхийдөө та бүгдийн ярьж байгаа зүйлийг авчихаж болно. Ажлын хэсэг байгуулаад ажлын хэсэг дээрээ энэ асуудлыг бид нар шийдээд саналаа тусгаад явчихаж болно гэж. 

Дэгийн тухай хуулиар бол нэмэлт, өөрчлөлт орсон тухайн зүйл заалт дээр л өөрчлөлт орохоос биш өөр гишүүдийн гаргасан мянга сайхан санал байгаад тэд нарт өөрчлөлт ордоггүй. Бололцоо байхгүй. Дэгийн тухай хуулиар зөвхөн өөрчлөлт оруулна гэсэн зүйл заалт дээр л ярилцана, өөр зүйлүүдээр ярилцдаггүй. Тэгэхээр бидний гаргаж байгаа саналууд үндсэндээ энэ хуулийг хэлэлцээд явах юм бол тусгагдах боломж байхгүй болчихож байгаа юм. Энэ үндэслэлээр дэмжихгүй байгаа.

Хоёрдугаарт, бид Засгийн газартаа түргэвчилсэн журмаар, ерөөсөө тэр хэлэлцэх асуудлын дараалал гэхгүйгээр түрүүлсэн журмаар өргөн барьсан хуулийг нь маш хурдан хугацаанд хэлэлцээд явчихдаг боломж бололцоог бүрдүүлээд өгчихсөн. Харамсалтай нь энэ бол тэр болгон үр дүнтэй болдоггүй. Оюу Толгойн гэрээн дээр бид зөндөө олон асуудал ярьж байсан. 30 жилийн хугацааг богиносгоё, хөрөнгө оруулалтын зардлаа нөхсөнөөс хойш монголын талын эзэмших хувь хэмжээг 50-иас доошгүй хувьд хүргэе, өсөн нэмэгдэх нөөцийн төлбөрийг Оюу Толгойд үйлчилдэг болгоё. Харамсалтай нь Засгийн газар, УИХ-ын гишүүдийн ярьж байсан энэ саналуудыг хэзээ ч тэр өргөн барьсан хуулиудад тусгаж байгаагүй. Хөрөнгө оруулагчийн талд ашигтай шийдэл, ашигтай хуулиудыг өргөн барьж байсан. Тэрнийг бид нар богино хугацаанд хэлэлцээд шийдвэр гаргаж байсан. Иймэрхүү байдлаар бид Засгийн газартаа боломж олгоод байдаг. Гэтэл Засгийн газар маань эргээд харин УИХ-ын гишүүдийнхээ бүрэн эрхэд халдсан, УИХ-ын. Хууль санаачлагчид Засгийн газрын кабинетаас санал авдаг байсан бол өнөөдөр бид нар Хууль зүйн сайдаас нэг санал авах гэж асуудал болдог, Сангийн сайдаас зөвшөөрөв авах гэж гүйдэг, гуйдаг. Дараа нь Засгийн газрын ХЭГ-аас санал авах гэж гуйдаг, гүйдэг. Тэгээд Засгийн газрын танхимын хуралдаанаар ямар шийдвэр гаргах бол гэж баахан асуудал болдог. Ийм л асуудал болох гээд байна л даа. Иймэрхүү байдлаар явах юм бол бидний яах аргагүй ард түмний хүсэл сонирхолд нийцсэн, цаг үеийн шаардлагаар эдийн засаг нийгмийн хөгжилтэй холбогдуулсан хуулийн өөрчлөлтүүд бид хийх нэг үсгийн ч, нэг тооны ч өөрчлөлт хийх эрхтэй, Батсуурь гишүүн ээ, бололцоотой, байх ёстой. Шаардлагатай бол. 

Ийм өөрчлөлтүүдээ бид хиймээр байдаг, гэтэл энэ болгон дээр ингэж ийм хүнд суртал, гох дэгээтэй учирч явах шаардлагагүй байхаа гэж үзэж байгаа юм. Ийм учраас энийг хэлэлцэхийг би дэмжихгүй байна.

Н.Энхболд:-Дэгийн дагуу 6 гишүүн үг хэллээ, 3 гишүүн дэмжиж, 3 гишүүн эсрэг байр сууриа илэрхийлж, үг  хэллээ. Үг хэлэх ажил дууслаа. Одоо хэлэлцэх эсэх асуудлаар санал хураая, Байнгын хороо, Бүлгийн дарга нараа ирцээ бүрдүүлье.

Байнгын хорооны саналаар Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулах гэж байна. Санал хураалт.

Санал хураалтад 42 гишүүн оролцож, 23 гишүүн татгалзаж, энэ хуулийн төслийг хэлэлцэх шаардлагагүй гэж үзлээ.

Нэгэнт шаардлагагүй гэж үзсэн учраас хууль санаачлагчид нь буцаах болж байна.

Цахим гарын үсгийн тухай хуулийн төсөл болон 

холбогдох бусад хуульд нэмэлт, өөрчлөлт оруулах тухай 

хуулийн төслүүд /хэлэлцэх эсэх/

Дараагийн асуудалдаа оръё. Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг  хэлэлцэж эхэлье.

Санаачлагчийн илтгэлийг Хүрэлбаатар сайд танилцуулна. Хүрэлбаатар сайдыг урьж байна.

Ч.Хүрэлбаатар:-УИХ-ын дэд дарга, эрхэм гишүүд ээ, 

Монгол Улсад цахим гарын үсэг, цахим хэлцэлтэй холбогдох нийгмийн харилцааг зохицуулах эрх зүйн орчин хараахан бүрдээгүй боловч глобальчлал чөлөөт худалдаа, мэдээллийн технологийн хөгжлийн дүнд иргэд, аж ахуйн нэгж, гадаад дотоод харилцаандаа цахим технологийг өргөнөөр ашиглаж, үр ашгийг нь хүртсээр байна. Газар зүй, байгаль, цаг уурын өвөрмөц нөхцөлд оршдог манай улсын хувьд цахим гарын үсгийг ашиглах эрх зүйн орчныг боловсронгуй болгож, мэдээллийн технологийн ололтыг ашиглан хэлцэл хийх боломжийг хуульчлах нь гадаад, дотоод худалдааны үр ашгийг дээшлүүлэн нийгэм, эдийн засгийн хөгжлийг түргэсгэх ач холбогдолтой юм.

Иймд юуны түрүүнд бид манай улсад өргөнөөр ашиглагдаж байгаа цахим гарын үсгийг энгийн гарын үсгийн нэгэн адил хүчинтэйд тооцож баталгаажуулдаг болгох, түүнийг ашиглах журмыг тодорхой болгох, тоон гарын үсгийн нийтийн түлхүүрийн дэд бүтцийг бий болгох чиглэлээр цахим гарын үсгийн хэрэглээтэй холбогдсон харилцааны эрх зүйн орчныг боловсронгуй болгох шаардлагатай бөгөөд энэхүү шаардлагыг хангах зорилгоор Монгол Улсын Засгийн газраас цахим гарын үсгийн тухай хууль, Иргэний хууль цахим хэлцлийн талаарх хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүдийг боловсруулан танилцуулж байна.

Цахим гарын үсгийн тухай хуулийн төсөл нь 6 бүлэгтэй бөгөөд төсөлд дараах асуудлуудыг тусгасан. 

1-р бүлэгт, хуулийн зорилт, цахим гарын үсгийн тухай хууль тогтоомж, хуулийн нэр томъёоны тодорхойлолтын тухай

2-р бүлэгт, цахим болон тоон гарын үсгийг хэрэглэх, шалгах төслийн тухай

3-р бүлэгт, тоон гарын үсгийн гэрчилгээ олгох үйл ажиллагаа, түүний хугацаа,  гэрчилгээг түдгэлзүүлэх, хүчингүй болгох, сунгах, өөрчлөлт оруулах журам болон гэрчилгээ эзэмшигчдийн эрх үүргийн тухай

4-р бүлэгт, тоон гарын үсгийн гэрчилгээ олгох үйл ажиллагаа эрхлэх тусгай зөвшөөрөл, түүнийг олгох, түдгэлзүүлэх, хүчингүй болгох, сунгах журам болон тусгай зөвшөөрөл эзэмшигчдэд тавих шаардлага, тусгай зөвшөөрөл эзэмшигчдийн эрх үүргийн тухай

5-р бүлэгт, тоон гарын үсгийн нийтийн түлхүүрийн дэд бүтцийн талаарх төрийн байгууллагуудын бүрэн эрхийн тухай

6-р бүлэгт, гадаад улсын тоон гарын үсгийн гэрчилгээ, нээлттэй мэдээлэл, цахим гарын үсгийн тухай хууль тогтоомжийн хэрэгжилтэд тавих хяналт, цахим гарын үсгийг ашиглах үйл ажиллагаанд хориглох зүйл, хууль тогтоомжийг зөрчигчдөд хүлээлгэх хариуцлагын тухай тус тус орууллаа.

Иргэний хуульд нэмэлт, өөрчлөлт оруулах тухай хуулийн төсөлд хуульд зааснаар бүртгүүлэх буюу нотариатаар гэрчлүүлбэл зохих хэлцлээс бусад  хуульд бичгээр хийхээр заасан  хэлцлийг цахим хэлбэрээр хийж болохоор болон уг хэлцэл хүчин төгөлдөр болох нөхцөлийн талаар тусгалаа.

Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төсөлд: 

1.Шинээ үүсгэн байгуулагдаж байгаа хуулийн этгээд

2.Хуулийн этгээдийг өөрчлөн байгуулах замаар шинээр үүссэн хуулийн этгээд

3.Тухайн хуулийн этгээдийн үүсгэн байгуулах баримт бичигт оруулсан өөрчлөлт

4.Хуулийн этгээд татан буугдсантай холбогдох улсын бүртгэлийг тус тус тухайн этгээдийн хүсэлтээр цахим хэлбэрээр хөтлөхөөр заасан бөгөөд улсын бүртгэлийн талаар олгох лавлагааг мөн тухайн этгээдийн хүсэлтээр цахим хэлбэрээр хөтлөхөөр тусгалаа.

Иргэний бүртгэлийн тухай хуульд нэмэлт, өөрчлөлт оруулах тухай хуулийн төсөлд: Төрснийг цахим хэлбэрээр бүртгэх, цахим хэлбэрээр лавлагаа олгохтой холбоотой зохицуулалтыг тусгасан.

Банк, эрх бүхий хуулийн этгээдийн мөнгөн хадгаламж, төлбөр, тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төсөлд цахим хэлбэрээр данс нээх, хаах, мөнгөн хадгаламжийн гэрээг цахим хэлбэрээр хийхтэй холбоотой зохицуулалтыг тусгасан.

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөлд тоон гарын үсгийн гэрчилгээ олгох, үйл ажиллагааг тусгай зөвшөөрөлтэйгөөр эрхлэх тухай асуудлыг тусгасан.

Цахим гарын үсгийн тухай хуулийн төсөл батлагдсанаараа цахим гарын үсгийг бүтээх, хамгаалах, ашиглахтай холбоотой эрх зүйн орчин бүрдэнэ. Өөрөөр хэлбэл, бидний албан хэрэгцээндээ хэрэглэж буй file, e-mail-г албан ёсны мэдээлэл гэж үзэх, одоогийн internet-н орчинд хийж байгаа ажлыг хүчин төгөлдөр гэж үзэх эрх зүйн орчин бүрдэнэ.

Улс орны нийгэм, эдийн засгийн хөгжлийг хурдасгах, аюулгүй баталгаат тоон гарын үсэгт суурилсан хэрэглээ, үйлчилгээ хөгжих, банк, санхүү, цахим засаглалын үйлчилгээний зах зээлийн багтаамж нэмэгдэх, даяарчлалын эрин зуунд Монгол Улсын өрсөлдөх чадвар дээшлэх

Цахим гарын үсгийн үйлчилгээнд бүх нийтийг адил тэгш эрхтэйгээр хамруулах, нийтийн түлхүүрийн дэд бүтцийг бий болгож, хот, хөдөө, хил хязгаарыг ялгалгүй, түргэн шуурхай, найдвартай тоон гарын үсгийн үйлчилгээгээр хангах замаар мэдээлэлжсэн нийгмийн үндэс суурийг бүрдүүлэх, төр, бизнесийн үйл ажиллагааг шинэ үе шатанд гаргах эрх зүйн таатай орчин бүрдэнэ.

Харилцаа холбооны сүлжээ, түүнд суурилсан хэрэглээг олон улсын түвшинд ойртуулан хөгжүүлэх, Монгол Улсын харилцаа, холбооны сүлжээг олон улс, бүс нутаг, дэлхийн нийтийн сүлжээнд холбох замаар улс орны бүс нутаг, олон улсын мэдээлэл, харилцаа, холбооны хөгжилд хувь нэмэр оруулах, мэдээлэл, харилцаа, холбооны технологийн салбарын олон улсын салбарт өрсөлдөх боломж нэмэгдэх зэрэг нийгэм, эдийн засгийн эерэг үр дагавар үүснэ гэж үзэж байна.

УИХ-ын эрхэм гишүүд ээ,

Цахим гарын үсгийн тухай хуулийн төсөл болон уг  хуулийн төсөлтэй холбогдуулан боловсруулсан бусад хуулийн төслийг НҮБ-ын Олон улсын худалдааны эрх зүйн комиссоос гаргасан цахим гарын үсгийн загвар хуулийн төсөл болон ХБНГУ, БНСУ, Сингапур зэрэг улсын цахим гарын үсгийн хууль тогтоомжийг судалсны үндсэн дээр боловсруулсан бөгөөд Дэлхийн банк, Азийн хөгжлийн банк, Монголбанк, Монголын банкуудын холбоо, Кибер довтолгоотой тэмцэх төв, Монголын программ хангамж, үйлдвэрлэгчдийн холбоо, Тагнуулын ерөнхий газар, Архивын ерөнхий газар, Нийслэлийн мэдээллийн технологийн газар, Төлбөр тооцооны үндэсний зөвлөл зэрэг байгууллагуудаас санал зөвлөмж авч ашигласан болно. Хуулийн төслүүдийг хэлэлцэн баталж өгнө үү. Анхаарал тавьсанд баярлалаа.

Н.Энхболд:-Хүрэлбаатар сайдад баярлалаа. Байнгын хорооны санал, дүгнэлт. Хууль зүйн байнгын хорооны санал, дүгнэлтийг Одбаяр дарга танилцуулна.

Д.Одбаяр:-УИХ-ын дэд дарга, эрхэм гишүүд ээ,

Монгол Улсын Засгийн газраас 2010 оны 11 дүгээр сарын 19-ний өдөр Улсын Их Хуралд өргөн мэдүүлсэн Цахим гарын үсгийн тухай хуулийн төсөл болон уг хуулийн төсөлтэй холбогдуулан боловсруулсан Иргэний хуульд нэмэлт, өөрчлөлт оруулах тухай, Татварын ерөнхий хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг тус Байнгын хороо 2011 оны 01 дүгээр сарын 12-ны өдрийн хуралдаанаараа хэлэлцлээ.

 

Цахим гарын үсгийг энгийн гарын үсгийн нэгэн адил хүчинтэйд тооцож баталгаажуулах, түүнийг ашиглах журмыг тодорхой болгох, тоон гарын үсгийн нийтийн түлхүүрийн дэд бүтцийг бий болгох, цахим гарын үсгийн хэрэглээтэй холбогдсон харилцааны эрх зүйн орчныг боловсронгуй болгох шаардлагыг харгалзан үзэж энэхүү хуулийн төслүүдийг санаачлан боловсруулжээ. 
 

Байнгын хорооны хуралдаанаар уг хуулийн төслүүдийг хэлэлцэх үед Улсын Их Хурлын гишүүн Р.Гончигдорж З.Энхболд нар төсөл санаачлагч хуулийн төслийн талаар Улсын Их Хурлын гишүүдэд дэлгэрэнгүй танилцуулга хийх нь зүйтэй гэсэн саналыг гаргаж байсан бөгөөд Байнгын хорооноос Ажлын хэсэг байгуулахаар шийдвэрлэлээ. 
 
Дээрх хуулийн төслүүдийг тус Байнгын хорооны хуралдаанд оролцсон гишүүд санал нэгтэйгээр Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

 
Улсын Их Хурлын эрхэм гишүүд ээ,
 

Цахим гарын үсгийн тухай хуулийн төсөл болон дагалдах бусад хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

 

Анхаарал тавьсанд баярлалаа. /11.15-12.15 цаг. Ц.Нарантуяа/


Н.Энхболд: Одбаяр даргад баярлалаа.  Хууль санаачлагчийн болон Байнгын хорооны санал дүгнэлт, илтгэлтэй холбогдуулж асуух гишүүд нэрсээ өгье. 


Ганбямба, Бямбацогт, Буд, Баделхан, Зоригт, Энхбат


Н.Ганбямба: Баярлалаа. Би гол нь энэ цахим гарын үсэг нэвтэрснээр нэлээд цаг хугацаа хэмнэж, хөрөнгө хүч хэмнэх нэлээн гайгүй алхам болох байх гэж бодож байна. Тэгэхдээ энэ дотор гарын үсгээ цахимаар явуулахын тулд тусгай зөвшөөрөл гээд нэмэлт авах хүндрэл хэр үүсэх бол гэдэг талаас нь би сонирхож асууж байна. Тухайлбал, Паблик- авахад өөрийн правотки гэж бас тусдаа байх шиг байна. Энэ хоёр тус тусдаа зөвшөөрөл авч байж, тэр программд хамрагдах болох юм уу? Тусгай зөвшөөрлийн ямар ямар шат дамжлага гарч ирэх бол. Иргэн, аж ахуйн нэгж, байгууллага адилхан эрхтэй авах юм байна. Гэхдээ хэдэн тусгай зөвшөөрөл байна вэ? Энэ гарын үсэг маань би гарын үсэг зураад нэг байгууллага руу явуулсан чинь нөгөө байгууллага нь хүлээж авахдаа энэ хүн мөн үү? Биш үү? үгүй юу? энэ албан бичиг хүчин төгөлдөр байна уу? үгүй юу гэдэг нь тэр паблик-аар орж байж, энэ бичгүүд бол хүчин төгөлдөр бичиг юм гэж авах юм байна. Хүлээж авч байгаа байгууллага маань янз бүрийн зөвшөөрөл авч байж түүнийг тодруулах эрхтэй болох уу? Хүлээж авч байгаа байгууллагад маань миний явуулсан бичгийг хүлээж авч байгаа тэр субъект нь шууд тэр программд хамрагдаад, шууд энэ бичиг нь хүчин төгөлдөр эсэх нь шалгагдаад гараад ирэх юм уу? эсхүл хүлээж авах хүн маань тусгай зөвшөөрөл авч байж, энэ программд хамрагдах болох юм уу?  

Өөрөөр хэлбэл энэ цахим гарын үсгийг баталгаажуулсан хууль гарснаар энд хамрагдсан хүмүүс, иргэд, аж ахуйн нэгжийн нуруун дээр хэр их ачаалал үүсэх нь вэ? хэр олон хүндрэл, шат дамжлага бий болох вэ гэдгийг сонирхож байна. Би хуулийг уншаад байхад тус тусдаа ч зөвшөөрөл авах юм шиг, тэр программд хамрагдахын тулд тусдаа зөвшөөрөл авсан байх юм шиг харагдаад байна. Үүнийг тодруулж хэлэхгүй юу? хэр зэрэг хүндрэл, ачаалал, шат дамжлага нэмэгдэх вэ гэдэг талд тодруулга хийж өгөхгүй юу? 


Н.Энхболд: Энэ хэлэлцүүлэгтэй холбогдуулж ажлын хэсэг ирсэн байгаа. Мэдээлэл, шуудан, харилцаа холбоо, технологийн газрын орлогч дарга  Бат-Эрдэнэ,  мөн газрын Системийн нэгтгэлийн албаны дарга Нямдорж, Бодлого, төлөвлөлтийн хэлтсийн дарга Амгаланбат, Засгийн газрын Хэрэг эрхлэх газрын референт Мөнх-Эрдэнэ нар ажлын хэсэгт оролцож байна.


Ч.Хүрэлбаатар: Энэ цахим гарын үсгийг хэрэглэснээр ямар хүнд суртал, чирэгдэл үүсч болох тухай асууж байна. Энэ цахим гарын үсгийг хэрэглэе. Ингэж хэрэглэснээр миний бизнест ийм давуу талууд үүснэ гэж үзсэн аж ахуйн нэгж, байгууллагууд энэ тусгай зөвшөөрөл эзэмшигчээс тоон гарын үсгийн гэрчилгээг авч, цаашдынхаа бизнес болон үйл ажиллагаанд ашиглах боломжтой болж байгаа юм. Надад илүү чирэгдэл үүсч байна гэж үзэж байгаа тохиолдолд энэ цахим гарын үсгийг хэрэглэхгүйгээр одоо явагдаж байгаа хэлбэрээрээ хийгээд явах боломжтой гэж үзэж байгаа. Нэн ялангуяа Монгол Улс шиг ийм өргөн дэлгэр, уудам нутагтай газар бол яг тухайн хэлцлийг өдөрт нь хийх ёстой, магадгүй 2-3 цагийн дотор багтаад хийх ёстой ийм тохиолдол тухайлбал ирээдүйд үүсэх магадлал их байгаа юм. Яагаад гэвэл, энэ  хөрөнгийн бирж, мөн цаашдаа арилжаа, банк санхүүтэй холбоотой янз бүрийн хэлцэл хийгддэг. Магадгүй малын түүхий эдийг биржээр худалдаалах үед томоохон хэлцлүүдийг энэ цахим гарын үсгийг ашиглан хийх гэх мэт ийм олон талын давуу талууд үүсэх боломжтой.


Тэгээд тухайн байгууллага, аж ахуйн нэгж энэ цахим гарын үсгийг ашигласнаар бид нар давуу байдал үүснэ гэж үзэж байгаа тохиолдолд аваад, илүү хүнд сурталтай бидэнд хэцүү байна гэж үзэж байгаа тохиолдолд үүнийгээ ашиглахгүй байх ийм боломж байгаа.


Нэг байгууллагаас, нөгөө байгууллагатай хэлцэл хийх гэхээр нэг нь энэ тусгай зөвшөөрөл эзэмшигчээс тоон гарын үсгийн гэрчилгээтэй байдаг, нөгөөх нь гэрчилгээ байхгүй байгаа тохиолдолд энэ хоёрын хооронд энэ хэлцэл явагдах боломжгүй болж байгаа юм. Тэгэхээр цаад байгууллага нь ч гэсэн мөн үүнд хамрагдсан байх шаардлагатай. 


Н.Ганбямба:  Одоогийн шуудангийн явуулж байгаа бичгээс юугаараа давуу юм бэ гэж асуух гэсэн юм, цаад утга нь. Өөрөөр хэлбэл, энэ цахим гарын үсэгт хамрагдахын тулд, программд хамрагдахын тулд тэр тоон түлхүүрүүдийг тусгай зөвшөрөл авах энэ шат дамжлага маань одоо явж байгаа чинь энэ  хөрөнгө хүч, цаг хугацаа их зарна, үүнээс илүү болох давуу талыг нь хэлж өгөөч гэсэн миний асуулт байгаа юм. Өөрөөр хэлбэл, одоо бид нар цахим гарын үсэгт хамрагдахын тулд авах зөвшөөрлөөс нөгөө очих байгууллага маань ч гэсэн цахим гарын үсэгт хамрагдах, тэр программд хамрагдах зөвшөөрөл нь одоо явж байгаагаас тийм тийм юмаар илүү юм, хугацаа хожим юм гэдэг талаасаа нэлээн хэдэн аргументууд гарах болов уу гэж бодож асуугаад байгаа шүү дээ. 


Ч.Хүрэлбаатар: Тусгай зөвшөөрөл эзэмшигчээс энэ тоон гарын үсгийн гэрчилгээг авахад тодорхой хугацаа, материал шаардагдана. Энэ тоон гарын үсгийн гэрчилгээ гэдэг бол миний ойлгож байгаагаар бол программ хангамж байгаа гэж ойлгож байгаа. Анх авахад тодорхой хэмжээний хугацаа шаардагдана, тодорхой хэмжээний зардал, тодорхой сургалт бас гарах байх. Нэгэнт үүнийгээ авсан хойноо гэрээ хэлцэл бол тэр шуудангаар ирүүлээд 5-7 хоног болж байхаас илүүтэйгээр, 5-6 минутын дотор бүрэн шийдэгдэх ийм боломжтой болж байгаа юм. Тэгээд эрхэлж байх үед мэдээж тодорхой хэмжээний цаг хугацаа зарцуулагдана, дараа нь нэгэнт авчихсан хойноо бол Ганбямба гишүүний хэлж байгаа тэр шуудан гээд цаг хугацаа алдах бүх юмыг энэ богино хугацаанд шийдэх боломж үүсч байгаа.


С.Бямбацогт: Баярлалаа. Цахим гарын үсэгтэй болохыг дэмжиж байгаа. Үнэхээр цаг хугацаа, орон зайнаас үл хамаарч, бичиг цаасны зардлыг хэмнэж, нэлээн том асуудал шийдэх чухал ач холбогдолтой гэж үзэж байгаа. Тодруулах ганцхан асуулт байна.


Цахим гарын үсгийг олгох тусгай зөвшөөрөл эзэмшигч 1-3 компанид энэ эрхийг олгоно гэж байгаа. Нэг ч байж болно, хамгийн дээд тал нь 3. Цахим гарын үсэгтэй болох аж ахуйн нэгжийн тоо өнөөдөр Монгол Улсад 90 орчим байж байгаа. Хууль эрх зүйн чадамжтай иргэний тоо гэвэл 1 сая 500 орчим мянга байгаа байх. Төрийн бус байгууллага, төрийн байгууллага, гадаадын байгууллага, гадаадын иргэн гээд явах юм бол нийтдээ  2 сая орчим болох байх. Тэгээд нэг цахим гарын үсгээр олгохдоо 90 доллараар олгоно гэж энэ танилцуулга дээр бичсэн байна. Ингээд  бодох юм бол 180-200-аад сая долларын бизнесийг 1-3 компани гүйцэтгэх эрхтэй болох нь, бусад нь гүйцэтгэх боломжгүй болох нь. Яагаад заавал ийм ашгийн  төлөө байгууллагаар хийлгэх гээд байгаа юм бол? Үүнийг Улсын бүртгэлийн ерөнхий газар дээр хийж болохгүй юу? тэртэй тэргүй Улсын бүртгэлийн ерөнхий газар  дээр иргэн бүрт паспорт олгодог, төрсний гэрчилгээ олгодог, аж ахуйн нэгж бүр улсын бүртгэлийн гэрчилгээ олгодог. Үндсэндээ иргэн, аж ахуйн нэгжтэй холбоотой бүх үйл ажиллагаа Улсын бүртгэлийн ерөнхий газар дээр нэгтгэгдэн, зангидагдсан явж байгаа. Заавал ийм нэг бүр нь 90 долларын үнэтэй, тэгээд  200-аад сая долларын өртөгтэй ийм бизнес болгож, аж ахуйн нэгжид өгөх гээд байгаа зорилго нь юу байна вэ? үүнийг Улсын бүртгэлийн ерөнхий газраар дамжуулж, хэрэгжүүлж болохгүй юу?  


Төрөөс хувьд шилжүүлэх, төрийн бус байгууллагад шилжүүлэх өөр олон төрийн үйлчилгээнүүд байдаг. Төрийн үйлчилгээний алба гэж яриад, нийтийн үйлчилгээг хувийн хэвшилд шилжүүлж болно. Гэхдээ зайлшгүй энэ Улсын бүртгэлийн ерөнхий газраар дамжуулж, төрд заавал байж байх ёстой ийм хариуцлагатай ажлыг бид төрөөр нь хийлгэж болохгүй юу? энэ дээр яагаад ийм байдлаар орж ирж байна вэ? үүнийг хариулж өгөөч.


Ж.Бат-Эрдэнэ:  Бямбацогт гишүүний асуултад хариулъя. Нэгдүгээрт нь, энэ үнэ өртгийн асуудал. . . 


Н.Энхболд: Түр хүлээж байгаарай, Бат-Эрдэнэ дарга аа. Улсын Их Хурлын дэд дарга Батхүүгийн урилгаар Өвөрхангай аймгийн Арвайхээр сумын өрхийн эмнэлгүүдийн ахлагч эмч нар төрийн ордны ажил, чуулганы нэгдсэн хуралдааны ажиллагаатай танилцаж байна. Та бүхэнд гишүүдийнхээ нэрийн өмнөөс ажлын амжилт, сайн сайхан бүхнийг хүсэн ерөөе. /Алга ташив/.


Ж.Бат-Эрдэнэ дарга хариулья.


Ж.Бат-Эрдэнэ: Нэгдүгээрт, үнэ өртгийн талаар асууж байна. Өнөөдрийн  гаргаж тавьсан танилцуулга дээр байгаа өртөг бол гадаадын бусад улс орнуудын өртөг, зардал, үйл ажиллагааны чиглэлийг судлаад өнөөдрийн байдлаар эхлэлийн хоёр жилдээ эхний өртөг нь ойролцоогоор ийм байх юм гэсэн танилцуулга явж байгаа юм. 


Дараагийн жилүүдэд лицензийн хугацаа сунгагдаад, хэрэглэгчийн тоо хэмжээ ихсээд ирэх тохиолдолд ерөнхийдөө 3-5 доллар байхаар ингэж зохицуулагддаг юм билээ, бусад оронд. Тийм учраас үнийн танилцуулга ойролцоогоор ийм байна гэж үзүүлэхээс өөр юмгүй, нэгд.


Хоёрт, бусад орнуудын зах зээл, Тайвань, Солонгос, Сингапур гээд улсуудын энэ тоон гарын үсгийн, цахим гарын үсгийн хуулийн хэрэгжилтийн байдлыг аваад үзэхэд ер нь тусгай зөвшөөрөл эзэмшиж, энэ чиглэлийн бизнесийн үйл ажиллагаа явуулж байгаа аж ахуйн нэгж, компани бол маш цөөхөн тоотой байгаа. Тийм учраас бид нар хуулиар, аливаа нэгэн тоогоор хязгаарлах гэж зориогүй. Ер нь Монгол Улсад тоо нь магадгүй 2-3 гэрчилгээжүүлэх байгууллага байхад болох юм болов уу гэсэн ийм хандлага байгаа учраас түүнийгээ тавьж өгсөн. Тийм учраас тоогоор тэд байна, эд байна гэсэн тийм тодорхой тоо, хязгаарлалт байхгүй гэж ингэж ойлгож болно.


Төрийн захиргааны байгууллагын тусгай зөвшөөрөл олгох гэж байгаа. Иргэний ерөнхий бүртгэлийн газар үүнийг хийгээд явж болох уу гэж байна. Ерөнхийдөө олон улсын туршлагаас хараад, өнөөдрийн зах  зээлийн нөхцөл байдал, хариуцаж байгаа функц чиглэлийг аваад үзэх юм бол технологийн чиглэлийн ийм системийн чиглэлийн бизнес учраас Бүртгэлийн ерөнхий газар байна гэсэн тийм томъёоллыг шууд оруулж өгөхөд нэлээн төвөгтэй байсан. Хэлэлцүүлгийн явцад эргээд үүнийг ярьж болох байх гэж бодож байна.


С.Бямбацогт: Бид нар бүртгэлийн төгөлдөршил, бүртгэл мэдээлэлтэй холбогдсон нэгдсэн тогтолцоог бий болгох гээд үнэхээр цахим электрон хэлбэр рүү шилжүүлэх маш олон бичиг баримт, маш олон мөнгө төгрөг зарцуулж байгаа. Өнөөдөр иргэний ухаалаг үнэмлэх гээд маш том ажил хийгдэж байна. Бүх бүртгэлийг нэгдсэн байдалтай болгоё гэж. Тэгэхээр яг энэ дээр явчих бололцоотой юм биш үү? Заавал хамгийн гол нь тэр ашгийн байгууллагад өгөх гээд байгаа, заавал  1-2 компанид өгч, зориудын зүй ёсны монополь бий болгох гээд байгаа энэ асуудал чинь жаахан утгагүй санагдаад байна л даа. Хэрвээ хувийн хэвшилд байх ёстой гэж үзэх юм бол нийтэд нь чөлөөтэй өрсөлдөөд яваг, чөлөөтэй байя. Бодлого нь тэртэй тэргүй төрөөс бодлогоороо Улсын бүртгэлийн ерөнхий газар байгуулчихсан. Бүх эд хөрөнгийн бүртгэл, улсын иргэний бүртгэл, аж ахуйн нэгж байгууллага, хуулийн этгээдийн бүртгэл бүгдийг нь нэгтгэсэн байхад энэ дээр энэ гарын үсгийнхээ асуудлыг хамтадгаад явчих бололцоотой, техник, технологийн хувьд ч бололцоотой гэж үзэж байгаа юм. Энэ рүү шийдэх ёстой байх. Энэ тодорхой үндэслэл гаргаж тайлбарлаж өгмөөр байна.


Ч.Хүрэлбаатар: Энэ бизнес ашигтай учраас төрд байна гэдэг зарчимтай би санал нэг биш байна. Интернэт ашигтай юу? ашигтай. Бизнес эрхэлж байгаа компаниуд ашигтай юу? ашигтай. Эрчим хүчний шугам барих ашигтай юу? ашигтай. Зам барих, барилга барих зэрэг ашигтай юу? ашигтай. Хувийн компаниуд хийж болоод байгаа. Үүнийг заавал төр өөртөө авч хийнэ гэж хандаж байгаа хандлагатай би санал нэг биш байна.


Хоёрдугаарт, бусад улс орнуудыг хараад байхад 1-3 компанид  олгосон байдаг жишиг харагддаг юм билээ. Тийм учраас танилцуулгандаа тэгээд бичсэн байгаа болохоос биш, хуульд үүнийг 1-З компанид өгнө гэсэн зүйл байхгүй. Хэрвээ өндөр өрсөлдөөн оруулаад,  100 компани оруулъя гээд бичвэл тэр бас нээлттэй. Хуулин дээр нэгээс гурван компани гэж байхгүй байгаа.  Гэхдээ  бусад орны жишгийг харахад 1-3 гэж бичсэн байдаг юм билээ. Мэдээж бодвол аж ахуйн нэгж, хоорондоо хэлцэл хийж байгаа, “-ыг” гарын үсгийг ашиглаж байгаа аж ахуйн нэгжүүд нь 1 юм уу, 3 байгууллага дээрээс зөвшөөрлөө авсан байвал энгийн, амар байдаг гэсэн агуулгаасаа бусад орнууд ингэсэн байх гэж бодож байна.


Х.Баделхан: Баярлалаа. Гарын үсгийн гэрчилгээ олгох үйл ажиллагааг эрхлэх тухай зөвшөөрлийг Харилцаа холбооны асуудал эрхэлсэн захиргааны  төв байгууллага олгох юм байна. Бид нар сүүлийн үед тусгай зөвшөөрлийн тоог цөөрүүлж байгаа.  Тусгай зөвшөөрөл олгохдоо хүнд суртлыг багасгагч байна гэж их ярьж байгаа л даа. Гэтэл энэ хуулийн төсөл дээр Тагнуулын төв байгууллагаас санал авна гэж оруулсан байна. Энэ яагаад заавал Тагнуулын төв байгууллагаас санал авч байгаа учрыг нь тайлбарлаж өгөхгүй юу? 


Ж.Бат-Эрдэнэ:  Тагнуулын байгууллагаас санал авна гэдэг маань бүх бизнесийн асуудал дээр гэдэг тэр агуулгаар ороогүй. Нууцлалтай холбоотой ийм асуудлууд байгаа тохиолдолд энэ чиглэлийн талаар Тагнуулын байгууллагаас санал авна гэж орсон байгаа. Өөрөөр хэлбэл, тоон гарын үсэг, цахим гарын үсгийн хэрэглээн дээр шифрлэлтийн асуудал онцгой үүрэг гүйцэтгэж байгаа юм. Тийм учраас энэ шифрлэлтийн асуудлыг хариуцдаг Төрийн захиргааны байгууллага, Тагнуулын ерөнхий газраас шаардлагатай гэж үзвэл нууцлалын асуудалтай холбоотой үйлчилгээн дээрээ санал авна гэж ингэж орсон байгаа.


Д.Зоригт: Энэ хуулийн төсөл нийгэм эдийн засгийн нэлээн ач холбогдолтой гэж үзэж байгаа. Ялангуяа худалдаа, бизнесийн эргэлтэд тохирсон, цаг хугацаа их хэмнэнэ. Одоо бол цаг хугацаа, мөнгө, ашиг хувьцааны өсөлт гээд ярих юм бол их ач холбогдолтой ийм хууль.


Гэхдээ энэ хуулийг манай улсад хэрэгжих, хэрэглэх нөхцөл нь хэр зэрэг бүрдсэн юм бол. Үүнийг та бүхэн хэр судалсан бэ? иргэд, аж ахуйн нэгжүүд хэр зэрэг ойлголт, мэдээлэлтэй байгаа бол? Энэ талаар хуулийн төсөл боловсруулах явцдаа ямар судалгаа хийв? Аж ахуй нэгж, иргэдийн дунд судалгаа хийж, уулзаж, ярилцсан зүйл байна уу?  энэ талаар мэдээлэл өгөөч ээ.


Хоёрдугаарт, энэ хуулийг хаана хаана хэрэглэж байна вэ? Мэдээж их өндөр хөгжилтэй орнууд, мэдээллийн технологи өндөр хөгжсөн ийм улсууд ихэвчлэн хэрэглэж байгаа байх. Тэнд ямар эрсдэлүүд гардаг вэ? гарч болох ямар эрсдэл байна вэ? түүнийг хэрхэн зохицуулж хамгаалдаг механизмуудыг энэ хуульд суулгаж өгсөн бэ? ялангуяа мөнгө, төлбөр тооцоотой холбоотой хэлцэл, бичиг баримтууд энэ цахим гарын үсгээр явах нь. Энэ талаар та бүхэн хуулийн төсөл боловсруулахдаа хэр зэрэг судалсан бэ гэсэн ийм хоёр асуултад хариу өгнө үү.


Ж.Бат-Эрдэнэ: Зоригт гишүүний асуултад хариулъя. Монгол Улсад энэ цахим гарын үсгийн хэрэглээ нэвтрүүлэх хэр зэрэг нөхцөл бүрдсэн бэ гэдэг асуултанд хариулъя. Яг өнөөдрийн байдлаар гадаад, дотоод хоёр орчны судалгааг бид нар энэ хууль боловсруулах явцад хийсэн юм. Гадаад талдаа ерөнхийдөө цахим хэлбэрийн эрх зүйн орчин бүрдээд, цахим энэ хууль, эрх зүйн орчиндоо тулгуурласан хэлцэл, гэрээнүүд, гүйлгээнүүд бүх салбарт хийгдэх болсон. Тэгээд Монгол Улсын нөхцөлд гадаадтай яг энэ нөхцөлөөр харилцах эрх зүйн орчныг бүрдүүлж өгөх шаардлага нэгдүгээрт гарсан юм.


Хоёрдугаарт, дотоодын зах зээлийг аваад үзэх юм бол ялангуяа татварын систем, гаалийн систем, банкны систем, тэгээд хувийн салбарт энэ цахим арилжааны ийм хэлбэрүүд, онлайн худалдааны ийм хэлбэрүүд нэлээн түлхүү хэрэглэгдээд эхэлсэн байна. Тийм учраас өнөөдрийн энэ хэрэглээнд нь хууль эрх зүйн ийм орчныг бүрдүүлэх шаардлагатай гэж үзсэн учраас энэ хуулийн төсөл маань цаг үеэ олж байгаа юм болов уу гэж бодож байгаа юм.  Хэлэлцүүлэг бол хувийн секторынхны дунд ч нэлээн олон явуулсан. Гадаадын байгууллагууд, зөвлөхүүдийг ч бас үүнтэй нэлээн холбож ажилласан гэж хэлмээр байна.


Энэ хуулиуд олон газар хэрэглэгдэж байгаа. Энэ хуулиа бид нар боловсруулахдаа хэд хэдэн улсын жишээг авч үзэж, тулгуурлаж, тэгээд тэндээ зөвлөх авч хамтарч ажиллаж боловсруулсан.  


Ялангуяа Зүүн өмнөд Азийн Солонгос, Тайвань, Сингапур гэх мэт улсуудын хуулиудыг авч үзээд, ерөнхийдөө шаардлагатай, хэрэгцээтэй зүйлүүдийг судалж,  энэ хууль боловсруулах ажилд оруулсан. Дээрээс нь олон улсын байгууллагаас боловсруулсан модель хууль гэж байдаг. Энэ цахим арилжааны чиглэлээр боловсруулсан модель хууль гэж байдаг. Энэ модель хуулийг нэлээн иш үндэс болгож боловсруулсан. Ер нь ижил төрлийн эдийн засгийн хувьд ойролцоо нийт 40 гаруй улсууд өнөөдөр энэ цахим гарын үсгийн хуулийг бүрдүүлээд хэрэгжүүлж байна гэсэн  ийм судалгаа байгаа.


Н.Энхболд: Эрсдэлийн талаар хариулсан уу? 


Ж.Бат-Эрдэнэ: Ер нь бол хуучин явж байсан систем дээрээсээ эрсдэлийн тооцоог хавьгүй илүү хувиар бууруулах чадвартай гэж энэ цахим гарын үсгийн тогтолцоо, ялангуяа цахим гарын үсэг, тоон гарын үсэг, дээрээс нь энэ нийтийн түлхүүрийн дэд бүтэц гээд энэ технологийн ийм систем нь эрсдэл дээр хамгийн эрсдэл багатай юм гэж үзэгддэг учраас үүнийг нэвтрүүлэх нь бусад оронд нэлээн өргөн дэлгэр байгаа юм гэж үзэж байна.


Д.Зоригт: Тодорхой хариулт авмаар байна. Яг ямар төрлийн эрсдэлүүд гарч байна вэ? Хууль бол сайн муу, олон үр дагавар дагуулдаг.  Энэ төлбөр тооцоо, улсын татвар ийм гарын үсэг, бичиг баримт хэрэглээд эхлэхээр энэ энийг хэрэглэж байгаа 40-өөд улс байна гэж байгаа.  Ямар ямар эрсдэл гардаг вэ? үүнээс хэрхэн хамгаалдаг вэ? хуулиндаа хамгаалалтын ямар механизмуудыг суулгаж өгсөн бэ гэж асуугаад байгаа юм. 


Ж.Бат-Эрдэнэ: Судалгааны явцад нэг том эрсдэл нь хувь хүний хариуцлагатай тийм эрсдэл нэлээн өндөр гардаг гэсэн ийм тооцоо байдаг. Өөрөөр хэлбэл нийтийн түлхүүрийн дэд бүтэц дээр байгуулагдсан систем, технологийн үйлчилгээнд хувийн түлхүүрийн юмыг тухайн иргэн хүнд хариуцуулдаг байна, хэрэглэгчид. Тэгэхээр энэ хувийн түлхүүр алдагдах ийм эрсдэл  энэ технологи дээр байдаг гэж тооцогддог юм билээ, хамгийн том эрсдэл нь.  Тэгээд энэ хувийн түлхүүрүүд дээр тооцогддог эрсдэлийг багасгахын тулд тухайн гэрчилгээ олгодог байгууллагууд маань маш өндөр шалгуур тавьдаг, системээ бүрдүүлэхдээ тухайн системд орох, тухайн системд хандах ийм хандлагуудыг систем дээрээ олон шаардлагууд тавьдаг юм билээ. Тэгээд энэ хуулийн дагуу Зоригт гишүүний тодруулах гээд байгаа зүйлийг би тэгж ойлгож байна. Энэ хуулийн хүрээнд, энэ хууль батлагдсаны дараагаар Засгийн газар, холбогдох байгууллагуудаар 7 дүрэм, журам боловсруулагдаж гарах учиртай. Энэ нь энэ хуулийн хэрэгжилтийг хангасан нарийвчилсан, нууцлалтай холбоотой, үйл ажиллагаатай холбоотой ийм бүх зохицуулалтуудыг хангасан ийм журмууд гарах юм. 


Ер нь энэ өөрийнх нь систем бол нэр, овог, нас хүйс, бусад танилт бүх зүйлүүдийг тухайн системд суурилуулж өгдгөөрөө энэ систем өөрөө аюулгүй байдлыг хангасан систем гэж үзэгддэг юм билээ.


Д.Энхбат: Электрон гарын үсгийн цахим гарын үсэг гэж монголоор хууль одоо орж ирж байгаа нь их дэмжүүштэй зүйл. Уг нь нэлээн хэдэн жилийн өмнө орж ирэх ёстой байсан юм. Гэхдээ энэ хуулийг ярилцах явцад гишүүдээс асууж байгаа асуулт, хариултыг хараад байхад 2-З асуултыг би та бүгдээс асуумаар байна.


Нэгдүгээрт, Энэ электрон гарын үсгийн үнэ бол дэлхий даяар даатгалын системтэй адилхан алдагдсан үед хариуцлагыг нь дагаж тогтоогддог. Тэгэхээр зэрэг  90 доллар,  70 долларын үнэ тавьж болно. Харин электрон гарын үсэг ямар нэгэн шалтгаанаар алдагдсан үед, түрүүн Зоригт гишүүний хэлдгээр эрсдэлд орсон үед хэдэн долларын баталгаа өгч байна вэ? өөрөөр хэлбэл даатгаж байгаа юм.  Би 90 доллар жил болгон төлөөд, жишээ нь  10 доллар ч юм уу жил болгон төлөөд электрон гарын үсэг авна.  Энэ баталгааг зөвхөн даатгал шиг хариуцдаг. Жишээ нь бид нарын өнөөдөр ашиглаж байгаа, манай компани бол байнга ашигладаг. Нэг гарын үсгийг 300 мянган доллараар даатгаж байдаг юм. Бид бол жилд 75 доллар төлөөд бид нарын ямар нэгэн бизнесийн хэлэлцээ энэ гарын үсэгнээс болж алдагдвал 300 мянган доллар төлнө гэсэн даатгалын баталгаатай байдаг. Тэгэхээр би даатгалын баталгаагаа дагаж сонгодог шүү дээ. Тэгэхээр 70, 90 долларын энэ үнүүд дээр Монголын энэ байгууллагууд хичнээн тооны даатгал гаргаж байгаа юм бэ гэсэн нэг асуулт байгаа юм.


Хоёрдугаарт, электрон гарын үсгийн хамгийн гол хэрэглээ бол дотоодын хэрэглээ мөн л дөө. Засгийн газар, Иргэний үнэмлэх гээд юмнууд. Гэтэл Монголын бизнесийн хамгийн том сонирхож байгаа зүйл бол гадаад харилцаа шүү дээ.  Тэгэхээр Гадаад харилцаанд Монголын электрон гарын үсгийг авах уу гэдэг асуулт гарч ирнэ. Тэгэхээр авна гэж хэлэнгүүт бид нар дэлхийн электрон гарын үсгийн компаниудтай өрсөлдөнө. Өнөөдөр электрон гарын үсгийн компаниуд бол би түрүүн хэлсэн, 75 доллар төлөөд, 300 мянган долларын баталгаа өгч байгаа. Яг үүнтэй өрсөлдөх асуудлыг та бүгд юу гэж үзэж байна вэ? 


Гуравдугаарт, Засгийн газар өөрөө нэгэнт иргэн хүний 1.5 сая хүний электрон үнэмлэх төрийн байгууллагуудад учиргүй өндөр даатгал өгч чадахгүй учраас дэлхийн олон орнууд үүнийг нэвтрүүлэхдээ эхний удаадаа үнэгүй нэвтрүүлдэг шүү дээ, ер нь бол. Яагаад гэвэл үнэхээр хөгжлийг урагш нь ахиулахын тулд 10 сая доллар зараад өөрсдөө явдаг. Үүнтэй зэрэгцээд яг ийм хуулиар комерческий элекстрон гарын үсгүүдийг зөвшөөрдөг. Өөрөөр хэлбэл  Засгийн газрын даатгалгүй гарын үсгийг Засгийн газрын байгууллагууд ашиглаж байвал бизнес банкныхан өөрсдөө даатгалтай комерческий-г давхар ашиглаж болно гэж. Ийм байдлаар төр, хувийн сектор хоёр зэрэгцэж орж ирдэг. Нэг нь цэвэр бизнесийн хариуцлагаар орж ирдэг, нөгөө дэх нь төрийн энэ үндэсний электронжуулалтын цахим программыг хэрэгжүүлэх зорилгоор. Энэ хоёрын төрийн болон хувийн секторын харьцааны асуудал энэ хуульд яаж тусгагдаж байна вэ гэсэн ийм З асуулт байна.


Ж.Бат-Эрдэнэ: Энхбат гишүүний асуултад хариулъя. Энэ хуулийг хэрэгжүүлэхэд даатгалын систем маш чухал. Тийм учраас энэ хуулийн 18 дугаар зүйл дээр бид нар энэ заалтыг оруулж өгсөн юм. Хариуцлагын даатгалд даатгагдсан байх гээд. Тэгээд энэ хариуцлагын даатгалтай холбоотой үнэ тарифын аргачлалыг холбогдох байгууллага, Засгийн газар, төрийн захиргааны байгууллага батална гэсэн ийм чигтэйгээр явж байгаа.  


Хоёр дахь асуултын хувьд, олон улсын зах зээл дээр хэрхэн өрсөлдөх вэ? яаж хангах вэ гэж байна. Одоохондоо тийм дүр зургийг ерөнхийдөө олон улсын энэ чиглэлийн байгууллагуудыг хараад байхад хаалттай зүйл байхгүй байгаа юм. Яг энэ чиглэлийн үйлчилгээ үзүүлдэг гол байгууллагууд бол бүх оронд өөрийнхөө үйлчилгээг нэвтрүүлээд явж байгаа юм. Тэгэхээр бид нар ямар ч байсан дотоодын зах зээл дээр эхлээд энэ өөрсдийнхөө түрүүчийн гишүүний хэлдгээр зарим тохиолдолд үнэ төлбөргүй нэвтрүүлэх, зарим тохиолдолд арилжааны хэлбэртэй нэвтрүүлэх гэсэн ийм зөвлөлүүдийг дүрэм журмаараа зохицуулж өгөөд оруулж өгөх бололцоотой гэж ингэж харж байгаа юм.


Ер нь бол энэ хэлэлцүүлгийн явцад их олон зүйлүүдийг хөндөж гаргах байх гэж ингэж бодож байна. Ерөнхийдөө энэ даатгалын системтэй зүйлүүд бол тусгай дүрэм, журмаараа зохицуулагдаад явна. Энэ дүрэм, журмыг Засгийн газар батална гээд хуулиндаа оруулсан байгаа.


Д.Энхбат: Одоо дэлхийн олон орнууд энэ даатгалыг даахгүй учраас дотооддоо олон улсын том электрон гарын үсгийн үйлчилгээнд өрсөлдөж орохыг нь зөвшөөрчихөж байгаа шүү дээ. Жишээлбэл, нэг компани, миний хуучин ажиллаж байсан компани 75 доллар төлөөд 300 мянгын даатгалтай гарын үсэгтэй бол үүнийг Монголын дотор хэрэглэж болох уу? үүнийг хуульд яаж тусгасан байгаа вэ? Өөрөөр хэлбэл хүн өөрөө заавал үнэгүй ч гэдэг юм уу? 5 долларын үнэтэй даатгалгүй зүйл авч байснаас яг 75 долларын олон улсын гарын үсэгтэй бол түүнийгээ дотоодод хэрэглэж болох уу л гэж асууж байгаа юм.


Ж.Бат-Эрдэнэ: Хуулийн төсөл дээр байгаа. Хуулийн төслийн 16 дугаар зүйл дээр байгаа юм. Гадаад улсын гэрчилгээ гэж. Энэ 16.1 дээр, гадаад улсын холбогдох хууль тогтоомжийн дагуу олгогдсон бөгөөд энэ хуульд заасан нөхцөл шаардлагыг хангасан гэрчилгээг тусгай зөвшөөрөл эзэмших баталгаажуулсан тохиолдолд Монгол Улсад ашиглаж болно гээд оруулсан байгаа юм. Өөрөөр хэлбэл гадны байгууллагын ийм чиглэлийн үйл ажиллагаа эрхэлдэг зүйлүүдийг хуулиараа хориглосон зүйл одоохондоо байхгүй байгаа юм.


Н.Энхболд: Хууль санаачлагчийн илтгэл, Байнгын хорооны санал, дүгнэлттэй холбогдуулаад гишүүд асууж дууслаа. Хариулт авлаа.


Одоо Байнгын хорооны санал, дүгнэлттэй холбогдуулж санал хэлэх гишүүд нэрээ өгье. Энхбат, Мөнх-Очир


Д.Энхбат: Энэ хуулийг оруулж ирж байгаа явдалд үнэхээр талархаж байна. Электрон гарын үсгийн бас нэг зориулалтыг гишүүддээ хэлье. Энэ бол Засгийн газраас, парламентаас тарааж байгаа дурын вэб сайт, дурын материалууд замдаа засагдаагүй гэдэг баталгааг нийтэд өгдөг. Жишээлбэл Их Хурал өөрөө гарын үсэг зураад вэб дээр тавьсан ямар нэгэн материалыг, ямар нэгэн хүн орж ирээд үсгийг нь засчих тийм магадлал байхгүй болж байгаа юм. Тийм учраас төрийн үйлчилгээ ганцхан гарын үсгээр сая ард түмэнд хүрэх учиртай.


Тийм ч учраас ийм гарын үсгээр зурчихсан материалууд Их Хурал, Засгийн газраас тарах нь өөрөө маш чухал үүрэгтэй. Өөрөөр хэлбэл, сонин хэвлэлээр заавал хууль хэвлэж тараадаг, тендерийн материалыг заавал сонин хэвлэлээр тараадаг энэ бүх функцууд байхгүй болно. Өөрөөр хэлбэл интернэт дээр тавина. Улаанбаатар хотын 50 мянган компьютер айлаас нэгэн зэрэг үзэх бололцоотой. Тийм учраас Их Хурал үүнийг маш шуурхай, нэлээн нухацтай хэлэлцэж батална гэж найдаж байна.


Төгсгөлд нь хэлэхэд, Их Хурлын гишүүдэд уриалахад, үнэхээр дэлхийн бүх орнуудын туршлага бол Их Хурлын гишүүдийн хэдэн хувийг электрон техник эзэмшсэнээс улс орон яг тэдэн хувь дагадаг гэсэн ийм бичигдээгүй хууль байдаг. Тийм учраас Монгол Улсыг өөрчилье гэвэл өөрсдөө үүнд их гүнзгий оролцоод, хэрэглээд, шүүмжлээд цаашаа яваасай гэж уриалж байна. 


Э.Мөнх-Очир: Дэмжиж байна. Үүний гол бас нэг талыг бид нар харах ёстой. Би Хүрэлбаатар даргад хэллээ. Ажлын хэсгийнхэн маань манай мэдээлэл технологийн салбарынхан маань цаашид үүнийг анхаараач ээ. Яаралтай цахим мэдээллийн нууцлалын тухай хуулийг оруулж ирэх ёстой. Мэдээллийг нууцлах, мэдээлэл алдагдахгүй байх, аюулгүй байдлын талыг хангасан тийм хуулийг яаралтай оруулж ирэхгүй бол бид нар энэ цахим гарын үсгээ дагаад хүний хүсэлт, тодорхой хүний нэг нэгэндээ өгөх мэдээллийг, албан газар хоорондоо өгөх мэдээллийг оруулж өгч эхэлнэ л дээ. Тэнд гарын үсгээр цохогддог ямар л бичиг байна вэ? бүгд л явж байна шүү дээ. Энэ ойлгомжтой. Ялангуяа орон зайн алслагдсан газруудаас хоорондоо харьцдаг. Тийм болохоор үүний нууцлалыг хангах зориулалттай ийм хууль зайлшгүй шаардлагатай болно. Тийм болохоор энэ хаврын чуулганаар үүнийг яаралтай оруулж ирээд, энэ хууль нь мөрдөгдөөд эхлэх юм бол үүнтэйгээ зэрэгцэн гарч явах нь зүйтэй болов уу гэж би хувьдаа бодож байгаа юм. Тийм болохоор энэ дээр манай салбарын хүмүүс маань бодно биз. 
Жишээ  хэлэхэд, ач холбогдол өндөр юм гэдгийг юугаар хэлэх вэ гэхээр, тухайн үедээ манай Баянзүрх дүүргийн Тамгын газар ийм ажлыг хэрэгжүүлсэн. Хонхор хороотойгоор, Гачууртын тосгонтой, 2 дугаар хороо гээд Дарь–Эх гээд алслагдсан хороодтойгоо манайх цахим төрийн харьцаа үүсгэж явж байсан. Тэр нь юу юм бэ гэхээр, нэг нэгийгээ харж уулзалт хийдэг. Дүүргийн дарга нар, дараа нь Элбэгдорж ерөнхийлөгч Ерөнхий сайд байхдаа Мөнгөнморьт сумтай хийсэн санагдаад байна. Шууд уулзалт хийгээд тэнд нь цохолт хийх гэж үзсэн би. Цохолт хийгээд явуулсан бичиг, буцаад төрийн аль нэгэн байгууллага дээр ирэхээр камераар дамжиж цохсон болохоор наадах чинь хүчингүй гээд  авдаггүй юм билээ. Тэгэхээр энэ бол ач холбогдол өндөртэй, нэлээн хэмнэлт гарна. Дэвшилт сайн юмыг хэрэгжүүлэх нь зүйтэй гэж хэлэх байна. Тийм учраас дэмжиж байна.


Н.Энхболд: Баярлалаа. Гишүүд саналаа хэлж дууслаа. Гишүүдийг танхимд урья. Санал хураах ажилд оръё.


Төрийн байгуулалтын байнгын хороо, Сүхбаатар дарга аа, 14 цаг 30 минутаас хуралдвал амжих болов уу?  Даргын зөвлөл бас 14.30 цагаас байгаа шүү дээ. 14 цагаас амжих уу? Одоо завсарлаад.


14 цагаас Төрийн байгуулалтын байнгын хороо хуралдъя. Ажлын алба, намын бүлгүүдийн шугамаар гишүүддээ хүргээрэй. 


Саналаа хураая. Ирцээ бүрдүүлье.


40 гишүүн байна. Танхимд 20 хүн байна. Гишүүдийг танхимд урьж байна, санал хураах гэж байна.


21 гишүүн байна. Санал хураах гэж байна, анхааралтай байгаарай.


Байнгын хорооны саналаар, Цахим гарын үсгийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томъёоллоор санал хураалт явуулж байна.


42 гишүүн санал хураалтад оролцож, 29 гишүүн дэмжиж, энэ санал дэмжигдлээ.


Хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Гишүүд ээ, дахиад нэг санал хураая. Түрүүн Засгийн газраас оруулж ирсэн хуулийн төсөл буцсан. Төсөл буцаах тухай тогтоол батлах ёстой. 


Хуулийн төсөл буцаах тухай


Монгол Улсын Их Хурлын чуулганы хуралдааны дэгийн тухай хуулийн 19 дүгээр зүйлийн 19.3.7 дахь заалтыг үндэслэн Улсын Их Хурлаас ТОГТООХ нь:


Монгол Улсын Засгийн газраас 2010 оны 12 дугаар сарын 29-ний өдөр Улсын Их Хуралд өргөн мэдүүлсэн Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт, өөрчлөлт   оруулах тухай Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонх хэлэлцэх шаардлагагүй  гэж үзсэн тул хууль санаачлагчид буцаасугай гэсэн ийм тогтоолын төсөл байна.


Тогтоолын төслийг баталъя.


40 гишүүн санал хураалтад оролцож, 25 гишүүн зөвшөөрч, энэ тогтоол батлагдлаа.


Төрийн байгуулалтын байнгын хороо 14 цагаас хуралдана. 15 цагаас чуулганы хуралдаан үргэлжилнэ. 


Асуулгын хариу, бас хэлэлцэх асуудал байгаа учраас гишүүдийг танхимдаа ирж, хуралдаанд оролцохыг зарлаж байна.

ЗАВСАРЛАГА


Г.Батхүү: Үдээс хойших хуралдаанаа эхэлье. Улсын Их Хурлын гишүүн Батхүүгээс Монгол Улсын Ерөнхий сайдад хандан, хуулийн хэрэгжилтийг хангах, хууль сурталчлах үйл ажиллагааг сайжруулах чиглэлээр хийж буй ажлын талаар тавьсан асуулгын хариуг сонсъё. 


Асуулгад, Хууль зүй, дотоод хэргийн сайд Нямдорж хариулна.  Нямдорж сайдыг индэрт урьж байна. 


Ц.Нямдорж:  Улсын Их Хурлын дэд дарга, эрхэм гишүүд ээ


Хууль тогтоомжийг олон нийтэд хүргэх, тайлбарлан таниулах, мэдээлэх ажлыг хэвлэл мэдээллийн байгууллагатай хамтран зохион байгуулж, ашиглаж байна гэдгийг Батхүү даргын мэдээлэлтэй холбогдуулан юуны түрүүнд тэмдэглэж байна.


Хуулийн хэрэгжилтийг сурталчлах чиглэлээр дор дурдсан ажлыг хийж байгааг тоймлон хүргэж байна.


Яамнаас иргэдийн эрх зүйн албан мэдлэгт зориулж, бэлтгэсэн иргэдийн эрх зүйн хөтөч номыг шинэчлэн 2200 ширхэгээр хэвлүүлж, CD-р бэлтгэж, заах аргачлалын хамтаар орон нутагт хүргүүлж ажилласан. Үүний зэрэгцээ хэвлэл мэдээллийн хэрэгслээр хууль тогтоомжийг сурталчлах ажлыг зохион байгуулж байна. Тухайлбал, Монголын Үндэсний олон нийтийн телевизээр Мягмар гариг бүрт, Эрх зүйн хөтөч теле  сэтгүүл,  25 дугаар суваг телевизээр Шударга ёсны хаалга нэвтрүүлгүүдийг олон нийтэд бэлтгэн хүргэж байгаагийн зэрэгцээ, тус яамнаас ТВ-5 телевизтэй хамтран ажиллаж, олон нийтэд эрх зүйн мэдээлэл хүргэх ажлыг зохион байгуулж байна.


Мөн Монголын үндэсний радиогийн Шинэ товчоо хууль зүйн нэвтрүүлгийг бэлтгэж, тогтмол давтамжтайгаар олон нийтэд хүргэж байна. 


Хоёрдугаарт, эрх зүйн сурталчилгааг хийхэд мэдээллийн технологи ашиглаж байна. Эрх зүйн мэдээллийн нэгдсэн сан, шилэн кабельд холбож, холбогдох арга хэмжээнүүдийг авч байна гэдгийг тэмдэглэж байна.  2006 оны 11 дүгээр сараас хойш энэхүү системд нийтдээ 1 сая 274 мянган тандалт хийсэн бөгөөд өдөрт ойролцоогоор 2000 гаруй хэрэглэгч тогтмол мэдээлэл авч байна гэсэн тооцоо гарч байна.  2010 оны 2 дугаар сарын 20-ны байдлаар эрх зүйн мэдээллийн нэгдсэн санд Монгол Улсын 419 хууль, Ерөнхийлөгчийн 133 зарлиг,  Улсын Их Хурлын 1034 тогтоол, олон улсын 96 гэрээ, конвенци, Үндсэн хуулийн цэцийн 154 шийдвэр, Засгийн газрын  2844 тогтоол, Дээд шүүхийн 165 тогтоол, Сайд нарын 706 тушаал, Улсын Их Хурлаас томилогддог байгууллагуудын дарга, тэдгээртэй адилтгах албан тушаалтны  180 шийдвэр, агентлагийн 229 тушаал,  аймаг, нийслэлийн Засаг даргын  71 захирамж, иргэдийн Хурлын 73 шийдвэрийг энэ мэдээлэлд оруулж, олон нийтэд хүргэж байна.


Түүнчлэн Хууль зүй, дотоод хэргийн яамнаас иргэдэд эрх зүйн холбогдолтой мэдээллийг энгийн ойлгомжтой хэлбэрээр хүргэх зорилгоор эрх зүйн албан бус сургалт, сурталчилгааны вэб сайт шинээр нээн ажиллуулж байна. Эрх зүйн мэдээлэл, хууль тогтоомжийг эмхтгэл, гарын авлага хэлбэрээр бэлтгэж, түгээж байна.


Тус яамны харъяа Хууль зүйн үндэсний хүрээлэнгээс  2009 оны иргэдийн эрх зүйн мэдлэг боловсролыг дээшлүүлэх зорилгоор нийт 89 төрлийн 79065 ширхэг ном, гарын авлагыг хэвлүүлж, олон нийтэд хүргэсэн гэдгийг хэлье. Тухайлбал, олон улсын Үндсэн хуулийн оршил, Үндсэн хуулийн эрх зүй, Үндсэн хууль эмхтгэл номыг монгол-казак хэлээр, Төрийн албан хаагчийн шалгалтад зориулсан хуулийн эмхтгэл, Эрүү, эрүүгийн байцаан шийтгэх хууль, Иргэний хууль, Дээд шүүхийн тогтоолын эмхтгэл, Байгаль орчин, Хөдөлмөрийн тухай хууль тогтоомж, Татварын эрх зүйн эмхтгэлүүдийг ийнхүү түгээснийг нэрлэн хэлэх байна.


Гуравдугаарт, 2006 оны Засгийн газрын 263 дугаар тогтоолоор төлбөрийн чадваргүй иргэнд хууль зүйн туслалцаа үзүүлэх Үндэсний хөтөлбөрийг хэрэгжүүлэх ажлын хүрээнд Хууль зүй, дотоод хэргийн яам НҮБ-ын хууль зүйн үйлчилгээний хүртээмж ба хүний эрх төслийн хамт аймаг, нийслэлийн Засаг даргын Тамгын газрыг түшиглэн Төлбөрийн чадваргүй иргэдэд  эрүүгийн хэргийн бүх шатанд хууль зүйн туслалцаа үзүүлэх, эрүү, иргэн болон захиргааны чиглэлээр үнэ төлбөргүй зөвлөгөө өгөх, эрх зүйн сургалт, сурталчилгааг зохион байгуулах үндсэн чиг үүрэг бүхий эрх зүйн туслалцааны төвийг  2008 оны 4 сараас  21 аймаг, 9 дүүрэгт байгуулан ажиллуулж байна.


2009 оны байдлаар  дээрх төвүүдэд 5369 хүн хандсанаас 2278 хүнд холбогдох 1982 хэрэг хүлээн авч, үнэ төлбөргүй өмгөөллийн туслалцаа үзүүлснээс гадна 1843 хүнд холбогдох 1594 хэргийг бүрэн шийдвэрлүүлэхэд дэмжлэг өгч ажиллуулсан гэдгийг хэлье.


Мөн Эрх зүйн туслалцааны төвүүдээс 2009 онд нийт 10449 иргэнд хууль зүйн анхан шатны зөвлөгөө өгсний зэрэгцээ холбогдох байгууллагуудтай хамтран 823 удаагийн сургалт зохион байгуулж, 46 мянган хүн хамруулсан гэдгийг тэмдэглэж байна.


Цаашид эрх зүйн туслалцааны төвүүдийг орон нутагт эрх зүйн сургалт сурталчилгаа, хууль зүйн мэдээллийг иргэдэд хүргэх түшиц газар болгон ажиллуулах зорилгыг тавьж байна гэдгийг тэмдэглэе.


Дөрөвдүгээрт, Монгол Улсын Их Хурлын тухай хуульд зааснаар Төрийн мэдээлэл эмхтгэлд Хууль, Улсын Их Хурлын бусад шийдвэр, Ерөнхийлөгчийн зарлиг, Засгийн газрын тогтоол, Үндсэн хуулийн цэцийн шийдвэр, хуулийн талаар Дээд шүүхийн албан ёсны тайлбар, яам, агентлагаас гаргасан нийтээр дагаж мөрдөх хэм хэмжээ тогтоосон актуудыг бүрэн эхээр нь нийтлэх ажлыг зохион байгуулж байна.


Тавдугаарт, Хууль тогтоомжийн мэдээллийн хүртээмжийг нэмэгдүүлэх, хэвлэсэн, эмхтгэл номыг хэрэглэгчдэд хямд хүргэх боломжийг хангах үүднээс Аж ахуйн үйл ажиллагааны тусгай зөвшөөрлийн тухай хуульд заасны дагуу 10 гаруй аж ахуйн нэгж, 2 сонинд хууль тогтоомжийг хэвлэх зөвшөөрөл олгож, энэ дагуу холбогдох ажлуудыг зохион байгуулж байгаа гэдгийг хэлье.


Цаашид хэрэгжүүлэх ажлын тухайд цөөн үг хэлье гэж бодож байна.


Монгол Улсын Засгийн газрын 2008-2012 оны үйл ажиллагааны хөтөлбөр, Монгол Улсын эдийн засаг, нийгмийг 2010 онд хэрэгжүүлэх Үндсэн чиглэлд хууль тогтоомжийг төв, орон нутагт цаг алдалгүй хүргэх, эрх зүйн албан бус сургалтыг мэргэжлийн үндсэн дээр зохион байгуулах ажлын цар хүрээ, хүртээмж чанар, нөлөөллийг дээшлүүлэх чиглэл өгөгдсөн.


Энэ хүрээнд Хууль зүй, дотоод хэргийн яамнаас эрх зүйн сургалт, сурталчилгааны дунд хугацааны хөтөлбөрийг боловсруулан 2010 оноос эхлэн хэрэгжүүлж эхлээд байна. Энэхүү хөтөлбөр нь, цогц байдлаар эрх зүй, сургалт, сурталчилгааг зохион байгуулах, цаашид урт хугацааны тогтвортой ажиллах нөхцөлийг бүрдүүлэх зорилготой юм. Энэ ажлаа бид нар холбогдох байгууллагуудтай хамтран ажиллаж, хэрэгжүүлэх болно гэдгийг эрхэм гишүүдэд хэлэх байна.


Анхаарал тавьсанд баярлалаа. 


Г.Батхүү: Нямдорж сайдад баярлалаа. Сүхбаатар дарга, хэлэлцэж байгаа асуудалтай холбоотой юу? 


Ж.Сүхбаатар: Өчигдөр Дэгийн тухай хуулийг хэлэлцээд, хэлэлцэх эсэхийг нь шийдээд явахдаа Их Хурлын дарга маргааш 5 дахь өдөр чуулганы хуралдааны завсар зайг харж байгаад Байнгын хорооны хуралдаанаа хуралдуулаарай. Тэгээд Байнгын хороог хуралдуулчихаад, нэгдсэн хуралдаанаар энэ асуудлыг шийдээд, ирэх долоо хоногоос энэ дэгийн тухай хуулийн тэр заалтыг сурвалжлах эрхтэй гэсэн заалтаа нээгээд явъя гэсэн. Сая 2 цагаас Байнгын хороог хуралдуулж дуусгаад, анхны хэлэлцүүлгээр нь баталъя гээд хоёр хуулийн төслийг нэгтгээд оруулаад ирсэн. Үүнийг нэгдсэн хуралдаанаар хэлэлцүүлэх боломжийг гаргаж өгөөч. Тэгэхгүй болохоор худлаа хэлсэн, хулхи маягийн юм болчихоод байна. Энэ сэтгүүлчид өөрсдөө хараад сууж байгаа. Ирэх долоо хоногоос Байнгын хорооны хуралдаанд орно гээд. Тэгээд энэ чуулганы үдээс хойших хуралдааны хэлэлцэх асуудалд оруулах ёстой байсан, тэгээд оруулаагүй яваад байх юм. Одоо оруулаад, энэ асуудлаа шийдээд нэг мөр явмаар байх юм.


Г.Батхүү: Нэгдүгээрт, одоо хэлэлцэж байгаа асуудалтай холбоогүй юм байна. Хоёрдугаарт, өглөө хуралдааны дэгийг баталсан, тэр дэгийн дагуу хурлаа үргэлжлүүлж явуулаарай гэсэн. Байнгын хороо энэ асуудлаа өглөө хуралдааны дэгд оруулах ёстой байсан байх, санал оруулаад. Бусад гэдэг асуудалд ядахдаа оруулж ирэх бололцоо байсан. 


Тамгын газрынхан үүнийг тодруулаад, өнөөдрийн хуралдааны дэгд ороогүй, батлагдаагүй асуудлуудыг ямар журмаар яаж хэлэлцэх ёстойг тодруулаад надад танилцуул.


Хэлэлцүүлгээ үргэлжлүүлье. Ажлын хэсгийн нэрсийг танилцуулъя. Өнөөдөр энэ асуудлаар, Хууль зүй, дотоод хэргийн яамны Төрийн нарийн бичгийн дарга Баясгалан, Бодлогын хэрэгжилтийг зохицуулах газрын дарга Алтангэрэл, Хууль зүй, үндэсний хүрээлэнгийн захирал Батжаргал нар оролцож байна. 


Ингээд Улсын Их Хурлын гишүүд асуултаа асууя. Асуулт асуух гишүүд нэрсээ ирүүлье. Бямбацогт гишүүнээр тасалъя. Ганбямба гишүүн асуултаа асууя.


Н.Ганбямба: Баярлалаа. Би энэ асуулга доторх гол зүйл нь хуулийн хэрэгжилтийг хангалтай холбоотой. Энэ хууль өргөн барьдаг Хууль болон Улсын Их Хурлын бусад шийдвэрийг өргөн барих ийм хуультай явж ирсэн. Гэтэл үүнийг боловсронгуй болгох шаардлагатай болсон байдаг. Яг нарийндаа сая үдийн өмнө харамсалтай нь энэ хуулийг хойшлуулчих юм. Би одоогоор яг энэ асуудлыг хөндөж ярьж байна вэ гэхээр, санхүүжилтийн хувьд эх үүсвэр, санхүүжилт байхгүй, тийм хуулиуд өргөн баригдах хандлага их байна.  Өөрөөр хэлбэл хөнжлийнхөө хэрээр хөлөө жийнэ гэж ярьдаг. Засгийн газрын саналгүйгээр, өөрөөр хэлбэл Засгийн газар дэмжээгүй ч байж болно. Засгийн газрын саналгүйгээр ийм хуулиуд нэлээн орох хандлага байна. Тэгэхээр би одоо энэ асуулгатай холбогдуулаад хуулийн хэрэгжилтийг хангахтай холбогдуулаад иймэрхүү хүндрэл бэрхшээлүүд хэр зэрэг гарсан бэ? Засгийн газрын санал аваагүй ийм хуулиуд өргөн баригдаад, тэгээд санхүүжилтийн хувьд, эх үүсвэрийн хувьд хөрөнгө санхүүгийн хувьд хэрэгжих боломжгүй ийм хуулиуд хэр зэрэг байна вэ? 


Энэ хууль дахин өргөн баригдаж хэлэлцэгдэхгүйгээр энэ чигээрээ явбал бас ийм хуулиуд цаашдаа үргэлжлэхийг үгүйсгэх аргагүй байгаа. Хөнжлийнхөө хэрээр хөлөө жийнэ гэдэг чухал үг байдаг. Санхүүжилтээсээ хэтэрсэн, ялангуяа хамгийн гол бэрхшээл бол Засгийн газар хэрэгжүүлдэг байгууллага өөрөө санхүүжилтээ тодорхойлж саналаа өгсөн байх ёстой.  Хуучин бол 2000-аад оны эхээр Их Хурал, Засгийн газрын дэмжигдээгүй хууль, би лав нэг хуулийг хэдэн удаа өргөн бариад чадаагүй л юм. Засгийн газрын хуралдаанаар дэмжигдээгүй болохоор өргөн барьж чаддаггүй байсан юм. Одоогоор Засгийн газартай хэрэгжилтээ ингэж урьдчилж тохирохгүйгээр хууль батлагдаад, тэгээд хэрэгжих боломжгүй болчихсон ийм хуулиудын талаар тодруулга, тийм хүндрэл бэрхшээл байвал энэ талаар юм хэлэхгүй юу? Энэ хуулийг ойрын үед өргөн баригдаж, хэлэлцэх болов уу гэж найдаж байна.


Ц.Нямдорж: Их Хурлаар нэгэнт хууль шийдвэр батлагдсан бол түүнийг Их Хурлын гишүүд бид өөрснөө шүүмжилж байх ёс суртахууны эрх байхгүй л дээ. Хуулийн зарчим нь ч тийм. Харамсалтай нь сүүлийн үед ийм юм болчихоод байгаад би харамсаад суугаад байгаа юм. 


Засгийн газраас өөр байр сууриар  явж батлагдсан хуулиуд З-4 гол хууль бий. Гэнэтийн ашгийн хууль гэнэт орж ирээд нэлээн шуугиан болж байж батлагдсан. 2-3 жил багагүй хэл ам дагуулж байж, хүчингүй болсон сүүлдээ. Жижиг, дунд үйлдвэрийн тоног төхөөрөмжийг НӨАТ-аас чөлөөлөх асуудлаар Засгийн газар эсрэг байр суурьтай байсан. Тэгээд Засгийн газрын санал дэмжихгүй санал өгөхөөр Их Хурал дээр оруулж ирээд баталчихсан. Түүний дагуу  одоо бид нар 7 хуудас тогтоол гаргаад, тоног төхөөрөмжийн жагсаалт батлаад бүх юм нь жижиг, дунд үйлдвэрийн тоног төхөөрөмж болж хувираад татвараас зугатах нэг ийм нүх сүв бий болгочихсон  хүндрэл бий. Одоо энэ Гол мөрний урсацтай холбогдолтой газруудад ашигт малтмал эрэх, хайх ажлыг хориглосон хууль их төвөгтэй байдалтай байгаа. Хуулийн хэрэгжилтийг зохион байгуулж, тэр хуульд заасан нөхөн олговрыг аж ахуйн нэгжүүдэд өгөх юм бол нийт дүнгээрээ одоо тооцоо нь ямар түвшиндээ хүрч байна вэ? 6 орчим тэрбум төгрөгийн нэмэлт зардал, нөхөн олговор олгох асуудал, цаад талд нь ажилгүй хүмүүсийн асуудал, орхиод явсан газар нь хууль бусаар ашигт малтмалын үйл ажиллагаа явуулж, албан ёсны компаниуд ажиллаж байгаагаас илүү дор  байгалийн сүйтгэл, хохирол учрах ийм төлөв байдал ажиглагдаж байна. 


Ийм ийм юмнууд ажиглагдаад байгаа учраас энэ хууль тогтоох ажлыг жаахан эмх цэгцтэй болгоё гэж Засгийн газраас санал оруулж ирснийг харамсалтай нь өглөө дэмжсэнгүй. 


Би одоо юу бодож байна вэ гэхээр, тэр гишүүдийн эрхэнд халдлаа гэдэг шүүмжлэл дагуулаад байгаа заалтуудыг нь орхиод, тэгээд багц хуулийн асуудлаар, хяналт, шинжилгээ хийдэг асуудлаар, бас хэлэлцүүлэг хийдэг асуудлаар нь гэсэн товчхон хэдэн асуудлаар дахин энэ хуулийн төсөл оруулж ирж, Их Хурлаар хэлэлцүүлэх ажлыг яаралтай хийх шаардлагатай гэж бодож байгаа. 


Ингээд гох дэгээ их байна, зөрчил, хийдэл их байна. Түүнийг арилга гэж даалгавар өгдөг. Түүнийх нь дагуу асуудал оруулаад ирэхээр, хоёрын хооронд юмаар ярьж байгаад үндсэн асуудал унагачихдаг энэ явдал цаашдаа төрийн ажилд зохистой сайн үр дагавар авчрахгүй ээ. Үнэндээ өглөө тэр буцаасан асуудал дээр Их Хурлын гишүүдийн бүрэн эрхэд халдсан ямар ч юм байгаагүй. Санал өгөх асуудлыг журамласан юм байсныг буруу ойлгоод ийм шийдэл болчихлоо.


Цаашдаа ер нь ялангуяа энэ эдийн засаг, төсвийн асуудалтай холбоотой асуудлаар Засгийн газар, Их Хурал нэгдсэн ойлголттой байх, нэг бодлоготой байх асуудал чухал байгаа юм. Бид нар 2006-2007 оны үед татварын 4 багц хууль батлаад, араас нь Гаалийн тариф, Гаалийн татварын тухай хууль, Татварын ерөнхий хууль гээд 4 арвын системд шилжээд түүнээс хойших хугацаанд ер нь одоо энэ татварын хөнгөлөлт Монголд хамгийн боломжтой байгаа учраас дахин татварын хөнгөлөлт, чөлөөлөлт ярихгүй шүү гэж Ардын намын бүлэг, Ардчилсан намын бүлэг дээр 2006 оноос хойш ойлголцож явж байгаад, тэгээд энэ бодлогоосоо татгалзаад явчихлаа шүү дээ. Ийм ийм юмнууд гараад байгаа учраас цаашдаа бид нар ярилцаж байгаад энэ асуудлаа зөв ойлголцоно биз дээ. Яг үнэнийг хэлэхэд өнөөдөр Монгол шиг ийм 4 арвын татварын системд шилжсэн, татварын таатай орчинтой улс цөөхөн шүү дээ. Тэгээд дахин оруулж ирээд нэг жижигхэн асуудал шийдэх гэхээр дандаа НӨАТ-аас чөлөөлнө, татвараас чөлөөлнө гэсэн юмнууд оруулж ирээд, нөгөө урьд гаргасан . . . /хугацаа дуусав/.


Г.Батхүү: Нямдорж сайдад баярлалаа. Бат-Үүл гишүүн асуулт асууя.


Э.Бат-Үүл: Нямдорж сайдын тавьсан мэдээлэл дээр гарсан дүгнэлтүүдтэй санаа нийлэхгүй байгаа юм. Үнэндээ Хууль зүй, дотоод хэргийн яам бол ийм хууль тогтоомжийг олон нийтэд хүргэх, сурталчлах ажлыг туйлын хангалтгүй хийж байгаа гэсэн ийм дүгнэлтийг бид өнөөдөр гудамжинд гараад харж болно. Жишээ нь, төрийн эрх мэдлийг хууль бусаар авахыг завдах, төрийн эрх мэдлийг хүчээр булаан авахыг завдах энэ Үндсэн хуулиар, Эрүүгийн хуулиар, Эрүүгийн байцаан шийтгэх хуулиар их ноцтой гэмт хэрэг гэж үзэж, үүнд ногдуулах хариуцлага нь их өндөр байдаг. Гэтэл төрийн эрх мэдлийг хууль бусаар авахыг улаан цайм уриалаад, яриад, бүр зарим нь тодорхой үйлдэл хийнэ шүү гэж заналхийлээд, тэр хүмүүсийн ярьж байгааг харахад ямар ноцтой гэмт хэргийн шинжтэй зүйл, хариуцлага нь ямар хүнд зүйл ярьж байгаагаа ойлгосон шинжгүй байгаа юм. Жишээ нь, Хууль зүй, дотоод хэргийн яам, манай энэ цагдаа, хууль хяналтын байгууллагууд хуулийг хэрэгжүүлэх шаардлага тавихдаа, жишээ нь тайван жагсаал, цуглаан хийж байгаа тиймэрхүү улсуудад бяр чадлаа гаргахдаа их сүрхий байдаг.  Баасанг бариад л хорьчихно, би ч өөрөө жагсаал, цуглаан хийж л байсан, мэднэ. /12.15-15.25 цагт. Д.Цэндсүрэн/

Э.Бат-Үүл: - Чирүүлж байсан. Тэгэхэд төрийн эрх мэдлийг хууль бусаар авахад уриалаад байж байхад асуудал байхгүй. Төрийн эрх мэдлийг хүчээр булаан авахад уриалахад тэр Үндсэн хууль, Эрүүгийн хуулинд бүр заачихсан тохиолдолд хариуцлага тооцно гээд тов тодорхой заачихсан байж байгаа шүү дээ. Байдаггүй, тэнд одоо нөгөө ёстой нийгмийн аюулгүй байдал, үндэсний аюулгүй байдлын үүднээс арга хэмжээ авч байгаа юм юу ч байхгүй. Яагаад ингэдэг юм бэ, яагаад одоо энэ тайван жагсаал цуглаанд бяр хүчээ гаргадаг, илтэд ийм одоо онц ноцтой хэргийг өдөөн турхирч байгаа үед зүгээр хараагүй юм шиг сууж байдаг юм бэ нэгдүгээрт.


Хоёрдугаарт нь одоо энэ бүр гүжир гүтгэлэг бол одоо байж байна. За яахав гүжир гүтгэлэг чинь дотроо олон янз л даа. Жишээ нь онц ноцтойгоор хүнийг гүтгэн гүжирдэж байгаа улсууд энэ бас ямар одоо эрүүгийн хуулийн зүйл, заалттай ноцтой хэрэг үйлдэж байгаагаа ойлгохгүй яриад сууж байгаа. Жишээ нь одоо ийм ноцтой ноцтой гүжир гүтгэлэг ч бүр зах замбараа…(минут дуусав)


Г.Батхүү: -Нямдорж сайд хариулъя. Нэмэлт минут байхгүй.


Ц.Нямдорж: -Бат-Үүл гишүүний санаа зовоод байгаа, тэгээд хэвлэл дээр байр суурийг илэрхийлээд байгаа юмтай гол анхаардаг газар нь үйл ажиллагаа явуулдаг хууль, хяналтын байгууллагууд байгаа юм. Хуулийн орчин нь хангалттай байгаа. Энэ асуудалд прокурорын байгууллагын хуульд зааснаар Улсын ерөнхий прокурор дээд зэргийн анхаарал хандуулах ёстой. Төрийн аюулгүй байдлын эрх ашгийн үүднээс Тагнуулын ерөнхий газар энэ асуудлаар ажиллах ёстой. Цагдаагийн байгууллага өөрт нь хамааралтай хэргийн юм байгаа бол гүтгэсэн гүжирдсэн гээд тэрийг анхаарах ёстой юм байгаа юм. 


Энэ асуудлыг Бат-Үүл гишүүн, УИХ-ын гишүүд, ер нь ард иргэд ч хандаж хэлэхэд анхааралтай ажиглаж байгаа. Хэлж байгаа зүйлийг судалж байна. Үйлдэл хөдөлгөөн нь ямар байх нь вэ гэдгийг харж байна. Тэгээд Эрүүгийн хуулийн хил давсан үйлдэл хийж эхлэх юм бол тэр өөрт нь байдаг арга хэрэгслээр ажиллахаас аргагүй байдалд хүрнээ гэдгийг бас тэмдэглэх хэрэгтэй. Зүгээр үүрэндээ ч юм уу бодлогогүй болчимгүй үг хэлчихсэний төлөө юм болгон дээр чи төрийн эрх мэдлийг хууль бусаар авах гэж байна гэж цагдаа, элдэв амыг хөдөлгөөд байх бас сайн хэрэг бишээ. Энэ асуудлыг холбогдох газруудад нь хэлсэн, чиглэл өгсөн. Төрийн эрх мэдлийг хууль бусаар авах үг яриа хавтгай шинжтэй болж байна шүү. 

Төрийн аюулгүй байдлыг хангадаг албатай та нар энэ үг хэл, үйл хөдөлгөөнийг нь судлаарай. Шаардлага гарах юм бол байцаан шийтгэх хуулийн хүрээнд ажиллах хэлбэржиж магадгүй байна шүү гэдгийг үүрэг чиглэл холбогдох хүмүүст өгөгдсөн. Гүжирдсэн, гүтгэсэн хүмүүсийнх нь асуудал ч гэсэн хууль хяналтын байгууллага анхаарч, зарим хүмүүстэй нь өчигдөрөөс эхэлж уулзаж эхэлсэн байх аа.

Юманд, аливаа юманд зохистой хэмжээ хязгаар байх ёстой. энэ хэмжээ хязгаар давж эхэлж байна. Ямартаа ч байсан үг ярианы түвшинд гэдэг дээр бас санал нэг байгаа. Арай хэтэрч байгаа. Ер нь бол нэг телевиз, хэвлэл мэдээллийн хэрэгслээр гарч, УИХ-ын гишүүдийг, бусад хүмүүсийг гүжирдэж, гүтгэдэг аргад шилжчихсэн, энийгээ бүр амьдралд хэв маяг болгочихсон маягийн цөөхөн тооны хүмүүс байгаа. Энэ дээр хууль хяналтын байгууллага анхааралтай ажиглаж харж байна. 

Хэрвээ төрийн хуулийг давах алхам хийх юм бол шийдвэртэй арга хэмжээ авахаас аргагүй байдалд хүрнээ. Энийг зориуд дэвэргэж байгаа хэвлэл, мэдээллийн хэрэгсэл ч байна. Төрийн эрх ашиг иргэдийн аюулгүй байдлын эрх ашгийн асуудал хөндөгдөх юм бол хэнбугай ч гэсэн эмээж таталгүй хуулийн байгууллагад ажиллах бололцоо шаардлага байгаа гэдгийг зориуд би энэ Их Хурлын индэр дээрээс одоо яг хэлэх цаг нь болсон байх гэж бодож байна. 

Аливаа юманд зохистой хэмжээ байх ёстой. Нэг хүнд таалагдахгүй болохоор төрийн бүх юм буруу болдог. Нэг хүн эрх мэдэлд байхаар төрийн бүх юм зөв болдог. Ийм дэглэм жаяг ёс Монголд байхгүй ээ. Харамсалтай нь ийм байдлаар асуудал өрнөж байна. Ажиглаж байна. 

Г.Батхүү: -Нямдорж сайдад баярлалаа. Ж.Сүхбаатар гишүүн асуултаа сууя.

Ж.Сүхбаатар: -Батхүү дарга аа, тэгээд түрүүний хэлсэн асуудлыг өнөөдөртөө энэ өнөөдрийн хуралдаанаараа Дэгийн тухай хуулийн тэр асуудлыг шийдэхгүй бол одоо тэгээд Их Хурлын удирдлага энийг өөрөө хариуцаж тайлбарлах ёстой байгаа. Би тэр хэвлэл, мэдээллийнхэнд таалагдах гээд байгаадаа тэгээд байгаа биш шүү. Энэ хэлсэн ярьсандаа байж энэ асуудлаа шийдүүлэхгүй бол болохгүй гэж бодож байна.

Энэ тавьсан асуулгын хувьд яахав Батхүү гишүүний тавьж байгаа асуулга бол их өргөн хүрээтэй тавигдсан байна л даа. Яамны сайдаас ирүүлсэн асуулгын хариу бол их товчхон юм байна. Хуулийн биелэлтийг хангах ажил бол ганцхан Хууль зүйн сайдын ажил биш л дээ. Энд Засгийн газрын өөрийнх нь үндсэн онцгой үндсэн бүрэн эрх байж байгаа. Бүх л Засгийн газрын гишүүд уг нь хуулийн биелэлтийг хангах асуудлаар тодорхой ажлаа тайлагнах ёстой л доо. Тэгээд энэ асуулганд арай явцуу, Хууль зүйн сайд өөрийнхөө хүрээнд ирүүлсэн байна. Тэгэхээр энэ хүрээн дотроос нь асуух гээд байгаа юм. Яг одоогоор хойд талд бол байна л даа. Яг эрх зүйн сургалт сурталчилгааны зардал гэж тусгайлан тусгадаггүй, доноруудын мөнгө, төслийн хандиваар гүйцэтгэж байна гэж байна сурталчилгааны ажлыг.

Тэгэхээр яг одоо Хууль зүй, дотоод хэргийн яам төсвийн ерөнхий менежерийн хувьд Баясгалан дарга хэдий хэрийн мөнгө энэ 10 онд зарцуулав аа гэж. 2009 оны 4 дүгээр сараас эхлэн Ийгл телевизтэй хуулийн цаг нэвтрүүлгийг давтан үзүүлэх гэрээ хийж, 96 суваг нэвтрүүлгийг олон нийтэд сурталчиллаа гэж байна л даа. Тэгээд бусад телевизтэй ер нь яаж хамтарч ажилладаг юм. Үндэсний олон нийтийн телевиз чинь хуулиараа бас нэг хамтарч ажиллах ёстой шүү дээ. Тэгээд энэ дотор бол Үндэсний олон нийтийн телевиз энэ эрх зүйн сургалт сурталчилгаан дээр онцгой үүрэг хүлээж ажиллах ёстой шүү дээ. Энэ телевизтэй хамтран ажиллах ажил яаж явж байна. Энд бол нэг хэдэн ном хэвлэсэн гэж байна. Сонин хэвлэл байна, хэдэн тушаал шийдвэрийн асуудлуудыг ил тавьсан гэж байна. Тэгээд мөнгө байхгүй гэчихсэн байна л даа. 

Тэгэхээр яг одоо та бүхний нийт эрх зүйн сургалт, сурталчилгаанд тусгайлан заадаггүй ч гэсэн тэр донорын болоод олон улсын гээд байна. Хэдий хэрийн мөнгө зарцуулж байна. Хаана, юунд зарцуулж байна. Тэгээд яг одоо ямар шаардлага байна эрх зүй, сургалт сурталчилгааны зардал гэж тусгайлан заах шаардлага та бүхэн төсөвт оруулж ирэхдээ энэ асуудлаар хэр тавьсан юм бэ. Энэ ер нь мөнгөгүй мэдээж явахгүй шүү дээ. Тэгээд санхүүжилтийн талынх нь юмыг илүү би сонирхоод байна. 

Тэр зохион байгуулалт, үйл ажиллагаа, арга хэлбэрийн тухай бол би цаашаа яримгүй байна. Гэхдээ ерөөсөө бүх энэ яамд дээр нэг хуулийн хэлтэс эд нар байгуулаад, хуулийн алба байгуулаад ажиллах тухай асуудал яригдаж байсан. Энэ юм хум маань ер нь юу болж байна вэ? Энийг хариуцах нэгжүүд тодорхой шатанд хэр хангалттай бий болсон бэ? Орон нутагт байгаа энэ холбогдох хуулийн энэ хэлтсүүд, албадтай та бүхэн маань мэргэжил, арга зүйн удирдлагаар яаж холбогдож байна вэ. Энэ чинь одоо явж явж тэр зохион байгуулалтыг нь зангидах, зохион байгуулалтын удирдлагаар хангах, мэргэжлийн удирдлагаар, арга зүйн удирдлагаар хангах тухай асуудал байгаа шүү дээ. Тэгээд энийгээ яаж хийж байна гэдэг энэ асуудлуудаа нэг жаахан тодруулж хэлэхгүй юу? Түүнээс энэ асуудал нь их өргөн юм. 

Г.Батхүү: -Сүхбаатар гишүүнд баярлалаа. Сайд хариулах уу, ажлын хэсэг. Баясгалан дарга.

Г.Баясгалан: -Сүхбаатар гишүүний асуултад тодруулж хариулъя. Үнэхээр бол мэдээжийн хэрэг яг тусгайлан зориулсан зардал бол тэр болгон батлагдахгүй байгаа улсын төсвөөс. Ер нь манай хууль зүйн үндэсний хүрээлэн маань энэ эрх зүйн сургалт сурталчилгааг голлон хариуцдаг байгууллага байгаа. Энэ утгаараа төрөл бүрийн сургалтууд хийж байгаа, янз бүрийн төрөл бүрийн сурталчилгааны ном, хууль тогтоомжийн эмхтгэл гээд ингээд хэвлэдэг. Тэр юуг өнгөрсөн оны байдлаар аваад үзэхэд 200 гаруй сая төгрөг энэ зорилгоор зарцуулагдсан. Тэгэхдээ энэ бод шууд төсвөөс мөнгө өгөхгүйгээр эд нар маань өөрсдөө хэвлээд тэрийгээ борлуулаад, эргээд эргүүлэх маягаар ингэж явдаг иймэрхүү байдалтай байдаг юм байгаа юм.


Ер нь түрүүн ярьсан эрх зүй сурталчилгааны дунд хугацааны хөтөлбөр гэж бид нар батлуулсан. Сайдаар баталсан байгаа. Энэ хөтөлбөрийн хүрээнд бид нар Дэлхийн банктай 3 жилийн хугацаанд 220 мянган ам.долларын ийм төсөл тохирсон юм байгаа юм. Энийг бол өнгөрсөн 10 оноос эхэлж хэрэгжүүлж эхэлсэн. Энд бол тэгэхдээ яг эхлэлийн чанартай ийм байсан учраас энэ хөрөнгөөс нэлээн их хэмжээгээр бид нар зарцуулж чадаагүй.


НҮБ-ын хүний эрх ба хууль зүйн үйлчилгээний хүртээмж төслийн хүрээнд энэ 21 аймаг, бүх дүүрэгт, дээр нь нэмээд одоо энэ оноос эхлээд хуучин томоохон суурин газар болох Бор-Өндөр, Зүүнхараа гэх мэт 5 суурь газар Тосонцэнгэл гээд энд энэ төвийг байгуулсан. Тэгээд энэ төвийн шугамаар бид эрх зүйн сургалт сурталчилгааг хийж байгаа. Энэ бол орон нутагт үндсэндээ хууль зүйн хэлтсийнхээ харьяанд бид нэгдсэн удирдлагаар гол зардлуудыг нь үндсэндээ бас НҮБ-ын төслийн шугамаар, мөн одоо бас улсын төсвөөс төлбөрийн чадваргүй иргэдийн өмгөөлөгчийн зардал гэж сууж байгаа энэ мөнгөнөөс одоо хосолсон байдлаар ингэж хэрэгжүүлж явж байгаа.


Одоо бол нэгэнт хөтөлбөр гарсан учраас харин бид нар хуучин нэлээн урсгал шинжтэй явж байсан энэ сургалт сурталчилгааны ажил бол нэлээн чиглэсэн зорилготой, ийм системчилсэн маягаар явуулах ийм боломж бүрдэж байгаа. Цаашдаа бол бид нар бас энэ чиглэлээр ер нь улсын төсөвтөө тодорхой хэмжээний хөрөнгө бол суулгаж байх ёстой гэж ойлгож байгаа. Тэрнээс биш дандаа ингэж төсөв, үл төсөл хөтөлбөрт дулдуйдаж явуулах нь учир дутагдалтай байгаа.


Төсөл хөтөлбөрийн хүрээнд энэ эрх зүйн сургалт сурталчилгаа явуулах тэр дэд бүтцийг гол нь бий болгох, бас боловсон хүчний чадавхи бий болгох чиглэлээр гол нь ажиллах ёстой гэж ойлгож байгаа.


Г.Батхүү: -Тодруулах, сайд тодруулах уу. За Нямдорж сайд.


Ц.Нямдорж: -Энэ Германы техникийн хамтын ажиллагааны нийгэмлэгтэй яагаад зохицоод, энд хуулийн давхардал хийдэл, зөрчил гэдэг асуудал дээр нэг 20-иод хүн ажиллуулаад, яам, яаман дээр ажиллуулсан л даа. Тэгээд тэр нь бол GTZ-ийн төслөөр хэрэгжсэн юм байгаа юм. Тэр ажил дууссаны дараа энэ ажилласан хүмүүсийг яам, тамгынхаа газарт авчихаад, тэр нөгөө хуулийн зохион байгуулалтынхаа үндсэн суурь болгоод явчихаач ээ гэсэн нэг чиглэлийг Засгийн газар дээрээс гаргуулаад, тэгээд яамдад саналаа тавихаар орон тоо байхгүй гэсэн юм ярьцгаагаад л түвэгтэй байна л даа.


Тэгээд одоо энэ ирэх 7 хоногоос байна уу даа би бүх яам, сайд нарт бичиг дахин явуулъя. Энийг бэлтгэчихсэн 20 хэдэн үнээ ядахнаа энэ төрийн захиргааны байгууллагуудад ажиллуулж, энэ төрийн захиргааны байгууллагуудын хууль дээр ажиллах чадавхийг нь сайжруулах нь зүйтэй гэсэн юм яриад л хөөцөлдөөд байж байна. Тэгээд ийм шийдвэр ганц надаас шалтгаалдаггүй учраас бас түвэгтэй юм. Яамных нь орон тоо 74 орчим дээр барьчихсан учраас тэрэндээ нөгөө хүмүүс нь гүйцэд авчихсан учраас хална, солино барина гээд л бас түвэгтэй юмнууд байдаг юм шиг байгаа. Гэхдээ ер нь бол цаашдаа энэ яамд дээр нэг ийм хуулийн жижигхэн алба зайлшгүй шаардлагатай. Эрх зүйт төрийн нөхцөл бүрдүүлнэ гэж тунхаглаад байдаг үндсэн хуулиараа. 

Тэгээд энэ хууль номынхоо юун дээр дандаа мэргэжлийн бус хүмүүс ажиллуулаад, хачин хачин юмнууд хийгээд, төрийн ажлыг өөрснөө хүндрүүлээд байгаагаа тэр болгон сайн ойлгож өгөхгүй юм байна шүү дээ. Ойлгуулахад бас цаг хугацаа, хүчин чармайлт хэрэгтэй юм шиг байна. Нэг хоёр, гурван хүнтэй хуулийн алба Тамгын газар дотроо ажиллуулчихад бол сэтгэл хүрэх юм бол болно л доо. Сэтгэл гаргаж өгөхгүй л байгаа байхгүй юу. Энэ бол Засгийн газар өөр дээрээ авах шүүмжлэл гэж бодож байгаа юм би.

Г.Батхүү: -Баярлалаа. Сая горимын санал гарсан. Сүхбаатар гишүүнээс. Тэгээд энэ горимын саналтай холбогдуулаад УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг 2 асуулгыг нь Байнгын хороогоор хэлэлцэх саналтай байгаа. Тэгэхээр Тамгын газар Хурал зохион байгуулах алба гишүүдийнхээ ирцийг бүрдүүлэх ёстой. Ирц хүрч байж энэ асуудлыг хэлэлцэнэ гэдэг нь ойлгомжтой.

Ингээд одоо Бямбацогт гишүүн асуултаа асууя.

С.Бямбацогт: -Баярлалаа. Энэ асуулга тавьсан Батхүү гишүүнээс УИХ-ын даргынх нь бас нэг асуулт байна. УИХ-ын дэд даргынх нь  хувьд. Энэ асуулга асуулт хуулийн хэрэгжилтийг хангахад бас хуулийн хэрэгжилтэд хяналт тавих УИХ-ын бас үүрэг роль нэлээн чухал ач холбогдолтой гэж үздэг юм. УИХ маань энэ хуулийн хэрэгжилтэд хяналт тавихдаа асуулга асуултын хэлбэрээр л үндсэндээ хэрэгжилтэд хяналт тавих бололцоотой байдаг.

Яг өнөөдрийн байдлаар бидний энэ асуулга хэлэлцэж байгаа асуултад Байнгын хороодоор хариулт авч байгаа байдал бол үнэхээр хангалтгүй, ирц хүрдэггүй, асуух тодруулах, тэр дээр мэтгэлцэх боломжууд ерөөсөө байдаггүй л дээ. Энэ асуудлыг гишүүдэд байнга ярьдаг мөртлөө бид нар дэгийнхээ хуулинд оруулж шийдэж чадахгүй байгаад байгаа юм. Тэгэхээр энэ хуулийн хэрэгжилтийг хангахад УИХ-ын хуулийн хэрэгжилтэд хяналт тавих үүрэг ролийг яаж нэмэгдүүлэх боломж бололцоо байна вэ, бас цаашид яах ёстой вэ гэж боддог вэ УИХ-ын удирдлагын хувьд.

Нямдорж сайдаас Хууль зүй, дотоод хэргийн яамнаас. Энэ олон судалгаа хөтөлбөр УИХ-ын тогтоол, хуулиуд гардаг. Эд нар маань бас хэрэгжих талдаа хоорондоо уялдаа холбоо муутай байгаад байдаг юм билээ л дээ. Нийгмийн хамгааллын талаар төрөөс баримтлах бодлого гээд Азийн хөгжлийн банкнаас 10 гаруй сая долларын хөнгөлөлттэй зээл аваад судалгаа хийлгэчихсэн, тэрийгээ ерөөсөө ашигласан юм байдаггүй. Мөн бүртгэл, мэдээллийн тогтолцоог боловсронгуй болгох хөтөлбөр 2007 онд билүү 2008 онд баталчихсан. Тэр нь дөнгөж сая орж ирсэн цахим гарын үсэгтэйгээ уялдаагүй явж байдаг. 

Бидний өнгөрсөн жил баталсан шинэ бүтээн байгуулалт хөтөлбөр, 2008 онд баталсан үйлдвэржилт хөтөлбөрүүд өнөөдрөөс хэрэгжиж байгаа талаар ямар ч мэдээлэл байхгүй. Гэх мэтчилэн гээд ингээд хууль батлагдсан хуулиуд урт нэртэй хууль байж байгаа. Нөгөө гол мөрний урсац, эх газар алт олборлохыг хориглох гээд. Эд нар маань хэрэгжихгүй байгаад байна л даа. Эд нар дээр ер нь иймэрхүү байдлаар хэрэгжихгүй байгаа хууль, тогтоол хөтөлбөр, хууль батлахын тулд хийсэн судалгаа маш их хөрөнгө зарж байж, 10 гаруй сая доллар гэдэг чинь маш их мөнгө авах гэж ойлгож байгаа. 

Энэ талаар ер нь уялдаа холбоо муу байгаа талаар хийсэн судалгаа тооцоо байдаг юм болов уу. Хэрэгжүүлэх талаар энэ асуулгын хариултдаа тодорхой тусгагдсан юмнууд алга байна л даа. Тэгэхээр энэ дээр ер нь цаашдаа ямархуу арга хэмжээ авч, яаж ажиллая гэж боддог юм бол оо. Энэ дээр нэг хариулт өгөөч ээ гэсэн асуулт байна.

Г.Батхүү: -Би надаас асуусан учраас эхэлж хариулъя. Би бол асуулга тавьсан, тэгээд өнөөдөр хурал даргалж байгаагийн хувьд нь Их Хурлын удирдлагад хандаж асуулт тавьж байна гэж ингэж ойлгож хариулъя.

УИХ хуулийн хэрэгжилтэд хяналт тавих, өөрийнхөө УИХ-ын дэгийн тухай хууль болон УИХ-ын гишүүний бүрэн эрхийн хүрээнд нээлттэй боломжууд бол өргөн байгаа. Нэгдүгээрт, УИХ-ын гишүүд энэ боломжоо ашиглаж, өөрсдөө асуулгаа тавьдаг, ажлын хэсэг, Байнгын хороо, УИХ дээр ажлын хэсэг байгуулж, УИХ-ын хуулийн хэрэгжилт, бусад хууль тогтоомжийн хэрэгжилтэд хяналт тавьдаг, дүгнэдэг, хэрэгжилт хангалтгүй байгаа хуулийн асуудлаар Засгийн газарт шаардлага тавьж, асуулга тавьдаг энэ бүх функцүүдээ бид нар бүрэн ашигламаар байгаа юм. 

Энэ бүх функцүүдийг бүрэн ашиглахад нь УИХ-ын зүгээс УИХ-ын хуралдаанд энэ асуудлуудын 5 дахь өдрийн 3 цагаас тухайлбал асуулгыг байнга хэлэлцдэг баймаар байгаа юм. Би гэхэд энэ асуулгыг 2010 оны 2 сарын 12-ны өдөр тавьсан. Өнөөдөр 11 оны 1 сарын 14-ний өдөр. Энэ хооронд 2 удаа намайг хурал даргалж байхад энэ асуудал өнөөдөртөө 3 дахь удаагаа таарч байгаа. 2 удаа би өөрөө хурал даргалж байгаа учраас бас хэлэлцүүлэх нь түвэгтэй юм гээд хойшлуулсан. Өнөөдөр 3 дахь удаагаа бол ер нь хэлэлцүүлэхээс өөр арга алга байна гэж хэлэлцүүлж байгаа.

Ер нь бол асуулгын хариулт Засгийн газраас хугацаа алдаж ирж байгаа. УИХ хугацаандаа хэлэлцүүлэхгүй байгаа ийм зүйлүүд бас их байгаа. Тэгэхээр энэ бүх боломжоороо, бүх хуулийнхаа хүрээнд гишүүд бид нар тавьсан асуулгынхаа хариултыг цагт нь авдаг, гаргасан, баталсан хуулийнхаа хэрэгжилтэд хяналт тавьдаг, хэлэлцүүлэх бололцоо боломжийг нь сайн тооцоолж байж, хэрэгжих боломжтой хууль батлах гэх мэтчилэнгийн олон асуудлууд дээр анхаарах нь зүйтэй байхаа л гэж би бодож энэ асуулгыг тавьсан.

Тэгээд энэ асуулгын талаар би өөрөө үг хэлэхдээ асуулга хариулт хэрхэн болсон, би юу бодож, юу хүсч энэ асуултыг тавьсан талаараа их тодорхой ярина. Нямдорж сайдад микрофон шилжүүлье.

Ц.Нямдорж: -Засгийн газрын түвшинд ч тэр, Их Хурлын түвшинд ч тэр, нэгдүгээрт, ерөнхий, хоёрдугаарт, мөнгөгүй төсөл хөтөлбөр баталчихаад байгаа учраас ийм байдалд орчихоод байгаа юм. Олон удаа би энэ асуудлаар Засгийн газрын түвшинд саналаа хэлж байсан. Хэрвээ хөтөлбөр батлуулах гэж байгаа бол эх үүсвэрийнх нь асуудлыг хамтад нь яс шийддэг дэглэм жаягт шилжье. Шинэ Улаанбаатар хөтөлбөрийг жишээ нь баталдаг юмаа гэж бодоход энэ эх үүсвэрийг, ер нь асуудлыг шийдвэрлэхэд 100 тэрбум төгрөг гаргах хэрэгтэй. Энэ 100 тэрбум төгрөгийн эх үүсвэрийг тэндээс эндээс гаргаж, 2 жилийн хугацаанд яг ийм ажил хийнэ гэсэн яс юм гаргаад мөнгийг нь гаргаад өгчих юм бол сая Монголд хөтөлбөр төсөл хэрэгждэг болно. 

Ийм эх үүсвэргүй ерөнхий хөтөлбөрүүд батлаад байх юм бол хэрэгжилт эргэлзээтэй хэвээрээ байх болно. Би жишээ нь бараг оюутан байхад АНУ-ын ерөнхийлөгч Рейген гэмт хэрэгтэй тэмцэх ажлаа эрчимжүүлнэ гээд хөтөлбөр оруулаад тэр хөтөлбөртөө 36 сая долларын нэмэлт зардал Засгийн газраасаа гаргаж өгч байсан юм одоо хүртэл миний санаанаас гарахгүй байгаа юм.

Манай хөтөлбөрүүдийнх болохоор мөнгөгүй хөтөлбөр баталчихдаг. Асуудал энд л байгаа юм. Доод жишээ нь албан бус статистикийг хөгжүүлэх хөтөлбөр гээд намайг Их Хурлын дарга байх үед нэг хөтөлбөр бид нар баталсан. 11 сая орчим долларын өртөгтэй ийм хөтөлбөр байсан. Тэр 11 сая долларынх нь асуудлыг одоо хүртэл шийдэж өгөөгүй байгаа учраас гарсан тэр шийдвэрийн хэрэгжилт нэг их сайнгүй л байгаа шүү дээ.

Тэгэхээр би зүгээр гишүүдэд Их Хурлын удирдлага, гишүүдэд хандаж хэлэх юм бол ер нь цаашдаа тодорхой хөтөлбөр батлахаар бол санхүүгийнх нь эх үүсвэрийг яг он оноор нь баталж өгдөг, тэрийг нь Сангийн яам, Засгийн газар яс мөрддөг, эцэст нь энэ хөтөлбөрийн дагуу батлагдсан энэ 100 сая төгрөгөөр бид нар ийм ажил хийлээ шүү гэдгийг Их Хуралд тайлагнадаг ийм ойлгомжтой хэлбэрт шилжих юм бол сая хөтөлбөр хэрэгжиж эхэлнэ. Мөнгөгүй мянган ч сайхан хөтөлбөр батлаад хэцүү шүү дээ. Асуудал энд л байгаа юм. 

Г.Батхүү: -Баярлалаа. Ингээд Дэгийн дагуу гишүүд асуулт тавьж, хариулт авлаа. Асуулга тавьсан гишүүний хувьд би бас саналаа хэлье гэж бодож байна. 

Тэгэхээр би энэ асуултыг тавихдаа түрүүн Сүхбаатар гишүүн бас хэлж байсан. Сүхбаатар дарга. Би Хууль зүй, дотоод хэргийн сайдын зүгээс, Хууль зүй, дотоод хэргийн яам, хууль хэрэгжүүлэх ажлын талаар юу хийж, яаж ажиллаж байгаа талаар би асуулга тавиагүй. Би Монгол Улсын Засгийн газар бүх л салбартаа хууль хэрэгжүүлэх ажлын талаар ямар ажлыг хэрхэн, яаж зохион байгуулж байна, юу хийх гэж байна гэдэг талаар би гол нь асуулга тавьсан юмаа.

Тэгэхээр өнөөдрийн асуулгын ярьж байгаа цар хүрээ, хэлбэр бол яамны ажлын тайлан, Хууль зүй, дотоод хэргийн яам ажлаа хэрхэн, яаж зохион байгуулж байгаа, хууль сурталчлах ажил хэрхэн зохион байгуулж байгаа талаар дэндүү нэг талыг барьсан ийм хариулт болж байна гэж би ингэж ойлгож дүгнэж байна.

Ер нь хууль хэрэгжүүлэх ажлыг зохион байгуулах үүрэг бол гүйцэтгэх засаглалын ажил дийлэнх нь байх ёстой. Мэдээжийн хэрэг УИХ, түүний гишүүд баталсан хуулиа хэрэгжүүлэх талаар, сурталчлах талаар, түүний хэрэгжилтийг хангах талаар бол олон дорвитой ажлуудыг хийх зайлшгүй шаардлагатай гэж ингэж бодож явдаг юм. 

Өнөөдөр бүхий л газрууд, сая Нямдорж сайд хэлж байна. Яам, тусгай газрууд, агентлагууд, орон нутгийн бүх удирдлагын хүрээнд УИХ-аас баталж гаргаж байгаа хууль тогтоол, Засгийн газраас гарч байгаа хууль, шийдвэр, тогтоолуудыг ард иргэдэд хүргэх, сурталчлах, түүнийг нь амьдралд хэрэгжүүлэх талаар тодорхой ажлуудыг огт хийхгүй байна гэж үзэж байгаа. Өнөөдөр орон нутагт очоод ард иргэдтэй уулзаж байхад энгийн жижиг асуудлаас авахуулаад УИХ дээр хэлэлцэж байгаа олон чухал асуудлуудын талаар тодорхой ойлголтгүй, мэдээлэлгүй, мэдлэггүй байгаагаас болоод өнөөдөр Засгийн газраас явуулж байгаа, УИХ-аас явуулж байгаа олон чухал арга хэмжээнүүд үр дүн муутай болж байна уу гэсэн ийм бодолтой, ийм ойлголттой явдаг.

Тухайлбал хөдөө очоод ард иргэдтэй уулзаж байхад жижиг, дунд үйлдвэрлэлийг хөгжүүлэх чиглэлээс Засгийн газар, УИХ-аас явуулж байгаа бодлогын талаар ард түмэн тэр болгон ойлголтгүй, яаж би зээл авах вэ, хэнд хандах вэ, ямар хугацаанд төлөгдөх юм, ямар хугацаатай, ямар хүүтэй, ямар зээлийг би авч, юунд хэрэглэж болох вэ гэдэг талаар тухайлбал хамгийн их сонирхдог асуудлаараа мэдээлэлгүй байгаа юм. Тэгээд УИХ-ын гишүүд очоод уулзахаар зэрэг, одоо нэг юм ойлголттой болоо, одоо л би энэ ажилдаа оръё, одоо л би зээлээ авах талаар хөөцөлдье, ийм ийм бичиг баримт бүрдүүлэх ёстой юм байна. 

Одоо сум, орон нутгийн удирдлагад хандах ёстой юм байна. Эсвэл жижиг, дунд үйлдвэрлэлийг хөгжүүлэх санд хандах ёстой юм байна. Ийм барьцаа хөрөнгөтэй байх ёстой юм гэдэг энэ зүйлүүдээ ойлгосны дараагаар энэ төр, засгийн бодлого хэрэгжих ийм бололцоо боломж бүрдэж байгаа юм.

Би нэг л энгийн жишээ хэллээ. Өнөөдөр хууль зөрчиж байгаа олон арга хэмжээн дээр хууль зүйн мэдээлэлгүй, мэдлэггүй байгаа учраас иргэдийн санаатай биш үйлдлээр хууль зөрчиж байгаа асуудлууд их өргөн харагдаж байгаа юм. Хууль зөрчсөнийхөө дараагаар хуулийн хариуцлага үүрэг тэр шатандаа хуулиа ойлгодог, хуулиа ухамсарладаг, гаргасан алдаагаа ойлгодог, түүнийг нь төр өнөөдөр хуулийн дагуу одоо хариуцлага хүлээж шийтгэдэг ийм хэлбэр бидэнд хэтэрхий их давамгай байгаа юм уу. Хуулийг зөрчсөнийх нь дараа хариуцлага тооцдог. 

Замын хөдөлгөөний аюулгүй байдлын дүрмийг хэрэгжүүлэх явцад хүртэл тийм зүйлүүд харагдаж л байгаа. Жолооч хүний мэдлэг, мэргэжлийг дээшлүүлэх дээр анхаарахаасаа илүү хариуцлага алдсан аваар осол хийсэн жолоочийн хэргийг хянах, мөрдөх ажил дээр илүү анхаарал тавьдаг, илүү хүч тэнд нь ажилладаг. 

Миний бодож байгаа, миний хүсч байгаагаар бол замын хөдөлгөөнөө сурталчилдаг, сургалтын нь явцад хяналт тавьдаг, тэр жолоочид зөвлөгөө өгдөг, үүрэг даалгавар өгдөг, энэ бүх хэвлэл, мэдээллээр ажилладаг ажил нь илүү байж байж тэр хөдөлгөөний аюулгүй байдлын ноцтой зөрчлүүд буурах болов уу гэсэн ийм бодолтой байна. 

Мэдээллийг хаанаас авч байна вэ гээд асуулга орон нутагт явуулж үзсэн. Тэгэхээр зэрэг бол мэдээллийг бол мэдээлэлтэй хүнээс л бид нар сонсож байна гэж байгаа юм. Ингэдэг юм гэнэ, тэгдэг юм гэнэ гэсэн ам дамжсан яриагаар иргэд, хөдөлмөрчид өнөөдөр мэдээлэл авч, түүн дээрээ тулгуурлан амьдрал бизнес, хууль эрх зүй сахих үйл ажиллагаагаа явуулж байна гэж ингэж ойлгож байгаа. Тэгээд яриад байвал хууль зүй, хуулийг хэрэгжүүлэхтэй холбоотой олон чухал асуудлуудыг бид нар хийх ёстой. 

Тэгэхдээ би энэ бол зөвхөн Засгийн газрын ажил, Нямдорж сайдын ажил гэж бодохоосоо илүү бас манай УИХ-ын гишүүд өөрсдөө хуулиа сурталчлах, хуулиа хэрэгжүүлэх ажилд хяналт тавих, энэ үүрэг функцээ бас хангалттай сайн биелүүлж ажиллаасай гэж ингэж бодож байгаа. Энэ нь бол иргэд, хөдөлмөрчидтэй уулзахдаа УИХ-аар хэлэлцсэн асуудал, шийдвэрлэсэн асуудлууд, зохицуулалтууд, тухайн оны хөрөнгө оруулалтуудаар хийсэн төсөл арга хэмжээнүүд хэрхэн, яаж хэрэгждэг талаар хүртэл зөв мэдээлэл өгмөөр байна. 

Тэр гарсан мэдээллийг мэдэхгүй учраас зарим ард иргэд бухимдах, буруу мэдээлэлтэй байх, хууль зөрчиж байна гэж зарим төрийн албан хаагчдыг буруугаар ойлгох, хардах, сэрдэх ийм үйлдлүүд хүртэл амьдрал дээр зөндөө харагдаж байна гэж ингэж бодож байгаа юмаа.

Тэгэхээр өнөөдрийн энэ асуулгаар бид нар бүх зүйлийг сонсож, бүх зүйлийг шийдвэрлэж мэдээж амжихгүй. Гэхдээ Засгийн газар ямар нэгэн байдлаар бас Засгийн газарт санал болгож, саяын гишүүдийн асуусан асуулт, түүнд өгч байгаа хариулт, өнөөдөр нийгэмд болоод бүхий л үйл ажиллагааны талаар бас нэг тийм дохио болох болов уу гэж ингэж бодож байна.

Бидэнд хамтарч хийх ажил бол маш их байгаа. Өнөөдөр 76 гишүүн энд суугаад сайн, муу хэлэгдээд, маш олон хууль, эрх зүйн актуудыг боловсруулж байгаа. Бид нар түүнийхээ дандаа болохгүй байгаа алдаатай талыг ярьж байгаа. Сайн хууль, сайн шийдвэрүүд олон гарч байгаа. Түүнийгээ амьдрал дээр хэрэгжүүлэхгүй бол цаасан дээр байгаа шийдвэр өнөөдөр ажлын байр болохгүй, хөрөнгө мөнгө болохгүй, бизнес болохгүй учраас энэ хэрэгжилтэд нь хяналт тавих шатан дээр бид нар хамтарч ажиллая гэсэн ийм л зүйлийг хэлэх гэсэн юм. Баярлалаа.

Дараагийн хэлэлцэх асуудалдаа оръё.

УИХ-ын гишүүн Ц.Сэдванчиг, Ч.Улаан нараас Монгол Улсын Ерөнхий сайдад хандан тавьсан Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн хэрэгжилтийн талаар тавьсан асуулгын хариуг сонсъё.

Асуулгад Сангийн сайд хариулна. Баярцогт сайдыг индэрт урьж байна.

С.Баярцогт: -УИХ-ын дэд дарга, эрхэм гишүүд ээ,

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн хэрэгжилттэй холбогдуулан УИХ-ын гишүүн Ц.Сэдванчиг, Ч.Улаан нараас 2010 оны 11 дүгээр сарын 22-ны өдрийн 13/51 тоотоор Монгол Улсын Ерөнхий сайд С.Батболдод тавьсан асуулгын хариуг үүгээр мэдээлж байна.

Нэг.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хууль албан ёсоор мөрдөгдөж эхэлсэн өдрөөс эхлэн Засгийн газрын зүгээс хуулийн биелэлтийг зохион байгуулах, нэгтгэн удирдах, биелэлтэнд тавих хяналтыг хэрэгжүүлэх чиглэлээр тодорхой ажлуудыг зохион байгуулж ажиллаж байна. Үүнд:

1.Худалдан авах ажиллагааг зохион байгуулахад мөрдөгдөх тендерийн жишиг бичиг баримтууд, тендерийн шалгаруулалтын үнэлгээнд баримтлах журам, үнэлгээний хорооны зохион байгуулалт, үйл ажиллагаа, гомдол маргаан шийдвэрлэх зэрэг асуудлыг хамарсан нийт 20 төрлийн эрх зүйн актуудыг батлуулж, мөрдүүлэхэд зохих хяналтыг тавин ажиллаж байна. Эдгээр эрх зүйн актуудыг захиалагч байгууллагууд худалдан авах ажиллагаандаа мөрдөж ажилласнаар тендер шалгаруулалтыг зохих журмын дагуу үр ашигтай, зөв богино хугацаанд зохион байгуулах боломжтой болж байгаа юм.

Эдгээр эрх зүйн актуудын жагсаалтуудыг хавсралтаар хүргүүлсэн болно.

2.Хууль болон түүнийг дагалдан гарсан эрх зүйн актууд, хуулийн хэрэгжилтийн түвшинд үнэлгээ хийх зорилгоор эдийн засгийн хамтын ажиллагаа, хөгжлийн байгууллага, OECD-ийн туршилтын судалгаанд 2007 онд хамрагдсанаар худалдан авах ажиллагааны тогтолцоог олон улсын түвшинд боловсруулсан хамгийн сүүлийн үеийн аргачлалын дагуу үнэлж дүгнэсэн.

Энэхүү туршилтын судалгааг хэрэгжүүлснээр хуулийн биелэлттэй холбоотой олон асуудлыг авч үзэхийн зэрэгцээ хэрэгжилтийн тухайд ямар ямар асуудал бэрхшээл үүсгэж байгааг тодруулах боломжтой болсныг онцолж байгаа юм.

Энэхүү судалгааны үр дүнд Монгол Улсын Засгийн газрын худалдан авах ажиллагааны хууль, эрх зүйн орчны зохицуулалтын хувьд өндөр оноо авсан ч тэдгээрийн бодит биелэлтийн тухайд сул үзүүлэлттэй гарсан. 

1.3.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн дагуу төсвийн ерөнхийлөн захирагч нарын ирүүлсэн худалдан авах ажиллагааны 2006-2009 оны дэлгэрэнгүй төлөвлөгөө тайланд үнэлгээ өгч, жил бүр Засгийн газрын хуралдаанаар хэлэлцэн, тухай бүр нь Засгийн газрын албан даалгавар гарч, түүний биелэлтийг хангуулах чиглэлээр хяналт тавин ажиллаж ирсэн.

Засгийн газрын 2009 оны 12 дугаар сарын 11-ний өдрийн 3 дугаар албан даалгаврын дагуу төсвийн ерөнхийлөн захирагч нь 2010 оны худалдан авах ажиллагааны улирлын явц, үр дүнгийн талаар Засгийн газрын хуралдаанаар тухай бүр хэлэлцэж ажилласан бөгөөд, өмнөх жилүүдтэй харьцуулахад улсын хэмжээнд 2010 оны худалдан авах ажиллагааны гүйцэтгэл нэлээд дэвшилттэй байсан.

Түүнчлэн Монгол Улсын 2011 оны төсвийн тухай хуулиар батлагдсан урсгал төсвийн болон хөрөнгө оруулалтын төсөл арга хэмжээний худалдан авах ажиллагааны төлөвлөгөөг 2010 оны 12 дугаар сард багтаан баталж, 2011 оны 2 дугаар сарын 1-ний дотор бүх тендерийг зарлаж, 4 дүгээр сарын 1-ний дотор гүйцэтгэгчтэй гэрээ байгуулан ажиллаж эхлүүлсэн байх Засгийн газрын албан даалгаврыг гаргаад байна.

1.4. Засгийн газрын худалдан авах ажиллагааны цахим хуудас, www.e-procurement.mn-ыг 2005 оноос эхлэн ажиллуулж эхэлсэн бөгөөд тус цахим хуудсаар дамжуулан Засгийн газрын худалдан авах ажиллагаанд мөрдөгдөж буй хууль эрх зүйн актууд, тендер шалгаруулалтын урилга, үр дүн, төсвийн ерөнхийлөн захирагчдын худалдан авах ажиллагааны дэлгэрэнгүй төлөвлөгөө, тайлан, холбогдох мэдээ, мэдээллийг тухай бүр нь олон нийтэд ил тод мэдээлж ирсэн.

Дээрх цахим хуудсанд нэвтрэх эрхээ авсан хүсэлтээ гаргасан нийт 150 төсөвт байгууллагад нэвтрэх эрх олгоод байна.

1.5. Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд заасны дагуу  Засгийн газрын 2006 оны 22 дугаар тогтоолоор батлагдсан босго үнээс дээш төсөвт өртөг бүхий төсөл арга хэмжээний тендер шалгаруулалтыг зарлан мэдээлэх болон, гэрээ байгуулахын өмнөх шатанд тендерийн баримт бичиг, үнэлгээний дүгнэлт зэргийг хянаж, илэрсэн зөрчлийг тухай бүр засуулах ажлын хүрээнд 2007-2010 оны эхний хагас жилийн байдлаар нийт 823 төрлийн давхардсан тоогоор шийдвэрийг бичгээр хүргүүлж, эдгээр төсөл арга хэмжээний худалдан авах ажиллагаанд явцын хяналтыг тавьж ажилласан байна.

1.6. Худалдан авах ажиллагааны зохицуулалттай холбогдуулан захиалагч байгууллага, тендерт оролцогч нарын зүгээс 2007-2010 онд ирүүлсэн 297 төрлийн асуулт, тодруулга хүсэлтийг судлан үзэж, хууль түүнийг дагалдан гарсан журам, зааварт нийцүүлэн мэргэжил, арга зүйн зөвлөгөө бичгээр хүргүүлсэн болно.

2. Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн шинэчилсэн найруулгыг 2006 оноос эхлэн хэрэгжүүлж эхэлсэнтэй холбогдуулан бүх шатны төсөвт болон төрийн өмчит байгууллагын худалдан авах ажиллагааг хариуцсан мэргэшсэн боловсон хүчин бэлтгэх, давтан сургах тогтолцоог бүрдүүлэх зорилгоор төрийн болон орон нутгийн өмчийн хөрөнгөөр бараа, ажил үйлчилгээ худалдан авах үйл ажиллагааны хүний нөөцийг хөгжүүлэх үндэсний хөтөлбөрийг 2007-2010 оныг Засгийн газрын 2007 оны 6 дугаар тогтоолоор баталж ажилласны үр дүнд 1876 мэргэшсэн албан хаагч бэлтгээд байна.

3.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд зохицуулснаар захиалагч нь өөрийн байгууллагын худалдан авах ажиллагаанд зохих журмыг мөрдөж байгаа эсэх. Илэрсэн зөрчил дутагдлыг арилгуулах чиглэлээр өдөр тутмын явцын хяналтыг хяналт тавих үүрэгтэй байдаг. Харин төсвийн асуудал эрхэлсэн төрийн захиргааны төв байгууллага нь уг хуулийн 49.7, 52.1.4-өөс 1.6 хүртэлх тус тус заасны дагуу төсвийн ерөнхийлөн захирагч нарын ирүүлсэн худалдан авах ажиллагааны дэлгэрэнгүй төлөвлөгөөнд үндэслэн ирүүлсэн тайланд үнэлгээ өгч, жил бүр Засгийн газарт тайлагнаж ирсэн. 

Түүнчлэн тус яам 2006-2010 оны 8 дугаар сар хүртэлх хугацаанд тендер шалгаруулалтад оролцсон оролцогч нараас гаргасан гомдолд үндэслэн худалдан авах ажиллагааны явцын хяналтыг тухай бүр тавьж ирсэн байна. 

Дээр дурдсанаас бусад тохиолдолд захиалагч нь өөрийн худалдан авах ажиллагаанд холбогдох хууль тогтоомжийг зөрчсөн эсэх, зөрчлийг залруулах арга хэмжээг авах, гэрээний хэрэгжилтийг хангах чиглэлээр холбогдох арга хэмжээ авч ажиллах үүрэгтэй билээ.

4.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн 54 дүгээр зүйлд зааснаар тендер шалгаруулалттай холбогдуулан хүлээсэн үүргээ захиалагч зөрчсөн гэж үзсэн тохиолдолд тендерт оролцогч захиалагчид бичгээр гомдол гаргаж шийдвэрлүүлэх зохицуулалттай. Харин хуулийн 55 дугаар зүйлд заасны дагуу тендерт оролцогч нарын зүгээс захиалагчид гаргасан гомдлын шийдвэрийг тендерт оролцогч эс зөвшөөрсөн, гэрээ байгуулах эрх олгосон, захиалагч хуульд заасан хугацаанд гомдлыг хянаж, холбогдох шийдвэр гаргаагүй тохиолдолд төсвийн асуудал эрхэлсэн төрийн захиргааны төв байгууллагад гомдол гаргах зохицуулалттай байсан.

Монгол Улсын Их Хурлаас 2010 оны 6 дугаар сарын 10-ны өдөр баталсан төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд өөрчлөлт оруулах тухай хуулийн дагуу тендер шалгаруулалттай холбоотой гомдлыг шударга өрсөлдөөн, хэрэглэгчдийн төлөө газарт гаргахаар зохицуулсан.

Дээрх нэмэлт, өөрчлөлт орохоос өмнө буюу хуулийн 55 дугаар зүйлийн дагуу тус яаманд 2007-2010 оны эхний хагас жилийг хүртэлх хугацаанд нийт давхардсан тоогоор 405 гомдол гарч, тэдгээрийг холбогдох журмын дагуу шийдвэрлэсэн болно.

5.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд зохицуулснаар тендерт оролцогч нар хуулийн 14 дүгээр зүйлийн 1.4, 14.1.6, 14.1.7 дахь заалтуудыг зөрчсөн эрх бүхий байгууллагаар тогтоогдсон тохиолдолд тендерт оролцох эрхээ хязгаарлуулсан этгээдийн бүртгэлд хамруулах үүрэгтэй.

Хэдийгээр үнэлгээний явцад дээрх нөхцөл байдлууд захиалагчийн түвшинд тогтоогддог ч захиалагч нь тэр бүр холбогдох арга хэмжээг авч, эрх бүхий байгууллага, шүүх, Мэргэжлийн хяналтын газар, Үндэсний аудитын газар гэх мэт мэргэжлийн байгууллагуудад ханддаггүй нь энэ хуулийн заалтыг хэрэгжүүлэхэд хүндрэл учруулж байна.

Одоогийн байдлаар тус яаманд тендерт оролцох эрхээ хязгаарлуулсан этгээдийн бүртгэлд хамрагдсан хуулийн этгээд байхгүй байгаа бөгөөд зөрчил гаргасан тухай бүр  эрх бүхий байгууллагын шийдвэр болон холбогдох улсын байцаагчийн акт гаргуулах асуудлыг зохицуулах үүднээс Засгийн газрын зүгээс санаачлан боловсруулж, УИХ-д өргөн мэдүүлээд байгаа төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөлд бүртгэлийг төсвийн асуудал эрхэлсэн төрийн захиргааны төв байгууллагаас эрхлэн зохион байгуулж байхаар зохицуулалтыг тусгасан болно.

6.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн дагуу 2007-2009 оны хугацаанд төсвийн ерөнхийлөн захирагч нараас тус яаманд ирүүлсэн тайланд үндэслэн төсөл арга хэмжээний батлагдсан төсөв, түүний гүйцэтгэл, худалдан авах ажиллагаанд мөрдсөн журмыг он тус бүрээр нь дор дурдсан байдлаар нэгтгэн УИХ-ын гишүүн Ц.Сэдванчиг, Ч.Улаан нарт хүргүүлсэн болно.

Төсвийн ерөнхийлөн захирагч нарын бараа, ажил үйлчилгээ худалдан авах тухай 2007 оны нэгдсэн тайлангаас үзэхэд тухайн онд нийт 532.5 тэрбум төгрөгийн худалдан авах ажиллагаа төлөвлөгдөж, үүнээс гүйцэтгэл нь 521 тэрбум төгрөг буюу 11.5 тэрбум төгрөгийн хэмнэлт, 2008 онд  нэгдсэн тайлангаас үзэхэд 784.9 тэрбум төгрөгийн худалдан авалт ажиллагаа төлөвлөгдөж, үүнээс гүйцэтгэл нь 759.5 тэрбум төгрөг буюу 25.3 тэрбум төгрөгийн хэмнэлт, 2009 оны нэгдсэн тайлангаас үзэхэд нийт 314.4 тэрбум төгрөгийн худалдан авах ажиллагаа төлөвлөгдөж, үүнээс гүйцэтгэл нь 305 тэрбум төгрөг буюу 9.4 тэрбум төгрөгийн хэмнэлт тус тус гарсан байна.

7.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд 2007 онд нэмэлт, өөрчлөлтөөр улсын төсвийн хөрөнгөөр барьж байгуулах авто зам, эрчим хүчний төслийн хөрөнгө оруулалтын хэмжээ нь тухайн чиглэлийн үйл ажиллагаа эрхэлдэг дотоодын нийт аж ахуйн нэгжүүдийн хүчин чадалтай тэнцүү буюу түүнээс хэтэрсэн тохиолдолд Засгийн газар жишиг үнийг үндэслэн гүйцэтгэгчийг шууд сонгох шаардлагатай гэж үзсэн бол шууд гэрээ байгуулах замаар тухайн төсөл арга хэмжээний гүйцэтгэгчийг сонгохоор зохицуулсан байна.

Хуулийн энэхүү өөрчлөлтийн дагуу Монгол Улсын Засгийн газрын 2007 оны 3 дугаар сарын 7-ны өдрийн 49 дүгээр тогтоолоор авто замын салбарт 10 нэр төрлийн нийт 32 тэрбум 858.5 сая төгрөгийн төсөвт өртөг бүхий авто зам, гүүрний барилгын ажил шууд гэрээ байгуулах замаар гүйцэтгэгчийг сонгохоор шийдвэрлэсэн. Харин Монгол Улсын Засгийн газрын 2007 оны 3 дугаар сарын 7-ны өдрийн 50 дугаар тогтоолоор эрчим хүчний салбарт 59 нэр төрлийн нийт 68 тэрбум 454 сая төгрөгийн төсөвт өртөг бүхий төсөл арга хэмжээний гүйцэтгэгчийг шууд гэрээ байгуулах замаар сонгосон бөгөөд эдгээрийн үнэлгээнүүдийг захиалагч яамд гаргаж танилцуулах болно.

8.Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн 56 дугаар зүйлд заасны дагуу 2007-2009 он болон 2010 оны эхний хагас жилийн хугацаанд тендер шалгаруулалттай холбогдуулан нийт 45 нэхэмжлэл гаргаснаас дийлэнх тохиолдолд буюу 33 нэхэмжлэлийг хэрэгсэхгүй болгож, нэхэмжлэлийн шаардлагыг хангасан 1, хэсэгчлэн хангасан 2 тохиолдол гарсан байна. 

УИХ-ын гишүүдэд болон асуулга тавьсан 2 гишүүнд илүү дэлгэрэнгүй 118 хуудас материал хүргүүлсэн байгаа гэдгийг хэлэх гэсэн юм.

Анхаарал тавьсан явдалд баярлалаа. 

Г.Батхүү: -Баярцогт сайдад баярлалаа. Ажлын хэсгийн нэрсийг танилцуулъя. Өнөөдөр ажлын хэсгийн бүрэлдэхүүнд Худалдан авах ажиллагааны бодлогын газрын дарга Сангийн яамны Ганцогт, Дотоодын аудит хяналт шинжилгээ үнэлгээний газрын дарга Гэрэлмаа, Худалдан авах ажиллагааны бодлогын газрын орлогч дарга Хангай, Хууль эрх зүйн газрын орлогч дарга Булгантамир, Авлигатай тэмцэх газрын мөрдөн шалгах хэлтсийн дарга Эрдэнэбат, Мэргэжлийн хяналтын газраас Санхүү, аж ахуй хэлтсийн дарга Энхболд, Санхүү, хяналт шинжилгээний хэлтсийн дарга Цогтбаяр, Эрдэс баялаг, эрчим хүчний яамны Төрийн нарийн бичгийн дарга Хүрэлбаатар, Зам, тээвэр, барилга хот байгуулалтын яамны Төрийн нарийн бичгийн дарга Бат-Эрдэнэ, Байгаль орчин, аялал жуулчлалын яамны Төрийн нарийн бичгийн дарга Батсуурь, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Гантулга, Боловсрол, соёл, шинжлэх ухааны яамны Төрийн нарийн бичгийн дарга Мишигжав, Хууль зүй, дотоод хэргийн яамны Төрийн нарийн бичгийн дарга Баясгалан, Гадаад хэргийн яамны Төрийн нарийн бичгийн дарга Цогтбаатар, Батлан хамгаалах яамны Төрийн нарийн бичгийн дарга Борбаатар нар оролцож байна.

Ингээд Их Хурлын гишүүдийн асуулгатай холбогдуулж асуух асуулттай гишүүд нэрсээ ирүүл. Г.Баярсайхан гишүүнээр тасаллаа. Ингээд Б.Батбаяр асуултаа асууя.

Б.Батбаяр: -Баярлалаа. Тэгэхээр тендерийн асуудал гэдэг их хэцүү асуудал л даа. Би ойлгож байна. Тэгээд яагаад ойлгож байна вэ гэхээр би бас энэ нэг тендерийн комисст байсан юм байгаа юм дээр үед. 2000-2004 онд Багануур ХК-ний тендерийн комисст Төлөөлөн удирдах зөвлөлд би байсан юм өөрөө. Тэгээд энэ зовлонг бол би мэднэ л дээ. Нэг тендер шалгаруулдаг, нөгөөдөх нь заргалдаад, нөгөө ялагдсан нь гүйж давхичихдаг. Тэгээд буруу шалгаруулсан гээд байцаагдаж бүр энэ эдийн засгийн цагдаагийн газар хүртэл байцаагдаж явсан хүн байгаа юм. Их зовлонтой. Тэгээд бүр сүүлдээ бүр би энд чинь орохгүй гэж татгалзаж байж нэг юм салсан л даа. 

Тэгэхээр би энэ Төрийн нарийн бичгийн дарга нар ер нь би зүгээр төрөөс энэ зарлаж байгаа бараа, ажил үйлчилгээ худалдан авах тендерийн үйл ажиллагааг би мэдэхгүй юм. Хувьцаат компаниас зарлаж байгаа тэр тендерийг бол мэдэх юм байна. Энэ Төрийн нарийн бичгийн дарга нар энд ямар үүрэг рольтой оролцдог юм бэ? нэгдүгээр асуудал энэ. Тэгээд тендерийн комисс гэж нэг юм бий. Тэрийгээ одоо яаж бүрдүүлдэг юм. Ямар шалгуураар авдаг юм. Энэ дээр нэг хариулж өгөхгүй юу гэсэн ийм асуудал байна.

Хоёрдугаар асуудал гэхээр зэрэг энэ бараа, ажил үйлчилгээ худалдан авах тухай хуулинд нэмэлт, өөрчлөлт оруулж байгаа. Одоо энэ УИХ-ын чуулганаар хэлэлцээд явж байгаа. Энэ дээр та нар ер нь ямар санал бодолтой, энэ дээр санал тийм юмаа бол тусгаж чадсан уу, үгүй юу? Би бодохдоо бол энэ яамдын Төрийн нарийн бичгийн дарга нар тэгээд одоо тэр яамдын газрын дарга нар бол энэ тендер шалгаруулалтад их тэр зовлон бэрхшээл, аль аль талыг нь мэддэгийн хувьд их үүрэг рольтой л гэж ингэж бодоод байгаа шүү дээ.

Түүнээс УИХ-ын гишүүд бол нэг их сайн мэдэхгүй шүү дээ. Сонин хэвлэл дээр л нэг баахан идэж уучихсан, хээл хахууль авсан, авлигал авсан, хэн нь авсан юм хэн мэдэх вэ нэг л баахан маргаан байдаг шүү дээ ний нуугүй хэлэхэд. Энэ хуулин дээр та нар бас одоо анхаарч, ингэж энэ хуулинд өөрийнхөө асуудлуудыг тавьж, оруулж чадсан уу? Ийм хоёр асуулт байна. Баярлалаа.

Г.Батхүү: -Батбаяр гишүүнд баярлалаа. Баярцогт сайд хариулах уу? Баярцогт сайд хэнээс асуухыг нь хэлж өгөх үү. Тэгэхгүй бол одоо их олон Төрийн нарийн бичгийн дарга байгаа шүү дээ. Та эсвэл нэр зааж асуух юм уу? эсвэл бүгдээрээ дараалж таны асуултад хариулах уу? 

С.Баярцогт: -Бүгдээрээ тэгвэл яг зохион байгуулалтынхаа талаар яам яаман дээр хийдэг юмнуудаа товчхон хариулсан нь дээр.

Г.Батхүү: -Нэг бүрчлэн үү? Одоо энд чинь надад ирсэн нэрээр бол бүх яам биш байна бас тиймээ. Ирсэн нь хариулах юм уу? Батбаяр гишүүн юу гэж бодож байгаа юм. Ерөнхий хариулт Баярцогт сайд, тодруулаад аль яаман дээр анхаарах ёстой вэ гээд та асуувал хариулуулж болж байна.

С.Баярцогт: -Ер нь бол төрийн болон орон нутгийн өмч хөрөнгөөр бараа, ажил үйлчилгээ худалдаж авах хуулийн дагуу энэ бүх үйл ажиллагаа бол мэргэжлийн одоо салбарын яамдаар зохион байгуулагддаг. Тэгээд Төрийн нарийн бичгийн дарга бол тэр захиалагч байгууллагын хамгийн өндөр төрийн албан хаагч учраас энэ тендерийн үйл ажиллагааг зохион байгуулах үүргийг хүлээдэг. Тэр утгаараа бол тендерийн үнэлгээний хороог бол төрийн нарийн бичгийн даргын тушаалаар байгуулж байгаа. 

Тэр хороонд нь дандаа холбогдох асуудалтай холбоотой мэргэжилтнүүдээс орсон ийм үнэлгээний хороонууд байдаг. Тэгээд энэ үнэлгээний хороон дээр тендерийн баримт бичгийг үнэлж дүгнэж гаргадаг. Тэгэхээр Төрийн нарийн бичгийн дарга нарын оролцоо бол энэ захиалагч байгууллагуудын хувьд хамгийн өндөр оролцоотой байгаа гэдгийг хэлэх гэсэн юм.

Шинээр орж ирж байгаа төрийн болон орон нутгийн өмчөөр бараа, ажил үйлчилгээ худалдаж авах тухай хуулийн нэмэлт, өөрчлөлтөөр бол яамд дээр тендерийн үйл ажиллагаа явах нь байхгүй болж байгаа. Ерөөсөө тендерийн үйл ажиллагаа 2 хэсэгт хуваагдаж байгаа. Орон нутагт тендер нь зохион байгуулагдахаар байх юм бол тэнд хөрөнгийн хэмжээний дээд хязгаарыг харгалзахгүйгээр орон нутагт нь эрхийг нь шилжүүлж байгаа. Хэд хэдэн аймгийг хамарсан бүс нутгийн улс орны хөгжлийн асуудалтай холбогдоод том том тендерүүдийг мэргэшсэн төрийн болон орон нутгийн өмчөөр бараа, ажил үйлчилгээ худалдаж авах агентлаг зохион байгуулахаар ингэж хуулийн шинэ төсөл боловсруулагдсан байгаа гэдгийг хэлэх гэсэн юм. Баярлалаа.

Г.Батхүү: -Батбаяр гишүүн өөр тодруулах юм бий юу? Онцолж асуух Төрийн нарийн бичгийн дарга бий юу л гэж асууж байна. Аль нэг Төрийн нарийн бичгийн даргаас онцолж асуух юм бий юу, тодруулах, тодорхой асуудлаар. Ерөнхий хариулчихлаа. Одоо тодруулах юм байна уу? Байхгүй бол Батбаяр гишүүнд баярлалаа. Ганхуяг гишүүн асуултаа асууя.

Д.Ганхуяг: -Баярлалаа. Энэ их чухал хууль юм байгаа юм. Бас чухал асуулт болж байна гэж ингэж ойлгож байгаа. Энэ татвар төлөгчдийн хөрөнгө болгоод нийгмийн баялгийг дахин хуваарилж байгаа. Хувийн хэвшил болоод иргэд дангаараа шийдэж чадахгүй энэ асуудлыг энэ нийгмийн баялгийн дахин хуваарилалтаар шийдэгддэг. Энэ учраас маш чухал юмаа гэж ингэж ойлгож байна. Тэгээд энэ асуулгад хариулсан болон шинээр өргөн барьсан хуультай холбоотой нэг 5 зүйл асууя.

Тэр нэг удаа 2007 онд шиг санаж байна. Шууд гэрээлэх гэж нэг юм хийгээд хуулийн төсөл өргөн баригдаад, нэг жилийн хугацаанд хүчинтэй байсан. Зам эрчим хүчний салбарт шалгаруулах тендерийг шууд гэрээгээр олгосон. Тэгээд Дэлхийн банкны судалгаагаар бол хамгийн үр дүн муутай төрийн хөрөнгө оруулалтын арга хэмжээ энэ жилд байсан гэсэн ийм судалгаа гарсан байна лээ.

Ер нь бол шууд гэрээлэх гэдэг энэ юмнаас татгалзахгүй бол таньдаг мэддэг, эсвэл намынхандаа ч юм уу ийм байдлаар ингээд … явчихна гэж. Энэ уг хууль нь бол сайн хууль болсон. Мэдээж монгол хөрсөнд буулгаж, сайжруулах шаардлагатай. Тэгээд энэ өргөн барьсан хуулинд нь шууд гэрээлэх гэдэг юмаа оруулж байгаа юу, энэ бол одоо болохгүй шүү. Ер нь Үндсэн хуулийн тэр нийгмийн баялгийн дахин хуваарилалт тэгш шударга байх ёстой гэдэг юманд нийцэхгүй байгаа шүү гэдгийг асуух байна. Тэгээд энэ дээр ямар байдалтай байгаа вэ гээд.

Хоёрт нь, энэ гүйцэтгэл хийгдэж, гүйцэтгэлээр хийчихдэг аж ахуйн нэгжүүд бүтээн байгуулалтын салбарт тэгээд төсвийн ерөнхийлөн захирагч гэж байдаг. Дээр нь энэ асуудлыг хариуцсан төрийн захиргааны төв байгууллага гэж байдаг. Хоёулаа төрийн сантай, хоёулаа хөрөнгө оруулалтын газрын даргатай, тэгээд нөгөөдүүл нь мөнгөө авах гэж үйлээ үзэж, тамаа цайдаг ийм юм байна л даа. Тэгээд энд ер нь хуулиар гүйцэтгэлээ хийсэн тохиолдолд төд хоногийн хугацаанд ч гэдэг юм уу ийм нөхцөлд өгнө гэсэн ийм заалт хуулийн төсөлд орж байгаа юу гэж хоёр дахь асуулт.

Гурав дахь асуултад нь бол ер нь чухал хуулин дээр дагаж мөрдөх журмын тухай хууль гаргаж байхгүй бол хууль гаргадаг, тэр журмыг нь Засгийн газар зохицуулчихна гэдэг. Тэгээд хуулиасаа давчихаад байдаг. Тэгэхээр энэ хуулинд ер нь дагаж мөрдөх журмын тухай хууль хэрэгтэй юм уу. Одоо өнөөдөр өдөржингөө л ярилаа. Тэр нэг жижиг, дунд үйлдвэрийн …тоног төхөөрөмжийг нэмүү өртгийн албан татвараас чөлөөлөх шийд УИХ гаргачихсан. Тэгээд Засгийн газар баталсан ийм тийм болсон гээд. Дагаж мөрдөх журмын тухай хуулийг нь баталж байя л даа. Тэгээд энэ хуулийг дагавал ч ийм юм авч болох уу гэж.

Авлигатай тэмцэх газраас асуумаар байна. Энд асар их олон учир нь олдохгүй 10 хувь, 5 хувь, ингэдэг тэгдэг гэж явдаг. Нөгөө талаас энэ нэг төрийн хүнд суртлын хяналт, энэ нэг нийгмийн баялгийн дахин хуваарилалттай холбоотой ер нь хувийн хэвшилд ажиллаж байснаас төрд ажиллаж байсан нь дээр байна. Ийшээ их хошуурч байна. Тийм учраас энэ дээр ер нь тэр хээл хахууль, авлигатай холбоотой асуудал аль зэрэг гарч байсан юм. Арга хэмжээ авагдсан зүйл байна уу, үгүй юу гэдэг ийм асуудлыг асуух байна.

Тэр Өрсөлдөөний тухай хууль…(минут дуусав) 

Г.Батхүү: -Нэг минутын горим байхгүй. Баярцогт сайд эхэлж хариулах уу? Шинэ дэгээр явж байна. Батбаяр гишүүн бүх Төрийн нарийн бичгийн даргаас асуусан учраас та онцолж асуух хүн байна уу? гэж тодруулж би өөрөө асуусан юм. Дэгээрээ тийм юм байхгүй ээ. Баярцогт сайд хариулъя.

С.Баярцогт: -Ганхуяг гишүүний асуултад хариулъя. Нэгдүгээр асуултын хувьд бол одоогийн хүчин төгөлдөр мөрдөж байгаа хуулин дээр бол шууд гэрээний заалт бол байгаа. Энэ 2007 оны хуулийн нэмэлт, өөрчлөлтөөр орсон. 2007 онд 2 салбарт бол замын салбарт 10 тендер, эрчим хүчний салбарт 39 тендерийг шууд аргаар өгсөн байгаа. Дараа нь энэ тодорхой шаардлагуудыг хангасан бас тодорхой төслүүд дээр энийг хэрэгжүүлдэг. Шинээр өргөн барьсан төсөл дээр бол хуулийн шинэ төсөл дээр энэ шууд гэрээний асуудлыг байхгүй болгосон байдлаар хуулийн төслийг боловсруулж өргөн барьсан байгаа гэдгийг хэлэх гэсэн юм.

Дагаж мөрдөх журмын тухай хуулийн хувьд бол энэ ер нь аливаа том хуулиудыг шилжилттэй хийдэг нэг. Энэ төрийн болон орон нутгийн хөрөнгөөр бараа, ажил үйлчилгээ худалдаж авах тухай хууль одоо ингээд батлагдах юм бол дараагийн төсвийн жилээс хэрэгжүүлж эхэлтэл маш их хэмжээний бэлтгэл ажил шаардлагатай байгаа юм. Тэр ч утгаар бид нар энэ хуулийг 2010 оны 7 сард өргөн барьсан. Тэгээд одоо ингээд энэ чуулганаар хэрвээ батлаад, хэлэлцэгдэх юм бол 2012 оны төсвийн жилээс эхлээд хэрэгжүүлнэ. Яагаад вэ гэвэл ямар ямар асуудлууд байгаа вэ гэхээр мэргэжилтэн бэлтгэх асуудлууд байгаа. Шинэ байгууллагыг байгуулах асуудал байгаа. Тэгээд тогтолцооны хувьд бол орон нутгуудад салбаруудыг нь байгуулах асуудал байгаа гээд энэ бэлтгэл ажиллагааны зайлшгүй шаардлагууд бий байгаа.

Тийм учраас энэ дагаж мөрдөх журмын тухай юм уу эсвэл үе шаттайгаар шилжүүлэх, эсвэл тодорхой хугацаанд бэлтгэлийг нь хангаж байгаад, хуулийн үйлчлэх хугацааг нь тодорхой зааж өгөх гэх ийм асуудлууд зайлшгүй яригдах ёстой гэдгийг хэлэх гэсэн юм.

Гүйцэтгэлийн хувьд бол яг хуулийн дагуу тэр тендерийн гэрээнд заагдсаных нь дагуу л өгч байгаа. Өөрөөр хэлбэл тендерийнхээ баримт бичиг дээр төлбөрөө ямар үе шаттайгаар авах вэ, ер нь тендерт орсон байгууллагуудын хувьд бол нөгөө болзошгүй ажлын зардал гээд 5 хувийг ингээд тодорхой хугацаанд авч өгдөг. Гүйцэтгэлийг нь хангах үүднээс ийм л зохицуулалтууд байгаа. Тэрнээс хувийн байгууллагаар хийлгэчихээд одоо Засгийн газрын зүгээс төлбөрийг нь өгөхгүй байх тийм тохиолдол бол байхгүй байгаа юм.

Тэгэхээр та тодорхой жишээ байвал одоо тодруулж асуувал яг захиалагч байгууллагуудын хувьд энд сууж байгаа Төрийн нарийн бичгийн даргын хувьд бол ямар шалтгааны үүднээс, ямар асуудал байгаа вэ гэдгийг шууд хариулах бололцоотой. Тийм учраас тодорхой жишээ байвал та тодруулж хэлбэл их сайн байна гэдгийг хэлэх гэсэн юм.

Г.Батхүү: -Баярлалаа. Авлигатай тэмцэх газраас.

А.Эрдэнэбат: -Авлигатай тэмцэх газрын мөрдөн шалгах хэлтсийн дарга. Тэгээд сая гишүүний асуусан асуултад хариулъя.

Авлигатай тэмцэх газар 2007-2010 оны энэ хугацаанд нийтдээ тендер болон энэ бараа ажил үйлчилгээ худалдан авах үйл ажиллагаанд холбогдох 68 гомдол мэдээллийг шалгасан байгаа. Үүнээс 2007 онд 9, 2008 онд 16, 2009 онд 23, 2010 онд 20 гомдол мэдээллийг шалгасан. Энэ оноор үзэхээр ер нь өсөх хандлагатай тоон үзүүлэлт байж байгаа.

Энэ нийт 68 гомдол мэдээлэлтэй шалгаад, 32 гомдол мэдээллийг эрүүгийн хэрэг үүсгэхээс татгалзсан. Гэмт хэргийн бүрэлдэхүүнгүй гэдэг үндэслэлээр. 28 гомдол мэдээлэлд эрүүгийн хэрэг үүсгэн шалгасан байгаа. 8 гомдол мэдээллийг холбогдох хууль хяналтын байгууллагууд руу харьяаллын дагуу шилжүүлэн шийдвэрлэсэн байгаа. Эрүүгийн хэрэг үүсгэж шалгасан 28 эрүүгийн хэргээс үндсэндээ мөрдөн байцаалтын шатанд гэм буруутай нь нотлох баримтаар тогтоогдсон үндэслэлээр яллах дүгнэлт үйлдүүлэхээр прокурорт 5 хэргийг шилжүүлсэн байгаа.

Гэмт хэргийн бүрэлдэхүүнгүй гэм буруутай нь мөрдөн байцаалтын шатанд тогтоогдоогүй үндэслэлээр хэрэгсэхгүй болгох саналтай 8 хэргийг прокурорын хяналтад шилжүүлсэн. Авлигатай тэмцэх газрын харьяаллын бус бусад гэмт хэргийн бүрэлдэхүүнтэй үйлдлүүд тогтоогдсон. 6 хэргийг. Холбогдох мөрдөн байцаах чиг үүрэг бүхий байгууллагууд руу шилжүүлсэн байгаа. Одоо мөрдөн байцаалтад 2 хэрэг түдгэлзээтэй, ажиллагаанд 1 хэрэг шалгагдаж байгаа. 6 эрүүгийн хэргийг эрүүгийн хэрэгт нэгтгэн шалгаж, шийдвэрлэсэн байгаа юм.

Г.Батхүү: -Баярлалаа. Чулуунбат гишүүн асуултаа асууя.

О.Чулуунбат: -Баярлалаа. Тэгэхээр сая Баярцогт сайд тодорхой жишээтэй нэг асуулт асуугаач ээ гэсэн. Би нэг ийм тодорхой жишээтэй асуулт асуумаар байна л даа. Ер нь энэ төрийн болон орон нутгийн өмчийн хөрөнгөөр бараа, ажил үйлчилгээ худалдаж авахдаа аль болохоор үндэсний үйлдвэрлэлийн бүтээгдэхүүн, эсвэл үндэсний үйлдвэрлэлээ, үндэсний ажил үүрэг гүйцэтгэгч компаниудаа дэмжиж, ийм шийдвэр гаргаж байх тийм бичигдээгүй хуультай гэж ойлгож байгаа л даа. Бусад оронд ийм хууль аягүй хатуу үйлчилдэг шүү дээ.   

Олон улсын байгууллагуудаас тавьсан зарласан тендерүүд бол одоо яахын аргагүй нээлттэй, олон улсын компани, гадны компаниуд оролцож байгаа л даа. Тэгэхээр энэ төсвийн хөрөнгөөр би одоо ингээд замаар явж байхад байнга харагдах юм. Энэ арслантай гүүрний хажуу талд Багшийн ордон гээд нэг ордон барьж байна. Тендер шалгаруулчихсан, ил зарлачихсан, том самбар дээр гүйцэтгэгчийг нь гадаадын компанийн нэр тавьчихсан байх юм. Энэ бол манай улсын бид татвар төлөгчдөөс бүрдсэн мөнгө гэж ойлгож байгаа шүү дээ. Монголчуудын мөнгө. Тэгээд энийг заавал гадаадын захиалагчид өгөх ийм шаардлага байсан юм уу? Ямар шалгуураар шалгаруулсан юм? Монголын компаниуд одоо барилгыг тэгэх тусмаа Багшийн ордонг бол нэлээн сайн чанартай хийчихэж, гүйцэтгэж чадмаар л юм даа. Баярлалаа.

Г.Батхүү: -Баярцогт сайд хариулах уу. Боловсрол, соёл, шинжлэх ухааны яам, Төрийн нарийн бичгийн дарга Мишигжав. Байгаа юу. За Сангийн яам.

С.Баярцогт: -Энэ зарчмыг бол бид нар хатуу мөрдөж байгаа. Одоо таны хэлж байгаа зарчмыг. Өөрөөр хэлбэл төсвийн хөрөнгөөр хийж байгаа ажил үйлчилгээг бол бид нар аль болохоор дотоодын компанидаа өгөх энэ зарчмыг барьж байгаа. Энэ таны яг тодорхой болгож асуусан Багшийн …ордныг Японы буцалтгүй тусламжийн хөрөнгөөр барьж байгаа. Тэгээд энэ Японы талын журмаар олон улсын нээлттэй тендер зарласан байгаа. Тэгээд тийм учраас энэ гадны компани энэ дээр шалгарсан ийм тохиолдол байгаа юм. Баярлалаа.

Г.Батхүү: -Баярцогт сайдад баярлалаа. Ганбямба гишүүн асуулт асууя.

Н.Ганбямба: -Энэ тендерийн асуудал бол яг авлигал хээл хахууль, луйврын бүх сүлжээ үүрлэчихсэн хамгийн аюултай газар болчихоод байгаа юм. Та бол их сайхан арга хэмжээ авч байгаа л гэж ярьж байна. Одоо бид нар захаас аваад ярихад шахааны бизнесийн нэг хэсэг нь энэ шүү дээ. Тендер гээд. Сая манай нэг эрхэм гишүүн бүр нийгмийн баялгийг хуваарилах эд нар гэчихсэн. Ийм ойлголт болтлоо гажчихсан байна шүү дээ Сангийн сайдаа.

Нийгмийн баялгийг хуваарилдаг юм чинь энэ тендер гэж байна шүү дээ. Нийгмийн сэтгэл зүйд ийм ойлголт бий болчихсон байж байна шүү дээ. Үгүй энэ чинь юу гэж ойлгох вэ. Нөгөө бараа үйлчилгээ гүйцэтгэх гэсэн чинь нийгмийн баялгийг бүр дахин хуваарилах гэдэг ч хүртэл томъёолол сая сонслоо шүү дээ бид. Тэгээд одоо энэ салбарт бол үндсэндээ дээрээс захиалга өгдөг, тийм компаниуд ялдаг юм шүү дээ. Магадгүй ээ, сайд нар бол бас амьдралаас нэлээн тасархай байж магадгүй. Яг тэр тендер чинь бол шударгаар өрсөлдөөн байдаггүй юм. Би энийг баталгаатай хэлнэ. Шударга өрсөлдөөн байхгүй. Яг тэнд чинь жинхэнэ дээрээсээ захиалгатай, том дарга нарын захиалгатай компаниуд энэ улс орныг чинь сүйрүүлж байгаа байхгүй юу. 

Одоо энэ эрчим хүчний 4 дүгээр цахилгаан станцынх чинь бол 15 сая доллараар нөгөө барьж өгсөн Оросуудтай хийсэн тооцоогоор хийх тэр их засвар, хөрөнгө оруулалтын чинь бараг 70-аад сая доллараар хийсэн байгаа шүү дээ. 15 сая доллараар хийх юмыг. Энэ Буянт-Ухаагийн нисэх онгоцны буудал оросуудын хаяад явсныг чинь энэ чинь 50 сая долларын тэр гадаадынхан ч гэсэн ингэж номхчилдог байхгүй юу. Барьсан энэ нисэх онгоцноос чинь 50 сая доллараар хийснээс чинь 4 дахин томыг Хөх хотод 18-хан сая доллараар барьчихсан байж байна шүү дээ. Ингэж монголоор тоглож байдаг байхгүй юу. 

Гадны Азийн хөгжлийн банкны тендер ч гэсэн ийм л явж ирсэн. Нөгөө манай урсгалтай, инерцтэй адилхан явж ирсэн байхгүй юу. Тэгэхээр эндээс гарах гол юм бол энэ цахим хэлбэрт оруулж болдоггүй юм уу. Онлайн хэлбэрт оруулж болдоггүй юм уу. Яг өнөөдөр зарлаж байгаа тендерийг бүр том самбар дээр ерөөсөө өнөөдрийн зах зээлийнх нь үнэ байж байдаг, нөгөө ялж байгаа компанийх нь үнэ байж байдаг, гол гол мэдээллүүдийг бүр ингээд цахим хэлбэрт оруулаад, онлайнаар бүр ил тод зарлахгүй бол энэ ерөөсөө далд явах тусам маш их том хуйвалдаан байж байгаа юм. 

Одоо саяхан тэр төмөр замын юуг ярьж байна. Энэ манай Монгол Улсын хуулинд хамрагддаг уу, үгүй юу. Эд нар бол зах зээлийн үнээс тухайн өдрийн үнээс өндөр үнээр тэр юу шахсан тухай харж байгаа биз. 70 тэрбум төгрөгийн ашиг хийчихсэн ганцхан компани байдаг юм байна шүү дээ. Тийм учраас тэр Түлш, бензин шахдаг тэр компани дээр энэ Авлигатай тэмцэх газар ер нь сая ямар арга хэмжээ авсныг би сайн ойлгосонгүй. Энэ дээр тодруулж хэлэхгүй юу. 28 хэргээс 5 хэргийг нь яасан л гэнэ. Энэ дотор яг нарийндаа бол энэ сайд, дарга нартай холбоотой хэрэг Авлигатай тэмцэх газар авч шалгасан уу, үгүй юу энийг надад хариулж өгөөч.

Тухайлах юм бол яг авлигатай тэмцэх зүйл ангиар цэцэрлэгийн эрхлэгч, сургуулийн комендат эд нар гээд тийм хүмүүсийг л шалгасан тухай юм байдаг юм байна лээ шүү дээ. Яг гол луйварчдыг нь бол шалгасан тийм  баримт байна уу? Сайд, дарга нартай холбоотой баримт шалгасан юм Авлигатай тэмцэх газар дээр байна уу?  Ер нь яг ний нуугүй хэлэхэд бол энэ шүлхийний вакцин эд нар чинь яагаад ингэж оройтоод, шүлхий гарсан хойно нь тараадаг нь эсвэл ийм бизнес байдаг юм уу, энэ мэттэй холбоотой шалгалт…(минут дуусав)

Г.Батхүү: -Шууд Авлигатай тэмцэх газраас асууж байгаа бүх асуулт байна. Тэгэхдээ мэдээжийн хэрэг хурлын горимд тохируулж хариулт өгөх хэрэгтэй. Зарим нээлттэй чуулган дээр хэлэлцэж ярих асуудал бий, ярихгүй асуудал бий. Хуулийн хүрээнд хариулахыг хүсч байна. Дараа нь Баярцогт.

Ажлын хэсгийн микрофон өгье. 

А.Эрдэнэбат: -Саяны асуултад хариулахад Авлигатай тэмцэх газарт яг тендерийн үйл ажиллагаатай холбогдуулж холбогдох хууль хяналтын байгууллага, аж ахуйн нэгж болон иргэдээс гомдол мэдээлэл ирсэн тохиолдолд холбогдох хуулийн дагуу шалгалтыг явуулж байгаа. Сая 28 хэрэг дээр гээд яллах дүгнэлт 5 гээд хэрэгсэхгүй болгосон 8 гээд. Энэ нь өөрөө гэмт хэргийн бүрэлдэхүүн нь өөрөө материаллаг бүрэлдэхүүнтэй гэмт хэрэг байдаг. Ингэхээр тендерийн болон төрийн өмчөөр бараа, ажил үйлчилгээ худалдан авах тухай хууль тогтоомжийг зөрчсөн боловч нөгөө бодит хохирол учраагүй гэж үздэг.

Тендерийн гүйцэтгэл нь хийгдчихсэн байдаг. Бид нар шалгалтын явцад гүйцэтгэлийн аудит хийлгэхээр нөгөө холбогдох хууль тогтоомжоо зөрчсөн боловч бодит хор уршиг учраагүй байна гэсэн ийм дүгнэлтүүд ихэвчлэн гардаг. Энэ нь өөрөө гэмт хэргийн бүрэлдэхүүн нь өөрөө материаллаг бүрэлдэхүүнтэй учраас хэрэгсэхгүй болгох үндэслэл болоод гэмт хэргийн бүрэлдэхүүнгүй гээд. 

Ер нь бол энэ эрүүгийн хэргүүдээс Хүнс, хөдөө аж ахуйн яаманд хамаарах 2, эрүүл мэндийн салбарт 4, Зам тээвэр, аялал жуулчлалын яаманд 3, төрийн өмчийн оролцоотой аж ахуйн нэгж, байгууллагууд 7, нутгийн өөрөө удирдах байгууллагад 8, Боловсрол, соёл, шинжлэх ухааны яаманд 1, нэг агентлаг, Онцгой байдлын ерөнхий газар дээр 3 гэсэн ийм тендерийн үйл ажиллагаатай холбоотой хууль бус үйлдлийг эрүүгийн хэрэг үүсгэн шалгасан байгаа. 

Яг тодорхой нэр дурдах, үйлдлийн тухай тайлбарлах боломж нь хуулиар бас мөрдөн байцаалтын нууцлалтай холбоотой асуудлууд байгаа учраас дэлгэрэнгүй хариулах боломж бас хомс байна гэдгийг ойлгоно уу гэж хүсмээр байна. 

Г.Батхүү: -Баярлалаа. Сүхбаатар гишүүн асуулт асууя.

Ж.Сүхбаатар: -Би зүгээр ганц хоёрхон асуудал тодруулах гэсэн юм. Нэгдүгээрт, Авлигатай тэмцэх газрын хэлтсийн даргаас нэг зүйл тодруулах гэсэн юм л даа. Яахав хэргийн талаар яривал болохгүй л дээ. Тэгэхээр ерөнхийдөө 2009, юмыг харьцуулалтаар нь хэлж өгөх бололцоо байна уу? ер нь ажиглалт, дүн шинжилгээ талаасаа үзэх юм бол. 2009 онд тендертэй холбоотой гарч байсан гомдолд холбогдох тэр хэрэг маргааны шинж байдал, 2010 оны гэдэг юм уу эсвэл та бүхэн 8 оны баримт байвал энэ ингээд сүүлийн нэг, хоёр гурван жилийн хугацааны харьцуулалтын явцад гарч ирж байгаа онцлогууд байна уу? Юу гэдэг юм үйлдлийн шинж нь ч гэдэг юм уу, гомдол дээр холбогдож байгаа субъектуудын дунд, доод гэдэг юм уу, янз бүрийн тэр л байдлаар нь онцгойлоод харьцуулаад хэлчих ийм баримт нэгдүгээрт байна уу?

Хоёрдугаарт, бид нар яг одоо яригдаж байгаа асуудал бол яг юу байгаа л даа. УИХ дээр бид нарын их онцгой анхаарч байгаа асуудал бол энэ тендерийн үйл ажиллагааг зохион байгуулдаг энэ зохион байгуулалтаа өөрчилье гээд явж байгаа шүү дээ одоо энэ хуулиар. Төрийн өмчийн хороон дээр ерөнхийд нь нэгтгэгдэх байдалтайгаар ингээд явъя гэж. Би бол одоо ерөнхийдөө жаахан яамдаас тендерийн үйл ажиллагааг салгахыг ерөнхийдөө дэмждэг юм. Манай гишүүд дотор янз янзын байр суурь байдаг.

Тодорхой этгээдэд тодорхой төвлөрүүлээд, тэгээд тэнд нь ял хариуцлага, үүрэг хариуцлага нь маш тодорхой байх нь зөв болов уу гэж боддог. Тэгэхээр одоо манай энд байгаа яамны Төрийн нарийн бичгийн дарга нарыг би товчхон хэлээч ээ гэж. Энэ тендерийн үйл ажиллагааг танай салбаруудаас салгах нь би ямар үр дагавартай гэж асуумааргүй байна. Харин та бүгдийн ажилд ямар өөрчлөлт орох бол яамны чиглэлээр, бодлого боловсруулах, бусад энэ үйл ажиллагаа.

Одоо би мэдэж байна л даа. Төсвийн ерөнхий менежер гээд л байж байна. Би Засгийн газрын Хэрэг эрхлэх газрын ерөнхий менежер гээд л явж байсан. Тэгэхдээ манай нөгөө ажлын онцлог бол тендерт холбогддоггүй байсан. Гэхдээ л захиргаа, аж ахуйн асуудалтай гээд л нэг аар саар юмтай ажлын маань ихэнх нь холбогдож байсан. Тэгээд төсөөлөөд бодоход та хэд яамны Төрийн нарийн бичгийн дарга нар бол тендертэй их холбогддог улсууд. Тендерийн үйл ажиллагааг нь ингээд салгаад чиг үүргийг чинь салгачихвал харин мэргэжлийн үндсэн үйл ажиллагаа руугаа шилжих дэвшил бий болох уу, үгүй юу. Энийг бол өөр өөрсдийнхөө бодлоор хэлээч. Энэ дээр зөв буруу гэж шүүж, бодох юм алга.

Их Хурлын гишүүнийхээ хувьд цаашдаа нөгөө тэр яригдаад байгаа хуулийн төслийг хэлэлцэх үед бас бодмоор байгаа байхгүй юу. Яг үнэхээр одоо энэ парламентын танхимд төрийн захиргааны албан тушаалтнууд тангараг өргөөд ажиллаж байгаа ажилтнууд та бүхэн маань яг юу бодож явдаг юм болоо. Тэр тусмаа төрийн захиргааны хамгийн дээд албан тушаалын ангилалд хамаардаг, тэгээд энийг одоо та бүхний заавал одоо эрхлэх ёстой ажил мөн үү, үгүй юу. Эсвэл хууль тогтоогчид бид нэг шийдчихвэл тэгээд тэрийг дагаад явахад яг болно оо гэх үү. Эсвэл одоо яамнуудын ялгаа байна уу? Жишээ нь зам тээвэр гээд явахад бас тодорхой хэмжээнд дэд бүтцийн гэдэг юм уу асуудалтай холбогдлоо гэхэд заавал тэр байгууллагынх нь өөрөө эрхлэх шаардлага үүсэх үү, үгүй юу.

Энийг л би сонсчихвол дараачийн хэлэлцүүлгүүд дээр надад хэрэг болоод байгаа юм.

Г.Батхүү: -Эхлээд Авлигатай тэмцэх газраас хариулъя. Дараа нь яамдын Төрийн нарийн бичгийн дарга нар Сүхбаатар гишүүний хүссэнчлэн онцлог, түвэгтэй, хүндрэлтэй асуудалтай хүмүүс нь яах нь зүйтэй байх тийм үү? Бүгдээрээ юу? Товчхон хариулах нь байна шүү, бэлтгэж байгаарай.

А.Эрдэнэбат: -Гишүүний асуултад хариулъя. Ер нь бол тендерийн үйл ажиллагаатай холбоотой хууль зөрчигдсөн гомдол мэдээлэл үндсэндээ он оноор өсөх хандлагатай байгаа. Үйлдлийн хэлбэрийн хувьд бол үндсэндээ давуу байдал бий болгох, мөн зах зээлийн үнээс хэт өндөр үнээр бараа ажил үйлчилгээг худалдан авах, энэ дээр бусад давуу байдал олгохтой тухай одоо төрийн болон орон нутгийн өмчөөр бараа, ажил үйлчилгээ худалдан авах тухай хуулийн энэ 27 дугаар зүйл. Энэний хэрэгжилтийн асуудал ерөөсөө тендерийг хянан үзэх асуудал, мөн 30 дээр тендерээс татгалзах асуудал гэсэн энэ хуулийн хэрэгжилтүүдийг зөрчдөг, хэрэгжүүлдэггүй байдлаар ихэвчлэн үйлдэгдэж байгаа байдал харагдаж байгаа.


Субъектуудын хувьд бол ер нь агентлагийн дарга, мөн 2007 оноос хойшхи юун дээр 2 сайд, мөн орон нутгийн засаг дарга, голчлон энэ төрийн өмчит аж ахуйн нэгжийн удирдах болон гүйцэтгэх албан тушаалтнууд үйлдлээр илэрч…

Г.Батхүү: -Баярлалаа. Төрийн нарийн бичгийн дарга нар суудлынхаа дарааллаар хариулъя. Хэнээс эхлэх вэ?

Т.Гантулга:
-Сүхбаатар гишүүний асуултад товч хариулъя. Ерөнхийдөө Төрийн нарийн бичгийн дарга нар бас зовлон нэгтэй учраас нэг нь ярьчихаар тодорхой давхардуулахгүй нэмээд явчих байх. Суудлын дараалал гэсэн учраас би бас жаахан тодорхой хэлчихье. 

Ерөнхийдөө энэ тендертэй холбоотой асуудал бол төрийн албан хаагч нарт шулуухан хэлэхэд том дарамт байгаа. Яагаад вэ гэвэл ажил үүрэг, үр дүнгийн гэрээгээр өгсөн үүрэг дотор нь энэ тендер сонгон шалгаруулах, тендерийн мэргэжлийн нарийн бичиг баримт боловсруулах, техникийн тодорхойлолт хийх гээд их түвэгтэй ажлууд байдаг. Энийг бол хийх тийм нарийн мэргэшсэн төрийн албан хаагчид байдаггүй учраас төрийн албан хаагчид бол одоо тендерийн үнэлгээний хороонд бүр орохоосоо татгалздаг. Дээр нь энийгээ юугаар баталж байна вэ гэвэл Сангийн яаман дээр бас мэргэшиж сууж, хичээлд сууж нэг сертификат авдаг. Тэгээд очоод мэргэшээд ирэхээр уначихаад ирдэг албаар. Би дийлэхгүй юм байна лээ гээд.

Энэ бол түвэгтэй, энийг Сүхбаатар гишүүний асууж байгаагаар үнэхээр яамдын Төрийн нарийн бичгийн дарга нар ярьж байгаад энэ бараа ажил үйлчилгээ худалдан авах тухай хуулийн хүрээнд энэ тендертэй холбоотой үйл ажиллагааг яамнаас салгахад төрийн албан хаагчид баярлана, энийг салгаж өгөөч ээ гэдгийг чин сэтгэлээсээ гуйх байна. 

Харин яг улсын хэмжээнд төвлөрсөн, бас мэргэжлийн агентлагууд руу шилжүүлэхэд бас л адилхан тэд нар хүнд байдалд орно. Тийм учраас мэргэшсэн хүмүүс тухай тухайн сая Баярцогт сайдын хэлдэг концепцийн дагуу тэгж явах нь ач холбогдолтой, би зүгээр орон нутгийн түвшинд мэдэхгүй байна.

Г.Батхүү: -Бат-Эрдэнэ.

Ж.Бат-Эрдэнэ: -Зам тээвэр, барилга, хот байгуулалтын яам. Тэгэхээр сая хэллээ, үнэхээр хүндрэлтэй л дээ. Янз янзын хардлага юмнууд бол энд тэндээс байдаг. Гэхдээ эцсийн эцэст тендер гэдэг бол зүгээр нэг сонгон шалгаруулалтыг хийгээд явах асуудал биш. Цаана нь бүтээн байгуулалтын асуудал чанартай явах уу, үгүй юу, хугацаандаа явах уу гэсэн ийм том асуудал нь байж байдаг. Тэгээд тэр утгаараа бол одоо жишээ нь төрийн өмчийн хороо руу ч юм уу, хаашаа ч юм явууллаа гээд тэнд бол бас л хүмүүс ажиллаж байгаа, бас л адилхан одоо мэргэжилтэн ажиллаж байгаа. Тийм болохоор энэ дээр очоод айхтар тийм сайжирна гэж бас итгэхгүй байгаа.

Нөгөөтэйгүүр бид нарын салбарын хувьд бодож байхад бол жишээ нь зам дээр бол ямар компаниуд орж байгаа, ямар хэмжээний хүчин чадалтай гэдгийг бид нар чинь өөрснөө мэдэж байгаа шүү дээ. Тэгээд жилийн дараа энэ компани бол тодорхой юм хийж чадна. Эсвэл энэ компани бол одоо ороод ийм ийм асуудал дээр доголдоно гэдгийг мэдэж байгаа учир бол харьцангуй тэрэн дээр оролцох ёстой л гэж боддог. Энэ бол хариуцлагынхаа талаас бас нэг ийм зайлшгүй байх нь зүйтэй юм уу гэсэн ийм байдал харагддаг л даа.

Г.Батхүү: -Бат-Эрдэнэ даргад баярлалаа. Дараа нь хэн байна?

Д.Хүрэлбаатар: -Эрдэс баялаг, эрчим хүчний яамны Төрийн нарийн бичгийн дарга. Манай яамны, манай салбарын хувьд, миний бодлоор бол ер нь тендер худалдан авах ажиллагааг төрийн төв байгууллагаас салгах нь зүйтэй гэж ойлгодог. Яагаад вэ гэвэл төрийн төв байгууллага өнөөдөр аппаратын хувьд манай яам жишээ нь 71 хүний орон тоотой ажилладаг. 3 том салбарыг хариуцаж ажилладаг. Тэгээд энэ мэргэжилтнүүд болоод ихэнх цаг хугацаа, одоо энэ 3 сар хүртэл бол тендер худалдан авах ажиллагаан дээр ихэвчлэн ажилладаг. 

Тэгээд энэний хажуугаар бодлогын бичиг баримт боловсруулаад ачааллын хувьд маш хүнд байдаг. Тендер маань өөрөө худалдан авах ажиллагаа гээд тусад нь салгах юм бол энэ дээр хамгийн гол юм бол тендерийн үйл ажиллагаа та бүхэн мэдэж байгаа байх. Энийг тендерийг ганцхан шалгаруулдагаас гадна энд сая Бат-Эрдэнэ дарга маань хэллээ. Энийг гүйцэтгэл, явцын дунд бас хяналтууд тавигддаг. Энэ маань эргээд бас манай Төрийн нарийн бичгийн дарга нар, төсвийн ерөнхий менежерүүдээр хуулиар үүрэг хүлээгдсэн байдаг. Ингээд бид нар энэ дээр бас давхар байнгын явцад нь хяналт тавьдаг, гүйцэтгэлийг нь гаргадаг, ингээд улсын комисст хүлээлгээд, дараа нь ашигч байгууллагад хүлээж өгснөөр бидний эцсийн хариуцлага дуусдаг юм.

Тэгээд энүүгээр ганцхан дуусдаггүй юм. Ингээд цаашдаа 3 жилийн хугацаанд нөгөө баталгаат хугацаанд нь бид бас мөнгийг нь баталгаат гэрээт хугацааны мөнгийг банкинд байршуулаад, нөгөө барилга объектын засвар үйлчилгээ, энэ баталгаат хугацаанд эвдрэл гэмтэл гарах, энийг бас хянаж явдаг. Ийм бол маш их ажлын ачаалал байдаг юм яамд дээр. 

Тийм болохоор энэ одоо Сүхбаатар гишүүний санал асууж байгаа энэ бол өөр бүр тусдаа байгуулах ингээд субъект өгөөд явах нь бол зүйтэй гэсэн ийм ойлголттой байгаа. Баярлалаа. 

Г.Батхүү: -Дараа нь Баясгалан дарга. Ажлын хэсгийн индрийн микрофон өг дөө.

Г.Баясгалан: -Хууль зүй, дотоод хэргийн яам. Ер нь бол тендерийн ажиллагаа худалдан авах ажиллагааг бол мэргэшсэн агентлагт төвлөрүүлэхийг зарчмын хувьд дэмжиж байгаа. Үнэхээр ингэж төвлөрүүлснээр бол ер нь ижил төстэй бүтээгдэхүүн, ажил үйлчилгээг бас нэгдсэн бодлого, төлөвлөлттэйгөөр хийж хэрэгжүүлэх, энэ дээрээ бас мэргэших, хяналт тавих ийм боломж бүрдэнэ гэж ойлгож байгаа.

Ер нь бол тэгэхдээ энэ мэргэшсэн агентлагт шилжүүлэхдээ бол энэ тендертэй холбоотой ажиллагааг бүрэн хэмжээгээр шилжүүлэх нь зүйтэй гэж бодож байгаа. Өөрөөр хэлбэл тендерт шалгаруулах, гүйцэтгэгчидтэй гэрээ байгуулах, гүйцэтгэлд нь хяналт тавьж хүлээн авах гээд энэ бүх шатанд энэ мэргэшсэн агентлаг нэг мөр ажиллах нь зүйтэй байх гэж бодож байна.

Манай салбарын хувьд бол зарим цэргийн ийм нууцтай гээд Тагнуулын хуульд заасан тусгай нөхцөлөөр шууд гэрээ байгуулах ийм ажил үйлчилгээ ихэвчлэн байдаг учраас энэ онцлогийг бас харгалзаж үзэж, заавал одоо энэ Тендерийн хуулийн журмаар явах уу, арай өөр байдлаар зохицуулах уу гэдгийг бас бодолцмоор юм шиг байна лээ.

Г.Батхүү: -Баярлалаа. 

Н.Нямсүрэн: -Нийгмийн хамгаалал, хөдөлмөрийн яам. Манай салбарын тухайд бол тендер харьцангуй бага, гэхдээ төрийн албан хаагчдыг тендерийг төрийн захиргааны төв байгууллагууд хариуцахгүй болсноор бол төрийн албан хаагчдын ажлын ачаалал багасна гэж хэлсэнтэй бол санал нэг байна. Нөгөөтэйгүүр бол сая Баясгалан даргын дурдсан тендерийн бүхий л үйл ажиллагааг тэр чигээр нь салгаад өгөхгүй бол тодорхой нэг хэсгийг нь үлдээчих юм бол одоо ажлын ачаалал үүсэх юм бол бас хэвээрээ байх байхаа гэж бодож байгаа. 

Г.Батхүү: -Баярлалаа. Борбаатар дарга ганцхан минут хүлээж байгаарай. 

УИХ-ын гишүүн Балдан-Очирын урилгаар Завхан аймгийн Алдархаан сумын иргэд төрийн ордны үйл ажиллагаа, УИХ-ын чуулганы хуралдааны үйл ажиллагаатай танилцаж байна. Мөн УИХ-ын гишүүн, дэд дарга Нямаагийн Энхболдын урилгаар Монгол Улсын Их сургуулийн Оюутны холбооны гишүүд бас УИХ-ын чуулганы үйл ажиллагаатай танилцаж байна. Та бүхэнд эрүүл энх, сайн сайхан бүхнийг хүсье.

Борбаатар дарга.

М.Борбаатар: -Батлан хамгаалах яамны Төрийн нарийн бичгийн дарга генерал. Би Хууль зүй, дотоод хэргийн яамны төрийн нарийн бичгийн даргатай санал нэг байгаа. Батлан хамгаалах яамны хувьд бол хөрөнгө багатай, тендер зарладаг төсөв. Нөгөө талаасаа болохоор манайх бас цэргийн байгууллага гэдгээрээ бас онцлог бий. Энэ онцлогийг харж үзээд нийлүүлэх юм бол тусдаа байхад бол бидэнд бол ажил багатай болохоос гадна ер нь зөв байх гэж бодож байна.

Г.Батхүү: -Батсуурь дарга.

Н.Батсуурь: -Байгаль орчин, аялал жуулчлалын яамны Төрийн нарийн бичгийн дарга. Тендерийг мэргэшсэн тусгай ийм байгууллага зохион байгуулдаг болох нь их зүйтэй. Ер нь бол одоо төрийн яамдын орон тоог маш их цомхон болгосон. Гэтэл улс орны хэмжээнд тийм бодлогын том баримт бичиг, бодлого боловсруулах асуудал дээр судлах, шинжлэх, тэгээд бодож төлөвлөх гээд асар их ажил байгаа боловч ихэнхдээ энэ тендертэй зууралдсаар байгаад тэгээд хамаг цагаа алдаж байгаа юм. Тийм учраас энэ тендерийг яамдаас салгах юм бол яамны тухайд их ажил хөнгөрнө гэж ингэж үзэж байна нэгдүгээрт.

Хоёрдугаарт нь, энэ тендер дээр шалгаруулахад яахав тендерийн үнэлгээний хороо шалгаруулчихаж байгаа. Тендерийн баримт бичиг дээр компаниуд бол жигтэйхэн сайхан шаардлага хангах ийм тендер бэлтгээд ороод ирдэг. Яг оруулж ирээд бараа материалаа хүлээж авах болохоор зэрэг нөгөөдөх нь одоо тендерийнхээ шаардлагатай нийцэхээ байчихдаг. Тэгээд тэрнээс болоод одоо энд маш их хүндрэл гардаг. Ийм учраас энэ аж ахуйн нэгжүүдийн хариуцлагыг дээшлүүлэх талаас нь бол тендерийн хуулин дээр их анхаарч өгмөөр байгаа юм. 

Одоогийн Тендерийн хууль дээр бол тендерийн гэрээ л байгуулсан бол аж ахуйн нэгж ерөөсөө ямар ч хариуцлага хүлээхгүй, ингээд их эрх мэдэл ихтэй байж байгаа. Тэрнээсээ болоод сүүлд нь одоо тендерээ хугацаанд нь бараа материалаа нийлүүлдэггүй юм уу, ажлаа хийж өгдөггүй, эсвэл чанаргүй юм нийлүүлчихээд суугаад байдаг, тэрнийг хүлээж авч болдоггүй, ийм юман дээр бол тэр аж ахуйн нэгж дээр тооцох хариуцлага байхгүй байгаа, хуулийн зохицуулалт байхгүй байгаа. Тийм учраас энийг анхаарч өгмөөр байна.

Манай яамны тухайд бол бид 2 тендерийг дүгнэхэд 2 баримт бичгийг гаргаж байж тендерийн эцсийн дүгнэлтийг хийж байгаа. Нэгдүгээрт нь, бараа материалаа хүлээж аваад, комиссоор акт үйлдэж хүлээж авсан комиссын акт гарах ёстой. Хоёрдугаарт нь, гэрээгээ дүгнэсэн акт гарах ёстой. Энэ 2 шийд гэж байж эцсийн санхүүжилт хийгддэг. Гэтэл энэ юм одоо чанаргүй юм санал болгож байгаагаас болоод нөгөөдөхийг нь хүлээж авч болохгүй байгаа нөхцөлд цаашаагаа ажил сунжраад ингээд түвэг учруулаад яваад байгаа юм. Энийг бас Их Хурлын гишүүд анхаарч өгвөл их сайн байна гэж хэлэх байна.

Г.Батхүү: -Баярлалаа. Цогтбаатар.

Н.Цогтбаатар: -Гадаад харилцааны яам. Би бас өмнөх Төрийн нарийн бичгийн дарга нарынхаа саналыг дэмжмээр байна. Ер нь мэргэшсэн байгууллагаар хийлгэх нь зөв байхаа гэж бодож байна. Манай яамны хувьд бол тендер бараг байдаггүй. Гэхдээ яахав бид нарын ажиглалтаас юу ажиглагдаж байна вэ гэхээр тендер бол мэдээж яам болгон дээр эцсийн нийлүүлж байгаа бүтээгдэхүүн өөр байдаг байх. Гэхдээ санхүү, эрх зүйн хувьд бол яг л ижил бүгд мөн чанартай байдаг учраас энийг нэг байгууллагаар тендерээ зохион байгуулж байх нь зөв байх. 

Харин эцсийн нийлүүлж байгаа бүтээгдэхүүн бол барилга, тоног төхөөрөмж, ажил үйлчилгээ гээд бүгд өөр өөр байдаг учраас тухайн харин яамд нь бодлого боловсруулж байгаа яамныхаа хүрээнд энэ стандартандаа нийцэж байна уу гэсэн тэр хяналтаа тавиад явах боломжтой байх аа гэж бодож байна. Баярлалаа. 

Г.Батхүү: -Баярлалаа. Сүхбаатар гишүүний асуулт болсон уу. Баярлалаа. Бат-Эрдэнэ гишүүн асуултаа асууя.

Б.Бат-Эрдэнэ: -Баярлалаа. Батхүү даргад хэлэхэд энэ одоо бол уг нь УИХ-ын гишүүд бид нарын одоо гол энэ хяналтаа тавих, хариуцлага тооцох нэг гол юм бол энэ асуулга асуулттай холбоотой юм л даа. Тэгээд энэ бол үнэхээр чанаргүй тийм ормын төдий болчихлоо. Тэгээд одоо Ерөнхий сайд Сүхбаатарын Батболд танаа гээд асуулга тавиад байдаг. Тэгтэл одоо Ерөнхий сайд нэг ч үзэгдэхгүй. Тэгээд ганц нэг Засгийн газрын сайдууд нь байвал байгаад, одоо харин өнөөдөр нэг олзуурхууштай нь бол энэ Төрийн нарийн бичгийн дарга нар нэлээн байна. Энэ бодвол энэ тендерийн хуультай холбоотой асуулга тавьсан болохоор ингэж байгаа байх даа гэж бодож байна.

Энэ Сэдванчиг, Улаан гишүүн нарын тавьсан асуулга бол харин 2010 оны 11 сарын 22-нд байна. Бусад нь бол жил гарчихсан, бүр хичнээн сараар байхгүй, би бол одоо хоёр, гурван асуулга тавьсан. Тэр бол таг чимээгүй. Иймэрхүү л одоо байдалтай байх юм. Энийг чинь яалтай билээ, одоо яах ч арга байхгүй. Хуучин одоо түрүүний бүрэн эрхийн хугацаанд бол Их Хурлын гишүүний тавьсан энэ асуулга улаан цаасан дээр бичсэн энэ асуулга тавих юм бол нэлээн бужигнаад л явчихдаг байсан. Одоо бол ерөөсөө юу ч байхгүй л ийм болсон. Энийг нэгдүгээрт анхаармаар.

Хоёрдугаарт, сая ингээд Төрийн нарийн бичгийн дарга нарыг ярьж байхад бол үгүй ээ, одоо энэ яаманд бол үнэхээр одоо нэг аюултай юм байсан юм, бид нарын ажлыг хийлгэдэггүй, бид нарт бүр ерөөсөө хэрэггүй юм байсан, энийг нэг хурдхан одоо салгаж өгөх юм байна гээд ингээд байгаад байна. Би тэгэхээр юу гэж дүгнэж байна вэ гэхээр үнэхээр одоо энэ улс орон даяар, энэ чинь ялангуяа сүүлийн жилүүдэд эдийн засгийн асар их тэлэлттэй, асар их хөрөнгө оруулалтыг хийсэн, энэ бүх тендерийг явуулж байсан, гардаж байсан энэ мэргэжлийн яамд нь тун хариуцлагагүй ажиллаж байсан байна гэдгээ өөрснөө хүлээж байна гэж ингэж ойлгож байгаа шүү дээ.

Эцсийн дүндээ одоо хийсэн ажлын үр дүн, үр дүнгээр л одоо үзэх ёстой. Тавьсан зам, барьж байгуулсан цахилгаан, барьж байгуулсан барилга объектууд, өнөөдөр ямар байгаа билээ. Одоо жишээлэх юм бол энэ чинь өөрөө их сайхан нэртэй, төрийн болон орон нутгийн өмчөөр хөрөнгөөр бараа үйлчилгээ худалдаж авах гээд их сайхан нэртэй байхгүй юу. Гэтэл энэ чинь бол эцсийн дүндээ энэ ард түмний хөрөнгөөр л одоо тендер шалгаруулж юм авч байгаа улсууд шүү дээ. Яг бодит байдал дээр үнэхээр одоо бодит зах зээлийн үнээс нь хэд дахин нугалсан үнээр энийг нь авдаг.

Дээд талаас нь энэ салбарын яамдыг бол дээрээс нь дарамталдаг, хэлдэг, ярьдаг, захидаг энэ улсууд байдаг гэж байгаа юм. Хэрвээ ямар хүн одоо энэ дээрээс нь захидаг юм, захиа занаа хийдэг юм, энийг нь будлиулдаг ийм улс байх юм бол тэрийг нь нэр усаар нь гаргаад тавих хэрэгтэй шүү дээ. Одоо сүүлд нь энэ цаг хугацаа багтахгүй байгаа учраас би нэг зүйл асуугаадахъя.

Ерөөсөө одоо энэ тендерийн хуулийн нэгдүгээрт бол хариуцлагынх нь асуудлыг одоо онцгой болгох хэрэгтэй. Хариуцлагыг нь бол одоо бүр нэг чангалсан шиг чангалж өгөх хэрэгтэй байгаа юм. Үнэхээр одоо тэнд хариуцлага тооцох бол бүр эрүүгийн хариуцлага тооцох тэр юу руу нь оруулж өгөх хэрэгтэй байгаа юм. Хоёрдугаарт, одоо энэ Төрийн өмчийн хороо руу шилжээд, ямар үр дүн гарна гэж Сангийн сайд үзэж байгаа юм бэ? Нөгөө монголчууд хэлдэг, сахил хүртээд шал дордов гэдэг шиг юм болох гэж байна уу, энэ чинь үнэхээр үр дүн гарна…(минут дуусав)

Г.Батхүү: -Хэлэлцүүлэг хариуцлагагүй байгаа тухай асуудлаар хэлэлцүүлгийг хугацаанд нь хэлэлцдэг, хугацаанд нь хариу өгдөг байх тухай асуулга тийм. Түрүүн ярьсан Бат-Эрдэнэ даргаа. Таныг байхгүй байхад бид нар бас нэлээн ярилцсан. Энэний түрүү бас тавьсан миний асуулгатай холбоотой ч энэ асуудлыг ярьсан. Би гэхэд 2010 оны 2 сарын 12-ны өдөр тавьсан асуулгынхаа хариуг өнөөдөр сонсож байгаа. Манай УИХ-ын үйл ажиллагаатай холбоотой ч бас дутагдал байгаа. Асуулгын цагаар чуулганы бусад хэлэлцүүлэг явуулаад байдаг. Асуулга хойшлоод байдаг. 

Энэ бол хуулийн хэрэгжилтийг хангахтай холбоотой бид нарын хийх ёстой, хэрэгжүүлэх ёстой нэг том механизм байх ёстой. Тийм учраас асуулгыг цаашдаа УИХ Дэгийнхээ дагуу шаардаж авдаг. Засгийн газар хугацаанд нь өгдөг хариултаа. Харин Монгол Улсын Засгийн газрын гишүүд Ерөнхий сайдыг энэ Засгийн газрын цагаар хуралдаанд оролцуулах талаар асуудлаараа УИХ-ын Тамгын газар, Засгийн газрын Хэрэг эрхлэх газартай бас албан ёсоор санал солилцож шийдвэрлэх нь зүйтэй байхаа гэж ингэж бодож байна.

Ингээд Баярцогт сайд хариулах уу.

С.Баярцогт: -Ер нь бол манай улсад энэ тендерийг төвлөрүүлээд, яамдад өгөөд, бүх янзаар нь хэлбэрүүдээр нь бол нэлээн туршчихсан. Тэр дээр ямар дүгнэлтэд хүрсэн бэ гэхээр ерөөсөө энэ тендерийн үйл ажиллагааг бол мэргэшсэн тийм байгууллагаар гүйцэтгүүлэх ёстой юм байна. Явцын, гүйцэтгэлийн, төгсгөлийн бүх хяналтыг энэ байгууллага нь тавьдаг. Хариуцлагаа өөрөө хүлээдэг. Энэний салбар байгууллагууд нь аймаг дээр бий болчихсон ийм маягаар зохион байгуулахгүй бол одоогийн төрийн албан хаагчид өөрийнхөө үндсэн чиг үүргийнхээ хажуугаар энэ тендерийн үйл ажиллагааг хийж хэрэгжүүлж байгаа. Тэр дээр бол дандаа ажлынхаа хажуугаар сургалтад хамарч, мэргэжлийн сургалтад бол хамрагдаж байгаа. 

Одоо тэгэхээр яг энэ мэргэжлийн байгууллага болчихвол тэнд бол байнгын сургалт явагдана. Яг тэр дээрээ байнгын хариуцлага хүлээнэ. Үндсэн ажил нь бол энэ тендер шалгаруулдаг үйл ажиллагаа болох юмаа. Ингэж цаашдаа бол монголын төрд энэ худалдан авах ажиллагаагаар мэргэшсэн бүхэл бүтэн арми бий болно, хариуцлага хүлээдэг. Тэгээд энэ дээр хариуцлагын тогтолцоог нь бол энэ шинэ өргөн барьсан хуулиар нэлээн чангаруулаад оруулчихсан байгаа. Тэгээд хэлэлцүүлгийн явцад шаардлагатай гэвэл гишүүд бас санаа оноонууд байвал тэрийгээ нэмэрлэх бүрэн боломж бол байгаа гэдгийг хэлэх гэсэн юм. Баярлалаа.

Г.Батхүү: -Болсон уу Бат-Эрдэнэ гишүүн. Даваасүрэн гишүүн алга байна. Тлейхан гишүүн асуултаа асууя.

А.Тлейхан: -Баярлалаа. 4 төрлийн асуулт асууя. Баярцогт сайд маш тодорхой тодорхой юм асууя. 2007 онд Тендерийн хуульд нэмэлт өөрчлөлт оруулж, шууд гэрээ хийх авто зам, эрчим хүчний заалтыг оруулсан. Би энэ заалт маш буруу, үнэхээр одоо амьдралд хэрэггүй заалт орсон юмаа гэж боддог. Тендер бол өрсөлдөөн байж байж өрсөлдөх ёстойг өрсөлдөөгүй болгосон явдал бол зарчмын хувьд буруу байсан гэж. Энэнээс болсон гай гамшиг бидэнд маш их байгаа. Ганцхан жишээ хэлэхэд энэ хуулийн хүрээнд шалгаруулсан эрчим хүчний тендерийг та 59 тэрбум гэж хэлэх шиг боллоо. 59 биш байх л даа. 100-гаад тэрбум байдаг байх. 

Өнөөдөр 12 суманд тавигдах сэргээгдэх эрчим хүчний 10 гаруй тэрбум төгрөгийн ажил хийгдээгүй. Одоо хүртэл хийгдээгүй байгаа. Харин одоо энийг сүүлийн үед энэ шинэ Засгийн газар, одоогийн Эрдэс баялаг, эрчим хүчний яамныхан зүтгэсний үндсэн дээр 5 сумыг тусламжийн хөрөнгөөр хийж байж байх жишээтэй. Тэгэхээр энэ заалтыг одоо өөрчлөх тухай сая нэмэлтэн дээр би харсангүй. Би өөрчлөх ёстой гэж бодож байгаа юм. Та ямар бодолтой байдаг юм бэ?

Хоёр дахь асуудал. Тендерийн хуульд хамгийн бага үнэ гэж юм байхгүй л дээ. Хамгийн сайн үнэлэгдсэн тендер гэж байдаг байх. Гэтэл амьдрал дээр болохоор дандаа хамгийн бага үнийн санал өгсөн компанид тендер өгөөд байдаг. Энэ амьдрал дээр бол бага үнэтэй юм бол чанаргүй л байдаг. Чанарыг дагаж үнэ дагадаг учраас энэ одоо зарчмыг салгах арга байхгүй юу. Үнэхээр төсөвт өртөгт багтаж л байгаа бол болох ёстой юм биш үү.

Гурав дахь асуулт. Тендерийн хуульд өөрчлөлт оруулаад, бүх тендерийг мэргэшсэн байгууллага буюу Төрийн өмчийн хороо өгнө гээд байгаа л даа. Сая тэрнийг зөв л гээд байх шиг байна. Би бол энийг бас эргэж харах ёстой гэж бодож байгаа юм. Яагаад вэ гэхээрээ бүхэл бүтэн мэргэшсэн байгууллага, салбарын яам байж байж ажлаа дийлэхгүй байхад нэг байгууллага дээр очиж тэрийг дийлнэ гэдэг бол юу л бол доо. Сая Бат-Эрдэнэ гишүүнтэй адилхан сахил хүртээд шал дордов гэгчийн юм болох биш биз дээ. Нарийн мэргэжлийн юм шаардана энэ бол. Зүгээр нэг хэдэн хүн сууж байгаад хийчихдэг юм биш. Нэлээд хамгаална гэхээр нарийн мэргэжлийн юм шаардана. Чухам мэргэшсэн хүн шаардана. 

Тэгэхээр энэ бол эргэж харах ёстой. Магадгүй салбарын яам, тэр мэргэшсэн байгууллага хамтарч хийх ч юм уу, эсвэл тэр үнэлгээний хороог нь байгуулахдаа мэргэшсэн хүмүүс татдаг ч юм уу тийм л юм байхгүй бол нэг хэд гурван …гаргачихаар энэ бол мэргэшсэн байгууллагаа гэж хэлэх боломж муутай юмаа гэж. Энэ дээр та ямар бодолтой байдаг юм бэ?

Дөрөв дэх асуулт, энэ тендерт холбогдолтой маргааныг шударга өрсөлдөөний газар хянаж шийдвэрлэнэ гэж байгаад байгаа юм. Таны мэдээлэлд ч бас байна. Шударга өрсөлдөөний газар гэдэг ямар байгууллага билээ, хичнээн хүн байдаг билээ, мэргэшсэн хүмүүс хэр байдаг билээ. Энэ амьдрал дээр хэрэгжих үү, үгүй юу. Миний бодлоор бол энэ үнэхээр буруу зүйл ээ. Сангийн яаманд тэртэй тэргүй одоо үнэлгээний худалдаж авах, хяналт тавьдаг газар байж л байгаа шүү дээ. Харин тэр газар маань л бодитой үнэлгээ хийдэг гэж боддог. Энэ дээр та ямар байр суурьтай байдаг юм бэ? Энийг одоо өөрчлөх ёстой юм биш үү гэж ийм 4 төрлийн асуултыг асууя.
Ер нь үнэлгээтэй. (15.25-16.55 Д.Энэбиш)

Г.Батхүү: - С.Баярцогт сайд хариулъя. 


С.Баярцогт: - А.Тлейхан гишүүний асуултад хариулъя. 2007 онд одоо энэ худалдан авахын хуульд өөрчлөлт ороод шууд гэрээний асуудал орсон байгаа. Зам дээр 10 тендер, эрчим хүч дээр 59 тендер. Нийт өртөг нь эрчим хүч дээр 68.0 тэрбум төгрөг, зам дээр 32.0 тэрбум төгрөгийн асуудал яригдаж хийгдсэн. Олон асуудал хийгдсэн. Дээрээс нь сөрөг үр дагаврууд нэлээн гарсан. Маш олон объект дээр үнийн өсөлтийн асуудал яригдаж байгаа. Одоо хүртэл яригдаж байгаа. Гүйцэтгэлийн асуудал дээр бол одоо хүртэл асуудлууд яригдаж байгаа. 


Тийм учраас шинээр боловсруулсан төсөл дээр бид энэ шууд тендер гэдэг ойлголтыг байхгүйгээр хуулийн төслийг боловсруулж өргөн барьсан байгаа гэдгийг хэлэх гэсэн юм. Нэг асуултын хувьд. Энэ дээр 34.1.6 гэдэг заалт байгаа. Энийг хүчингүй болгохоор оруулж өгсөн байгаа. 


Хоёрдугаар асуудлын хувьд энэ хамгийн бага үнийн саналаар ялдаг тухай асуудал байгаа юм. Тэгэхээр асуудлууд юундаа байгаа юм бэ гэхээр ерөөсөө бид нар стандартчилал дээр техник, эдийн засгийн үндэслэлүүдийг нь сайн гаргаж өгч, үнэлгээний баримт бичгээ сайн гаргаж өгөх юм бол тийм чанаргүй бараа, бүтээгдэхүүн худалдаж авах тухай асуудал бол угаасаа орж ирэхгүй ээ. Тэгэхээр бидний тэр яригдаад байгаа стандартын асуудал бол маш чухал байгаа. Тэгэхээр энэ мэргэшсэн байгууллага ч бай, захиалга өгч байгаа мэргэжлийн яамд бай бид нар стандартынхаа асуудлыг маш сайн болгох хэрэгтэй. Тэгэх юм бол тэр стандартынхаа шаардлагыг хангаж байгаа бараа, бүтээгдэхүүнүүд дотроос нь хамгийн бага үнийн саналыг авч болно. Тэгэхгүй одоо шаардлагууд нь болохоор хэтэрхий ерөнхий байгаа учраас голдуу ерөнхий шаардлагаа хангачихдаг учраас үнийн хамгийн бага санал дээр ялалт явагдаад байгаа энэ шүүмжлэлтэй санал нэг байгаа. Энэ шүүмжлэлтэй санал нэг байгаа. Тийм учраас бид нар тэр илүү стандарттай, илүү өндөр үнийн саналаар ялдаг биш стандарт шаардлагаараа ялдаг зарчмыг илүү түлхүү барьж байгаа гэдгийг хэлэх гэсэн юм. 


Мэргэжлийн байгууллагын хувьд бол ер нь бол энэ худалдан авах гэдэг үйл ажиллагааны талаар хууль зүйн хувьд биеэ даасан шинжлэх ухааны салбар байгаа юм. Яг үүгээр нэгдүгээрт мэргэшсэн байх ёстой. Энэ оролцож байгаа бүх хүмүүст. Энэ нарийн төрөлжсөн объект дээр бол мэргэжлийн байгууллагууд нь стандарт гаргаж өгсөн нөхцөлд асуудал хүндрэлгүй болж байгаа юм. Тэрнээс илүү нарийвчлалтай зүйлүүд байх юм бол мэдээж хэрэг мэргэжлийн байгууллагын туслалцаа бол зайлшгүй шаардлагатай. Тэгэхээр энэ мэргэшсэн байгууллагын ажилтнууд бол яг энэ худалдан авахын эрх зүйгээр мэргэшсэнээс гадна тодорхой салбараар мэргэжиж дагнасан ийм хүмүүс байна гэдгийг хэлэх гэсэн юм. Магадгүй зарим тохиолдолд хамтарсан үйл ажиллагаа явуулах бололцоо байж болох юм гэдгийг хэлэх гэсэн юм. 


2010 оны 6 сард хуульд өөрчлөлт ороод, УИХ-ын гишүүдийн санаачилгаар энэ өөр хууль хэлэлцэж байгаа. Тэр хуулиа дагалдаж орж ирж байгаа хууль дээр худалдан авахын хуулийн зүйл заалтыг өөрчлөөд тэгээд бүгдийг нь Шударга бус өрсөлдөөнийг зохицуулах газар луу шилжүүлсэн байгаа. Одоо бидний шинээр өргөн барьсан хууль дээр энийгээ эргээд санхүүгийн асуудал эрхэлсэн төв байгууллага буюу Сангийн яам хянахаар хуулийн төслийг эргэж оруулж ирж байгаа гэдгийг хэлэх гэсэн юм. Баярлалаа. 


Г.Батхүү: - С.Баярцогт сайдад байрлалаа. Р.Гончигдорж гишүүн асуултаа асууя. 


Р.Гончигдорж: - Баярлалаа. Би нэг ганц хоёрхон зүйлийг л асууя гэсэн юм. Энэ тендертэй холбогдоод, ялангуяа өөрийн тойрогтой холбогдох юм бол ялангуяа барилгын үйл ажиллагаа бол цэвдэгтэй газруудад зайлшгүй эхний цикл нь бол 3 сарын сүүлд эхлэх ёстой байдаг. Тендер бол энэ хугацаанд явагддаггүй. Ихэнхид нь хойшлогддог. Тэгээд намрын цикл нь бол 9 сард байдаг. Тэгээд тэр жилдээ багтдаггүй. Тийм болохоор зэрэг тухайн объектын өөрийнх нь үйл ажиллагааны улирлын зайлшгүй давагдашгүй хүчин зүйлийн шалтгааны улмаас тэр тендерүүдийг хурдавчилж зохион байгуулах эхний ээлжийг нь зохион байгуулах энэ чиглэл дээр ер нь анхаарах. Бусад ажил үйлчилгээ ч гэсэн улирлын шинж чанартай, улирлаасаа хамааралтай, цаг хугацаанд нь багтаах ийм чиглэл дээр ер нь ямар бодлого явагддаг вэ. Тэр чиглэл дээр энэ тендерийн хууль, бусад юм нь дээр бас ямар нэгэн байдлаар заагдсан нэмэлт заалтууд шаардлагатай юу үгүй юу гэдгийг асуумаар байгаа юм. 


Хоёрдугаарт нь, мэдээж хэрэг бид тендерийн асуудалтай холбогдуулаад зарим хуулиудад орох өөрчлөлтүүд, тухайлбал шаардлагатай гэж боддог юм. Хөдөө орон нутагт жижиг хэмжээний засварууд дээр бол 5.0 саяас дээш бол одоо Барилгын тухай хуулиар мэргэшсэн барилгын компаниуд яах ёстой гэх мэтчилэнгээр. Ингээд ийм зүйлүүд нь эргээд бас нэлээн, орон нутаг өөрийнхөө, өөртөө өөрийнхөө ажиллах хүчин, өөрийнхөө сонирхол, өөрийнхөө хяналтын доор, мөн өөртөө ажлын байр бий болгох замаар ажил гүйцэтгэхэд нэлээн бэрхшээлүүд гардаг л даа. Тэгэхээр зэрэг энийг бас бусад хуулиудтай уялдуулж, орон нутаг дахь бараа, үйлчилгээ худалдан авахтай холбогдсон эрх мэдлийг нэмэгдүүлэх, нэмж хариуцлагыг нь дээшлүүлэх, мөн орон нутгийн ажиллах хүчин, орон нутагт ажлын байрыг бий болгохтой холбогдсон энэ зүйл дээр бас та бүхэн ямар бодол санаатай байдаг вэ гэдгийг асуумаар байгаа юм. 


Эрчим хүчний тендерийн асуудал дээр бол олон маргаантай гомдол юмнууд яригдаад байх юм. Магадгүй нэг удаа тэр шууд тендергүйгээр өгсөнтэй холбогдсон зуршлаас үүдэж үлдсэн энерци тэнд байна уу, үгүй юу гэдгийг асууя. 


Энэ Могойн голын цахилгаан станц гээд байгаа. Энэний талаар надад нэг мэдлэг өгөөч. Энэ одоо ямар хүчин чадалтай станцыг ямар хөрөнгөөр барьж барих гэж, ямар тендер зарлагдаж, ямар компани шалгарч, ямар тоног төхөөрөмжийн түвшин, ямар технологийн түвшинд өнөөдөр энэ гүйцэтгэгдэж байна вэ? 


Энэ бас нэг тендерийн болон тендерийн дараах ажил, тендерийн дараах хяналт, тендер дэх өөрийн технологийн, стандартын шаардлагын түвшин энэ тэр нь нэг жишээ болох гээд байгаа зүйл байгаа юм биш биз гэж боддог юм. Энийг бүр нэг дэлгэрэнгүй хэлж өгөөч. 


Г.Батхүү: - Эхлээд хэнээс асуух уу? Эрчим хүчний яам. С.Баярцогт сайд хариулаад, дараагийн хариулах хүнийг нь та хэлээрэй. Энэ хэлэлцүүлэг явж байхад уг нь Засгийн газрын гишүүд бас баймаар байгаа юм. Уучлаарай, С.Баярцогт сайд аа. Чуулганы хуралдаанд энэ хоёр асуудлаа хэлэлцээд дараа нь ирцээ бүрдүүлж УИХ-ын чуулганы дэгийн тухай асуудлыг хэлэлцье гэсэн байгаа. Тийм учраас гишүүд хуралдааны танхимдаа ирж байгаарай. 


С.Баярцогт: - Р.Гончигдорж гишүүний эхний хоёр асуултад би хариулна. Сүүлийн хоёр асуултад Эрдэс баялаг, эрчим хүчний Хүрэлбаатар дарга хариулна. 


Барилгын ийм онцлог үйл ажиллагаатай холбогдуулаад мөнх цэвдэгтэй газруудад барилгын ажлууд нь, эсвэл өвөл, эсвэл намар орой хийгддэг. Энэ онцлогийг ойлгож байгаа. Архангай, Хөвсгөл, Завхан гээд аймгуудад ихээхэн гардаг. Тэгээд энэтэй холбогдуулаад энэ төсвийн шинэ хууль, энэ худалдан авахын шинэ хууль дээр маш их хэмжээний зохицуулалтууд орж байгаа. Төсөл бол шинэ хуулиар 11 сарын 15-нд батлагдана. Төсөвтэй цуг тендерийн жагсаалт батлагдана. Тендерийн үйл ажиллагаа бол шууд батлагдсан үеэсээ эхлэх ийм бололцоотой. Өөрөөр хэлбэл санхүүгийн жил маань 1 сарын 1, санхүүгийн жил 12 сарын 31-нд дуусаж байгаа ч гэсэн хөрөнгө оруулалт, худалдан авалтын үйл ажиллагаа бол 11 сарын 15-наас, жагсаалт нь батлагдаад 12 сарын 1-нээс гэж үзээд, явсаар байгаад санхүүгийн жил дуусаад 12 сарын 31-нд дууссан ч гэсэн үйл ажиллагаа нь явагдаж байгаа хөрөнгө оруулалтыг тодорхой хэмжээгээр 3 сарын 31-н хүртэл захиалагч нар нь байлгах ийм бололцоо гарч байгаа. Өөрөөр хэлбэл хөрөнгө оруулалт, худалдан авахтай холбоотой үйл ажиллагаа бол хувьд, санхүүгийн жил нь 16.5 сар байна гэж ойлгож болно. Ийм зохицуулалт хийсэн. Энэ бол Монголын онцлогтой холбоотой. Тэгэхгүй бол одоо үйлчилж байгаа төсвийн тухай хуулиар бол урагшаа эхэлнэ, хойшоо гулсана гэсэн үг. Өмнө нь бол санхүүгийн жилээс 1.5 сарын өмнө эхэлнэ. Хөрөнгө оруулалт, худалдан авалтын үйл ажиллагаа. Хойшоогоо бол 3 сар сунана гэсэн үг. Өөрөөр хэлбэл ингээд нийт дүнгээрээ 4.5 сар сунаж ажиллах ийм бололцоо бүрдэж байгаа. Тэгэхээр энэ таны ярьж байгаа онцлогууд бүрэн дүүрэн тусаж байгаа гэдгийг хэлэх гэсэн юм. 


Орон нутгийн бараа, худалдаа, үйлчилгээ худалдан авах асуудал дээр хөрөнгийн эх үүсвэр хамаарахгүйгээр бүх эрхийг нь аймагт нь өгч байгаа. Аймаг нь тэнд мэргэжлийн байгууллагатай болно. Дээрээс нь орон нутгийн хүмүүсийн оролцоог нэмэгдүүлэх үүднээс иргэд нэгдээд тендерт оролцож болно гэж байгаа юм. 20 сая хүртэл.


Тэгэхээр тэр дээр яг энэ хууль бол өөрөө яг зохицуулалтын хувьд бол бусад хуультай зөрчилдөхгүй байгаа. Бид дагалдуулж байгаа хуулиудыг нь оруулж ирж байгаа. Хэрвээ зөрчилдөж байна гэж үзэж байгаа хуулиуд байх юм бол бид нар хэлэлцүүлгийн явцад нэмээд зохицуулах бүрэн бололцоо байгаа гэдгийг хэлэх гэсэн юм. Эхний хоёр асуудлын хувьд ийм байна. Сүүлийн хоёр асуултын хувьд Хүрэлбаатар дарга хариулчих уу? 


Г.Батхүү: - Д.Хүрэлбаатар


Д.Хүрэлбаатар: - Зөвхөн өнгөрсөн оныхыг би танилцуулчихъя. Өнгөрсөн онд манай улсын төсвийн хөрөнгө оруулалтаар Эрдэс баялаг, эрчим хүчний салбарт 54 арга хэмжээ ба нийт 81 гэрээ байгуулж, барилга угсралтын ажлыг гүйцэтгүүлсэн. Үүнээс 2010 оны 12 сарын 31-ний байдлаар барилга угсралтын дуусгаж улсын комиссоор хүлээн авсан 49 объект, техникийн комисс нь ажилласан 5 объект, барилга угсралтын ажил хийгдэж байгаа 10 объект, 2011 онд хэрэгжих 15 объект байгаа. Үүнээс шилжиж байгаа. Гүйцэтгэгчийн шалгаруулалт хийгээгүй 2 л объект байгаа. 


Тэр 2007 оны шууд гэрээ байгуулалттай уялдаад бас тендер шударга биш явах, тендерийн худалдан авах үйл ажиллагаа удаашрах, гүйцэтгэгч нь шалгарахгүй байх. Шалгарсан гүйцэтгэгч нь цаг хугацаандаа ажлаа хийхгүй байх гэсэн асуудлууд одоо 2009 он, 2010 онд манайд гараагүй. Бүгд цаг хугацаандаа хийгдээд явагдаж байгаа. Харин 2007 онд шууд гэрээ түрүүн яригдаж байсан. Шууд гэрээгээр хийгдсэн ажлуудаас өнөөдрийг хүртэл одоо бас улсын комисс хүлээж аваагүй ийм объектууд байгаа. Голцуу сэргээгдэх эрчим хүч дээр явж байгаа. Энэ дээр бид зохих шугамынхаа дагуу хяналт тавиад шаардлагаа тавиад ажиллаж байгаа. 


Түрүүн тэр Могойн гол дахь баригдах гэж байгаа дулааны цахилгааны станцын асуудлаар гишүүн асуулаа. Энэний хувьд концессын гэрээний дагуу Төрийн өмчийн хороонд эрх нь шилжсэн байгаа, хуулийн дагуу. Ингээд энэ шалгаруулах ажил Төрийн өмчийн хороон дээр явагдаж байгаа. Манай яамны хувьд Шинжлэх ухаан, технологийн зөвлөлөөр, сайдын дэргэдэх зөвлөлөөр хэлэлцээд техник, эдийн засгийн үндэслэлийг нь батлаад өгсөн байгаа. Одоо ингээд шалгаруулалт нь Төрийн өмчийн хороон дээр хийгдэх байх гэж бодож байгаа. Шалгаруулалтыг нь Төрийн өмчийн хороо зохион байгуулж явуулах юм. 


Г.Батхүү: - Төрийн өмчийн хороо чинь одоо тендер зарлаад шалгаруулдаг болсон юм уу? 


Д.Хүрэлбаатар: - Концессын гэрээний дагуу. 


Г.Батхүү: - Д.Очирбат гишүүн асуултаа асууя. 


Д.Очирбат: - Энэ тендер. Ер нь бол ингээд зарим улсууд их тендерчин болсон байдаг юм шиг байгаа юм л даа. Тендерээ авахгүй бол амьдарч чадахгүй юм шиг. Тендерээр л ер нь амьдардаг. Тэр дээр зарим улсууд нь бүр гаршчихсан. Үүгээрээ бол одоо бүр бизнесээ болгоод, ажил амьдралаа болгочихсон улсууд бас байдаг шиг. Тэгэхдээ яг амьдрал дээр бас яг энэ ажлаа хийж байгаа нь бас, тендер авч шалгараад хийж байгаа нь яг бодит амьдрал дээр бас чанартай, чанаргүй олон янз. Чанаргүй хийсэн газрууд нь газрууд нь дахиад өөр компанийн нэр дээр ч юм уу дахиад орж ирээд шалгараад, дахиад л ажил хийгээд л байдаг. Энийг ер нь нэг цэгцэлж болдоггүй юм уу? Энийг хийж чадахгүй байгаа, тэр ажлаа дутуу орчихсон, эсвэл хаяад явчихсан, хэл амтай байгаа энэ нөхдүүдийг дахиж оруулж ирдэггүй тийм арга хэмжээ авч энэ зохицуулалтыг хийж болох уу? гэж. 


Дараагийн нэг асуулт нь эрүүл мэндийн салбарт үнэхээр одоо тоног төхөөрөмж, эм хэрэгслэл, орчин үеийн шинжлэх ухаанаар high технологиор гарч ирж байгаа эм, эмийн түүхий эдийг авахад тендер шалгаруулаад хамгийн бага үнээр. Тэгээд одоо хамгийн бага үнэлгээтэйг нь, их хэмжээтэйг нь гэж тендерээр шалгаруулаад авах л их зохимжгүй байгаа юм. Одоо манайд яаж байна вэ гэхээр эрүүл мэндийн салбар дээр ерөөсөө тийм нэртэй. Одоо жагсаалтаас гарах нь дөхөж байгаа. Эсвэл одоо Ази, Номхон далайн оронд, ядуу орнуудад бэлдсэн тэр материалуудыг, тэр эмүүдийг тендер нэртэйгээр оруулж ирж эмнэлгүүдэд шахаж байна. Энийг ер нь хуульд яаж зохицуулах юм, цаашаа ер нь яаж зохицуулж болох юм. 


Миний бодлоор бол энэ бусад салбаруудынх янз янзын юм саяны яригдаж байгаа асуудлууд байдаг л юм байгаа биз. Эрүүл мэндийн салбарт тэр эм авч байгаа, хамгийн сүүлийн үеийн үнэтэй эмийг, эм эмнэлгийн хэрэгслэлийг авч байгаа энэ үед нь тендергүйгээр зохицуулах боломж байдаг юм уу? Байгууллагад нь, тухайн байгууллагад нь ч юм уу. Эсвэл одоо саяны яриад байгаа энэ байгууллагатай нь ч юм уу. Тийм боломж ямар байх юм бол. 


Г.Батхүү: - Эрүүл мэндийн. С.Баярцогт сайд хариулах уу? С.Баярцогт сайд. Шаардлагатай бол Эрүүл мэндийн яамнаас. 


С.Баярцогт: - Д.Очирбат гишүүний тавьж байгаа эхний асуудлын хувьд манайд хуульд хэрэгжихгүй байгаа нэг хүндрэл байгаа л даа. Тэр юу вэ гэхээр зэрэг захиалагчийн түвшинд тендерт оролцогч одоо энэ гэрээнд заасан, хуулийн 14 дүгээр зүйлд заасан үүргүүдийг зөрчсөн байна гэх юм бол захиалагч байгууллага, мэргэжлийн байгууллага буюу шүүхэд Мэргэжлийн хяналтын газар Аудитын газар хандаад, тэгээд тэндээсээ энэ байгууллагын дүгнэлтүүдийг гаргуулаад тэгээд тэр компаниуд нь жагсаалтад орох ёстой байхгүй юу. Энэ энэ компаниудыг бол цаашдаа юунд оролцуулахгүй ээ гэдэг. 


Эхний жагсаалтад ч тэр хэмжээгээрээ гараагүй байгаа байхгүй юу. Ерөөсөө тийм асуудал тавигдахгүй. Одоо манай дээр бол жишээ нь ийм тохиолдол болж байсан. Дэлхийн банкны шугамаар Америкт бүртгэлтэй компани орж ирээд үүргээ биелүүлээгүй. Дэлхийн банк тэр компанийг зарлаад хаачихаж байгаа байхгүй юу. Энэ компанийг ийм тендерт оролцуулахгүй гээд. Тэгэхээр яг ийм жагсаалт манай дээр гарах хэрэгтэй болчихоод байгаа юм л даа. 


Тэгэхээр энэ хууль дээр нь бид энэ процессыг нь өөрөө эсвэл хөнгөрүүлдэг юм уу, эсвэл заавал захиалагчийг нь тэгэх үүрэгтэй гэж шаардах ёстой болж байгаа юм. Тэгэхгүй бол одоо манай захиалагч нар хаячихаад байгаа байхгүй юу. Тэр процессыг нь дуусгахгүй. Яагаад гэвэл илүү ажил гэж үздэг юм уу, тэгж хаягдчихаад байгаа учраас энэ асуудал нь ингээд хийгдэхгүй байгаа юм. Энийг энэ хууль дээр нарийвчилж байгаа. 


Дараагийн асуудлын хувьд бол энэ дээр бас онцгой анхаарч үзэх тийм асуудал байгаад байгаа юм. Тэгээд бид олон улсын байгууллагын шууд гэрээгээр эм авахаар ингээд тусгачихсан. Тийм учраас тэр олон улсын байгууллагын шугамаар хийгдэж байгаа бол шууд гэрээгээр хийгдэнэ гээд. Шууд энэ хуульдаа заачихсан байгаа. Ер нь яг аливаа бараа бүтээгдэхүүн өөрөө стандартын шаардлага хангаад, үйлдвэрлэгч нь хэд хэдэн орон байдаг. Гэхдээ Дэлхийн эрүүл мэндийн байгууллагаас ч юм уу, бүгдээрээ хүлээн зөвшөөрөгдсөн, тендерт оролцох эрхтэй байх юм бол тэр дээр ямар шаардлага тавих вэ гэхээр хамгийн бага үнийн саналыг нь авна. Бүгдээрээ ижил шаардлага хангаж байгаа гэж үзэж байгаа үед. Стандарт нэг гэж ойлгож байгаа нөхцөлд бол. Ийм маягаар хуулийн зохицуулалт хийгдсэн байгаа гэдгийг хэлэх гэсэн юм. Баярлалаа. 


Г.Батхүү: - С.Бямбацогт гишүүн асуултаа асууя. 


С.Бямбацогт: - Баярлалаа. Гурван асуулт байна. Нэгдүгээрт нь, тэр тендерийнхээ үүргийг бүрэн биелүүлээгүй болон хэсэгчлэн биелүүлээгүй бол тендерт оролцох эрхийг нь хязгаарлах асуудал ярьж байна л даа. Энэ бол зөв байх. Түүнээс гадна оролцож байгаа компаниуд бас тодорхой хэмжээний босго, шалгуурууд тавьж өгөх асуудал ер нь яаж шийдэх ёстой юм бол. Дөнгөж өнөөдөр нэг компани байгуулчихаад, нэг цүнх барьсан нөхөр тийм ээ. Хэдэн зуун саяын, хэдэн тэрбумыг нь тэнд аваад явчихдаг. Ямар ч туршлага байхгүй. Тэгэхээр бага, шинэ жижиг компани бол бага хэмжээний ажил хийдэг юм уу, дунд хэмжээний ажил дээр дунд зэргийн туршлагатай болсон бол томоохон ажил дээр томоохон гэдэг юм уу, иймэрхүү бослого тавьдаг. Хэрвээ тэр ажлуудаа чанартай гүйцэтгэж чадаагүй бол тэр хэмжээгээрээ шалгуурууд нь буурч байдаг. Оролцох хэмжээ нь хязгаарлагдаж байдаг. Ийм зохицуулалтын юм тусгаж өгөх бололцоо байдаг юм болов уу. Энэ ер нь хэр хэрэгжиж байгаа юм бол. Нэгдүгээрт. 


Хоёрдугаарт нь, энэ сонгон шалгаруулалтын гүйцэтгэлийн явцад хяналт тавих ажил их дутагдалтай байгаа. Өнөөдөр зарим салбарын яам бол ерөөсөө өдөр тутам барилгын ажлын талбай дээр хяналт өдөр тутам тавьж байдаг. Зарим яамд нь болохоор хаяа нэг сард юм уу, тийм ээ. Хагас жилд нэг удаа очиж хяналт тавьж байдаг. Зарим нь бол ерөөсөө орон нутагт ингээд хяналт тавиарай гээд үүрэг өгсөн байдаг. 


Энэнээсээ болоод ажлын гүйцэтгэл, чанаргүй чанартай хийгдэх, нөгөө гүйцэтгэж байгаа байгууллага нь аргалах янз янзын асуудал үүсдэг. Энийг одоо нэг мөр шийдэж болохгүй юу. Тэгж байж тэр ажлын гүйцэтгэл чанартай болох ёстой байх. Энэ тал дээр ер нь цаашдаа яах гэж байгаа юм бол, одоо ямархуу явцтай болж байгаа юм бол. 


Гуравдугаарт нь, сая С.Баярцогт сайд ярьж байна л даа. Орон нутагт тодорхой хэмжээний эрх мэдлийг шилжүүлж байгаа гэж. Яг өнөөдөр орон нутагт хийж хэрэгжүүлж байгаа тэр сонгон шалгаруулалтын ажил чинь тийм хангалттай хэмжээний чанартай гүйцэтгэлтэй болж чадахгүй байгаа. Тендерийн бичиг баримт боловсруулах, зураг төсөл боловсруулах, гүйцэтгэлд нь хяналт тавих, ашиглалтад хүлээж авах ийм процесс орон нутагт чадвартай мэргэжилтэй, дадлага туршлагатай боловсон хүчин байхгүй. Түүнээсээ болж орон нутагт хийгдэж байгаа ажлууд чанаргүй болдог. Тэр хэмжээгээр хэл ам дагуулдаг. Энэ асуудлыг хэрвээ эрх мэдлийг нь өгч байгаа бол бас үүрэг хариуцлагыг нь орон нутагт ажиллаж байгаа боловсон хүчнийг нь чадваржуулах, асуудлыг хамтад нь шийдэхгүй бол дахиад л бас нэг хэсэг хугацааны дараа бөөн гомдол асуудал бий болох байх. Энийг одоо ер нь яаж шийдэх ёстой юм бол гэсэн гурван асуултыг тавья даа. 


Г.Батхүү: - С.Баярцогт сайд хариулъя. 


С.Баярцогт: - С.Бямбацогт гишүүний тавьж байгаа асуудал бол хоёр талтай. Тэгээд мэдээжийн хэрэг огт тендерт оролцож байгаагүй компани бол хэзээ нэгэн цагт нэг тендерт оролцож эхлэх ёстой. Тийм учраас тухайн тендер дээр үнийн дүн хийгдэх ажлаасаа шалтгаалуулаад бид нөхцөлүүд тавьж байгаа, техникийн нөхцөлүүд. Тийм учраас туршлагагүй компани бол том тендер лүү орох боломж байхгүй байгаа. Тэгэхээр захиалга дээр нь энийг маш тодорхой тусгаж оруулж өгч байгаа. Одоо энэ хууль дээр ч гэсэн мэргэжлийн байгууллага бол энийг нь илүү их харгалзаж өгдөг. Захиалагчийн зүгээс нь тавьсан энэ шаардлагууд нь хууль дээр орж явж байгаа. Энийгээ дагаж гарсан журмуудаар журамлагдаж байгаа. Энэ дээр бид анхаарах ёстой.


Сонгон шалгаруулалтын хяналтыг гүйцэтгэх асуудал дээр бол яг үндсэндээ хяналт хаана нэгдэх ёстой вэ гэхээр захиалагч байгууллага дээр хийгдэх ёстой байхгүй юу. Хяналтын үүрэг бол. Гэхдээ одоо бид нар мэргэжлийн байгууллага байгуулах юм бол мэргэжлийн байгууллага бол гүйцэтгэлийн хяналтыг бас давхар хийж байх ёстой. Тэгэхээр тодорхой хэмжээний мэргэжлийн байгууллага байгуулах юм бол тэр байгууллага дээр бид нар худалдан авахын эрх зүйгээр мэргэжсэн тийм хуульчдын баг бүрдсэн том газар болно гэж ойлгож байгаа. Яамны хэмжээнд. Тэгэхээр тэр дээр гүйцэтгэлийн хяналт хийдэг нэгжтэй байна. Салбар салбараар нь. Тэр нь өөрөө графикийн дагуу гүйцэтгэлийнхээ хяналтыг зэрэг зэрэг хийгээд явдаг гэсэн ийм бүтцийг бодож ойлгож байгаа. 


Гуравдугаар асуудалтай уялдуулаад хэлэхэд орон нутаг дээр байгуулагдах тэр мэргэжлийн байгууллагуудад босоо тогтолцоотой байна. Төвд байгаа худалдан авах байгууллагын шууд харъяа байгууллага. Тэгээд томилгоо, мэргэжилтнээ бэлтгэх асуудал нь бол бүхэлдээ энэ мэргэшсэн байгууллагынхаа доор хийгдэнэ. Сонгуулиас хамаарахгүй. Аймгийн засаг дарга нараасаа шууд хамаарахгүй. Бие даасан ийм байдлаар үйл ажиллагаагаа явуулахаар бодож төлөвлөж байгаа. Гэхдээ өргөн барьсан хууль дотор бол хамгийн сүүлд захиргааны дотор байна гэсэн. Тэгээд бид концепцийн хувьд ажлын хэсэг дээр яриад энийг нь гаргана. Ийм маягаар зохион байгуулна шүү гэдгээ хийгдсэн семинаруудын явцад аймгийн удирдлагуудад бүрэн дүүрэн тайлбарласан байгаа. Ер нь бол яах вэ тэр дээр бол аймгийн удирдлагууд жишээ нь хоёр хуваагдчихаад, дийлэнх нь захиргааны бүтцэд өг гээд байгаа юм. Захиргааны бүтцэд өгчихөөр томилгооных нь асуудал шууд Засаг даргаас хамаараад явчих юм бол бид нар нөгөө мэргэшсэн байгууллага болгож бэхжүүлэх тал дээр нь хийх бололцоо байхгүй болчихоод байгаа юм. Тийм учраас агентлаг нь биеэ даагаад Засаг даргын Тамгын газраас тусдаа, дотор нь биш ажиллах. Босоо удирдлагатай агентлагийн тогтолцоогоор үйл ажиллагаа нь явагдана гэж ингэж ойлгож байгаа. Баярлалаа. 


Г.Батхүү: - Ц.Сэдванчиг гишүүн асуултаа асууя. 


Ц.Сэдванчиг: - Баярлалаа. Тэгэхээр одоогийн мөрдөж байгаа хуулиар бол одоо хяналт тавих, энэ хуулийн ерөнхий зохицуулалт хийх нь Сангийн яаманд байгаа л даа. Тэгэхээр би асуултаа Сангийн яаманд тавья. Хариуцлагын асуудлыг их ярьж байна гишүүд. Хариуцлагын асуудлыг. Ерөөсөө захиалагчаасаа эхлээд гүйцэтгэгчээ хүртэл хариуцлага хүлээдэг механизм алга. Худалдан авалтын чанар гүйцэтгэлийн чанар гэдэг юм нь дээр их асуудал болгож ярьж байна. Тэгэхээр одоогийн мөрдөгдөж байгаа хуулийн энэ заалтууд яагаад хэрэгжсэнгүй вэ гэдгээр нь хариулт өгөөч. Нэгд. 


Хоёрт, Мэргэжлийн хяналтын газраас би хүмүүс ирсэн болов уу гэж бодож байна. Өнгөрсөн жил нэр бүхий гишүүд санал гаргаад, хэд хэдэн аймгийн Засаг дарга нарын худалдан авах үйл ажиллагаанд шалгалт хийлгэсэн юм. Тухайлбал манай Хөвсгөл аймагт 2008, 2009 оны худалдан авалтад шалгалт хийсэн байдаг. Тэгээд 26 худалдан авалтыг шалгаад үзэхэд 26-лаа ингээд тендерийн дүрэм зөрчсөн байна гэдэг дүгнэлт гаргаад хариуцлагын тухай ярьсан байдаг юм. Сангийн яам болохоор бид одоо хариуцлага тооцох боломжгүй. Бидэнд одоо тийм эрх олгогдоогүй. Мэргэжлийн хяналт тооцох ёстой гэдэг юм. Тэгэхээр энэ шалгалтын дагуу ямар албан тушаалтанд ямар хариуцлага тооцсон бэ? Энийг нэг хариулж өгөөч. 


Гурав дахь асуулт нь Авлигатай тэмцэх газрын хэлтсийн даргаас асуумаар байх юм. Энэ тендерийн хууль тогтоомж зөрчсөн, энэнээс болж одоо бусдад, энэ улсад хохирол учруулсан, их хэмжээний хохирол учруулсан этгээдэд эрүүгийн хуулийн ямар зүйл ангиар ял тулгаж ял сонсгодог юм бэ? Би бол одоо Эрүүгийн хуульд тийм зүйл заалт байхгүй юм гэж хардаг юм. Тухайлбал түрүүн ярьж байна. Тэр 2007 онд хуульд өөрчлөлт оруулаад. Шууд ингээд гэрээ байгуулдаг болсон. Энэ зам гүүр, одоо энэ эрчим хүчний шугам гээд. Тэгээд энэ ямар их хэмжээний хохирол учруулсан бэ гэдгийг энэ олон түмэн мэдэж байгаа шүү дээ. Манай гишүүд бас ярьж байна. 


Тухайлбал энэ мэтчилэнгийн тийм ээ. Бүр тодорхой улсад их хэмжээний хохирол учирчихаад, их хэмжээний хөрөнгө үр дүнгүй зарцуулчихаад ингээд ажил нь дуусдаггүй зам гүүр, эрчим хүчний шугам зөндөө байна шүү дээ. Тухайлбал энэ асуудлаар хэрэг үүсгэж шалгаад, энэ хохирлыг барагдуулсан зүйл байна уу? Ерөөсөө энэ тендерийн хууль тогтоомж зөрчөөд бусдад хохирол учруулсан тохиолдолд та нар яаж ялладаг юм бэ? Ихэнхи нь одоо ингээд хохирол бага ч гэдэг юм уу, хохирол учраагүй байна гэдгээр ингээд хэрэгсэхгүй болгочихдог юм шиг байх юм. Одоо таны тайлбарласнаар бол. Энийг одоо цаашдаа яах юм бэ? Тийм ээ. Ерөөсөө хуульд бол../минут дуусав/


Г.Батхүү: - Сангийн сайдад хандаж тавьсан асуулт байна. 


С.Баярцогт: - Одоо хүчин төгөлдөр үйлчилж байгаа хуулиар бол Сангийн яаман дээр яг хариуцлага тооцуулах эрх нь бол байхгүй байгаа юм. Энийг бол яг хяналтын байгууллагын үүрэг гүйцэтгэж байгаа улсын мэргэжлийн хяналтын газраар байцаагч нар нь хариуцлага хүлээлгэдэг ийм тогтолцоотой. Тийм учраас Сангийн яам ингээд ийм ийм зөрчлүүд байна. Энэ дээр ингээд хариуцлага хүлээлгэж өгнө үү гэдэг асуудлаа л Мэргэжлийн хяналтын газар луу явуулах ийм байдалтай л байгаа. Тэгээд шинэ өргөн барьсан хууль дээр бол нэгэнт энэ зөрчлүүд нь илрүүлж байгаа юм чинь хариуцлага тооцох механизмуудыг нь бол Сангийн яаман дээр эрхийг нь авъя гэдэг маягаар хуулийн төсөл боловсруулаад өргөн барьсан байгаа. 


Тэгэх юм бол тодорхой тодорхой зөрчлүүд дээр эцсийн хариуцлагыг хяналт тавьж байгаа үүргийнхээ дагуу Сангийн яам хэрэгжүүлэх энэ бололцоо нь бүрдэж байгаа гэдгийг хэлэх гэсэн юм. 


Хоёр, гуравдугаар асуултуудад Авлигатай тэмцэх газар, Мэргэжлийн хяналтынхан хариулна. 


А.Эрдэнэбат: - Яг ямар хуулиар зүйлчлэгдэж, зүйл ангиар зүйчлэгдэж явдаг юм бэ гээд. Ер нь яг тендертэй холбоотой болон бараа, ажил, үйлчилгээ худалдан авах үйл ажиллагаатай холбоотой энэ хууль бус үйлдлүүд дээр харъяаллын дагуу шалгаж байгаа. Энэ асуудал нь голчлон дандаа гүйцэтгэх болон удирдах албан тушаалтнуудтай холбоотой үйлдэл байдаг. Ингээд Эрүүгийн хуулийн зүйл анги нь албан тушаалаа урвуулсан, хэтрүүлсэн, мөн төсвийн хөрөнгийг зориулалтын бус зүйлд зарцуулсан гэсэн зүйл ангиудаараа зүйлчлэгдэж шалгагдаж явдаг. 


Үндсэндээ тендерийн үйл ажиллагаатай холбоотой ирүүлсэн гомдол мэдээлэл, шалгаж байгаа эрүүгийн хэрэгт ер нь зүйлчлүүд ихэвчлэн цаанаа хээл хахууль өгсөн, авсан, зуучилсан үйлдлүүдэд, мөн албан тушаалаа урвуулсан, хэтрүүлсэн үйлдлүүддээ давхар зүйлчлэгдэх. Шалгалтын явцад дээрх байдлууд бас тогтоогдох, мөн тогтоогдохгүй байх нөхцөл байдлууд гардаг. 


Хохирлын хувьд үндсэндээ яг тендерийн үйл ажиллагаатай холбоотой хохирлын асуудал дээр бол бид тухайн гомдол мэдээлэл нь гэмт хэргийн шинжгүй боловч бид тухайн холбогдох яам, агентлаг, аж ахуйн нэгж байгууллагын сайд дарга, удирдах албан тушаалтнуудад тухайн зөрчлийг арилгуулах, хохирлыг барагдуулах талаар албан бичгээр ханддаг. Мөн гэмт хэргийн бүрэлдэхүүнгүй боловч эрүүгийн хариуцлага хүлээлгэхээргүй бол энэ доор дурьдсан захиргааны шийтгэлийг шүүх, эсвэл эрх бүхий мэргэжлийн улсын байцаагч ногдуулна гээд энэ хуулийн 57 дугаар зүйлд байгаа. Энэтэй холбогдуулаад бид холбогдох хууль тогтоомжийг зөрчсөн байна. Холбогдох хариуцлагыг нь хүлээлгэе гээд Мэргэжлийн хяналтын ерөнхий газарт ханддаг. Тэгэхээр Мэргэжлийн хяналтын ерөнхий газраас манайх руу энэ асуудал дээр манайх нэгдүгээрт арга хэмжээ авах боломжгүй. Учир нь манай мэргэжлийн хяналтын байцаагч өөрөө шалгасан асуудал дээрээ арга хэмжээ авах ийм статустай гэсэн ийм хариуг манайх руу өгдөг. Ийм байна. 


Г.Батхүү: - Баярлалаа. Мэргэжлийн хяналтын газраас.


Цогтбаяр: - Сая 2010 онд Хөвсгөл аймагт хийгдсэн тендертэй холбоотой асуудлаар санхүүгийн хяналт шалгалтын байцаагч, мөн Сангийн яамны хоёр мэргэжилтэнтэй шалгалт хийсэн байж байгаа. Шалгалтын дүнгээр улсын байцаагчийн зүгээс төсвийн хөрөнгийн захиран зарцуулалттай холбоотой зүйлийг шалгасан. Харин тендерийн бичиг хэргийн боловсруулалт, баримт бүрдүүлэлт, тендерийн шалгаруулалтын явцтай холбоотой асуудлыг Сангийн яамны холбогдох мэргэжилтнүүд шалгасан байж байгаа. 


Улсын байцаагчийн зүгээс нэгдүгээрт энэ тендерийн хууль тогтоомж зөрчсөнтэй холбоотой асуудлыг хариуцлагыг шударга бус өрсөлдөөнийг хянан зохицуулах газраас шийдвэрлэнэ гэдэг үндэслэлээр. Хоёрдугаарт, тендертэй холбоотой асуудлаар гарсан зөрчлийг Сангийн яамны мэргэжилтнүүдээс гарсан. Улсын байцаагчийн зүгээс бол энд хариуцлага тооцох шаардлагагүй гэж үзсэн байж байгаа. 


Г.Батхүү: - Баярлалаа. Р.Буд гишүүн асуултаа асууя. 


Р.Буд: - Баярлалаа. Тэгэхээр энэ хуулийн хэрэгжилтийн талаар асуулга тавьсан гишүүдэд бас талархаж байна. Яагаад вэ гэхээр зэрэг тендерийн шинэ хуулийн төслийг хэлэлцэж байгаа үед ийм мэдээлэл авах нь УИХ-ын гишүүдээс дараагийн хуультай холбогдуулж санал гаргах, шийдвэр гаргахад бас чухал нөлөөтэй гэж үзэж байгаа юм. Гэхдээ бидэнд нэг туйлшрал байгаад байгаа юм биш байгаа. Одоо шинэ хуулиар бүгдийг нь орон нутагт өгнө гэж байна. Гэтэл жишээлбэл авто замын салбарт гэхэд улсын чанартай зам, олон улсын чанартай зам, орон нутгийн зам гээд, дотоодын зам гээд ингээд хуулиар ангилчихсан замууд байдаг юм. Энийг бүгдийг нь орон нутагт шилжүүлнэ гэвэл одоо тэгээд ёстой жинхэнэ сайхан юм болно үү шүү дээ. 


Хоёрдугаарт нь, зөвхөн авто зам ч биш дээ. Бусад салбаруудаар энд мэргэшсэн улсууд одоо зөндөө бий болчихсон байгаа шүү дээ. Эд нарыгаа үгүйсгээд юм уу, эсвэл тэгээд одоо бүгдийг нь орон нутагт эрх мэдлийг нь шилжүүлж байгаа хэлбэрээр бүгдийг нь одоо орон нутаг руу өгнө гэвэл ер нь ямар л юм болох бол доо. Энэ яам газар, энэ агентлагуудын чинь туулсан амьдралыг дахиад л мөн тэнд туулах болно шүү дээ. Ингээд л одоо эх захгүй, чанар чансаагүй юм баригддаг. Бөөн хэл ам дагуулсан юм болчихгүй. Энийг ер нь жаахан ялгавартай авч үзэж болохгүй юм уу гэсэн нэг ийм санал бөгөөд асуулт байна. 


Хоёрдугаарт нь, тэр яах вэ шууд гэрээний санаачилсан гишүүдийнх нь нэг нь би л дээ. Талийгаач н.Дамиран гуай, нэр бүхий гишүүд, Баярсайхан гишүүн. Одоо энэ Сонгуулийн ерөнхий хорооны ерөнхий нарийн бичгийн дарга Содномцэрэн бид 4 санаачилсан юм. Тэгээд одоо үг үсэг нь ч гэсэн миний цээжинд байна. Авто зам, эрчим хүчний салбарт үйл ажиллагаа явуулж байгаа дотоодын компаниудын хүчин чадалтай тэнцүү буюу ойролцоо буюу шууд гэрээ хийж болно гэсэн болохоос хий гээгүй шүү дээ. Хийж болно. Зарим гишүүд ганц жилийн хугацаатай үйлчилсэн гээд. Үгүй. Одоо хүртэл нээлттэй байгаа. Энэ зүйл заалт. 
Гэхдээ энийг чинь эрхийг нь нээж өгсөн байхгүй. Тэрийг хэрэгжүүлэх нь Засгийн газар л байсан шүү дээ. Авто замын салбарт бол одоо муу юм ярьдаггүй л юм билээ. Хэдэн үндэсний компаниуд юу яасан. Эрчим хүчинд нь ч гэсэн нэлээд үндэсний компаниуд тэрний нөлөөн доор бий болсон. Яагаад гэхээр хуучин хуулиар чинь ерөөсөө л одоо энэ салбарт тэдэн жил тэдээс доошгүй жил үйл ажиллагаа явуулсан. Мэргэжлийн боловсон хүчнээр бэхэжсэн гээд. Тэгээд одоо бүх юм нь хаалттай учраас үндэсний компаниуд хөгжихгүй байсан шүү дээ. Зүгээр одоо бүгдийг нь харлуулж яриад байх юм. Ганц хоёр, 50, 60 тендер дотор ганц хоёр юм байдаг юм байгаа биз. Тэрийгээ засах хэрэгтэй шүү дээ. 


Хоёрдугаарт нь, тэр гүйцэтгэх засаглалд ажиллаж байсан улсууд буруутай үйл ажиллагаа хийсэн юм бол тэр хууль хяналтын байгууллага, одоо ямар шугам байдаг юм түүгээрээ арга хэмжээ авах хэрэгтэй шүү дээ. Энэ бол одоо бүгдийг нь ингэж харлуулаад байх асуудал биш шүү. Монголын авто замын салбар, эрчим хүчний салбарт ихээхэн нааштай өөрчлөлтүүд гарсан гэж одоо олон хүн ярьдаг юм билээ. 


Хоёрдугаарт нь, энэ үнэ техникийн саналаар нь өрсөлдүүлдэг л дээ. Хэрвээ одоо сайн чанарын юм шалгаруулъя гэвэл тэр үнэ дээр нь бага коэффициент тавиад, техникийн нөхцөл дээрээ одоо сайн коэффициентүүдээ тавиад шалгаруулах боломж бий шүү дээ. Энийг одоо миний минут дуусах гээд байна. Одоо асуудал руугаа хандахаас. 


Гуравдугаарт нь, энэ дээр юун дээр мөн их хачин хачин юмнууд их гараад байх юм. Зураг төсөл дээр. Зураг төслийн чанараас бүх юм хамаарна шүү дээ. Түрүүн одоо Сангийн сайд маань хэлж байна. Ухаандаа 11 сарын 15-наас төсөв батлаад явна. 


Г.Батхүү: - Сангийн сайд хариулъя. 


С.Баярцогт: - Р.Буд гишүүний асуултад хариулъя. Эхний асуултын хувьд туйлширч байгаа зүйл байхгүй. Аймгуудад бол яг аймагт нь баригдаж байгаа объектууд дээр л өгч байгаа. Тэрнээс улсын чанартай, бүс нутгийн чанартай, олон улсын чанартай объектуудыг бол энэ төвлөрсөн агентлаг эндээ шалгаруулах юм. Тэгж нарийвчилж зааглачихсан байгаа. Тийм учраас таны эхний асуудалтай холбогдолтой хүндрэл бол гарахгүй гэдгийг хэлэх гэсэн юм. 


Хоёрдугаар асуудлын хувьд шууд гэрээн дээр та бол одоо ингэж дэмжиж санал хэлж байна. Ер нь бол маш их хэмжээгээр шүүмжлэлтэй хандаж байгаа. Ер нь бараа ажил үйлчилгээ худалдан авах тухай хууль дээр шууд гэрээг бид тэр батлан хамгаалах, аюулгүй байдалтай холбогдолтой. Дээрээс нь олон улсын байгууллагаар хийгдэж байгаа эмийн тендер дээр шууд байна. Бусад нөхцөлд шууд байхгүй. Ямар нэгэн байдлаар тендерийн үйл ажиллагаа явагдах ёстой гэсэн ийм байр суурь барьж байгаа. 


Тэгээд дээр нь би түрүүн О.Чулуунбат гишүүний асуултад хариулахдаа хэлсэн. Аливаа тендерийг төсвийн хөрөнгө оруулалтаар хийж байгаа бол үндэсний компаниуддаа өгөх энэ зарчмаа бид түлхүү барина. Энэ бол хэдийгээр бичигдээгүй байсан ч гэсэн энэ бол боломж бол байгаа. Тэр дээр асуудал гарахгүй байх гэж бодож байгаа юм. Р.Буд гишүүн ээ, таны нөгөө хэлж байгаа саналтай зөрөлдөөд байгаа шүү дээ. Үнэхээр одоо манайхан сайн бэлтгэгдсэн гэх юм бол олон улсын хэмжээнд тендер зарласан ч гэсэн орж ирж байгаа компаниудтай өрсөлдөх боломж нь нээлттэй бүрэн байгаа гэж ингэж ойлгож байгаа. 


Г.Батхүү: - С.Баярцогт сайдад баярлалаа. Ж.Батсуурь гишүүн асуултаа асууя. 


Ж.Батсуурь: - Баярлалаа. Тэгэхээр энэ асуудал нэлээн цаг үеэ олж, ялангуяа энэ тендерийн хуулийг шинэчлэх хууль өргөн баригдсан энэ цаг үед явж байгаа асуудал л даа. Тэгэхээр ер нь бол энэ гүйцэтгэгчийн сонгон шалгаруулалтын үр дүнгээс шалтгаалаад улсын хэмжээгээр, хөдөө орон нутагт, аймгуудад засвар, шинээр баригдаж байгаа объектууд ер нь хугацаа их алдаж байна. Тэгээд энэний тооцоо судалгаа байна уу? Ондоо ашиглалтад өгнө гээд л, энэ онд дуусна гээд л төлөвлөгөө төсөвт тусгагдаад явдаг. Тэгээд гүйцэтгэгчээс шалтгаалаад ямар нэгэн шалтаг хэлээд л, хугацаа хойшлоод л. Тэгсэн мөртлөө нөгөө төлөвлөгдсөн хөрөнгө оруулалтаа бараг бүрэн авчихсан. Тэгээд эцэст нь огт хариуцлага тооцдоггүй. Тэгээд бие бие рүүгээ нөгөө алдаа дутагдлаа чихсээр байгаад ингээд. Зүгээр сонгон шалгаруулалтын үед гомдол гарахгүй л бол тэгээд цааш нь явчихдаг. Жаахан явж байснаа дунд нь очоод. Одоо Говь-Сүмбэр аймаг дээр нэг цэцэрлэг ашиглалтад орохгүй байгаад л байгаа, жишээлэх юм бол. Гэх мэтчилэн тэгээд эд нар яагаад ингэж цаг хугацаа их алдаж. Дээрээс нь дахиад явцын дунд өртөг зардал өссөн нэрийдлээр мөнгө нэхээд байдаг. Тэгээд энэний тооцоо судалгаа ер нь байна уу? Нэгдүгээрт. 


Хоёрдугаарт, одоо шинэ хуулиар ингээд би бас саналаа хэлж байсан. Одоо төвлөрүүлнэ. Салбарын яамдаас энэ тендерийнх нь ажлыг салгаж авна. Өөр эд нарт хийх ажил их байгаа. Бодлогын ажил их байгаа гээд яриад байдаг. Тэгэхээр би бол энэ саналын жаахан эсрэг байгаа юм. Одоо харин нэлээн мэргэшээд, хүмүүс маань манай салбарын яамдад ажиллаж байгаа ажлын албаныхан, Төрийн нарийн бичгийн дарга нар бол бас нэлээн боломжийн зүгшрээд, арга эвээ олоод, цаашдаа нэлээн боломжийн явах боломж бүрдэж байгаа үед нь дахиад одоо эд нар мэргэжлийн биш байна. Энэнээс болоод ажил алдаж байна ч гэдэг юм уу, эд нараас болж одоо энэ тендер будлиантаж байна, буруутаж байна ч гэдэг юм уу. Тэгээд мэргэжлийн төвлөрүүлнэ, мэргэжлийн тийм сонгон шалгаруулдаг юм байгуулна гээд ингээд яриад байж болж байгаа юм уу. Тэгээд энийг ер нь юу гэж үзэж байгаа вэ? Салбарын яамд маань энийг одоо бид нараас аваад өгөөч, зайлуулаад өгөөчээ. Одоо бид нар мэргэжлийн биш байна, хийж чадахгүй байна гэж ингээд байгаа юм уу гэсэн ийм хоёр үндсэн асуудал байна даа. 


Г.Батхүү: - С.Баярцогт сайд хариулах уу? 


С.Баярцогт: - Ж.Батсуурь гишүүний асуултад хариулъя. Хоёр дахь асуудлын хувьд Ж.Батсуурь гишүүн түрүүн байгаагүй юм шиг байна. Ж.Сүхбаатар гишүүн асуусан асуултад сая энд сууж байсан бүх төрийн нарийн бичгийн дарга нар хариулсан. Тэгээд танд гэж хэлэхэд бүгдээрээ мэргэшсэн байгууллага хийх нь зүйтэй. Гэхдээ захиалагч байгууллагын хувьд бол бодлогын стандарт, тэр хэм хэмжээг нь энэ байгууллагууд өөрсдөө гаргаж өгөх ёстой. Дээрээс нь явцын болон гүйцэтгэлийн хяналтыг нь сайн тавьдаг тэр механизмыг бас бий болгох ёстой шүү. Тэгж байж энэ тендер болон худалдан авах үйл ажиллагаа бол үр дүнтэй болно гэдэг ийм асуудлыг ярьсан гэдгийг хэлэх гэсэн юм. Одоогийн тендерийн үйл ажиллагааны хугацааны хувьд хугацаа алдаж байгаа асуудал бол үндсэндээ шүүхийн заргуудаас болж хийгддэг. Дээрээс нь мэргэшсэн байгууллага байх нь энэ чиглэлийн яамдаас юугаараа ялгаатай вэ гэхээр яг энэ чиглэлээр бэлтгэгдсэн хүмүүсийн үндсэн ажил нь тендерийн үйл ажиллагаа байх юм. Тийм учраас энэ хүмүүс байнгын бэлтгэлтэй, байнгын үйл ажиллагаатай байна. Тийм учраас хугацааг бол богиносгох боломжууд бараг одоо 40, 50 хувиар богиносох бололцоо бол байгаа гэж ингэж үзэж байгаа. 


Дээрээс нь бас хэлэлцүүлгийн явцад бүх заргыг шүүхээр шийдэх үү, эсвэл бас арбитрын элемент оруулж шийдэж болох уу гэдэг ийм асуудал. Гишүүдийн зүгээс хэлэлцүүлгийн явцад бас ийм санал гаргаж байсан. Гэрээнийхээ нөхцөл дотор нь хэрвээ ямарваа нэгэн зарга үүсэх юм бол шүүх рүү очихгүй арбитраар шийдүүлнэ гээд үндсэн нөхцөл дотор нь тусгачихвал тэр зарга бол их бага хугацаагаар хийгдэнэ гэдэг ийм асуудал. 


Таны тэр ярьсан тодорхой жишээнүүд байгаа. Тэр тодорхой жишээнүүд дээр бид хөрөнгө оруулалтын үр ашгийн тал дээр судалгаа хийгдэж явж байхад хөрөнгө оруулалтынхаа нийт зардлыг бүтнээр нь авчихаад, ажлын гүйцэтгэл нь хангалтгүй байгаа энэ объектууд дээр бас өмнө нь УИХ дээр гүйцэтгэлийн явцад бид дэлгэрэнгүй танилцуулга хийж, арга хэмжээнүүд аваад. Засгийн газрын түвшинд хөрөнгө оруулалтын үйл ажиллагааг сайжруулах бүр тусгай ажлын хэсэг гаргаж орон тоогоор цалинжиж, 2007, 2009 онд ажиллаж байсан, 2009 онд ажиллаж байсан ийм туршлагуудыг та бас мэдэж байгаа байх гэж ингэж бодож байна. Баярлалаа. 


Г.Батхүү: - Г.Баярсайхан гишүүн. 


Г.Баярсайхан: - Баярлалаа. Тендер бол яах аргагүй их чухал асуудал. Тендер хэр зэрэг шударга явагдаж байна түүгээр төрийн өөрийнх нь тунгалаг байгаа байдал харагдаж байгаа байдал харагдаж байгаа. Тендер бол өөрөө шударга өрсөлдөөний талбар яах аргагүй байх ёстой л доо. Тэгээд өнөөдөр бол тендертэй холбоотой ярих юм бол одоо тендер гэж ярихаар ерөөсөө энэ төрийн байгууллагууд бүгдээрээ болохоо байсан байна. Бүх юм болохгүй байна гэж бас өрөөсгөл ойлгож бас болохгүй байгаа юм. Гэхдээ бас тендертэй холбоотой ноцтой ийм зөрчлүүд бол байгаа. Цаашлаад одоо бүр газар аваад, газар авах ийм хандлага ажиглагдаад байгаа. Би одоо бас сая энэ Чингэлтэй дүүрэг дээр хэдэн халуун ус бариулах гэж энэ тендерийн асуудлыг бас бага сага мэдлээ л дээ. Их ноцтой асуудал байдаг юм байна. Ерөөсөө энэ гишүүдийн ярьж байгаа бүх ярьж байгаа дутагдлууд яг бодитой оршдог юм байна. 


За яах вэ зүгээр яг Чингэлтэй дүүрэг дээр хэлэхгүй. Тендерт оролцохын тулд тендерийн зохион байгуулж байгуулж байгаа нөхдүүд, тэр авах сонирхолтой компани, дундаа одоо жишээлбэл нэг данс нээлгээд, авлигалынхаа мөнгийг дундаа байрлуулаад, тэгээд одоо баталгаажуулаад тэр компани нь ялж байх жишээтэй. Ийм бол одоо яг бодитой байдаг юм байна. Тэгэхээр би Авлигатай тэмцэх газраас нэг зүйл асуумаар байгаа юм л даа. Өнөөдөр Авлигатай тэмцэх газар яах вэ мэдээж Их Хурлаас томилогдсон тусдаа биеэ даасан байгууллага, хараат бус ийм байгууллага байгаа. Гэхдээ Авлигатай тэмцэх газрын үйл ажиллагаа явуулахад олон нийтийн зөвлөл гэж нэг байгууллага байдаг. Олон нийтийнхээ зөвлөлтэйгөө хэр зэрэг та нар хамтарч ажилладаг вэ? Олон нийтийн зөвлөл байснаар танай ажилд одоо тодорхой хэмжээгээр одоо бас үйл ажиллагаа тунгалаг явуулах хяналт тавьж чадаж байна уу? Нэгдүгээр асуулт. Би яагаад ингэж асууж байна вэ гэхээр өнөөдөр энэ тендер, төр өөрөө дотроо хяналтаа тавиулаад тендерээ явуулж байна. За тэгээд шинэ тендерийн хуулиар тэр тендерийн комисст олон нийтийн байгууллагаас хоёрхон хүн оруулна гэсэн байгаа юм л даа. Тэгэхээр иргэдийн хяналт одоо тэр хэмжээгээр явагдаж чадаж байна уу, үгүй юу. Тэгэхээр хэрвээ Авлигатай тэмцэх газар олон нийн зөвлөл нь бас хажуудаа бие биенийгээ хянаад тэгээд явж чадаж байгаа бол би энэ тендерийн шинэ хуульд тэр хоёр иргэний нийгмээс оруулж байгаа хоёрхон хүний оронд би бас тусдаа ийм олон нийтийн зөвлөл маягийн байгууллага энэ тендерийн шинээр агентлаг байгуулах юм уу, одоо тэр дотор нь байх нь зүйтэй гэж би хувьдаа бодож байгаа юм. 


Тэгэхээр энэ асуудал дээр Сангийн яам С.Баярцогт сайд ямар байр суурьтай байна вэ? Дээр би одоо тендерийн танхим гээд ярьж байсан. Тендерийг хянах олон нийтийн зөвлөл байгуулах нь зүйтэй юу гээд ярьж байсан. Та тэр байр сууриа дахиад надад нэг тодорхойлоод хэлээд өгөхгүй юу. 


Тендертэй холбоотой бас нэмж хэлэхэд тендерийн явуулж байгаа байгууллагын шалгаруулсан тэр хувийн хэвшлийн байгууллагын босгыг яах аргагүй өндөр болгох хэрэгтэй. Босго бол өндөр байх зайлшгүй шаардлагатай байгаа юм. 


Г.Батхүү: - Асуултаа асууна шүү. Сүүлийнх нь бол санал байна гэж ойлголоо. С.Баярцогт сайд хариулъя. 


С.Баярцогт: - Г.Баярсайхан гишүүн бас энэ төрийн болон орон нутгийн өмчөөр бараа ажил, үйлчилгээ худалдаж авах тухай хуульд нэмэлт оруулах хуулийн хэлэлцэх эсэх асуудлыг бүлэг, Байнгын хороо, чуулганаар хэлэлцэх үед энэ асуудлыг санаачилж тавьж байсан. Тэгээд тодорхой улсын саналыг ч гэсэн, жишээг ч гэсэн дурьдаж байсан. Ер нь бол энэ тендерийн үнэлгээний хороонд бид олон нийтийн төрийн бус байгууллагын болон хувийн хэвшлийн төлөөлөгчийг одоо оруулж болно гээд. Энийг бол нээлттэй заачихсан байгаа. 


Тэгэхээр тендерийн үйл ажиллагаа бол маш өргөн үйл ажиллагаа болно. Тодорхой тендер болгоны үнэлгээний хороонд оролцох боломж нээлттэй байгаа. Дээрээс нь төрийн бус байгууллагууд бүх тендер бол онлайнаар туршиж явуулна гэж байгаа юм. Одоо бол төсөл хэрэгжиж байгаа манай дээр. Түрүүн Н.Ганбямба гишүүн асууж байсан. Энэ төслийн хүрээнд нийт төсөл маань бол энэ ирэх 12 сард дуусна. Тэгэхээр тендерийн одоо байгаа бүх бичиг баримт бол www.e-procurement.mn вэб сайт дээр зарна, үр дүн нь, тэгээд тодорхой нөхцөл заасан, босго заасан тендерүүдийн бүх үзүүлэлтүүд нь ингээд хэвлэгдэж гарч байгаа. Цаашдаа бид аль болохоор тендерийг онлайнаар ингээд бүх хүмүүст нээлттэйгээр явуулах боломжийг боломжийн нөхцөл нь 12 сар гэхэд бүрдэнэ. Энийг бид үе шаттайгаар туршаад амьдрал хэрэгжих ийм боломжийг нь үзнэ. Тэгэх юм бол олон нийтийн байгууллага ч гэлтгүй, аливаа том тендерүүд монголчуудын интернэтэд холбогдсон бүх хүний нүдэн дээр ил явах тийм бололцоо бүрэн гарна. Тэгэхээр энэ асуудлууд бол бүрэн нээлттэй байгаа гэдгийг хэлэх гэсэн юм. 


Баярлалаа. 


Г.Батхүү: - Авлигатай тэмцэх газар. 


А.Эрдэнэбат: - Гишүүний асуултад хариулъя. Манай байгууллагын дэргэдэх олон нийтийн зөвлөлтэй бид яг хуульд заасан эрх хэмжээнийхээ хүрээнд хамтарч ажиллаад, харилцан мэдээлэл солилцоод ажилладаг. Яг мөрдөн шалгах хэлтсийн үйл ажиллагаа өөрөө Эрүүгийн байцаан шийтгэх хуулиар зохицуулагддаг болохоор. Гэвч олон нийтийн зөвлөлөөс манай хэлтэст хандсан тоон мэдээллүүд тухайн эцсийн шийдвэр гарсан гомдол мэдээлэл, эрүүгийн хэргийн талаархи хүссэн мэдээллийг өгдөг. Мөн олон нийтийн зөвлөл ч манайх руу одоо өнгөрсөн онд гэхэд 8 мэдээлэл өгөөд тэрийг шалгаад бид хуульд заасан журмынхаа дагуу хариуг албан ёсоор бичгээр хүргүүлээд ингээд тодорхой чиг үүргийнхээ хүрээнд хамтран ажилладаг. 


Г.Батхүү: - Баярлалаа. УИХ-ын гишүүд асуулт асууж хариулт авлаа. Одоо асуулга тавьсан УИХ-ын гишүүдээс Ц.Сэдванчиг гишүүн саналаа хэлнэ. Ц.Сэдванчиг гишүүнд микрофон өгье. 


Ц.Сэдванчиг: - Ч.Улаан гишүүн бид хоёрын асуулгад ажил хэрэгчээр оролцсон бүх хүмүүст баярлаж байна. Тэгээд бид хоёр энэ асуулгыг тавихдаа зүгээр нэг тохиолдлын чанартай маягаар тавиагүй. Төсвийн байнгын хороон дээр асуулт маягаар сонсох гэж үзсэн. Жаахан муухан болсон. Тийм учраас чуулган дээр асуулга байдлаар авъя гэж тохироод асуулга байдлаар тавьсан байгаа. Цаг хугацааны хувьд ач холбогдолтой гэж бодож байгаа. Их Хуралд энэ худалдан авалттай холбоотой Засгийн газраас өргөн барьсан шинэчилсэн найруулга. Гишүүдээс нэмэлт, өөрчлөлт маягаар өргөн барьсан хоёр ч төсөл ингээд явж байгаа юм. Тэгэхээр энэ шинэчилсэн найруулгын төсөл энэ Их Хурал хэлэлцүүлэх энэ шатанд өмнөх хуулийн хэрэгжилт нь ямар байсан юм бэ. Юу нь болоод байгаа юм, юу нь болохгүй байгаа юм бэ гэдгийг бас нэг сонсоод авах нь зөв юм байна гэж бодож зориуд бид хоёр зорьж тавьсан юм. 


Тэгэхээр тендерийн хууль гарснаас хойш энэ 4 жилийн хугацаанд энэ хуулийг тойрсон олон гажуудал бий болсон гэж ярьдаг. Олон асуулт байгаа гэж ярьдаг. Энэ бол ерөөсөө нийгэмд ил болсон зүйл. Энд нууц зүйл байхгүй. Тендер том эрх ашиг хөнддөг. Тендер шалгаруулсныхаа төлөө албан тушаалтнууд шагнал урамшуулал авдаг. Ерөөсөө энэ Монгол Улсын эдийн засаг, төсөв тэлэхийн хэрээр дотоодын нийт бүтээгдэхүүнд эзэлдэг Засгийн газрын зардал бараг тал хувийг нь эзэлж байгаа. Тал хувийг нь эзэлж байгаа. Засгийн газрын зардлын тал хувь. Бидний баталсан төслөөр бол 2 их наяд орчим төгрөгийн зардал, үйл ажиллагааны зардал, худалдан авалтын зардал орж байгаа юм. Дээрээс нь одоо хөрөнгө оруулалтын зардал гээд бас том зардал байж байгаа юм. 


Тэгэхээр Монгол Улсын эдийн засагт энэ бизнест төр их чухал үүрэг гүйцэтгэдэг болчихоод байгаа юм л даа. Чухал үүрэг гүйцэтгэдэг. Өнөөдөр ард нийтийн, олон түмний худалдан авах чадвар муу байгаа. Орлого бага байгаа учраас худалдан авах чадвар муу. Энэний оронд ерөөсөө төр гол худалдан авагч нь болсон. Тэгэхээр бизнесийнхэн одоо бизнесээ хөгжүүлэхийн тулд энэ төртэй түншилдэг юм байна л даа. Энэ бизнесийн зарчмаар гарцаагүй түншлэл хамтран ажиллах шаардлага гарч ирж байгаа юм. Тэгэхийн тулд одоо шийдвэр гаргагч төрийн албан тушаалтнуудтай одоо найзлах хэрэг гардаг. Энэ нь ерөөсөө бидний хэлээд байгаа тэр хууль бус түншлэлийг бий болгож байна. Тийм ээ. Сонирхлын зөрчлийг үүсгэж байна гэж ярьдаг. Энэ агуулгаар нь бодсон ч гэсэн энэ төрийн худалдан авалттай холбоотой асуудал бол их чухал асуудал болчихоод байгаа юм. Энэ ерөөсөө татвар төлөгчдийн мөнгийг яаж зарах вэ тийм ээ, юунд зориулах вэ гэдэг асуудал. Дээрээс нь ерөөсөө энэ олон түмэн рүү чиглэсэн бүтээн байгуулалтын ажлыг ямар чанартай, яаж гүйцэтгэв гэдэг асуудал.


Тийм учраас энэ бол их чухал асуудал юм аа гэдгийг би онцолж хэлмээр байна. Тэгээд Засгийн газраас өргөн барьсан хуулийн төслийн үзэл баримтлал ерөнхийдөө дэмжиж болно гэж бодож байгаа. Ерөөсөө тендерийн хуулийн гол үзэл баримтлал нь ил тод байх, өрсөлдөөнтэй байх, одоо эдийн засгийн үр ашигтай байх шүү дээ. Тэгэхээр 2007 оны өөрчлөлт бол энэ зарчмыг алдагдуулсан юм. Ерөөсөө өрсөлдөөнгүй шууд олгочихдог тийм ээ. Энэ зарчмыг алдагдуулсан юм. Тийм учраас болохгүй гээд хэлээд байгаа юм. 


Ерөөсөө энэ салбарын яам аж ахуйн ажилд зууралддаг энэ тогтолцоо бол бас буруу юм. Ерөөсөө тендерийг зарладаг, шалгаруулдаг, гэрээ байгуулдаг, хянадаг механизм нь ингээд нэг доороо байна гэдэг бол худлаа байдаг юм байна. Тэр тусмаа одоо ингээд булхайтайгаар шалгаруулсан тендер бол тэгээд булхайтайгаар дуусдаг юм байна шүү дээ. Энэ бол амьдрал дээр харагдаж байгаа зүйл. Тийм учраас тийм мэргэшсэн, бие даасан, аль болохоор тогтвортой тийм ээ. Яг ажлыг анхнаас нь авахуулаад дуустал хариуцдаг. Хэзээ ч энэ бүтэц энийг хариуцдаг ийм мэргэжлийн байх нь зөв юм гэсэн энэ үзэл баримтлалыг дэмжиж байгаа юм. Ингээд анхаарал тавьсанд баярлалаа. 


Г.Батхүү: - Ц.Сэдванчиг гишүүнд баярлалаа. УИХ-ын гишүүн Ц.Сэдванчиг, Ч.Улаан нараас Монгол Улсын Ерөнхий сайдад төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн хэрэгжилтийн талаар тавьсан асуулгын хариуг чуулганы нэгдсэн хуралдаан дээр сонслоо. Ажлын хэсгийнхэнд баярлалаа. 


Одоо гишүүдийн ирц ямар байна. Тамгын газрынхан. Байгаа гишүүдэд. Байгаа юу байх вэ ер нь УИХ-ын гишүүдийг хуралдааны танхимд урьж байна. Түрүүн Ж.Сүхбаатар даргын гаргасан горимын саналыг хэлэлцэх асуудлаар. УИХ-ын чуулганы хуралдааны дэгийн тухай хуулийн анхны хэлэлцүүлэг. 

Улсын Их Хурлын чуулганы хуралдааны дэгийн тухай хуулийн төсөл

(анхны хэлэлцүүлэг)


Гишүүдийг урьж байна. Хоёр бүлгийн дарга, ажлын алба, хуралдаан зохион байгуулах алба гишүүдийг хуралдааны танхимд урьж байна. Энэ хооронд Уур амьсгалын өөрчлөлтийн үндэсний хөтөлбөрийг батлах тухай УИХ-ын тогтоолын төслийн найруулга байна. Энэ найруулгатай холбоотой саналтай гишүүд байна уу? За найруулгыг сонслоо. 


Ажлын эцсийн өдрүүдэд хууль хэлэлцдэг гээд шүүмжлэгдээд байгаа. Тийм учраас гишүүдээ цуглуулж байгаад ирцээ бүрдүүлээд тэгээд хэлэлцэх хэрэгтэй. Тийм биз дээ. 


Гурван удаа би сая чуулганы хэлэлцүүлгийн явцад анхааруулсан. Шинэ дэгийн дагуу 18 цагаас хойш цаг сунгаж хуралдах бол бүх гишүүдийн ирц бүрдүүлж байгаад санал хураагаад шийдвэрлээд олонхи болсон тохиолдолд чуулган 18 цагаас хойш хуралдана. 


УИХ-ын гишүүн Х.Наранхүү, Д.Лүндээжанцан, Р.Буд, С.Бямбацогт, Д.Очирбат, Ц.Шинэбаяр, Ж.Сүхбаатар, Б.Батбаяр, Ц.Сэдванчиг, Л.Болд, С.Баярцогт нараас бусад гишүүд хуралдааны танхимд хүрэлцэн ирэхийг. Би өөрөө байгаа. Өнөөдөр дотоод томилолттой хоёр гишүүн байгаа юм байна. Д.Дамба-Очир, Ц.Цэнгэл. Өвчтэй 5 гишүүн байгаа. Чөлөөтэй 2 гишүүн байгаа. 


Гишүүдийг хуралдааны танхимд урьж байна. УИХ-ын дарга өчигдөр хэлсэн шүү дээ. Энэ дэгийн тухай хуулийг Байнгын хороо маргааш хэлэлцээд энэ долоо хоногт анхны хэлэлцүүлгийг нь хийчихье. Дараагийн долоо хоногт хэлэлцээд баталчих тэр юу руу явуулъя гэсэн. Энэ долоо хоногт анхны хэлэлцүүлгээ явуулъя гэсэн. 


Д.Тэрбишдагва гишүүн орж ирлээ. Ж.Батсуурь, Г.Баярсайхан, С.Эрдэнэ нарын гишүүд орж ирж байна. Гишүүдийн ажлын алба, туслахууд гишүүдээ хуралдааны танхим руу явуулаарай. 


Ж.Сүхбаатар даргын гарсан горимын саналыг хэлэлцүүлэх ирц алга байна. Шинэ дэгээр 6 цагаас хойш хуралдах учраас хурал сунгаж хуралдах асуудлыг ирц бүрдүүлж байж санал хурааж шийднэ. Хуралдаан ирц бүрдүүлж байж хуралдах ёстой учраас энэ асуудлыг ирэх долоо хоногт шилжүүлж хэлэлцэх нь зүйтэй байх. Өнөөдрийн чуулганы хуралдаан дууслаа. (16:55-18:09) Ц.Алтан-Од


Хуралдаан 18 цаг 09 минутад өндөрлөв.

Соронзон хальснаас буулгасан:

